
NATAŠA PERIĆ – predsjedavajući  Gradskog vijeća Tuzla  

 

(Intoniranje himne Bosne i Hercegovine.) Poštovani vijećnici Gradskog vijeća Tuzla, 

obrađivači materijala, predstavnici medija, otvaram 12. redovnu sjednicu Gradskog  vijeća  

Tuzla.  

Konstatujem, da prema evidenciji Stručne službe Gradskog vijeća, sjednici prisustvuje  

28 od ukupnog broja vijećnika (31), što je dovoljno za punovažan rad i odlučivanje. 

Svoje kašnjenje za danas su najavili sljedeći vijećnici:  

1. vijećnik Zijah Rifatbegović,  

2. vijećnik Elvir Bijedić i  

3. vijećnik Šefik Husić pa predlažem da im opravdamo kašnjenje.  

 

7. februara ove godine preminula je gospođa Emina Zaimović, bivša predsjednica 

Skupštine opštine Tuzla, odnosno načelnica Tuzle u periodu od 1983. do 1985. godine. Ostaće 

upamćena, kako po značajnim rezultatima koje je postizala u svojoj struci tako i kao jedina 

žena u historiji Tuzle koja je bila predsjednica Skupštine opštine Tuzla, tj. načelnica te kao član 

Predsjedništva nekadašnje Socijalističke Republike Bosne i Hercegovine. 

 

Pozivam vas da minutom šutnje odamo počast preminuloj Emini Zaimović. 

(Minuta šutnje, učenje Fatihe ili druge molitve.) 

 Neka joj je rahmet, mir njenoj duši, vjećna slava i hvala.  

 

Podsjećam vijećnike da su svi klubovi vijećnika dobili stenogram  a svaki vijećnik je, 

uz materijale za današnju sjednicu, dobio i Zapisnik sa 11. redovne sjednice Gradskog vijeća 

Tuzla, održane 27. 01. 2022. godine. 

Da li ima primjedbi na Zapisnik sa 11. redovne sjednice Gradskog vijeća Tuzla, održane 

27. 01. 2022. godine? 

Ako nema, stavljam na izjašnjavanje Zapisnik sa 11. redovne sjednice Gradskog vijeća 

Tuzla, održane 27. 01. 2022. godine i pozivam vijećnike da aktiviraju uređaje za elektronsko 

glasanje. Glasanje je okončano.  

Konstatujem da je Zapisnik sa 11. redovne sjednice Gradskog vijeća Tuzla, održane 27. 

01. 2022. godine usvojen sa , 

26 glasova za, nije bilo protiv i nije bilo suzdržanih.  

 

Za današnju 12. redovnu sjednicu Gradskog vijeća Tuzla predlažem dnevni red koji ste 

dobili u materijalu za sjednicu. (OMER BERBIĆ – Poslovnička.) Može izvolite. (vijećnik 

Omer Berbić govori s mjesta nema mikrofon op.a.) 

 

OMER BERBIĆ – vijećnik Naše stranke 

 

(vijećnik Omer Berbić ustao do mikrofona op.a.) Pa evo samo me zanima red sjedenja. 

Da li je to po abecednom redu ili po nekom drugom osnovu s obzirom na to da smo kolega 

Čavalić i ja sjedili zajedno a sad smo razdvojeni u klupama? Hvala ljepo.  

 

NATAŠA PERIĆ 

 

Pauza 10 minuta. (MENSUR ALIĆ – Pet.) Pa eto 5. Jedino da vas razmjestimo. Nisam 

učestvovala u ovome mislim ne znam ko je. (MENSUR ALIĆ – Dobro. Ako je pauza. Jel 

pauza?) Jeste, jeste 5 minuta. (Pauza.)  

Nastavljamo sa radom. 

 

Poslovnička. Admir Čavalić. Izvolite.  

 

ADMIR ČAVALIĆ – vijećnik Stranke za Bosnu i Hercegovinu 

 

E hvala vam puno predsjedavajuća. Hvala vam na brzoj reakciji. Poslovnička dakle, 

vezano za ove mikrofone. Dokle je došlo sa tim pošto dio vijećnika ima mikrofone dio vijećnika 

nema mikrofone? (NATAŠA PERIĆ – Dobro.) Dakle, mislim da nije korektno primjereno da 

se tako dijeli. Dakle, ove klupe manje više ali zaista vezano za mikrofone evo neki ne moraju 

ustajati neki moraju ustajati. Dakle, govorim za drugu polovicu. Mislim da evo prošlo je godinu 

dana već nismo to pitanje riješili. Dokle je došlo? Da li se rješava i da li će svaki vijećnik imat 

priliku da ima mikrofon? Hvala.  

 

NATAŠA PERIĆ 

 

Dobit ćete evo sad odgovor Slađana Krajina će objasniti ispred Stručne službe.  

 

SLAĐANA KRAJINA – sekretar Gradskog vijeća Tuzla 

 

Evo ja vas sve pozdravljam. Služba je provela proceduru Javne nabavke. Procedura je 

okončana. Međutim, nakon toga nas je obavijestila firma koja nam je trebala nabaviti 

mikrofone i koja je radila ovdje, uređivala ovu salu da nije u mogućnosti isporučiti te mikrofone 

jer ih trenutno nema na tržištu tako da smo bili primorani da raskinemo taj ugovor. U martu je 

planirano da se krene u novu proceduru, ali evo očekujemo da će ove mjere prestati da važe 

tako da će vijećnici moći ponovo da se vrate. Mi smo uspjeli znači nabaviti stolove al eto kod 

mikrofona desilo se to što je se desilo.  

 

NATAŠA PERIĆ  

 

Dobro. Hvala.  

Za današnju 12. redovnu sjednicu Gradskog vijeća Tuzla predlažem dnevni red koji ste 

dobili u materijalu za sjednicu.   

 

D N E V N I  R E D  

 

- Usvajanje Skraćene verzije Zapisnika sa 11. redovne sjednice Gradskog vijeća Tuzla, 

održane 27. 01. 2022. godine  

1. VIJEĆNIČKA PITANJA I INICIJATIVE  

2. RAZMATRANJE I DONOŠENJE RJEŠENJA O PRIVREMENOM 

IMENOVANJU SEKRETARA I DAVANJU OVLAŠTENJA ZA ODLUČIVANJE O 

PRAVIMA I OBAVEZAMA SEKRETARA GRADSKOG VIJEĆA TUZLA  

3. RAZMATRANJE I USVAJANJE ODLUKE O PRISTUPANJU IZMJENI 

REGULACIONOG PLANA PROSTORNE CJELINE GRABOV POTOK U TUZLI  

4. RAZMATRANJE I USVAJANJE ODLUKE O PRISTUPANJU IZRADI ZONING 

PLANA ZONA REKREACIJE “STARA MAJEVICA” I “ZELENI KAMEN” U TUZLI  

5. RAZMATRANJE I USVAJANJE ODLUKE O UTVRĐIVANJU PRIJEDLOGA 

KANDIDATA ZA IMENOVANJE NA UPRAŽNJENA MJESTA ČLANOVA 

NADZORNOG ODBORA IZ REDA DRŽAVNOG KAPITALA U JP RAZVOJNI 

PODUZETNIČKI CENTAR TUZLA - INKUBATOR „LIPNICA” D.O.O. TUZLA (s Rang 

listom kandidata)  

6. RAZMATRANJE I USVAJANJE:  

a) ODLUKE O RASPISIVANJU JAVNOG OGLASA ZA IZBOR I IMENOVANJE 

ČLANA UPRAVNOG ODBORA IZ REDA STRUČNIH ZAPOSLENIKA U JAVNOJ 

USTANOVI ZA PREDŠKOLSKI ODGOJ I OBRAZOVANJE „NAŠE DIJETE” TUZLA, 

ČIJI JE OSNIVAČ GRAD TUZLA (s tekstom javnog oglasa)  

b) ODLUKE O UTVRĐIVANJU POSEBNIH USLOVA I KRITERIJA ZA IZBOR I 

IMENOVANJE ČLANA UPRAVNOG ODBORA IZ REDA STRUČNIH ZAPOSLENIKA U 

JAVNOJ USTANOVI ZA PREDŠKOLSKI ODGOJ I OBRAZOVANJE „NAŠE DIJETE“ 

TUZLA,  ČIJI JE OSNIVAČ GRAD TUZLA  

c) RJEŠENJA O IMENOVANJU KOMISIJE ZA IZBOR ČLANA UPRAVNOG 

ODBORA IZ REDA STRUČNIH ZAPOSLENIKA U JAVNOJ USTANOVI ZA 

PREDŠKOLSKI ODGOJ I OBRAZOVANJE „NAŠE DIJETE“ TUZLA,  ČIJI JE OSNIVAČ 

GRAD TUZLA  

7. RAZMATRANJE I USVAJANJE  ODLUKE O UTVRĐIVANJU NAKNADA ZA 

RAD U ORGANIMA  

JAVNIH PREDUZEĆA, JAVNIH KOMUNALNIH PREDUZEĆA, JAVNIH USTANOVA, 

JAVNE USTANOVE ZA PREDŠKOLSKI ODGOJ I ZDRAVSTVENIH USTANOVA ČIJI 

JE OSNIVAČ ILI SUOSNIVAČ GRAD TUZLA  

8. RAZMATRANJE I USVAJANJE ODLUKE O RASPISIVANJU JAVNOG 

POZIVA ZA DAVANJE U ZAKUP POLJOPRIVREDNOG ZEMLJIŠTA U VLASNIŠTVU 

DRŽAVE NA PODRUČJU GRADA TUZLE  

9. RAZMATRANJE I USVAJANJE ODLUKE O PRODAJI NEKRETNINE U 

VLASNIŠTVU GRADA TUZLA NEPOSREDNOM POGODBOM I DAVANJU 

SAGLASNOSTI NA ZAKLJUČENJE UGOVORA O PRODAJI  

10. RAZMATRANJE I USVAJANJE AKCIONOG PLANA ZA DJECU GRADA 

TUZLE 2022-2024  

11. RAZMATRANJE I USVAJANJE IZVJEŠTAJA O RJEŠAVANJU UPRAVNIH 

STVARI U UPRAVNOM POSTUPKU GRADA TUZLE ZA 2021. GODINU  

12. RAZMATRANJE INFORMACIJE O AKTUELNOJ EPIDEMIOLOŠKOJ 

SITUACIJI NA PODRUČJU GRADA TUZLE, SA PRIJEDLOGOM MJERA  

13. RAZMATRANJE INFORMACIJE O FINANSIJSKOJ REVIZIJI GRADA 

TUZLE ZA 2020. GODINU  

14. RAZMATRANJE IZVJEŠTAJA KOMISIJE ZA IZBOR I IMENOVANJA  

15. TEKUĆA PITANJA  

 

Gradonačelnik Grada Tuzle je u poslovničkom roku dostavio prijedlog da se u dnevni 

red 12. redovne sjednice Gradskog vijeća Tuzla uvrsti tačka pod nazivom: 

IZBOR I IMENOVANJE PREDSJEDNIKA I ČLANOVA UPRAVNOG ODBORA 

JAVNE USTANOVE CENTAR ZA KULTURU TUZLA:  

a) INFORMACIJA O PROVEDENOM POSTUPKU PO JAVNOM OGLASU 

KOMISIJE ZA IZBOR PREDSJEDNIKA I ČLANOVA UPRAVNOG ODBORA U JAVNOJ 

USTANOVI CENTAR ZA KULTURU TUZLA I  

b) RANG LISTA KANDIDATA 

Predlažem da Gradsko vijeće prihvati prijedlog gradonačelnika Grada Tuzle te da se u 

dnevni red 12. redovne sjednice Gradskog vijeća Tuzla uvrsti ova tačka s tim da naziv tačke 

glasi:  

RAZMATRANJE INFORMACIJE O PROVEDENOM POSTUPKU PO JAVNOM 

OGLASU ZA IZBOR I IMENOVANJE PREDSJEDNIKA I ČLANOVA UPRAVNOG 

ODBORA JAVNE USTANOVE CENTAR ZA KULTURU TUZLA, ČIJI JE OSNIVAČ 

GRAD TUZLA SA RANG LISTOM KANDIDATA i predlažem da se ova Informacija 

razmatra kao tačka 7. dnevnog reda a da se ostale tačke redoslijedom pomjere.  

Stavljam na izjašnjavanje ovaj prijedlog i pozivam vijećnike da aktiviraju uređaje za 

elektronsko glasanje. Glasanje je okončano.  

Konstatujem da je prijedlog gradonačelnika Grada Tuzle za dopunu dnevnog reda 12. 

redovne sjednice Gradskog vijeća Tuzla da se kao tačka 7. uvrsti: RAZMATRANJE 

INFORMACIJE O PROVEDENOM POSTUPKU PO JAVNOM OGLASU ZA IZBOR I 

IMENOVANJE PREDSJEDNIKA I ČLANOVA UPRAVNOG ODBORA JU CENTAR ZA 

KULTURU TUZLA, ČIJI JE OSNIVAČ GRAD TUZLA SA RANG LISTOM KANDIDATA, 

a da se ostale tačke redoslijedom pomjere usvojen sa,  

24 glasa za, 1 je bio protiv i 2 suzdržana.  

 

Sada stavljam na izjašnjavanje dnevni red u cjelini i pozivam vijećnike da aktiviraju 

uređaje za elektronsko glasanje. Glasanje je okončano. 

Konstatujem da je dnevni red u cjelini usvojen sa, 

26 glasova za, nije bilo protiv i 1 suzdržan.  

 

D N E V N I  R E D  

 

- Usvajanje Skraćene verzije zapisnika sa 11. redovne sjednice Gradskog 

vijećaTuzla, održane 27. 01. 2022. godine  

1. VIJEĆNIČKA PITANJA I INICIJATIVE  

2. RJEŠENJE O PRIVREMENOM IMENOVANJU SEKRETARA I DAVANJU 

OVLAŠTENJA ZA ODLUČIVANJE O PRAVIMA I OBAVEZAMA SEKRETARA 

GRADSKOG VIJEĆA TUZLA  

3. ODLUKA O PRISTUPANJU IZMJENI REGULACIONOG PLANA 

PROSTORNE CJELINE GRABOV POTOK U TUZLI  

4. ODLUKA O PRISTUPANJU IZRADI ZONING PLANA ZONA 

REKREACIJE “STARA MAJEVICA” I “ZELENI KAMEN” U TUZLI  

5. ODLUKA O UTVRĐIVANJU PRIJEDLOGA KANDIDATA ZA 

IMENOVANJE NA UPRAŽNJENA MJESTA ČLANOVA NADZORNOG ODBORA IZ 

REDA DRŽAVNOG KAPITALA U JP RAZVOJNI PODUZETNIČKI CENTAR 

TUZLA - INKUBATOR „LIPNICA” D.O.O. TUZLA (s Rang listom kandidata)  

6. a) ODLUKA O RASPISIVANJU JAVNOG OGLASA ZA IZBOR I 

IMENOVANJE ČLANA UPRAVNOG ODBORA IZ REDA STRUČNIH 

ZAPOSLENIKA U JAVNOJ USTANOVI ZA PREDŠKOLSKI ODGOJ I 

OBRAZOVANJE „NAŠE DIJETE” TUZLA, ČIJI JE OSNIVAČ GRAD TUZLA (s 

tekstom javnog oglasa)  

b) ODLUKA O UTVRĐIVANJU POSEBNIH USLOVA I KRITERIJA ZA 

IZBOR I IMENOVANJE ČLANA UPRAVNOG ODBORA IZ REDA STRUČNIH 

ZAPOSLENIKA U JAVNOJ USTANOVI ZA PREDŠKOLSKI ODGOJ I 

OBRAZOVANJE „NAŠE DIJETE“ TUZLA,  ČIJI JE OSNIVAČ GRAD TUZLA  

c) RJEŠENJE O IMENOVANJU KOMISIJE ZA IZBOR ČLANA UPRAVNOG 

ODBORA IZ REDA STRUČNIH ZAPOSLENIKA U JAVNOJ USTANOVI ZA 

PREDŠKOLSKI ODGOJ I OBRAZOVANJE „NAŠE DIJETE“ TUZLA,  ČIJI JE 

OSNIVAČ GRAD TUZLA  

7. INFORMACIJA O PROVEDENOM POSTUPKU PO JAVNOM OGLASU ZA 

IZBOR I IMENOVANJE PREDSJEDNIKA I ČLANOVA UPRAVNOG ODBORA JU 

CENTAR ZA KULTURU TUZLA, ČIJI JE OSNIVAČ GRAD TUZLA SA RANG 

LISTOM KANDIDATA  

8. ODLUKA O UTVRĐIVANJU NAKNADA ZA RAD U ORGANIMA  

JAVNIH PREDUZEĆA, JAVNIH KOMUNALNIH PREDUZEĆA, JAVNIH 

USTANOVA, JAVNE USTANOVE ZA PREDŠKOLSKI ODGOJ I ZDRAVSTVENIH 

USTANOVA ČIJI JE OSNIVAČ ILI SUOSNIVAČ GRAD TUZLA   

9. ODLUKA O RASPISIVANJU JAVNOG POZIVA ZA DAVANJE U ZAKUP 

POLJOPRIVREDNOG ZEMLJIŠTA U VLASNIŠTVU DRŽAVE NA PODRUČJU 

GRADA TUZLE  

10. ODLUKA O PRODAJI NEKRETNINE U VLASNIŠTVU GRADA TUZLA 

NEPOSREDNOM POGODBOM I DAVANJU SAGLASNOSTI NA ZAKLJUČENJE 

UGOVORA O PRODAJI  

11. AKCIONI PLAN ZA DJECU GRADA TUZLE 2022-2024  

12. IZVJEŠTAJ O RJEŠAVANJU UPRAVNIH STVARI U UPRAVNOM 

POSTUPKU GRADA TUZLE ZA 2021. GODINU  

13. INFORMACIJA O AKTUELNOJ EPIDEMIOLOŠKOJ SITUACIJI NA 

PODRUČJU GRADA TUZLE, SA PRIJEDLOGOM MJERA  

14. INFORMACIJA O FINANSIJSKOJ REVIZIJI GRADA TUZLE ZA 2020. 

GODINU  

15. IZVJEŠTAJ KOMISIJE ZA IZBOR I IMENOVANJA  

16. TEKUĆA PITANJA  

 

Sada prelazimo na realizaciju Dnevnog reda današnje 12. redovne sjednice Gradskog 

vijeća Tuzla. 

 

Prva tačka Dnevnog reda:  

 

VIJEĆNIČKA PITANJA I INICIJATIVE  

 

Podsjećam vijećnike da tačka Dnevnog reda vijećnička pitanja i inicijative može trajati 

najduže 30 minuta pa vas molim da ukratko obrazložite svoja pitanja, da ih pročitate takođe i 

inicijative.   

 

Prelazimo na VIJEĆNIČKA PITANJA 

 

Prvo vijećničko pitanje vijećnica Lejla Osmančević. Izvolite.  

 

LEJLA OSMANČEVIĆ – vijećnik Saveza za bolju budućnost 

 

Dobar dan svima. Pozdravljam sve prisutne i želim nam ugodan i sretan početak i 

nastavak rada.  

Vijećničko pitanje. Postavljam pitanje Službi za komunalne poslove, izgradnju i 

poslove mjesnih zajednica i Savjetu mjesne zajednice Ši Selo:  

Kada će se izvršiti rekonstrukcija puta u naselju Sekin Mjesna zajednica Dokanj? 

Obrazloženje prilažem.  

 

NATAŠA PERIĆ  

 

U redu hvala. Sljedeće vijećničko pitanje, odnosno pitanja. Vijećnik Anel Ibeljić.  

ANEL IBELJIĆ – vijećnik Socijaldemokratske partije 

 

Prilažem.  

 

NATAŠA PERIĆ  

 

U redu hvala. Vijećnik Damir Muratović. Izvolite.  

 

DAMIR MURATOVIĆ – vijećnik Socijaldemokrata BiH 

 

Pozdravljam sve prisutne. Znači, tri vijećnička pitanja kratko.  

Prvo vijećničko pitanje Službi za ekonomski razvoj, poduzetništvo i poljoprivredu i 

ostalim nadležnim službama:  

Naime, zahtjevam da mi odgovorite da li je protiv Direkcije za izgradnju d.o.o. Tuzla 

otvoren stečajni ili likvidacioni postupak, a ukoliko jeste ko je likvidator ili ko je stečajni 

upravnik?  

Ukoliko nije, kada je zadnji put zasjedala Skupština preduzeća i ko je imenovan ispred 

osnivača Grada Tuzle u Skupštinu preduzeća Direkcije za izgradnju d.o.o. Tuzla?  

Ko su i kada su imenovani ako su članovi upravnog, odnosno nadzornog odbora 

preduzeća i na koji mandatni period, i najvažnije ko je direktor preduzeća i zašto na sjednicama 

Gradskog vijeća nije razmatran izvještaj o radu preduzeća sa izvještajem o reviziji?  

Drugo pitanje Turističkoj zajednici Grada Tuzla: 

S obzirom da sam se prije obraćao sa inicijativom, a oni su mi odgovorili samo kratko 

pitanje:  

Dali su mi odgovor na moju inicijativu iz mjeseca maja dvadesetprve godine potvrdili 

da će na Trgu slobode biti postavljen znak „Volim Tuzlu“ međutim, do dana današnjeg pošto 

nije implementirana ta ideja pitam ih iz razloga što se bliži ljetna sezona kada Grad Tuzla ima 

najviše turističkih posjeta i jako je bitno da se ova aktivnost što prije realizira, a u svom 

odgovoru su naveli da se kroz projekat „Pannonia-Adria Connection“ Grada Tuzle, Udruženja 

za razvoj „Nerda“ i partnerskih organizacija iz Hrvatske i Crne Gore taj projekat realizirati do 

oktobra 2022. godine.  

Treće pitanje Službi za komunalne poslove, izgradnju i poslove mjesnih zajednica:  

Obraćam se s pitanjem da mi odgovore da li će prije ljetne sezone doći do sanacije 

šetališta na Korzu? 

Pitanje postavljam iz razloga što može doći do povrede građana prilikom šetnje ulicom 

koja je u jako lošem stanju i zbog činjenice da u ljetnom periodu naš grad posjeti najviše turista. 

Hvala.  

 

NATAŠA PERIĆ  

 

U redu hvala. Sljedeće vijećničko pitanje vijećnik Hasib Hirkić. Izvolite.  

 

HASIB HIRKIĆ – samostalni vijećnik 

 

Zahvaljujem predsjedavajuća. Evo ja ću da pozdravim sve prisutne i da nam zaželim 

danas uspješan rad.  

Moje vijećničko pitanje se znači odnosi na pitanje parlamentarnoj većini ili službama 

ili nek uzme kako ko hoće, pa ne znam ko će mi odgovorit, ali evo postavljam pitanje svima a 

i gradonačelniku. 

Da li Gradu Tuzla trebaju prigradske mjesne zajednice, tj. Istok i Zapad? Imajući u vidu 

da od samog svog početka ovoga mandata i od prve sjednice sam samo tražio da se pokušaju 

rješavati problemi građana područja Grada Tuzla imajući u vidu da prigradske mjesne 

zajednice su zapostavljene totalno i da nemaju znači, ni 1% onoga što bi trebali da imaju za 

normalan život pa nabrojat ću: Od puteva, vode, kanalizacione mreže, igrališta itd. itd. Ali bi 

pokušao da postavim pitanje i nama kao vijećnicima da li mi zbog nekih sitnica koje nama u 

životu znače ili pojedincima zbog nekih ubranih benifita znači zaborave građane one kojima 

su do juče dolazili na vrata i tražili glas da glasaju za njih a danas su im okrenuli leđa. I pitam 

se da li je u dvajsprvome vijeku, a pitam nas ponovo sve je humano da ljudi žive sa tolikim 

problemima na području Grada Tuzla pogotovu prigradskim mjesnim zajednicama.  

Reći ću još jedno. Žalosno je da u gradu cuke imaju znači neka, imaju poseban teren da 

se igraju a na prigradskim mjesnim zajednicama djeca nemaju. Žalosno je da u dvajsprvom 

vijeku građani nemaju vodu. Žalosno je što Gradsko vijeće ne poduzima ništa na rješavanju 

problema građana, a evo vidimo da u ovom zadnjem vremenskom periodu su krenuli i 

privatnici znači da sa svojim nekakvim nametima još više ugrožavaju život građana. Hvala.  

 

NATAŠA PERIĆ  

 

Hvala. Sljedeće vijećničko pitanje vijećnik Omer Berbić. Izvolite.  

 

OMER BERBIĆ  

 

Hvala ljepo. Pa evo prvo je :  

Federalni revizorski izvještaj navodi da je Grad Tuzla isplatio 2020-te godine „jubilarnu 

nagradu“ u iznosu od 240.000 maraka za zaposlenike.  

Za koliko osoba su isplaćene ove naknade te po kojim kriterijima se ista isplaćivala? 

I drugo pitanje. Jedno prilažem. A drugo pitanje je:  

Da li su se službena vozila Grada Tuzla u prošloj godini koristila za putovanja van 

granica BiH te ukoliko jesu na koje relacije? Hvala ljepo.  

 

NATAŠA PERIĆ  

 

U redu hvala. Sljedeće vijećničko pitanje vijećnik Admir Hasanbašić. Izvolite.  

 

ADMIR HASANBAŠIĆ – vijećnik Tuzlanske alternative 

 

Poštovana predsjedavajuća, uvaženi gosti, cijenjeni predstavnici medija, drage 

koleginice i kolege srdačno vas pozdravljam i želim nam svakako ugodan i konstruktivan rad 

na današnjoj sjednici Gradskog vijeća.  

Za danas sam pripremio dva vijećnička pitanja. Oba su upućena na Službu za 

komunalne poslove, izgradnju i poslove mjesnih zajednica.  

Prvo vijećničko pitanje je:  

Zašto se nakon završetka III faze nije počelo sa IV fazom izvođenja radova na izgradnji 

vrelovodne mreže za snabdijevanje toplinskom energijom dijela Mjesne zajednice Bukinje, 

naselje Donji Hudeč? 

Drugo vijećničko pitanje:  

Kada se planira početak IV faze izgradnje radova na izgradnji vrelovodne mreže za 

snabdijevanje toplinskom energijom dijela Mjesne zajednice Bukinje, naselje Donji Hudeč?  

Obrazloženje prilažem. Hvala. 

NATAŠA PERIĆ  

 

U redu hvala. Sljedeće vijećničko pitanje Admir Čavalić. Izvolite.  

 

ADMIR ČAVALIĆ  

 

Hvala puno predsjedavajuća. Ja ću biti kratak.  

Prvo vijećničko pitanje:  

Da li mogu dobiti registar svih nekretnina u vlasništvu Grada Tuzla, a koje su predmet 

izdavanja drugima (pravnim i fizičkim) licima, zajedno sa listom trenutnih (pravnih i fizičkih) 

lica koja iznajmljuju neke od datih nekretnina?  

Ovo pitanje postavljam shodno rezultatima Izvještaja o finasijskoj reviziji Grada Tuzla. 

Čak su i revizori utvrdili da nema jasnog spiska, da ne zna se dakle koje su to nekretnine, kome 

se izdaju, pod kojim uslovima, niti da li im se priznaje investicija u navedene.  

Shodno navedenom zamolio bih od Službe za ekonomski razvoj, poduzetništvo i 

poljoprivredu da dobijem tačno spisak svih nekretnina u vlasništvu Grada Tuzla koje su 

predmet za izdavanje i spisak svih korisnika (fizičkih i pravnih lica) ovih nekretnina u smislu 

da ih isti koriste. Hvala.  

Drugo pitanje: 

Zanima me zašto se doznake za bolovanje ne izdaju tokom vikenda u Domu zdravlja 

Tuzla i da li je to uopše rješivo?  

Dakle, postoji dosta razloga da ovo riješimo. Naime, možete imati supružnika npr. od 

bolesne osobe koja je izolovana ili ne može izaći u stanju je bolesti, a supružnik radi i treba da 

preuzme doznake dakle, on mora izlaziti tokom radnog vremena ili dolaziti na radni dan. Da li 

može vikendom?  

I u okviru ovog istog pitanja koji je razlog zašto sporadično nedostaje papira za ispis 

doznaka? Da li je problem do Budžeta Doma zdravlja ili šta već?  

Dakle, neki građani su se javili i kažu nema papira da se napišu doznake što je 

nedopustivo i zamolio bih odgovor od Doma zdravlja Tuzla.  

I zadnje pitanje već sam ga ranije postavljo evo još jednom ga dakle u drugoj formi 

upućujem: 

Zanima me koliko je planirano parking mjesta i garažnih jedinica za zgradu u izgradnji 

na lokaciji Armije BiH 10? Takođe, ko izvodi radove po ovom pitanju? Hvala puno.  

 

NATAŠA PERIĆ  

 

U redu hvala. Nemamo više vijećničkih pitanja. Prelazimo na inicijative. (ESANA 

KAVAZBAŠIĆ HUSKANOVIĆ – Imamo ja sam se javila.) Imate? A nisam vidjela. U redu. 

Izvolite. 

 

ESANA KAVAZBAŠIĆ HUSKANOVIĆ – vijećnik Platforme za progres 

 

Dobar dan poštovani predsjednici, dopredsjednici, vijećnici i vijećnice. Ja ću uputiti 

samo jedno vijećničko pitanje danas.  

Interesuje me u ulici Mije Keroševića Guje zašto je došlo do ponovnog iskopavanja u 

ulici zbog postavljanja vodovodnih cijevi i zašto to nije urađeno prije godinu dana kad je ulica 

tek asfaltirana? Zašto nove ulice ponovo iskopavamo i zašto je to postalo u gradu praksa da se 

radi?  

Znači, zar se ne može ranije planirati. Znači, kad idemo na postavljanje novog asfalta i 

kad radimo nove ulice da se odmah postave sve cijevi koje se trebaju postaviti da ne bih nakon 

šest mjeseci ili godinu dana došlo do iskopavanja i uništavanja asfalta ponovo. Hvala. 

  

NATAŠA PERIĆ  
 

U redu hvala. Vijećnica Selma Ćatibušić. Izvolite. 

 

SELMA ĆATIBUŠIĆ – vijećnik Platforme za progres 

 

Dobar dan svima. Ja imam dva vijećnička pitanja. Prvo je prema Domu zdravlja Tuzla: 

Zašto se na vrijeme ne jave rezultati da li je osoba pozitivna ili negativna na korona 

virus? To je bilo problema, oko toga bilo je i u medijima nekoliko prethodnih dana. 

I moje drugo vijećničko pitanje prema predsjedavajućoj Gradskog vijeća i Službi 

Gradskog vijeća Grada Tuzle: 

Platforma za progres Tuzla dostavila je jedan upit o načinu formiranja u Savjete mjesnih 

zajednica. Na koji način se sprovodila ta procedura? Taj upit je poslan 28. januara, a danas je 

24. februar pa bih eto zamolila da nam se pismeno dostavi odgovor na naš upit. Hvala.  

 

NATAŠA PERIĆ  

 

U redu hvala. Ima li još neko vijećničko pitanje? Nema.  

 

Prelazimo na: VIJEĆNIČKE INICIJATIVE  

 

Vijećnička inicijativa Merime Softić Sprečić i Elvira Bijedića. Ko će? Hoćete li vi je li 

Elvire? (Ja ću.) 

 

ELVIR BIJEDIĆ  – zamjenik predsjedavajućeg Gradskog vijeća Tuzla,  

                                - vijećnik Socijaldemokratske partije 

 

Zahvaljujem predsjedavajuća. Ljep pozdrav svima. Dakle, ovo je inicijativa, tačnije 

urgencija na inicijativu s obzirom da je kolegica Merima Softić još i u ranijem mandatu inicirala 

ovu problematiku.  

Dakle, tiče se izgradnje trotoara, sanacije kolovoza, postavljanje ogledala i 

odgovarajućih saobraćajnih znakova obavještenja i upozorenja zbog blizine škole u Mjesnoj 

zajednici Slavinovići dakle, tačnije na dijelu puta od Policijske stanice Istok do Richmond park 

škole. 

Naime, u razgovoru sa građanima iz spomenute mjesne zajednice i džaka škole koji su 

nam se obratili i pismom dakle, upućujemo urgenciju na inicijativu koja je podnesena u 

proteklom mandatu, a tiče se izgradnje trotoara, sanaciju oštećenog kolovoza, odnosno rupa, 

postavljanja ogledala na nepreglednom dijelu saobraćajnice, te postavljanja saobraćajnih 

znakova upozorenja i obavještenja u blizini škole.  

Nakon obilaska spomenute lokacije i pisma kojeg smo dobili mišljenja smo da je što 

hitnije potrebno uraditi i sanirati izgradnju trotoara i sanirati sanirati saobraćajnicu.  

U prilogu vam dostavljamo pismo učenika Richmond Park škole. Hvala.  

 

NATAŠA PERIĆ  

 

U redu hvala. Sljedeća vijećnička inicijativa vijećnik Alen Ovčina.  

ALEN OVČINA – vijećnik Socijaldemokratske partije 
 

Prilažem. 

 

NATAŠA PERIĆ  

 

Prilažete. Dobro. Sljedeća vijećnička inicijativa vijećnik Ibeljić Anel.  

 

ANEL IBELJIĆ  

 

Prilažem. 

 

NATAŠA PERIĆ  

 

Hvala. Vijećnička inicijativa Alena Kapidžića. Izvolite.  

 

ALEN KAPIDŽIĆ – vijećnik Socijaldemokratske partije  

 

Hvala predsjedavajuća. Pozdravljam sve prisutne. Moja inicijativa se odnosi na 

izgradnju i sanaciju javne rasvjete u Mjesnoj zajednici Slavinovići naselje Križani od broja 64 

do broja 76 i ovom prilikom želim opet da apelujem na službe jer čitajući ove inicijative i 

vijećnička pitanja, tj. odgovore i izjašnjenja na inicijative, a ima ih puno za ovu sjednicu, vidim 

da ni danas nisam dobio ni jedan odgovor na vijećničko pitanje, niti izjašnjenje ni po jednoj 

inicijativi od bilo koje službe.  

Prošli put sam apelovao i zamolio da mi se pismeno odgovori. Sad molim sve službe 

kojima sam poslao i vijećnička pitanja i inicijative da mi do naredne sjednice odgovore na 

vijećnička pitanja i izjasne se na podnesene inicijative. Hvala.  

 

NATAŠA PERIĆ  

 

Poslat ćemo mi po članu 164. urgenciju da vam se odgovori. Svima i za vas. Sljedeća 

vijećnička inicijativa vijećnik Mensur Alić. Izvolite.  

 

MENSUR ALIĆ – vijećnik Tuzlanske alternative  

 

Zahvaljujem predsjedavajuća. Pozdravljam sve prisutne. Znači, vijećnička inicijativa 

za uređenje i asfaltiranje puta u gradskom naselju Tetima prema katoličkom groblju Veresika. 

Obrazloženje ima neću ga čitati. Zahvaljujem. 

 

NATAŠA PERIĆ  

 

U redu hvala vam. Sljedeća inicijativa vijećnika Miodraga Tanasilovića. Izvolite.  

 

MIODRAG TANASILOVIĆ – vijećnik Socijaldemokratske partije  

 

Srdačan pozdrav svima. Evo zbog uslova vremena ja ću priložit svoje inicijative. 

NATAŠA PERIĆ  

 

Hvala Miodrag. Sljedeća vijećnička inicijativa Damir Muratović. Izvolite. Dvije u 

stvari. Jedna je urgencija je li tako? 

 

DAMIR MURATOVIĆ 
 

Dvije inicijative prilažem. Vezano za urgenciju samo ću reći Službi za komunalne 

poslove znači, sa 9. redovne sjednice šaljem, a još dvije iz jula i avgusta ću sljedeći put napisati 

a propo ovog što je Alen kolega rekao znači, ne samo odgovore da ne dobijamo nego odgovore 

koje dobijemo, evo ja ću navesti ne samo Čavalića i Berbića iz opozicije, nego kolegu Ibeljića 

iz pozicije gdje su divne inicijative kreativne. Takvih inicijativa nismo...Mene bi bilo stid i 

sram da sam šef službe i da odgovorim na takve inicijative sa onakvim odgovorima. Hvala.  

 

NATAŠA PERIĆ  

 

U redu hvala. Sljedeća vijećnička inicijativa vijećnik Omer Berbić. Izvolite.  

 

OMER BERBIĆ  

 

Prilažem.  

 

NATAŠA PERIĆ  

 

Dobro. Hvala. Vijećnik Admir Hasanbašić. Izvolite.  

 

ADMIR HASANBAŠIĆ 

 

Moja inicijativa je za rekonstrukciju puta i trotoara u Mjesnoj zajednici Batva, ulica 

Jure Keroševića od broja 1 do broja 15. 

Obrazloženje prilažem.  

 

NATAŠA PERIĆ  

 

U redu hvala. Sljedeća vijećnička inicijativa Nikica Vidović. Izvolite.  

 

NIKICA VIDOVIĆ – vijećnik Hrvatske demokratske zajednice BiH 

 

Sve vas ljepo pozdravljam i pohvalit ću kolegu Alena. Evo ja se nadam da ću na neke 

odgovore dobiti, a čekamo nekih pet godina, tako mislim da smo mi ipak u prednosti.  

Imam tri vijećničke inicijative:  

Prva vijećnička inicijativa kojom se poziva nadležna služba da izradi i dostavi 

informaciju da li je od odstupanja vijećnika s pozicije vijećnika do procedure izbora za 

ravnatelja (direktora) JKP Saobraćaj i komunikacije prošlo šest mjeseci, da li je Gradski 

vijećnik sebi kroz svoj politički subjekt pogodovo poziciju direktora u poduzeću JKP SIK, 

pogotovo ako procedura nije ispoštovana do kraja i nisu poštovani rokovi. U dokumentaciji 

dostaviti točno navedeno kada je nastupio prestanak mandata, kada je procedura pokrenuta za 

direktora, natječaj i sl. kako bi bili sigurni da kao vijećnici nismo uradili ništa mimo zakona 

dajući mandat za ravnatelja vijećniku a nije prošlo šest mjeseci od odstupanja sa pozicije 

vijećnika, jer je takav postupak izravno mimo zakona.  

Kratko obrazloženje. Skratit ću.  

Jasno je zakonom propisano da vijećnik ne može postat direktor jer mora sam sebe 

imenovati te da za takvu proceduru mora proći najmanje šest mjeseci od odstupanja vijećnika 

s vijećničke pozicije, te smatramo da taj zanimljiv potez u Gradskom vijeću 2020.-2024. 

iziskuje pozornost i stanovnici moraju biti jasnije i preciznije informirani. Gradski odbor HDZ-

a BiH Tuzla vjeruje da je procedura urađena po svim važećim propisima i zakonima te će ova 

informacija uveliko olakšati informiranost stanovništva i transparentnost procesa u Gradu 

Tuzla jer smo svjedoci grubih kršenja procedura i pravila pogotovo ako ih nismo striktno 

proveli i propratili. Samo jedan takav primjer je imenovanje članova Savjeta mjesnih zajednica 

i mnogih drugih o kojima ćemo ubuduće tražiti informacije.  

Ukoliko je sve provedeno u rokovima i po procedurama informacija je vrlo jednostavna 

i bit će dostavljena već naredne sjednice i olakšati i dati odgovor mnogim stanovnicima kako 

se postaje od vijećnika direktor.  

Druga vijećnička inicijativa: 

Kojom se poziva nadležna služba da izradi i dostavi informaciju do koje faze je stigla 

realizacija dokumentacije projekta, konačnog idejnog rješenja i ostalih podataka vezanih za 

nastavak realizacije spajanja prometnice kroz naselje Mandiće. 

Stanovnici Tuzle, vijećnici u gradu Tuzla i stanovništvo Tuzle bi trebali imati jasniju i 

precizniju sliku do koje faze je stigao posao oko prometnice kroz Mandiće. Svjesni smo da je 

pitanje i rješenje teško da po nekim informacijama ide i preko 50 godina u prošlost, da je mnogo 

različitih informacija pušteno u javni prostor a ne zna se prava istina. Kada će biti i da li je 

uopće moguće prometnicu napraviti u ovim složenim okolnostima? Mnogo je upita za 

navedenu temu i moramo biti pravovremeno i istinito informirani. Godinama se „bježi“ od 

ovog problema, što usmjerava pozornost da nije lako rješivo koliko se time mnogi politički 

subjekti hvale. Informacija je prevažna za vijećnike, stanovnike te javnost mora biti upoznata 

s ovim javnim dokumentima i budućim rješenjima.  

Tražim i očekujem da nadležna služba i gradonačelnik razmotre ovu inicijativu te žurno 

pristupe realizaciji iste.  

I treća vijećnička inicijativa: Ova je fina. Kojom se poziva nadležna služba da izvrši 

radnje kako bi se iscrtala pješačka/biciklistička staza duž glavne prometnice u naselju Tetima 

a završava kod velikih rezervoara Rudnika soli Tuzla, također izvršilo postavljanje usporivača 

prometa, signalizacije za šetače i bicikliste u naselju Tetima.  

Napomena da se radi o prometnici koju bi koristili mnogi stanovnici Tuzle.  

Stanovnici Tuzle su zaslužili stazu za pješačenje i vožnju bicikla. Svjesni smo da 

imamo neiskorišten potencijal prometnice od 5000 m kroz naselje Tetima, ozbiljne širine i 

velikih potencijala. Uz iscrtavanje dvije staze (dva smjera) za šetnju i bicikla u dva smjera bi 

imali 10 km staze. Ujedno, bilo bi dobro uraditi parcele za parking kako bi posjetitelji mogli 

parkirati vozila i uživati u šetnji/vožnji u čistom zraku. Prijedlog je postaviti duž staze kante za 

smeće i nekoliko klupa za roditelje s djecom jer vjerujemo da će roditelji s kolicima koristiti 

navedenu stazu. Posebice vikendima prisutan je veći broj stanovnika Tuzle koji se u grupama, 

pješice ili biciklima, kreću navedenom prometnicom unapređenje i preinaka na prometnici bi 

dale novo svjetlo prometnici i omogućilo još jedan vid odmora i zdravijeg života u Tuzli. 

Tražim i očekujem da će nadležna služba Gradska služba i gradonačelnik da razmotre 

ovu inicijativu te žurno pristupe istoj. Hvala.  

 

NATAŠA PERIĆ  

 

Hvala vama. Sljedeća vijećnička inicijativa vijećnik Admir Čavalić. Izvolite. 

ADMIR ČAVALIĆ  

 

Hvala puno predsjedavajuća. Takođe pridružujem se jednoj meta inicijativi kolege 

Alena, Damir je to potvrdio da malo službe adekvatnije reaguju posebno dakle, bio bi red da 

se poštuju prije svega inicijative kolega iz pozicije. Evo takođe kolega Anel sjajne ideje, brojne 

inicijative ali na žalost ne prolaze, a bilo bi dobro iz opozicije svakako da se iste podrže. 

E sada vezano za tri inicijative koje podnosim. Dakle, također dobio sam pismo učenika 

o ovom Richmondu. Kolegica Merima i kolega Elvir su to pročitali. Ja sam još dodao da se 

pod hitno sanira put u ulici Goste Lazarevića i riješi problem nesigurnog kretanja pješaka u 

Slavinovićima od Policijske stanice Istok do Richmond Park škole. 

Također prilažem ovo pismo učenika. Oni su tu dobro naveli tri, nekih par rješenja 

dakle, da se izgradi trotoar, da se saniraju udarne rupe zatim da se postavi odgovarajuće 

ogledalo i da se postave odgovarajući saobraćajni znakovi i sl. Dakle, kolega je već to i 

pročitao. Ovdje su i fotografije. Fotografije nekih udesa i sl.  

Sljedeća inicijativa je:  

Da se srede klupe na stepeništu ka UKC-u (tzv. „vesele stepenice“) i da se postave 

nadzorne kamere na ovu lokaciju. 

Zašto podnosim ovu inicijativu? Nažalost dakle, već su devastirane i ovdje su 

fotografije koje prilažem dakle, ove klupice koje se nalaze prema UKC-u kad se penjete, ono 

stepenište, OP Revolt je u dvije prilike to renovirao, sredio, zaista je bilo za pohvaliti međutim, 

već su naši neodgovorni sugrađani dakle, to devastirali i ne može se više sjediti. To je posebno 

bitno za pacijente koji se penju gore i hoće malo da odmore. Ali bilo bi dobro da imamo i 

nadzorne kamere tu, da se više ne bi ponavljao.  

I zadnja inicijativa da se izvrši izgradnja mosta na rijeci „Lazine“ – pritoka rijeke Tinja. 

Vezano za Avdibašiće. Dakle, dobio sam ovu inicijativu od Hrustić Muhameda. On je 

predstavnik Džematskog odbora Džemata Avdibašići i on napominje dakle, da bi taj most 

zaista pomogao lokalnim mještanima a posebno onima koji ga svakodnevno koriste ili bi 

koristili isti. Hvala puno.  

 

NATAŠA PERIĆ  

 

U redu hvala. Vijećnik Hasib Hirkić. Izvolite.  

 

HASIB HIRKIĆ 

 

Zahvaljujem. Evo ja ću kratko. Inicijativa je poslata u više navrata ali evo da još jednom 

napomenem.  

Rekonstrukcija puta znači u Mramoru od Binga do Marine Glave do društvenog doma.  

Takođe znači za rekonstrukciju puta kroz Mjesnu zajednicu Ljepunice put prema 

Rudniku Mramor i rješavanje problema prostora Mjesne zajednice Mramor. Ali evo i uz ovo 

sve volio bih pošto vidim, malo više čitam ove članke i to da vidim samo...vidim da i 

gradonačelnik napada Rusiju pa samo da i mi znamo kad bi to bilo da se možemo spremiti. 

Hvala. 

 

NATAŠA PERIĆ  

 

Hvala. Vijećnička inicijativa Esana Kavazbašić Huskanović. Izvolite.  

 

 

 



15 
 

 

ESANA KAVAZBAŠIĆ HUSKANOVIĆ 

 

Poštovani ja danas predlažem tri vijećničke inicijative. 

Moja prva vijećnička inicijativa se odnosi da se ograniči rad nedjeljom na 

teritoriju/području Grada Tuzla. 

Znači postojeća zakonska regulativa u Bosni i Hercegovini daje diskreciono pravo 

jedinicama lokalne samouprave (gradovima i opštinama) da ograniče rad u trgovačkim 

centrima, lancima i prodavnicama nedjeljom. Na ovaj način bi zaštitili radnike koji moraju 

raditi na dan koji je inače rezervisan za porodični odmor. Neki tako rade već par decenija 

unazad. Ova praksa postoji u par Evropskih zemalja, od kojih se izdvaja Njemačka. U entitetu 

Federacije Bosne i Hercegovine potpuna zabrana rada trgovina na snazi je u Tomislav-Gradu, 

Livnu, Kiseljaku i Sanskom Mostu. 

Predstavnici ovih jedinica lokalne samouprave su na zahtjeve radnika i građana 

ograničile rad nedjeljom i ta praksa je na snazi nekoliko mjeseci/godina već. Zbog toga 

predlažem da Grad Tuzla donese ograničenje, odnosno zabranu rada nedjeljom. Ova zabrana 

bi se odnosila na područje grada Tuzla. Prije ograničenja rada nedjeljom obavio bi se 

konsultativni razgovor sa predstavnicima sindikata i biznisa, a kako bi se na najbolji način 

prihvatila ova praksa.  

Moja druga vijećnička inicijativa je: 

Da se riješi znači, problem parking mjesta u ulici Šabana Zahirovića i 1. Tuzlanske 

brigade.  

Obrazloženje: 

Mjesni odbor Brčanska Malta mole da se odmah pokrene pitanje rješavanja parking 

mjesta u ulici Šabana Zahirovića 2,4,6,1,3,5,7,9,11 i 1. Tuzlanske brigade broj 1,3,5,7,9 i 11. 

Evidentan je manjak parking mjesta u cijeloj ulici. Konstantno policija kažnjava građane koji 

parkiraju na trotoare a koji nemaju izbora gdje drugo parkirat. Tražimo da se razmisli o 

izgradnji podzemne garaže na mjestu igrališta između Pecare 2 i Super bloka a zašto postoji 

idejno rješenje koje je izradio Zavod za urbanizam Grada Tuzle u sklopu Regulacionog plana 

na bivšem Trans servisu koji je u izgradnji. Igralište bi bilo izmješteno iznad etaže podzemne 

garaže. 

I moja treća vijećnička inicijativa: 

Samo trenutak se odnosi da se izvrši zamjena zaštitnih šipki na balkonima na zgradi u 

ulici Rudarska 67. 

Obrazloženje:  

Tražim da se iz budžeta Službe za prostorno uređenje izdvoje finansijska sredstva za 

sufinansiranje sanacije balkona koji su za građane/stanare ove zgrade od velike važnosti, a 

ujedno i opasnost za prolaznike. Princip sufinansiranja predlažem da bude „marka na marku“ 

gdje će i stanari ovog objekta od 17 spratova ravnomjerno učestvovati. Preko 10 godina na 

ovim balkonima stoje šipke, što je trebalo biti privremeno rješenje do iznalaženja mogućnosti 

za rekonstrukciju dijela fasade odnosno balkona. Ova zgrada u najvećoj mjesnoj zajednici bi 

trebala biti glavni prioritet Grada za izdvajanje sredstava za rekonstrukciju. Podsjetimo se da 

je malo dalje u ulici Krečanska, došlo do smrtnog slučaja, kada je dio fasade otpao i slučajnog 

prolaznika odveo u smrt. Nije dovoljno da na objektima ovog tipa samo postaviti obavijest i 

upozorenje od obrušavanja, već trebamo djelovati preventivno i motivirajuće na naše građane. 

Hvala.  

 

NATAŠA PERIĆ  

 

Hvala. Vijećnica Selma Ćatibušić. Izvolite.  

SELMA ĆATIBUŠIĆ 

 

Ovo je već dva puta bila moja inicijativa. Žao mi je što  moram uopšte podnosit 

inicijativu za ovakve stvari gdje mi je Javno komunalno preduzeće Komunalac odgovorilo da 

oni nemaju kapaciteta niti mašina koje mogu očistiti korito rijeke Soline i Jale najviše kod Kule 

G, te da zato mora se raspisati tender od strane Grada Tuzle prema određenim privatnim 

preduzećima, tako da moja inicijativa je sad inicijativa za raspisivanje tendera od strane Grada 

Tuzle da se očisti korito rijeke Soline i nekako najviše kod Kule G gdje su se obrušili željezni 

dijelovi od strane definitivno jako, jako...gdje su se obrušili ti željezni dijelovi pardon i već 

dvije godine ne može da prolazi sama rijeka i stalno se tu dešavaju i poplave. 

Druga inicijativa odnosi se na Matični ured Grada Tuzle da se razmisli o stvaranju 

mogućnosti onlajn slanja matičnih dokumenata ili putem pošte kao što je to slučaj evo čak i u 

gradu Bijeljina koji na neki način svakako ne bi trebao da prednjači u ovom dijelu za razliku 

od grada Tuzle. Eto toliko. 

I jeste imam i jednu treću inicijativu:  

To je da na vrijeme Služba za komunalne poslove zajedno sa Javnim preduzećem 

„Komunalac“ čisti, odnosno siječe grane da u zimskom periodu ne bi došlo do situacije kakva 

nas je zadesila je li prije dva mjeseca. Hvala.  

 

NATAŠA PERIĆ  

 

U redu hvala. Ovim smo iscrpili prvu tačku Dnevnog reda.  

 

Prelazimo na drugu tačku Dnevnog reda:  

 

RJEŠENJE O PRIVREMENOM IMENOVANJU SEKRETARA I DAVANJU 

OVLAŠTENJA ZA ODLUČIVANJE O PRAVIMA I OBAVEZAMA SEKRETARA 

GRADSKOG VIJEĆA TUZLA   

 

Predlagač je Kolegij Gradskog vijeća.  

Obrađivač je Stručna služba Gradskog vijeća.  

Materijal su razmatrali: Komisija za statutarna pitanja i propise, Komisija za izbor i 

imenovanja i klubovi vijećnika 

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (HASIB HIRKIĆ – Oprostite jel može 

poslovnička samo?) Može. Izvolite. Hasib Hirkić. 

 

HASIB HIRKIĆ 

 

Zahvaljujem predsjedavajuća. Htjeo sam samo prije ovoga svega da pitam. Hoćemo li 

danas imati informaciju vezanu za GSP-e? Imali samo sastanak taj da je danas bilo dogovoreno 

da ćemo imati (NATAŠA PERIĆ – Ne danas.) pripremljenu informaciju za...(NATAŠA 

PERIĆ – Ne danas. Na radnom sastanku je dogovoreno drugačije.) Bio sam na radnom 

sastanku (NATAŠA PERIĆ – Pa znam.) pa je rečeno da će se pripremiti jedan dio i da će imati. 

(NATAŠA PERIĆ – Da će samo Služba dostaviti do kraja...) Služba. Služba. (NATAŠA 

PERIĆ – Nije još dostavila.) Nije dostavila? (NATAŠA PERIĆ – Da.) Dobro. Zahvaljujem. 

(NATAŠA PERIĆ – Bit će do naredne sjednice.) Zahvaljujem.  

NATAŠA PERIĆ  

 

Ništa. Ima li potrebe za uvodnim izlaganjem? (Nema.)   

Ima li potrebe da se pročitaju izvještaji komisija? (Nema.)  

Otvaram raspravu klubova vijećnika.  

Zatvaram raspravu klubova vijećnika.  

Otvaram raspravu vijećnika. Vijećnik Nikica Vidović. Izvolite. 

 

NIKICA VIDOVIĆ 

 

Hvala. Ma ja ću samo ponoviti kao što sam i do sada svaki puta vjerujem da ovo 

vijećnici usvoje, a što je meni žalosno. Vjerujem da nas trideset ne zna uopće gdje se ovo  

nalazi. Ja sam htio ali evo ne stigoh da se obrazloži. Ja znam da ovo već godinama ide i da li 

je ovo onaj put kad ide na semafor prema Slavinovićima? (NATAŠA PERIĆ – Nikice 

pomiješali ste pitanje. (NIKICA VIDOVIĆ – Aha. Pardon.) Mi smo sad na drugoj tački 

Dnevnog reda. (NIKICA VIDOVIĆ – Pardon. Pardon.) Vezano za imenovanje ovog Gradskog 

sekretara. (NIKICA VIDOVIĆ – Aha. Pardon. Pardon.) Sekretara Gradskog vijeća. Ništa. 

  

Stavljam na izjašnjavanje prijedlog Rješenja o privremenom imenovanju sekretara i 

davanju ovlaštenja za odlučivanje o pravima i obavezama sekretara Gradskog vijeća Tuzla i 

pozivam vijećnike da aktiviraju uređaje za elektronsko glasanje. Glasanje je okončano.  

Konstatujem da je RJEŠENJE O PRIVREMENOM IMENOVANJU SEKRETARA I 

DAVANJU OVLAŠTENJA ZA ODLUČIVANJE O PRAVIMA I OBAVEZAMA 

SEKRETARA GRADSKOG VIJEĆA TUZLA usvojeno sa, 

26 glasova za, nije bilo protiv i nije bilo suzdržanih.  

 

Prelazimo na treću tačku Dnevnog reda:  

 

ODLUKA O PRISTUPANJU IZMJENI REGULACIONOG PLANA 

PROSTORNE CJELINE GRABOV POTOK U TUZLI  
 

Predlagač je gradonačelnik Grada Tuzla.  

Obrađivač je Služba za prostorno uređenje i zaštitu okoline i Upravna organizacija  

Zavod za urbanizam.  

Materijal su razmatrali: Komisija za statutarna pitanja i propise, Komisija za prostorno 

uređenje i zaštitu okoline i klubovi vijećnika. 

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Da li ima potrebe da se pročitaju izvještaji komisija? (Nema.) Dobro.  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. Vijećnik Nikica Vidović. Izvolite. (vijećnik Nikica 

Vidović govori bez uključenog mikrofona op.a.)  

 

NATAŠA PERIĆ 

 

Uključite mikrofon molim vas. 

NIKICA VIDOVIĆ  

 

Podržavam i naravno drugu točku gdje je izabran naš sekretar i evo pozdravljam to. 

Samo evo opet ne znam jel iko popratio da li, a ono što smo tražili. Da li ima pravo glasa? Ali 

evo to očito nikoga ne zanima i nije ni problem.  

Vratit ću se na ovu točku zato što ako je i ja bih volio da nam neko objasni. Ne meni da 

objasni nego, da li uopće, mi ćemo sad ovo usvojit razumijemo gdje se ova parcela nalazi, jel 

ja nisam sad siguran po ovom crtežu i da li je to ta? Tu ću ostat možda i zbunjen gdje je bilo 

sporno a vidim  da ima i od gospodina Joze Nišandžića mnogi neki dokumenat. Jel to kad onaj 

dio gdje su časne sestre, ona sporna parcela gdje su one livade, gdje se kopa ili je to ono gdje 

se obrađuje zemljište ili se nalazi...Gdje se u suštini ova parcela nalazi? E to je meni moje neko 

pitanje bilo. Nisam. Ne mogu. Ja se po skici još malo i razumijem. Naravno po skici ovoj ne 

mogu razumit nemam ni jedan objekat preko kojeg bih ja prepoznao gdje se nalazi ovo u Tuzli. 

(NATAŠA PERIĆ – Dobro.) Mislim da bi mi kao Gradski vijećnici bar morali znat jer mene 

kada pitaju ja kažem stvarno ne znam gdje je taj plan eto. Mislim malo mi je nelogično. 

(NATAŠA PERIĆ – Dobro. Nema problema dobit ćete odgovor.) Svaki put sam ja... 

 

NATAŠA PERIĆ 

 

Ima obrađivač ali prije obrađivača hoćete li vi je li Ćerime? (Hoću.) Evo vijećnik Ćerim 

Rastoder se javlja. A dobit ćete objašnjenje. 

 

ĆERIM RASTODER - zamjenik predsjedavajućeg Gradskog vijeća Tuzla,  

                                      - samostalni vijećnik 

 

Uvažena predsjedavajuća, kolege evo upravo sam htjeo da kažem gdje se nalazi. To je 

preko puta benzinske pumpe gore. Nekad je to bio vojni objekat prije rata, a poslije rata je bilo 

dugo vremena specijalna jedinica i radi se isključivo kolko sam ja informisan o gradskom 

zemljištu tako da...Znam ja zbog čega vi pitate ne obuhvata onaj prostor tamo desno koji 

pripada Katoličkoj crkvi i tako da je to važno. 

Ja evo već kad sam se javio da kažem. Znači, mi naravno uvijek  raspravljamo. Ima 

puno komentara. Sve nam ode u asfalt itd. Sve se radi. Ovaj objekat je pogodan i treba ga 

iskoristiti prije svega da bi se taj umrežio potočić mali koji ima i on je dobar za izgradnju, za 

investitore. Mi smo svjesni činjenice bez obzira na krizu u kojoj se nalazi zemlja da je ipak 

velika potražnja za stanovima u Tuzli bez obzira što nam omladina odlazi, što na neki način se 

osjeća i ta kriza. Kada je u pitanju taj stambeni sektor, odnosno građevinske firme koje rade ti 

stanovi idu i to prolazi i mi trebamo kao Gradsko vijeće da osiguramo građevinskim firmama 

da rade. Jer ako građevinske firme ne rade onda nemamo radnika, ne puni se budžet itd. i takva 

je ponuda da treba omogućavati. Ne vidim ja tu ništa sporno i baš je taj prostor gore nekako i 

zapušten. (NATAŠA PERIĆ – Molim vas malo tišine.) Dobro bi bilo da se i gore počne nešto 

raditi.  

Prema tome ja podržavam ovu izgradnju gore, odnosno planiranje radova iz više 

razloga, a prije svega znači, razgovarao sam ovih dana i sa nekim firmama građevinskim nema 

radnika. Radnici nam odlaze i ako sad firme. Ne dobijaju to oni džaba, neg kupuju taj prostor 

od Grada. Ako nemamo šta da radimo građevinske firme, radnici odlaze, dolazit će nam sa 

strane itd. to jedno. A druga stvar. Te firme postoje zato a i mi postojimo zato da im omogućimo 

da rade. Da se pune budžeti. Puno imamo nas, institucija koji živimo od budžeta. Neko mora i 

da radi. S tog aspekta to gledati, a slažem se evo čito sam neki dan i Omer je objavljivo sve 

nam ode u asfalt. Jeste tako, ali evo malo bježimo hajde da kažem od te centralne zone gore i 

mislim da to treba uredit. Toliko. Hvala.  

NATAŠA PERIĆ  
 

Hvala. Da li se još neko ispred vijećnika javlja? Molim? Ja mislila Damir. Damire jel 

se ti javljaš? U redu. Nikice izvolite. 

 

NIKICA VIDOVIĆ  

 

Ja bih se samo zahvalio na informaciji. (NATAŠA PERIĆ – Pa trebal...Ima li potrebe? 

Izvinjavam se.) Mislim da je lijepo. Ne znam to je gdje su ona auta bila oduzeta nekad stojala. 

Mislim da je to tamo. (NATAŠA PERIĆ – Ne ne. Htjela sam pitati ima li potrebe da obrađivač 

da objašnjenje?) Pa mislim da da je dovoljno.  

 

NATAŠA PERIĆ  

 

Da nema. Dobro u redu. Zaključujem raspravu i dajem pauzu od 10 minuta. (Pauza.)  

 

Pozivam vijećnike da uđu u salu.  

 

Molim vijećnike da uđu u salu.  

 

Stavljam na izjašnjavanje Odluku o pristupanju izmjeni Regulacionog plana prostorne 

cjeline Grabov potok u Tuzli i pozivam vijećnike da aktiviraju uređaje za elektronsko glasanje. 

Glasanje je okončano.  

Konstatujem da je ODLUKA O PRISTUPANJU IZMJENI REGULACIONOG 

PLANA PROSTORNE CJELINE GRABOV POTOK U TUZLI usvojena sa, 

27 glasova za, nije bilo protiv i nije bilo suzdržanih.  

 

Prelazimo na četvrtu tačku Dnevnog reda:  

 

ODLUKA O PRISTUPANJU IZRADI ZONING PLANA ZONA REKREACIJE 

“STARA MAJEVICA” I “ZELENI KAMEN” U TUZLI  
 

Predlagač je gradonačelnik Grada Tuzla.  

Obrađivač je Služba za prostorno uređenje i zaštitu okoline i Upravna organizacija 

Zavod za urbanizam.  

Materijal su razmatrali: Komisija za statutarna pitanja i propise, Komisija za prostorno 

uređenje i zaštitu okoline i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Ima.) U redu. Zamolit ću Omara Hadžića 

ispred Službe za prostorno uređenje i zaštitu okoline da da uvodno izlaganje.  

 

OMAR HADŽIĆ - Pomoćnik gradonačelnika za  

                                 Službu za prostorno uređenje i zaštitu okoline 

 

Poštovana predsjedavajuća, zamjenici predsjedavajuće, uvaženi vijećnici, sekretaru 

Gradskog vijeća, predstavnici medija i obrađivači ja vas sve srdačno pozdravljam.  

U vezi sa ovom tačkom Dnevnog reda želim vas prije svega upoznati da je Skupština 

Tuzlanskog kantona tokom prošle godine razmatrala i usvojila izmjene Prostornog plana 

Tuzlanskog kantona.  

U okviru tih izmjena Prostornog plana Tuzlanskog kantona ove dvije prostorne cjeline 

dakle, „Stara Majevica“ i „Zeleni kamen“ koje su prethodno po namjeni bile poljoprivredno i 

šumsko zemljište dobile su namjenu rekreacionih zona, odnosno zona rekreacije.  

Mi smo kao obrađivači zajedno sa Zavodom za urbanizam i gradonačelnikom 

prepoznali ovdje priliku i potrebu da blagovremeno krenemo sa aktivnostima u vezi sa 

donošenjem detaljnog planskog dokumenta za ove dvije prostorne cjeline koje su međusobno 

povezane, pa iz razloga je li efikasnosti idemo sa jednom odlukom i jednim zoning planom.  

Da bi svaki investitor danas-sutra lakše došao do nekih svojih urbanističko-tehničkih 

dokumenata dakle, dozvola za gradjenje i urbanističke saglasnosti svakako je svrsishodno i 

potrebno donijeti detaljan planski dokument.  

Mi smo ovo vidjeli kao priliku dakle, da krenemo sa stvaranjem uslova, otklanjanjem 

prepreka za te buduće investicije u ove dvije prostorne cjeline, a prvi korak je svakako uvijek 

donošenje Odluke o pristupanju izradi detaljnog planskog dokumenta o čemu Gradsko vijeće 

danas svakako i raspravlja.  

Nakon donošenja odluke procedura je takva da bismo mi u određenom vremenskom 

periodu koji smo mi ovdje naglasili u Odluci u članu 5. rekli smo da je optimalni rok 10 mjeseci, 

izradili nacrt zoning plana, proveli Javnu raspravu i kasnije pred Vijeće izašli sa prijedlogom.  

Mi smo i nakon Kolegija gradonačelnika evo a i danas ću iskoristiti tu priliku, pozvali 

sve investitore potencijalne i buduće da se jave i u Službu za prostorno uređenje i Upravnu 

organizaciju Zavod za urbanizam koja je nosilac izrade ovog planskog dokumenta sa svojim 

idejama šta bi to oni voljeli gore da vide, da rade naravno sve ono što se uklapa u zonu 

rekreacije po svojoj namjeni. Da li će to biti sportski tereni, da li će biti SPA centri, restorani, 

ugostiteljski i smještajni kapaciteti svakako ćemo pratiti zajedno sa kolegama iz Zavoda za 

urbanizam pravila struke. Rukovoditi se sa onim što nam Gradsko vijeće danas u ovoj odluci 

da. Kakve nam smjernice naravno da. 

Mi mislimo da je sada pravo vrijeme, naravno nakon što su se stvorile pretpostavke za 

donošenje planskog dokumenta da odmah krenemo u ovu realizaciju. Primjetili ste i vi, kao i 

svi građani uključujući i mene da su ove dvije zone sada vrlo atraktivne za građane. Susrećemo 

gore planinare, turiste koji šetaju, koji je li bave se nekim rekreativnim aktivnostima. To se 

može naravno još pojačati i napraviti neke sadržaje i prije toga isplanirati da ta zona bude 

atraktivna tokom cijele godine. Dakle, da i turizam i ugostiteljstvo u ove dvije zone budu 

aktivne tokom čitave godine i ljeti i zimi i proljeće i ljeto i jesen naravno, a evo da bi sve to 

krenulo potrebno je danas usvojiti ovu odluku a mi ćemo dalje raditi u skladu sa procedurama 

koje su propisane zakonom.  

 

NATAŠA PERIĆ 

 

Hvala Omare. Možete se vratiti na mjesto. Ako bude pitanja odgovorit ćete kasnije u 

toku diskusije.  

Prvi za riječ se javio vijećnik Ćerim Rastoder ispred Kluba samostalnih vijećnika. Neka 

se pripremi vijećnik Mensur Alić ispred Tuzlanske alternative.  

 

ĆERIM RASTODER 

 

Hvala predsjedavajuća. Evo ja ću nešto reći vezano za ovu odluku o pristupanju. 

Nekako mi je planina Majevica draga i dosta poznata i znamo da planina Majevica spada u red 

niskih planina po toj kategorizaciji. Nalazi se na prostoru sjeveroistočne Bosne, odnosno 

sjeverno pa malo i sjeveroistično i donekle i sjeverozapadno od Tuzle. To je planina koja se 

proteže negdje 50 do 60 kilometara počev hajde da kažem Ugljevika gotov pa tamo negdje do 

Ormanice i ona ima određenih visinskih tih tačaka. Najveća je visinska tačka 916. To je Rele 

iznad Stolicama koji je nekada bio desno od Ban Brda. Zatim tu imamo još nekih visinskih 

tačaka kao što su Međednik, Busija, Greda, Okresanik kod Srebrenika itd.  

Planina Majevica je vrlo važna, odnosno bogata izvorištima. Imamo i ruda soli na 

Tetimi s ove strane. Imamo Rudnik uglja na početku tamo kod Ugljevika po čemu je i dobio 

Ugljevik naziv i mislim da se taj ugalj Mezgraja kako se već zove. Imamo dosta ljekovitog 

bilja, ali nažalost imamo i dosta mina, jer taj prostor nam nije očišćen jer tu je od 92. do 95. 

nekako vođen kontinuirano rat. Uglavnom sve tuzlanske jedinice su bile na tom prostoru. 

Planina Majevica kao što rekoh znači predstavlja određenu granicu ne samo općina i 

gradova već i entiteta. Sa naše strane ovamo imamo znači pored Teočaka, Sapnu, Kalesiju, 

Tuzlu, Srebrenik itd. Sa suprotne strane, odnosno sa sjeverne strane u RS-u imamo Ugljevik, 

Lopare i sve su to gradovi koji, odnosno taj prostor i planina Majevica na neki način predstavlja 

podjelu tuzlanskog bazena. Sjeverno se nalazi Posavina, odnosno Semberija, a nešto 

sjeverozapadno i Posavina.  

Što se tiče grada Tuzle mi odavde imamo neka tri da kažemo ključna pravca koja idu 

preko Majevice. Prvi je preko Ban Brda i taj pravac ide znači dalje dole prema Priboju, 

Bijeljini, Beogradu i taj prostor od Ban Brda nam je nekad bio atraktivno izletište za sve 

tuzlake. Za većinu tuzlaka pardon koji su radili. U industriji je živjeli, radili i dobijali stanove 

itd. i pravili vikendice, tako da smo imali jedno ogromno naselje desno od Ban Brda prema 

Stolicama pored Dugih Njiva. Dobar dio građana je tamo imamo vikendice. U ratu je to 

uništeno. Neko je to kasnije malo popravio uglavnom, ali nije to u tom kapacitetu.  

Imamo drugi pravac preko kojeg izlazimo preko Majevice iznad Gornje Tuzle 

Kovačica, odnosno Hotel Površnice. To je rudarski bio hotel koji je također bio atraktivan gdje 

su izlazili stanovnici grada Tuzle na večeru na izlet itd. I imamo ovaj treći koji je danas u 

fokusu koji ide preko Lovačkog doma Stare Majevice znači, odavde od Soline gore preko 

Brešaka i on tamo ide dalje znači prema Drijenči, Šibošnici i Čeliću.  Odnedavno je taj put 

asfaltiran. Jest da ima malo krivina, ali tako da se taj prostor Stare Majevice nalazi hajde da 

kažemo negdje tridesetak minuta od centra Tuzle oko 17-18 kilometara. 

Ono što je važno reći da nadmorska visina grada Tuzle je negdje oko 250 metara, a 

prostor Lovačkog doma je ovaj o kome govorimo negdje oko 750 metara. Znači, tu imamo 

negdje oko 500 metara veću nadmorsku visinu i na neki način možemo govoriti komotno o 

nekom prostoru zračne banje, zračnog prostora.  

Ova aktivnost koju danas mi radimo je veoma važna i bitna i mislim ukolko se bude to 

kretalo u ovom pravcu kako je zamišljeno da ćemo dobiti jedno izletište atraktivno, da ćemo 

obnoviti taj prostor gore i da će tu pored sportskih centara biti i rekreativnih centara za djecu, 

za omladinu itd. i na neki način pogurat, odnosno stvoriti uslove da i građani gore prave 

vikendice. Znamo da ima gore kod „Zelenog kamena“ jedan dio vikendica, ali taj prostor bi na 

neki način mogo da bude zaista, zaista idealan jer mi odavde nemamo mi, iz Tuzle imamo 

jezera itd. ali hoćemo da izađemo negdje na ručak, čist zrak. Bilo bi idealno da se gore izađe 

sa porodicama sa prijateljima itd. Kada su idealni uslovi i dobar dio Hrvatske se vidi odozgo s 

tog prostora i vidi se Tuzla i tako da je zaista to jedan lijep predio. Naravno mogu se praviti i 

staze od Lovačkog doma koji se nalazi na „Staroj Majevici“ prema Gredi, s tim da treba u 

svemu tome voditi računa ako se bude radilo i kad se bude gradilo da se ne naruše lovački ovi 

kodeksi Mensur je tu. Jer gore imamo dosta lovaca da nebismo mi to pretvorili u jednu svrhu, 

a drugu izgubili itd.  

Nadam se da će veliki broj investitora se tu javiti i da će to nam biti jedno zaista, zaista 

lijepo mjesto za izaći. Lijepo mjesto za boravak građana Tuzle, jer ne možemo mi odavdje s 

ovog prostora. Ovo kad kažem onda ovo mislim. Evo mi smo neku aktivnost pokrenuli i za 

Krojčicu i za Ilinčicu. 

 Imamo Šićki Brod. Zašto ne u nekom narednom periodu aktuelizirati i Kiseljak koji 

nam je zamro na neki način kada smo ovdje Panoniku otvorili, tako da i taj prostor bi se mogo 

dobro urediti, a posebno mi je drago što ćemo raditi, odnosno što se planira realizacija ove 

aktivnosti na Lovačkom domu „Stara Majevica“. 

Naravno i ovdje imamo. (NATAŠA PERIĆ – Samo privodite kraju molim vas.) Evo 

imamo i ovdje jedan problem što bi i to bi skreno pažnju znači, strukturama civilne zaštite da 

vide prije svega kad se bude radilo da li je to deminiramo i da se provedu procedure da se izvrši 

deminiranje, da se potvrdi da se neke aktivnosti koje se budu radile ne rade na prostoru pod 

minama i eto to je to. Mislio sam još nešto, ali evo s obzirom na kratkoću vremena. (NATAŠA 

PERIĆ – Istiće.) Toliko. Podržavam svakako ovaj projekat. Hvala. 

 

NATAŠA PERIĆ  
 

U redu. Hvala vam. Vijećnik Mensur Alić ispred Kluba Tuzlanske alternative. Izvolite. 

Neka se pripremi vijećnik Omer Delalić.  

 

MENSUR ALIĆ  

 

Zahvaljujem predsjedavajuća. Pa evo mislim da je puno toga što sam ja takođe u svojoj 

diskusiji mislio da istaknem je kolega Ćerim iznjeo jako dobro i želim pohvaliti prvo ovaj plan 

zato što Tuzli je upravo potrebno jedno izletište ovako kao što je dio „Stare Majevice“.  

Govorim to u ime zbog toga što do prije godinu dana nije bilo asfaltirano, nismo bili 

spojeni sa asfaltom sa Čelićem gore na granici kod Lovačkog doma i to se upravo završilo 

prošle godine i mislim da su stvoreni sad uslovi pravi za jedno dobro izletiše kad je u pitanju 

grad Tuzla.  

Ono što predlažem obrađivaču da uključi lovačko društvo u raspravu oko ovoga i da da 

svoje mišljenje i ideje zato što postoje još dvije lovačke kuće na ovom terenu koje bi se takođe 

mogle spojiti u ovaj kompleks čitav kao... (NATAŠA PERIĆ – Hoćete li ovo izvinite kao 

zaključak ili?) (SLAĐANA KRAJINA – Pa bit će Javna rasprava.) (NATAŠA PERIĆ – Dobro. 

Dobro.) Pa naravno ali kažem da obrađivač sve zna da treba lovačko društvo zato što će oživjeti 

i ovaj Lovački dom gore upravo. Ja znam ovaj teren kompletan. Prolazio sam ga. Ovo što je 

oko 3 kilometra ove staze i naravno da će to na „Zelenom kamenu“ gore biti izgrađeno igralište 

i ostalo sve, ali će spojiti ova dva dijela gdje mislim da će biti pra-vo izletište kad je u pitanju 

grad Tuzla. 

Još jednom pohvale za ovo i trebalo bi samo ubrzati da ne bude donesemo zoning plan 

pa onda čekamo 5-6 mjeseci da dođe prijedlog za regulacioni plan, pa onda nacrt pa tako dalje. 

Ali to bi trebalo, ovo bi trebalo ubrzati što prije. Ljeto nam dolazi i da krenemo u aktivnosti. 

Zahvaljujem.  

 

NATAŠA PERIĆ  

 

U redu. Hvala kolega Aliću. Sljedeći se za riječ javio kolega Omer Delalić ispred Kluba 

Saveza za bolju budućnost. Izvolite.  

 

OMER DELALIĆ – vijećnik Saveza za bolju budućnost 

 

Hvala. Klub vijećnika SBB-a će podržati ODLUKU O PRISTUPANJU IZRADE 

ZONING PLANA ZONE REKREACIJA „STARA MAJEVICA“ I „ZELENI KAMEN“.  

Nadam se da će se nakon izrade ovog plana naći se i investitori koji će imati interes da 

ulože svoj kapital i da se izgrade objekti i sve ono što će građanima omogućiti provođenje 

kvalitetnog vremena u prirodi.  

Takođe slažem se sa kolegom Alićem da bi trebalo da se ubrza ovaj proces kako bi 

građani što prije osjetili benefite ovakvog jednog projekta.  

Savremeni čovjek je zapostavio osnovnu funkciju lokomotornog aparata Pokret. 

Svjesni smo činjenice da u zadnjih nekoliko godina sve veći broj stanovnika našega grada u 

nastojanju da vodi zdrav način života sve više šetaju po prirodi, po brdima u blizini grada.  

Pored ove lokacije na Majevici imamo i nekoliko izletišta koja su pogotovo za vikend 

izuzetno posjećena. Sve više imamo situaciju da čitave porodice rekreativno idu u prirodu. 

Mi veoma blizu grada imamo još nekoliko atraktivnih lokacija. Npr. Ilinčica i Vršani. 

Treba raditi znači, grad da radi na uređenju ovih izletišta jer su veoma blizu grada i građani ih 

veoma lako mogu da posjete.  

Ono što me posebno raduje je da sve veći broj mladih ljudi pokazuju interes za boravak 

u prirodi.  

Prije izvjesnog vremena veoma me je obradovalo grupa mladih ljudi, ja mislim da ih je 

bilo oko 70, je markirala novi put prema jezeru na Površinskom kopu Dubrave. Nakon toga 

gotovo svaki dan mladi ljudi idu i pitaju gdje ide se do tog, ja mislim da su nazvali Tajno 

jezero? Gdje se ide do tog jezera? I to je stvarno nešto što je veoma pozitivno. 

Ono što sam vidio neki dan na jednom mjestu na izletištu gdje, koje koriste izletnici 

ostavljena je gomila smeća. Smatram da treba dodatno preko sredstava informisanja ili preko 

spotova ili na neki drugi način istaći značaj o očuvanju prirode u ostavljanju i očuvanju prirode 

u onakvom stanju kakvo je i bilo. Hvala.  

 

NATAŠA PERIĆ  

 

U redu hvala. Zaključujem raspravu. Hoćete li vi ispred Kluba? Vijećnik Admir 

Čavalić.  

 

ADMIR ČAVALIĆ  

 

Hvala predsjedavajuća. Klub Stranke za BiH i Naša stranka će podržati 

RAZMATRANJE I USVAJANJE ODLUKE O PRISTUPANJU IZRADI ZONING PLANA 

ZONA REKREACIJE „STARA MAJEVICA“ I „ZELENI KAMEN“ U TUZLI.  

Smatramo da je ovo nužno potrebno za naš grad. Ne bih nešto duljio dakle, prethodnici 

su naveli dosta razloga navedenom, s tim da moramo nekoliko stvari dakle podcrtati.  

Prva je da je ovo trebalo davno da se radi. Da se iskoristi potencijal Majevice. Druga je 

da smo vrlo skeptični kao Klub da će bilo šta biti od ovog u narednih nekoliko godina. Dakle, 

ovo su decenijski projekti. Polako idu u našem gradu. Da li imamo investitore. Nemamo 

investitore. Regulacioni plan, kako dalje i sl.  

Dakle, ima toliko godina prođe. Ja bi volio da dijelim optimizam ranijih prethodnika, 

ali već vidim i u njihovim izlaganjima da ima tog pesimizma da će uopšte biti bilo šta dakle po 

ovom pitanju u dogledno vrijeme, razumno vrijeme da će se isto realizovati svejedno.  

Podržat ćemo. Slažemo se sa gospodinom Alićem. Ovo treba maksima-lno maksimalno 

ubrzat.  

Evo bilo bi dobro da mi kao vijećnici pratimo iz sjednice u sjednicu kad ćemo dobiti 

nove materijale, ja preporučujem nadležnoj službi da to ubrza i da ne ostane onako samo jedan 

zoning plan i izrada navedenog i to je to dakle.  

I također zanima me dokle se došlo sa izletištem Ilinčica? Dakle, imamo pred nosom to 

izletište. Da li je šta urađeno, kako, gdje, kojim tempom i sl.?  

Nažalost dakle, problem našeg grada je što se zaista sporo radi. Toliko sporo da ljudi 

jednostavno ne mogu dočekat, doživjet kraj nekih projekata i onda idu vani. Hvala.  

NATAŠA PERIĆ  

 

U redu hvala. Sljedeći za riječ se javio Nikica Vidović ispred zajedničkog Kluba HDZ 

i PDA. Izvolite. Neka se pripremi Alen Kapidžić.   

 

NIKICA VIDOVIĆ 

 

Ponovo vas sve pozdravljam. U jednom momentu sam pomislio, ali stvarno mislim da 

je lijepo da imamo evo budućeg gradonačelnika kako lijepo govori naš Ćerim. Baš onako bilo 

bi zadovoljstvo i slušat zato što definitivno znate, znate o Majevici, a evo mi kao HDZ BiH 

godinama tvrdimo da se ovaj dio treba oživjeti i evo drago nam je što će se definitivno oživit.  

Evo ja ću se bazirati na „Zeleni kamen“, a evo podsjetit ću neću, vidim da su svi sve 

ispričali, da smo mi imali jedan apsurd da Čelić i Tuzla nisu povezani asfaltom do prije neku 

godinu, a evo od danas u proračunu znamo završena je lijeva strana ili desna ovisi kako se 

gleda, a od „Zelenog kamena“ imamo još nekih 500 metara koje su već planirane u proračunu 

tako da ćemo i drugi dio koji je prokopan naravno u onom nekom periodu koji je iza nas će biti 

asfaltirano što je izuzetno pozitivno.  

Ono što se nadam da kad od „Zelenog kamena“ se budu vraćali da će se i onaj dom od 

Gornje Obodnice i mjesne zajednice urediti. Da će biti parkinzi i da će, pošto smo to već 

nekoliko puta pričali iskoristiti poslije i za vodu i za snabdijevanje itd. itd. Ne bi duljio. 

Definitivno podupirem ovu ovu ideju i evo svi se nadamo da će krenut. A koliko ja 

znam zadnjih nekih 12 mjeseci se puno ozbiljnije o ovome radi i naravno da smo svjesni da 

nam, to više nema ko kome objašnjavat da nam treba čisti zrak i da radimo na tome.  

Ono što ću još dodat da evo uz to i ljudi i stanovnici tamo očekuju poboljšanje asfaltne 

infrastrukture, naravno i Gradsko saobraćajno preduzeće će vjerujem i češće saobraćati i sve 

to iziskuje možda neki novac, ali iziskuje i povećanje kvaliteta života za sve stanovnike Tuzle. 

Tako da izuzetno pozdravljam i evo zahvaljujem se pri realizaciji ovoga. Hvala.  

 

NATAŠA PERIĆ  

 

U redu. Hvala Nikice. Sljedeći za riječ se javio vijećnik Alen Kapidžić ispred Kluba 

SDP-a Tuzla. Izvolite.  

 

ALEN KAPIDŽIĆ 

 

Hvala predsjedavajuća. Pa evo prije svega da kažem da se slažem i sa kolegom 

Ćerimom i sa kolegom Mensurom je li posebno ovom dijelu kada je kolega Mensur rekao da 

ovo stvarno treba ubrzati jer ovo je jedna dobra stvar, a evo kad govorimo o tome tempo života 

i zahtjevi globalnog tržišta je li značajno utiču u stvari na smanjenje vremena koje se koristi za 

tjelesnu aktivnost je li, a znamo da taj aktivan i sadržajan odmor brže i kvalitetnije dovodi 

organizam do odmora je li i do oporavka. Naravno od tog nekog stresnog posla kojeg danas svi 

imamo je li turizam, s obzirom da je Omar spomenuo je li i naglasio tu povezanost turizma i 

sporta podrazumijeva ponudu koja nudi aktivan odmor. 

I s druge strane ovdje možemo očekivati da će se u dogledno vrijeme je li i zato kažem 

da podržavam ovu Mensurovu diskusiju da ovo treba ubrzati. Treba očekivati je li da će se 

ovdje graditi sportski tereni, investirati u okoliš je li i poboljšanje te saobraćajne infrastrukture 

je li i prilikom dolaska na ovu lokaciju je li i povezanost sporta i turizma se može definirati 

kroz nekoliko segmenata. Evo ja ću ovdje reći dva je li to je neki rekreacijski koji ima za cilj 

zadovoljenje potrebe čovjeka za kretanjem i aktivnim odmorom i razonodom i kinezterapeutski 

koji ima za cilj da tjelesnim vježbanjem djeluje na ozdravljenje ili pospješenje procesa 

rehabilitacije. I s tim u vezi naravno Klub SDP-a će podržati podržati ovaj Zoning plan je li. 

Eto hvala.  

 

NATAŠA PERIĆ  

 

Hvala vam. Zaključujem raspravu klubova vijećnika.  

Otvaram raspravu vijećnika. Vijećnik Hasib Hirkić. Izvolite. 

 

HASIB HIRKIĆ  
 

Zahvaljujem predsjedavajuća. Evo možda se ja ne bih složio baš sa ovakvim 

diskusijama. Detaljan plan bi možda bolje bilo da se uradi za grad Tuzlu kako riješiti probleme 

građana grada Tuzla već 20 i više godina. Da ne koristim nekakve grube riječi. Ima problema 

sa vodom, fekalijama, imaju problema sa tim terenima, ima problema znači sa zagađenosti 

zraka i svim tim.  

Najavljuju se nekakvi projekti, planovi i sve. Evo možda bi najbolje bilo da postoji neki 

plan kako će grad u nekom narednom periodu zaživit. Biti ugodniji za život običnog građanina. 

Kako spriječiti odlazak ljudi. Kako spriječiti ljude da odlaze iz prigradskih mjesnih zajednica 

tamo gdje stvarno možda ima puno, puno boljih lokacija za ovakve aktivnosti a gdje bi se 

moglo poboljšati i uslovi života građanima znači, tih mjesnih zajednica.  

Žalosno je da danas pričamo ponovo o nekakvim detaljnim planovima, a nemamo 

detaljen plan kako grad izvest iz ovih problema. Slažem se ja da treba nešto, nešto raditi, ali 

treba prvo riješiti probleme u gradu, u mjesnim zajednicama, pa onda ići van grada.  

S obzirom da sam čuo evo i ponovo, a znamo da je prošle godine urađena ta dionica 

puta, a znamo u centru grada da nemamo tih dionica puta da bi normalno ljudi živjeli, hodali, 

(NATAŠA PERIĆ – Malo tišine molim vas.) saobraćali tim dionicama puta i žalosno je da se 

priča o nekom poboljšanju života nekim pojedincima koji će tajkuni moći gore sebi napraviti 

vikendice. Običan građanin neće. Običan građanin prodaje svo svoje imanje što je od djeda 

naslijedio da bi došo možda opet ovdje u grad, ali evo vidim da nema ni takvih. 

Žalosno je da veliki broj mjesnih zajednica ogromne probleme ima, ogromne probleme 

i niko se tim ne bavi, već se bave nekakvim rekreativnim planom kako to izvesti ljude iz grada. 

Kako pokušat ljudima. (NATAŠA PERIĆ – Privodite kraju molim vas.) Mislim da je Ćerim 

malo više pričo pa mogu i ja. (NATAŠA PERIĆ – On je imao 10 minuta kao predsjednik 

Kluba, a vi ste kao vijećnik 5 minuta.) Gdje stanem nastavit ću. Imajući u vidu znači, da 

prvenstveno problemi građana se trebaju rješavati pa tek ostali. Evo najavljuju se i tranvaji. 

Najavljuje se i oporavak Ilinčice i svašta nešto se najavljuje. Ljudi ja ne znam da li je ovo 

normalno da gradske mjesne zajednice i one su u problemu, a da ne pričam ovdje više o 

prigradskim mjesnim zajednicama.  

I ovim putem  kažem da će već za naredno Gradsko vijeće biti postavljena inicijativa 

(NATAŠA PERIĆ – Tišina molim vas.) ili pitanje da se grad Tuzla grad Tuzla podijeli na više 

opština. Evo ja vam to sad kažem. Tražit ćemo opštinu Zapad, opštinu Istok i mi ćemo se sa 

svojim (NATAŠA PERIĆ – Molim vas nemojte galamit.) mi ćemo se sa svojim problemima 

pokušavat nosit (NATAŠA PERIĆ – Isteklo vam je vrijeme.) a nećemo više dozvolit nikom da 

od nas pravi budale. (NATAŠA PERIĆ – Isteklo vam je vrijeme.) Hvala vam.  

 

NATAŠA PERIĆ  

 

Ispravka krivog navoda. Mensur Alić. Izvolite. 

MENSUR ALIĆ 

 

Mislim da se kolega Hirkić neće naljutiti. (NATAŠA PERIĆ – Samo malo Mensure 

uključite mikrofon.) Mislim da kolega Hasib neće se naljutiti na ovo što ću reći. Samo ispravka 

krivog navoda znači, u pozitivnom smislu. Kad je u pitanju ovaj put nadležnost ovog puta 

izgradnje je Direkcije cesta TK-a, tako da to nije radila Gradska uprava, nije iz budžeta 

finansiran. To je regionalni put za Čelić-Lopare. Evo samo da to ispravim da ne dođe do 

zabune. (NATAŠA PERIĆ – U redu hvala.) Mislim da je to samo sugestija jedna.  

 

NATAŠA PERIĆ  

 

U redu. Hvala Mensure. Dobro. Vijećnik Omer Berbić. Izvolite. Neka se pripremi 

Damir Muratović.   

 

OMER BERBIĆ 

 

Evo prije diskusije samo da čestitam šefu službe i gradonačelniku više se slikaju od 

Admira, Selme, Esane i mene zajedno. Zezam se malo.  

Želim da kažem da je ovo izuzetno dobra stvar. Da nam je potrebna jedna ovakva zona 

za rekreaciju i da apsolutno podržavam. Ali me evo zanima otkad sam ja ovdje mislim da smo 

imali tri ili četiri zoning plana, tako da me zanima da li se zakopao i jedan bager i na jednom 

od ta tri-četiri Zoning plana koja smo usvojili? Govorim o privrednim zonama i govorim 

mislim o Ilinčici gore i evo sada ovdje. Kada bi mi mogli očekivati prvi bager da se zakopa po 

osnovu evo ovog novog Zoning plana, odnosno zone rekreacija? Hvala ljepa.  

 

NATAŠA PERIĆ 

 

U redu. Hvala Omere. Sljedeći za riječ se javio vijećnik Damir Muratović. Neka se 

pripremi vijećnik Anel Ibeljić.  

 

DAMIR MURATOVIĆ  

 

Pošto smo ovdje oko ove tačke Dnevnog reda svi na istom fonu ja bih takođe iskoristio 

priliku da pohvalim Službu za prostorno vezano evo koliko smo mi već u Vijeću više od godine, 

vezano za izradu svih ne samo zoning, nego i ostalih prostornih Regulacionih planova, tako da 

apsolutno na rad službe i rokove nemam niti i jednu zamjerku. 

Ono što bih se nadovezao na kolege, ali malo je drugačije. Ono što mene zanima jesu 

investitori. Znači, ne bih da budem pesimista vezano ni za Ilinčicu ni za poslovne zone ni za 

sve ostalo. Međutim, mi te investitore ne vidimo.  

Ono što znamo jeste da kad se prošeta gradonačelnik sa svojim saradnicima dva-tri dana 

po obroncima Tuzle znamo da će za dva-tri dana biti Kolegij i znamo da će biti Zoning plan i 

to nam je jasnije nego vremenska prognoza. Ali ono što mene zanima gdje su investitori? 

Konkretno citiram gradonačelnika sa Kolegija: „Prilika je to da se tamo izgrade 

kvalitetni objekti da se ima gdje otići ali da se turizam razvija svih 12 mjeseci u godini“. Znači, 

sam je priznao konačno ovo što mu godinama ukazujemo svi da mi turizma nemamo cijele 

godine i da mi nemamo gdje otići. Znači, hvala mu isto na podršci znači, žao mi je što danas 

nije ovdje da se uključi u raspravu i naravno podržavamo. Mi kao Klub SD BiH ćemo pratiti 

realizaciju ne samo ovog projekta, nego i prethodnih projekata, ali ja bih, nadam se da će 

pregledati stenogram ili da će mu Službe uputiti moja pitanja, a ako ne ja ću mu lično uputiti 

ova pitanja.  

Znači, ko je odgovoran da li služba ili pojedinac da nađe „privuče investitore“ da li je 

to tim, da li je to jedan čovjek, na koji način se radi u Gradu Tuzla privlačenje investitora?  

Ja sam razgovarao sa šefom službe i jako korektan odgovor da svaki put Služba za 

prostorno pozove investitore i za govornicom i putem medija oglašavanja, ali ako neko nije 

danas otvorio Tuzlarije, a Tuzlarije se ne otvaraju nigdje osim u našem gradu ni u široj regiji, 

a ni u inostranstvu znači, tako investitore nećemo privući.  

Samo me znači konkretno zanima da li postoji plan privlačenje investicija u Gradu 

Tuzla i ako postoji na koji način se to realizira?  

Znači, to nisu mala sredstva. Ogroman je interes građanstva. Ogroman je interes svih 

nas kao Gradskih vijećnika za realizaciju ovog plana, pa bih svoja pitanja usmjerio u tom 

smjeru.  

Još jednom što se tiče ove ideje jako odlična i podržavamo. Hvala.  

 

NATAŠA PERIĆ  

 

U redu. Hvala Damire. Ispravka krivog navoda vijećnik Čavalić. Izvolite.  

 

ADMIR ČAVALIĆ  

 

Hvala puno predsjedavajuća. Ja moram ovdje ispraviti krivi navod i volio bih da se više 

ne vraćamo na tu tematiku.  

Kolega Damir je naveo dakle, u Tuzli turizma nema tokom čitave godine. Turizma 

nema nikako. A nije ovo nešto što ja govorim dakle, uzmite samo agenciju za statistiku Bosne 

i Hercegovine i Federalni statistički zavod vidjet ćete da ukupnog broja noćenja dakle, na nivou 

Bosne i Hercegovine je samo 3% turista naća ne u Tuzli već u Tuzlanskom kantonu, a onda 

kad uzmete Tuzlanski kanton prvi je Gradačac po noćenju, drugi je druga je Tuzla.  

Dakle, dijaspora koja dođe u naš grad i hvala joj na tome i troši novac i ljudi iz okolnih 

mijesta koji dolaze u naš grad, a ne noće u Tuzli formalno ne noće dakle, u hotelu u 

apartmanima koji su registrovani koji to prijave Turističkoj zajednici oni jednostavno nisu 

turisti, oni su prijatelji, oni su dobro došli, oni su predstavnici dijaspore, oni su naša familija, 

ljudi iz susjednih gradova. Dakle, ako neko dođe iz Živinica, Sapne da se kupa u našem gradu 

on je uvijek dobro došao, ali ako ne noći u nekom od registrovanih smještajnih kapaciteta on 

jednostavno nije turist. 

I molim vas da ovdje priča o turizmu totalno dakle je deplasirana. Godinama se priča 

ta mantra, ali jednostavno statistika ne podupire isto i nemojte, evo ovo je ispravka kolegi 

Damiru. Dakle, turizma jednostavno nema. Ne tokom čitave godine. Dakle, nema ga u Tuzli i 

to je očekivano. Dakle, dva kantona prednjače u Bosni i Hercegovini to je Hercegovačko-

neretvanski i Kanton Sarajevo. Što znači turista nažalost u Bosni uglavnom ode u Sarajevo, 

ode dole u Mostar, spusti se u Neum, eventualno ode u Dubrovnik i to je ta turistička ruta. 

Hvala.  

 

NATAŠA PERIĆ  

 

Ispravka krivog navoda. Omer Berbić. Izvolite.  

 

OMER BERBIĆ  

 

Evo ja bih samo da ispravim krivi navod kolege Čavalića. On je naglasio da nemamo 

nikako turističkog noćenja i onda je rekao kontradiktorno da imamo čak 3% od svih noćenja u 

Tuzlanskom kantonu. Tako da nije istina da nemamo nikako imamo 3% noćenja u Tuzlanskom 

kantonu. Molim vas budite precizni.  

 

NATAŠE PERIĆ  

 

Replika. Ana Pejić. Kome? (Replika Admiru Čavaliću.) 

 

ANA PEJIĆ -  zamjenik predsjedavajućeg Gradskog vijeća Tuzla,  

                       - vijećnik Socijaldemokratske partije 

 

Samo bih skrenula pažnju da ne znam, evo tokom ljetne sezone na Panonskim jezerima 

(NATAŠA PERIĆ – Ana? Ana? Ne može replika na ispravku krivog navoda.) A njemu je 

ispravka krivog navoda je li bila? (NATAŠA PERIĆ – Ne može replika.) Nisam znala da mu 

je ispravka krivog navoda. Izvinjavam se. (NATAŠA PERIĆ – Pa tražite ispravku.) 

(SLAĐANA KRAJINA – Ispravka.)  

Za vrijeme trajanja ljetne sezone ne znam samo autobusi koji dolaze iz cijele Bosne i 

Hercegovine, a to možemo svakako propratit preko naših turističkih agencija a i naravno na 

samim ovim parkinzima da budem ovako do kraja ono otvorena, mislim da time dovoljno 

govori o posjeti turista našem gradu.  

 

NATAŠA PERIĆ  

 

Ispravka krivog navoda. Admir Čavalić. 

 

ADMIR ČAVALIĆ  

 

Dakle, samo ispravljam krivi navod. Nemam ništa protiv buseva, nemam ništa protiv 

parking mjesta, ali nažalost evo možemo se složit ko Gradsko vijeće evo da imamo zaključak 

da statističke agencije broje parking mjesta kao dokaz o turizmu. Dakle, da li su popunjena i 

da li ima buseva.  

Ja sam spreman kao Gradski vijećnik samo kako bi mi isplivali gore statistički u 

turizmu da podržim čak tu inicijativu jednoglasno.  

Evo volio bih da mi ko Gradsko vijeće donesemo zaključak da se ne broje dakle 

noćenja, već da se broje kolko su popunjena parking mjesta i kolko buseva dolazi i da se to 

odokativno posmatra. Dakle, da imamo ljude koji će gledat to, posmatrat i evidentirat u tekice. 

Hvala.  

 

NATAŠA PERIĆ  

 

Sljedeći za riječ se javio vijećnik Anel Ibeljić. Neka se pripremi vijećnica Merima 

Softić.  

 

ANEL IBELJIĆ 

 

Drage kolege i kolegice sve vas srdačno pozdravljam. Evo ja ću kratko nešto reći o ovoj 

današnjoj tački.  

Prije svega često imamo priliku da čujemo, da čitamo ali i sami da razgovaramo o tome 

koliko prirodnih potencijala u stvari ima Bosna i Hercegovina pa tako i naš grad, te kako je to 

jedan od načina da privučemo turiste da doprinesemo razvoju turizma ali i stalnim građenjem 

možemo na taj način ponuditi više mjesta koje mogu posjetiti. Upravo na tome trenutno radi 

grad Tuzla. 

Naime, kako sam sad imao priliku da vidim, a i svi vi vjerovatno iz medija proteklih 

dana i nekoliko sedmica i gradonačelnik zajedno sa predstavnicima službi i Zavoda za 

urbanizam ukoliko sam dobro vidio, posjetio obišao prostor „Stare Majevice“ i „Zelenog 

kamena“. 

Ono što je u stvari činjenica i što se mora priznati jeste da Tuzla ipak ima nedovoljno 

sadržaja za odmor i rekreaciju na lokacijama koje su na većoj nadmorskoj visini, a inače evo 

naši sugrađani, pogotovo u posljednjih nekoliko godina pokazuju sve veći interes za boravak 

na planinama a pogotovo u ovim zimskim danima.  

Takođe ovdje treba spomenuti, a i nekoliko kolega je i spomenulo Ilinčicu. Evo i već 

nekoliko godina se radi na pretvaranju Ilinčice u rekreativnu zonu. Mislim da to ide jednim 

dobrim putem. Takođe, evo danas imamo priliku da razgovaramo i o ovoj tački da se i ona 

lokacija pretvori u rekreativnu zonu, te u stvari donošenjem ovog dokumenta nam je, odnosno 

usvajanje ove odluke da se pristupi izradi ovog plana jeste u stvari jedan od prvih početnih 

uslova kada je kolega Damir govorio da Tuzla nema investitora, kako ćemo privuč investitora. 

U stvari ovo je prvi početni uslov da Tuzla pridobije investitore za ovu lokaciju. Jer prije svega 

da bi neki investitor došo da uloži određena sredstva, sufinansijska sredstva moraju se ispuniti 

svi zakonski uslovi, a to je prije svega izrada ovog Zoning plana, ali i ostalih planova u skladu 

sa Zakonom o građenju. Eto toliko. Hvala.  

 

NATAŠA PERIĆ  

 

U redu hvala. Vijećnica Merima Softić. Neka se pripremi vijećnik Mensur Alić. 

 

MERIMA SOFTIĆ SPREČIĆ – vijećnik Socijaldemokratske partije  

 

Pozdravljam sve prisutne vijećnike i vijećnice, predsjedavajuću, zamjenike, kolege 

predstavnike službi, šefove i kolege iz medija.  

Evo ovako što se tiče mene i ovog Zoning plana ja ću zaista reći da ja nekako zaista 

sam optimistična što se tiče same ideje da ovako jedno mjesto se prvo zaštiti od propadanja, a 

sa druge strane kao što smo u izlaganju šefa ove službe čuli da je da je to plan kojim bi se 

omogućio da je u suštini neka naša početna faza u planiranju ove jedne cjeline. I sami smo čuli 

u izlaganju da i služba želi na neki način čuti naše prijedloge i sugestije šta je ono što mi na 

terenu čujemo i od građana, ali evo ja ću reći i kao predstavnik jednog sportskog kolektiva ili 

neko ko je pa skoro cijeli svoj život u sportu.  

Za mene ovo predstavlja jednu zonu obzirom na nadmorsku visinu početak možda 

okretanja svih sportskih klubova da se na ovom prostoru vrše trenažni procesi. Malo 

dugoročnije pripreme za pripremanje sportaša za odlazak na određena takmičenja. To je možda 

neki krajnji cilj onako kako ja vidim ovu zonu.  

Naravno malo sam bila zabrinuta što se tiče Ćerima Rastodera kada je spomenuo da u 

nekoj blizini se nalazi i minsko područje i samim tim evo ako ćemo usvojit ovakav jedan zoning 

plan to znači i čišćenje tog područja i naravno čuvanje još više od propadanja ali i za zaštitu 

svih nas važno je za ovakvo jedno područje da pristupimo evo da izvučemo najbolje u ovom 

segmentu.  

Drago mi je i pohvaljujem službu da je odlučila da ovakvu zonu pretvori u, da bi mogla 

da pretvori u jedan sportsko-rekreacioni kompleks kao što je to evo Ilinčica. A napomenut ću 

zbog svih prethodnih diskusija kakva je banja bila prije. Šetalište Slana Banja da smo mi svi 

svojim diskusijama uticali na to. Evo spomenut ću i svoju. Trim staze kroz banju su zaista 

postale čiste. Kompletna banja je očišćena. Jako puno ljudi, jako puno klubova je u pandemiji 

koristilo Slanu Banju za održavanje trenažnog procesa. Vjerujte da je to držalo sport na jednom 

visokom nivou.  

Ja ovako vidim ovaj Zoning plan i prije svega pohvaljujem službu za ovo, a naravno 

obzirom da je to planski dokument i da je to nešto što će se događat u budućnosti svojim, svojim 

idejama možemo službi pomoći da ovako nešto bude zaista ljepo. Hvala. 

 

NATAŠA PERIĆ  
 

Hvala vama Merima. Sljedeći za riječ se javio vijećnik Mensur Alić. Izvolite. Merima 

isključi. 

 

MENSUR ALIĆ  

 

Dobro je što imamo ovoliko diskusije na ovu tačku Dnevnog reda jer vidimo da su svi 

vijećnici i predsjednici klubova zainteresovani za ovaj Zoning plan i šire kad je on u pitanju jer 

smo malo otišli možda i malo dalje od teme, ali evo to je politička realnost da opozicija, ja to 

sasvim razumijem u potpunosti da i malo proširi to. To je sasvim normalno i treba to dozvoliti 

i neka svak kaže svoje mišljenje.  

Ono što sam upravo i napomeno i mnogi su posle u diskusiji pominjali tu brzinu izrade 

daljih dokumenata. Da bi se ovo uradilo jeste i primjer. Omer je to napomeno. Mi smo imali 

prije tri mjeseca Zoning plan Poslovna zona Gornja Tuzla-Simin Han. Prije 3 mjeseca i čekamo 

evo. Nemamo još ni u nacrtu. U nacrtu još nismo dobili izradu regulacinog plana. To je ono 

zbog čega i govorimo i svi su i govorili da treba brže raditi na ovakvim stvarima. Mislim ne 

treba ovdje opoziciji zamjerit što govori da treba. I ja evo prvi i pozicija tražim da se ubrzaju 

takve stvari da bi došli do realizacije. Ne možemo mi čekat pet godina za jedan projekat.  

Ja sam se nagledo tih planova do sad kroz ovo 16-17 godina. Kad pogledate kakve su 

to slike. Kako je prikazano to je ko sanjate. I onda zakuje. Stane. E to moramo svi i opozicija i 

pozicija zajedno raditi na tome da se to ubrza.  

Kad je u pitanju ovo. Morat ću kolegi Čavaliću. Kad je u pitanju posjeta i turizma u 

gradu Tuzla. Tačno. Možda su ti podaci tačni koji daju, ali mi nemamo tačne podatke evo zbog 

čega ja ću vam reći. Prije 10 dana sam imao poslovne prijatelje koji su bili kod mene 5 dana 

na kontroli nekih certifikata iz Austrije i vjerujte da naći mjesto ni u jednom hotelu. Da je sve 

zauzeto. Znači, svi i mali i veliki, sve je zauzeto. E sad tu postoji mogućnost da ne prijavljuju 

vlasnici ili hotela ili ovih manjih prenočišta, ne prijavljuju takve goste pa onda dođemo u 

situaciju da procentual-no kasnimo. Nemamo toliko posjeta. Evo ovo tvrdim iz svog iskustva 

samo da je to tako.  

Neću govoriti o ljetnom periodu. Ja mislim da mi je i vrijeme isteklo. Zahvaljujem. 

(NATAŠA PERIĆ – Nije još. Ali možete još.) Zahvaljujem. Dovoljno. Dovoljno je.  

 

NATAŠA PERIĆ  

 

Ništa. U redu hvala. Vijećnik Miodrag Tanasilović. Izvolite. Mensure samo isključite 

molim vas.   

 

MIODRAG TANASILOVIĆ 

 

Evo iskoristit ću priliku da vas sve još jednom srdačno pozdravim. Evo slušajući sve 

moje prethodnike i ja bih se u potpunosti složio s tom činjenicom znači da se ovo treba što 

hitnije stupiti u realizaciju i da mi svi ovdje treba da podržimo jednoglasno ovakav jedan 

projekat.  

Sada ću govoriti evo iz svog ugla ovog sportskog obzirom da sam dugo godina u sportu. 

Znači, pored ogromnog značaja za sve građene dakle, našeg grada i regije da kažem što se tiče 

ovog amaterskog sporta, izleta i svega toga malo bi se osvrnuo na ovaj sportski dio. Evo moja 

kolegica Merima je malo tu temu da kažem tako i načela.  

Dakle, ja vidim tu jedan ogroman potencijal za sportske ekipe, ne samo iz našeg grada 

nego i iz regije iz cijele Bosne i Hercegovine. Da se tu izgradi jedan kompleks koji će 

zadovoljavati dakle uslove za sve sportske ekipe iz hajde da kažem iz svih oblasti sporta gdje 

će se moći održavati pripreme.  

Ja sam evo svjedok i išao sam sa svojom ekipom na pripreme u susjedne zemlje i po 

Bosni i Hercegovini. Zašto ne bi mi napravili sad jedan takav ambijent ovdje nama u našem 

gradu. Zašto naše sportske ekipe moraju da izdvajaju velike sume novca da bi išle na pripreme 

recimo u Tursku, u Srbiju, Hrvatsku nebitno i u druga mjesta u Bosni i Hercegovini.  

Mislim da je ovo jedan ogroman potencijal, ali evo ja ću se lično naravno zalagati svim 

svojim snagama da ovo jednog dana zaživi i evo podcrtat ću i ja da mi svi trebamo raditi na 

tome da se ovo što što prije realizuje. Eto toliko. Hvala.  

 

NATAŠA PERIĆ  

 

Hvala Miodrag. Jel se još neko javlja od vijećnika? Vijećnik Zijah Rifatbegović. 

Izvolite. 

 

ZIJAH RIFATBEGOVIĆ – vijećnik Stranke demokratske akcije  

 

Da vas sve pozdravim. Ja se izvinjavam što sam kasnio zbog opravdanih razloga. Bilo 

bi lijepo da se ovo realizira ova „Stara Majevica“ to bi bilo super. Mislim da bi to otvorilo 

mnoge da kažem sadržaje u našem gradu i da bi unaprijedilo infrastrukturu i ima razloga 

vjerovati za ovo. Možda jedan od temeljnih razloga zašto vjerovat da će se nešto pokrenut po 

ovom pitanju jesu izbori koji dolaze. Vjerovatno će to uticati da se procesi rada na ovom 

projektu ubrzaju. Ne znam šta je sa projektom Adrijatik ona Panonika jel se tako to zove? 

Adrijatik Panonika nešto se i to najavljivalo autobusi neki koji će zakrčit grad Tuzlu od turizma 

itd. itd. 

Ali bez nekog cinizma, iako ima elemenata za cinizam, ovo dolazi u momentu sada 

kada treba pogurat predizbornu kampanju ali bez obzira na to i što mi je jasna i pozadina i to 

sve ostalo sretan sam da naš grad dobije jedan takav sadržaj i mislim da će to u svakom slučaju 

imati i te kako smisla.  

Ovo što su govorili naši uvaženi sportisti Merima i Tanasilović i ovi ostali koji su se 

javili ja se prvi tome pridružujem i sa svoje strane maksimalno ću ovo poduprijet i nadam se 

da će samo izbori biti ti koji će ubrzat da se na ovom programu nešto unaprijedi. Hvala vam 

ljepo.  

 

NATAŠA PERIĆ  

 

U redu hvala. Da li se još neko javlja ispred vijećnika? E sad drugi krug. Vijećnik Hasib 

Hirkić. Izvolite.  

 

HASIB HIRKIĆ  

 

Zahvaljujem predsjedavajuća. Evo košto sam i rekao da će za naredno Vijeće doći 

inicijativa, a vezana je znači za opštinu Istok, opštinu Zapad moram to malo da i obrazložim. 

(NATAŠA PERIĆ – To nije tačka Dnevnog reda. Izvinite ali ne možete o tome sad pričat.) Ali 

evo vratit ću se na tačku Dnevnog reda.  

Da vas pitam koliko grad Tuzla ima smještajnih kapaciteta od čega grad Tuzla lično 

ubire sredstva? Ako može neko da mi i na to pitanje odgovori. Znači, koliko ima smještajnog 

kapaciteta grad Tuzla od čega Grad Tuzla ima korist iligrađani grada Tuzla?  

Druga stvar. Znamo da nekoliko godina unazad, pa evo mogu reći 20 i više sve što je 

Grad imao zemljišta to je prodato. Privatnici su napravili te hotele, te takve smještajne 

kapacitete i napravili su znači uslugu njima i pravimo znači uslugu tim ljudima da oni imaju 

benefite a ne grad Tuzla ili građani grada Tuzle.  

A znamo. Evo Poslovna Zona Zapad koliko ima godina kako je Poslovna Zona zapad 

urađena, sređena, čijim sredstvima, čijim novcem? Građana. Kolko imamo dole firmi na tom 

dijelu? Koliko je njih počelo dole raditi? Imamo li tačan broj građana sto, dvjesto, tristo, petsto, 

hiljadu, milion? Kolko firmi je dole urađeno, napravljeno? Hajde da vidimo. Pričamo o ovim 

stvarima znači, koje su. Evo trenutno Panonika. (NATAŠA PERIĆ – Nije ovo tačka Dnevnog 

reda molim vas.) Izvinite (NATAŠA PERIĆ – Samo malo.) kako nije tačka Dnevnog reda? 

(NATAŠA PERIĆ – Mi pričamo o Regulacionom planu „Stare Majevice“, odnosno Zoning 

planu, a vi pričate o drugim nekim zonama.) Pa i to je bio jedno vrijeme Regulacioni plan 

(NATAŠA PERIĆ – Pa nije.)  i to je bilo zoning. (NATAŠA PERIĆ - Nemojte galamiti.) Šta 

imaju sad koristi građani od toga šta imaju? (NATAŠA PERIĆ – Nemojte galamiti.) Pa kako 

neću. Kako da ne galamim. Pa evo nemojte ni vi galamiti. (NATAŠA PERIĆ – Vratite se na 

temu. Imate još dvije minute.) Evo vam dvije... (NATAŠA PERIĆ – Hasibe dvije minute.)  

Evo vam za te dvije minute. Kada sam rekao da će se to desit i desit će se za naredno 

Vijeće. Mi kao građani. Obični građanin Istok-Zapad nema kanalizacionu mrežu, nema 

vodovodnu mrežu, nema kvalitet-ne zdravstvene usluge, nema znači tih kapaciteta za igrališta. 

Svjesni smo znači, da te mjesne zajednice prigradske su ostavljene same (NATAŠA PERIĆ – 

Molim vas tišina.) na milost i nemilost same sebi a ovdje. Evo ja ću prekinuti. (NATAŠA 

PERIĆ – Završite.) Eto dogovarajte se. 

 

NATAŠA PERIĆ  

 

Anele jel ostajete pri drugom? (Ostajem.) Hajte izvolite.  

 

ANEL IBELJIĆ  

 

Ja sam imao potrebu ponovo da se javim. Na početku svog izlaganja sam istakao kako 

je u stvari ova odluka veoma bitna za razvoj turizma kada govorimo prije svega o prirodnim 

potencijalima Bosne i Hercegovine, odnosno tačnije konkretno Tuzle. Ono što mi je evo 

zaparalo uši iz izlaganja kolege Čavalića mislim, nije replika samo se želim kratko osvrnuti na 

neke njegove pojedine navode. 

Ne možemo ovdje porediti, odnosno netačni su navodi kada se govori da Gradačac ima 

više (NATAŠA PERIĆ – Nemojte molim vas galamiti. Molim vas.) (vijećnik OMER BERBIĆ  

- Ovo nije tačka Dnevnog reda turizam.) (NATAŠA PERIĆ – Anele.) Pa kada govorimo o 

Zoning planu govorimo o turizmu. (NATAŠA PERIĆ – De molim vas.) (vijećnik HASIB 

HIRKIĆ – E ti možeš a ja ne mogu.) (vijećnik – OMER BERBIĆ - Evo i mi ćemo o turizmu 

krenut pa ćemo vidjet.)  

(NATAŠA PERIĆ – Nemojte molim vas vratite se na dnevni red. Anele molim te drži 

se tačke Dnevnog reda.) Pa držim se tačke govorim o Zoning planu i turizmu. (NATAŠA 

PERIĆ – Nemojte molim vas dobacivat. Niste dobili riječ.)  

Kada smo govorili iz svih izlaganja svih kolega svako ko je pričao o Zoning planu 

govorio je o turizmu kako je to bitno za razvoj turizma u gradu Tuzli i sve diskusije koje su 

tekle išle su o tome kako je to u stvari sve u svrhu razvoja turizma u Tuzli i sve replike koje su 

bile, ispravke pogrešnog navoda su se odnosile na turizam. Tako da ako imate vi pravo da 

govorite o turizmu mogu i ja isto govoriti o turizmu. (HASIB HIRKIĆ - A što ste meni ukinuli 

pravo?) (NATAŠA PERIĆ – Nemojte to. Vi niste pričali o turizmu vi ste pričali o nečem. 

Nemojte dobacivat niste dobili riječ.) 

Kao što sam ranije istakao ja ću morat samo ukratko da se osvrnem na neke stvari koje 

su jako bitne da se ne stvori pogrešna slika u javnosti kada je riječ o Tuzli kao turističkom 

gradu. 

Naime, evo kolega Čavalić možda ima takve informacije i vjerujem da su istinite, da su 

tačne i da su u stvari te zvanične informacije turističke zajednice međutim, tu se pravi jedan 

previd da li je namjeran, da li je perfidno, možda kolega Čavalić nije upoznat. Kada govorimo 

o turističkim noćenjima tu se prije svega ubrajaju ona noćenja koja su ostvarena, evo kada 

konkretno govorimo o Gradačcu i o Banji koja se nalazi u Gradačcu, a koja je jako posjećena, 

a koja se noćenja finansiraju prije svega iz Budžeta TK-a, odnosno iz Budžeta Zavoda 

zdravstvenog osiguranja. Kada odbijemo noćenja u toj banji dolazimo do podatka da je u 2020. 

godini u Gradačcu bilo svega 1004 noćenja, a u Tuzli preko 29000 noćenja.  

Prošle godine broj noćenja u Tuzli je porastao za 63% sa 29 na oko 49-50000 tako da 

smatram da ne možemo te pogrešne činjenice iznositi i tako ih predstavljati u javnosti. 

Još jedan dokaz o tome jeste prije svega uplate po boravišnim taksama. Naime, 

uplaćena boravišna taksa u općinama u procentima u 2020. godini u Tuzli je 53%, dok je u 

svim ostalim drugim opštinama u Tuzlanskom kantonu 47%. Tako da mislim, evo možda 

kolega stvarno Čavalić nije znao te neke (NATAŠA PERIĆ – Privodite kraju.) mislim podatke 

koje evo možda svima su nama nepoznati rijetko ko zna kako se ta turistička noćenja rangiraju. 

Mislim malo je nezahvalno. (NATAŠA PERIĆ – Molim vas da se vratite na temu. Ovo je sad 

stvarno otišlo preširoko.) Evo još 10 sekundi. (NATAŠA PERIĆ - Mi pričamo o „Zelenom 

kamenu“ i „Staroj Majevici“ sad pričate o turizmu i o nekim stvarima koje se ne tiču lično ove 

tačke Dnevnog reda molim vas nemojte. ) Pa jeste ali nezahvalno je govoriti o turističkim 

noćenjima i porediti Tuzlu i Gradačac (NATAŠA PERIĆ – Dobro.) koji ima neku banju hajmo 

onda mislim porediti i noćenja koja se dešavaju (NATAŠA PERIĆ – Dobro Anele.) u UKC-u 

i Bayeru (NATAŠA PERIĆ – Anele dobro.) koje su isto tako zdravstvenog karaktera. 

 

NATAŠA PERIĆ  

 

Dobro zaključite. (MENSUR ALIĆ – Poslovnička.) Poslovnička.  

 

MENSUR ALIĆ  

 

Molim vas predsjedavajuća da preuzmete rukovođenje ovim Vijećem da se vratimo na 

tačku Dnevnog reda. (NATAŠA PERIĆ – Pa evo pokušavam da napravim pauzu.) I da 

oduzmete riječ ako treba bilo kome ko ode mimo tačke Dnevnog reda. (NATAŠA PERIĆ – 

Evo oduzimam riječ svima koji pomenu bilo šta mimo tačke Dnevnog reda. Pokušavam da...) 

Da budemo ravnopravni i da privodimo kraju ovu tačku Dnevnog reda. Mislim da je dobro 

počela a ne treba je završavat (ne čuje se na snimku op.a.)  (NATAŠA PERIĆ –Naravno.) 

Hvala.  

 

NATAŠA PERIĆ  

 

Poslovnička. Omer Berbić. 

  

 



34 
 

 

OMER BERBIĆ 

 

Uz dužno poštovanje prije nego što je kolega Anel kreno da priča mi smo opomenuli 

na to da se ne drži teme. Vi ste kolegu prekinuli zato što se nije držo teme. Vi ste ovim otvorili 

pandorinu kutiju ako želimo da imamo iste uslove za sve vijećnike da ja sad u drugom javljanju 

krenem da pričam o sportu i rekreaciji i da krenem da pričam o zaštiti smeđih medvjeda gore 

na Majevici. 

Molim vas slažem se sa kolegom Mensurom da se ovakve stvari prekinu i ako je neko 

iz vaše vlastite partije a ne samo da se prekida kada je neko iz opozicije. (NATAŠA PERIĆ – 

Vi ste prvi počeli a ja sam i svog kolegu koji je iz moje vlastite partije prekinula i pokušavala 

sam.) Jeste zadnjih 10 sekundi. (NATAŠA PERIĆ – Nije tačno.) 10 sekundi zadnjih ste ga 

prekinuli. (NATAŠA PERIĆ – Nije tačno. Nije tačno.) A kolegu Hirkića ste prekinuli. Zadnje 

dvije minute ste mu uzeli. (NATAŠA PERIĆ – Molim vas nemojte biti njegov advokat.  Vratite 

se na mjesto.) Nisam ja ničiji advokat. (NATAŠA PERIĆ – Vratite se na mjesto.) Nemam ja 

dozvolu da budem advokat.  

 

NATAŠA PERIĆ  

 

Vijećnik Admir Čavalić. Je li drugo javljanje? (Prvo kao vijećnik.)  

 

SLAĐANA KRAJINA – sekretar Gradskog vijeća Tuzla  

 

Mogu li ja samo kratko pojašnjenje? Mogu ja kratko pojašnjenje evo vidim da ima tu 

znači ne tumačim Poslovnik samo da pojasnim.  

Ovdje nema u stvari prvog i drugog kruga pa ako se ne možeš u drugom krugu 

diskutovati ako se nisi javio u prvom.  

Radi se samo o tome vijećnik ima pravo tokom cijele diskusije vijećnika da diskutuje. 

To što se vijećnik Nedžad Jusić nije javio u nekom prvom krugu ne znači da sad ne može 

diskutovati. Još traje rasprava vijećnika.  

Samo samo je stvar u tome da dok god ima prijavljenih vijećnika koji prvi put glasaju 

ne može se neko po drugi put javiti. Znači, da vijećnik Jusić ima to i ne samo i drugi vijećnici 

koji se nisu javili. Vijećnik Hirkić se već javio za drugi krug u tom momentu nije bilo 

prijavljenih. Predsjedavajuća mu je s pravom dala riječ, ali opet se neko može po prvi put javiti. 

Znači nema prvog kruga završio se prvi krug drugi, a trećeg ne (NATAŠA PERIĆ – Nema 

trećeg samo dva.) Poslovnikom, poslovnikom je propisano da znači vijećnik poslovnikom je 

propisano. Mislim da je to član 70. (NATAŠA PERIĆ – Dva. Dva puta samo.) član 70. da 

vijećnik ima pravo na dvije diskusije u toku jedne rasprave znači nema tog trećeg.  

 

NATAŠA PERIĆ  

 

Dobro Slađana. Izvolite Čavaliću. 

 

ADMIR ČAVALIĆ 

 

E hvala puno predsjedavajuća. Ja ću čisto da razjasnim ovo je moje prvo javljanje znači 

kao vijećnika.  (NATAŠA PERIĆ – Dobro.)   

Ja ću se držati vaših uputa dakle, neću spominjat riječi sa T. Ono što moram navesti je 

dakle, da molim vas, evo ja preporučujem ovakve zoning planove i sve u kontekstu unapređenja 

dakle, da kažemo naših izletišta i sl. posmatrajmo u kontekstu unapređenja životnog standarda 

naših građana, odnosno prilika za naše građane.  

Mene prije svega interesuju građani i građanke Tuzle u smislu da imaju Majevicu da je 

mogu koristiti da imaju jedno dobro izletište i sl. a ne interesuju me toliko T jer znam da grad 

nije T centar.  

E sada dakle, još jednu stvar samo kolegi koji je maloprije me spominjao vezano za 

rast. Svako je imao rast u odnosu na 2020. godinu dakle, po bilo čemu. 2020. godina je bila 

godina kovid 19 dakle, što god da nađete bilo je rasta u 2021-voj i druga stvar evo vidite 

diplomatski. Prihvatit ću dakle, po pitanju T Tuzla je zaista bolja od Gradačca. Evo priznajem. 

Hvala.  

 

NATAŠA PERIĆ  

 

Dobro. Vijećnik Omer Berbić. Izvolite pa vijećnik Nedžad Jusić.  

 

OMER BERBIĆ 

 

Evo pošto su u Zoning planu i definisani i neki sportsko-rekreativni sadržaji želim da 

vas sve pozovem na utakmicu Slobode i Tuzla City koja je u subotu da napunimo malo budžet 

kluba Sloboda. Jesmo mi domaćin? Mislim da jesmo mi domaćin. Tako da s obzirom da ima 

tu i sporta sad sam se malo uhvatio i sporta, tako da evo nadam se da ćemo napuniti tribinu i 

da ćemo doći do pobjede. Hvala ljepo.  

 

NATAŠA PERIĆ  

 

Vijećnik. Samo malo. Nedžad Jusić. Izvolite i izvinite molim vas na nesporazumu.  

 

NEDŽAD JUSIĆ- nezavisni vijećnik iz reda  

                                nacionalnih manjina  

 

Ništa hvala. Poštovana predsjedavajuća, zamjenici predsjedavajuće, sekretaru, kolege, 

kolegice vijećnici i ostali.  

Osjetio sam potrebu na kraj krajeva da se javim. Možda u samom startu nismo dovoljno 

razumili šta u stvari mi danas donosimo. Mi danas samo dajemo odobrenje nekoj ustanovi da 

priđe izradi određenog dokumenta sa određenim sadržajem koji treba da bude na tom mjestu.  

Mi smo danas ovdje pričali o sadržaju već o nekim hotelima, motelima, vikendicama 

što u stvari uopšte se ne dotiče. Danas samo raspravljamo da li ćemo dati nekoj ustanovi da 

priđe izradi pomenutog dokumenta ili ne.  

Ali evo pošto je danas bila dobra rasprava koja bi trebala da bude u toku Javne rasprave 

koja će uslijediti u narednom periodu, a ovdje vidimo da je optimalni rok u članu 5. deset 

mjeseci za izradu, odnosno stupanje na snagu odluke i zbog toga bih pozvao sve zainteresovane 

na kraj krajeva da se uključe aktivno u Javnu raspravu jer će ovaj regulacioni plan ponovo doći 

na ovo Gradsko vijeće sa direktno sadržajima kojim bi trebao da bude u pomenutoj pomenutom 

dijelu i tada ćemo usvajati da li želimo ili ne želimo te sadržaje, odnosno te objekte na tim 

mjestima. Hvala.  

 

NATAŠA PERIĆ  

 

Hvala. Replika. Vijećnica Selma Ćatibušić. Izvolite. Kome je replika? (Kolegi Jusiću.)  

SELMA ĆATIBUŠIĆ 

 

Pa ne bih baš rekla ni da je replika. Čisto sam htjela da se nadovežem da razumijem šta 

je kolega htio da kaže i slažem se da treba eventualno da pristupimo samo hajde da kažem da 

dozvolimo da se počne kreirati određeni dokument međutim, ono što smatram, ne smatram da 

je diskusija bila nešto kvalitetna izuzev kolege Rastodera iskreno i još par kolega. Smatram da 

smo malo skrenuli s teme, ali isto tako mislim da je vrlo važno na neki način hajde da kažem 

lajički da se napravi taj pritisak jer mi toliko Regulacionih planova usvajamo i nekad se bojim 

da se to radi čisto onako radi pro forme zaista da mi to na terenu ne vidimo.  

Kad sam pričala sa Omarom iz službe vezano za jedan konkretno Regulacioni plan dole 

kod Gimnazije Ismet Mujezinović gdje mi je kolega spomenuo da ne znam ima jedan 

regulacioni plan koji je usvojen 2004. godine pa ga pitam Omare molim te koliko posto je taj 

regulacioni plan implementiran u stvarnosti, on je rekao nula posto još uvijek.  

Tako da nadam se da to neće biti slučaj i sa ovim izletištem, da se ne radi o određenim 

predizbornim kampanjama, nego zaista da na terenu vidimo to neko izletište. Da to ne bude 

samo služba kao i zavod će odraditi svoj dio posla, ali hajte molim vas da svi zajedno uživamo. 

Ne mora to biti ni godina ni dvije, do kraja naših mandata ali mislim da je dovoljno i te kako 

dvije ili tri godine da se napravi jedno dobro izletište. Mislim da je dovoljno par mjeseci  ali 

ako postoji stvarna volja ali molim vas da to ne bude samo slaganje Regulacionih plana koji se 

na kraju niti se mogu implementirati niti će se to zaista desiti. Tako da pohvalila bih izlaganje 

kolege Rastodera. Danas je baš ono „OnPoint“.  

 

NATAŠA PERIĆ  

 

U redu hvala. Vijećnica Esana Kavzbašić Huskanović. Izvolite.  

 

ESANA KAVAZBAŠIĆ HUSKANOVIĆ  

 

Negdje na početku diskusije nisam se htjela javiti kao vijećnica da diskutujem o ovome 

ali o ovome trenutku želim reći samo par stvari.  

Zaista treba povesti računa znači da se ne oduži ovo previše dugo da ne traje par godina 

jer jednostavno mi u Tuzli nemamo baš puno zelenih površina i mjesta gdje možemo udisati 

lijepi i zdrav zrak pošto trenutno smo u izgradnji prevelikog  broja zgrada, tako da bilo koje 

izletište u blizini gdje možemo otići sa djecom će nam jako puno značiti, ali da to nije neki 

period od 5 godina.  

Što se tiče finansiranja ovih projekata znači, imate projekte inostrane, Evropske unije, 

Američke ambasade, UNDP-a znači to su projekti gdje možemo dobiti ogroman novac. Znači 

u pitanju su milioni samo treba napisati projekat i pristupiti tim organizacijama. Trenutno ima, 

UNDP daje, znači sad i JUESEJD daju sredstva znači za poboljšanje uslova turizma tako da 

smatram kao grad Tuzla da bi trebao pristupiti tom takvom jednom projektu iskoristiti ga jer to 

su besplatna sredstva, a mogli bi i te kako ubrzati znači sprovođenje ovih projekata koje 

trenutno imamo u planu. Eto toliko od mene. Hvala.  

 

NATAŠA PERIĆ  

 

Hvala. Zaključujem raspravu vijećnika.  

Stavljam na izjašnjavanje Odluku o pristupanju izradi Zoning plana zona rekreacije 

“Stara Majevica” i “Zeleni kamen” u Tuzli i pozivam vijećnike da aktiviraju uređaje za 

elektronsko glasanje. Glasanje je okončano.  

Konstatujem da je ODLUKA O PRISTUPANJU IZRADI ZONING PLANA ZONA 

REKREACIJE “STARA MAJEVICA” I “ZELENI KAMEN” U TUZLI usvojena sa, 

28 glasova za, 1 je bio protiv i nije bilo suzdržanih.  

 

Sada samo vezano za zaključke da se izjasnimo. Slađana. Može li neko samo mikrofon 

da isključi?  

 

SLAĐANA KRAJINA – sekretar Gradskog vijeća Tuzla  

 

Ne znam možda zaključak kolko iz rasprave.   

- Gradsko vijeće Tuzla sugeriše predlagaču i obrađivačima da se, prilikom izrade 

narednih planskih dokumenata i planiranja sadržaja na navedenom području, razmotre 

prijedlozi i sugestije date od strane vijećnika tokom današnje rasprave o ovoj odluci, između 

ostalih, da se u buduće aktivnosti uključi i Lovačko društvo zatim da se posebna pažnja posveti 

eventualnoj opasnosti od zaostalih mina na ovom području, kao i da se što prije krene sa 

realizacijom ovog planskog dokumenta, imajući u vidu njegov značaj odnosno značaj jedne 

ovakve rekreacione zone i postojeću potrebu za izgradnjom ovakvih objekara i pratećih 

sadržaja u funkciji sporta i rekreacije, kako za građane Tuzle tako i ostalih mjesta kao i sa 

realizacijom ostalih planskih dokumenata gdje je Gradsko vijeće donijelo odluku o pristupanju 

a nije se pristupilo izradi odnosno izgradnji. 

 

NATAŠA PERIĆ  

 

U redu. Sada stavljam na izjašnjavanje zaključak koji je pročitala sekretar Gradskog 

vijeća i pozivam vijećnike da aktiviraju uređaje za elektronsko glasanje. Glasanje je okončano.  

Konstatujem da je pročitani zaključak usvojen sa,  

28 glasova za, nije bilo protiv i 1 suzdržan.  

- Gradsko vijeće Tuzla sugeriše predlagaču i obrađivačima da se, prilikom izrade 

narednih planskih dokumenata i planiranja sadržaja na navedenom području, razmotre 

prijedlozi i sugestije date od strane vijećnika tokom rasprave Odluci o pristupanju izradi Zoning 

plana zona rekreacije “Stara Majevica” i “Zeleni kamen” u Tuzli, između ostalih, da se u 

buduće aktivnosti uključi i Lovačko društvo zatim da se posebna pažnja posveti eventualnoj 

opasnosti od zaostalih mina na ovom prostoru, kao i da se što prije krene sa realizacijom ovog 

planskog dokumenta, imajući u vidu njegov značaj odnosno značaj jedne ovakve rekreacione 

zone i postojeću potrebu za izgradnjom ovakvih objekara i pratećih sadržaja u funkciji sporta i 

rekreacije, kako za građane Tuzle tako i okolnih mjesta kao i sa realizacijom ostalih planskih 

dokumenata gdje je Gradsko vijeće donijelo odluku o pristupanju a nije se pristupilo izradi 

odnosno izgradnji. 

 

Dajem pauzu od 30 minuta. (Pauza.) 

 

Pozivam vijećnike da uđu u salu.  

 

Prelazimo na petu tačku Dnevnog reda: 

ODLUKA O UTVRĐIVANJU PRIJEDLOGA KANDIDATA ZA IMENOVANJE 

NA UPRAŽNJENA MJESTA ČLANOVA NADZORNOG ODBORA IZ REDA 

DRŽAVNOG KAPITALA U JP RAZVOJNI PODUZETNIČKI CENTAR TUZLA - 

INKUBATOR „LIPNICA” D.O.O. TUZLA (s Rang listom kandidata)  
 

Predlagač je gradonačelnik Grada Tuzla.  

Obrađivač je Služba za ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za izbor i imenovanja i klubovi 

vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Ima potrebe da se pročitaju izvještaji komisija? (Nema.)  

Otvaram raspravu klubova vijećnika. Vijećnik Admir Čavalić. Izvolite. I molim vas da 

se svi pridržavamo tačke Dnevnog reda. 

 

ADMIR ČAVALIĆ 

 

E hvala puno predsjedavajuća. Ja ću voditi računa i o vremenu i o tački Dnevnog reda. 

Hvala što ste upozorili navedeno.  

Nažalost dakle, evo ja sam detaljno pročitao ovaj izvještaj Komisije. Imamo još jedan 

slučaj gdje se javne ustanove i javna poduzeća koriste dakle, od strane pojedinaca privatnih 

lica. Defakto se dakle privatiziraju u smislu izbora ljudi koji će voditi isti, odnosno izbora 

članova nadzornog odbora u ovom slučaju. To u teoriji se navodi dakle, to se zove zarobljene 

institucije ili zarobljena država. Nažalost širom Bosne i Hercegovine mi imamo problem sa 

zarobljenim institucijama u smislu da par pojedinaca kontroliše iste.  

Danas je to razvojni poduzetnički Inkubator centar, odnosno Razvojni poduzetnički 

centar Tuzla-Inkubator „Lipnica“. Namjerno sam pročitao sve navedeno jer uglavnom se veže 

za ekonomiju razvojni dakle, jedan ekonomski termin. Poduzetnički takođe ekonomski i 

Inkubator u kontekstu poduzetničkog Inkubatora.  

Međutim, šta se ovdje desilo? Dakle, četri su se prijavila kandidata, odnosno 

kandidatkinje i tri su se birala. Jedan se prijavio ekonomista dakle, vezano za poduzetnički 

centar jedan je ekonomista, ostali su žurnalista, socijalni radnik i pravnik i pretpostavljate 

ekonomista nije uspio dakle, on je izbačen. Komisija mu je na određeni način poručila ko si ti 

da se prijaviš, šta tražiš jel ovdje? Naravno nisu to kazali ali vidimo kroz bodovanje.  

Zašto? Zašto je to tako? Dakle, nekoliko je anamalija po pitanju izbora. Ako pratite 

bodovanje Komisije vidjet ćete da se opet ide sa onom ružnom praksom koju sam kritikovao 

na prošlim sjednicama gdje se za tri kandidata za koja smo unaprijed znali ili je neko drugi 

znao da trebaju proći daje ocjena pet-pet-pet od dva člana Komisije, a samo se ovom kandidatu 

nesretnom koji je imao hrabrost da se prijavi. Hvala što je poslušo. Ja sam prošli put kazao 

treba se svako prijavit, njemu se daje npr. od jednog člana Komisije 3,6 ocjena na intervjuu, a 

od drugog 4,5. Evo ovaj drugi malo je bio pošteniji pa je dao pet-pet-pet za ove favorite dao je 

4,5 a pazite prvog člana Komisije dakle, pet-pet-pet i četvrta ova ocjena za ovog koji treba da 

ispadne 3,6. Mene zanima šta je taj ekonomista pogriješio iako ima veći broj bodova po osnovu 

radnog iskustva od drugih koji su primljeni? Da li mi neškolujemo dobro te kadrove, da li oni 

ne znaju ekonomiju pa im uspijevaju neki drugi iz neke druge struke dakle, u vezi 

poduzetničkog inkubacije, inkubacije i poduzetništva da prestignu.  

I generalno druga anamalija što je vr-lo interesantno jeste da su sva tri kandidata koja 

su prošla prijavila se na isti dan 28. 01. Samo kandidat koji nije prošao prijavio se 30. 01. što 

znači, možda je do vremena prijavljivanja pa je zato ispo što je dva dana nakon što su se tri ova 

prijavila. Dakle, ovi su tri koja su prošla dobivaju identično ocjene pet-pet-pet i prijavljuju se 

na isti dan, odnosno na isti dan šalju svoju prijavu. 

I na-ravno ono što je fascinantno su varijacije kod ocjenjivanja dakle Komisije. Imamo 

ovdje pet članova Komisije. Kod zadnjeg kandidata uvijek se varira dakle, neke ocjene dobiva 

više manje, kod ostalih članova Komisije oni tač-no znaju da treba, da će, tačno su svaki član 

Komisije nevjerovatno ali istinito, ne znam kako je to, nisu se dogovarali pretpostavljam su 

dali više ocjene za tri koja su morala proći, ja pretpostavljam predodređena su da prođu a 

jednog su izbacili dakle, jedan je izašo ovaj ovdje kandidat spominje se njegovo ime neću ga, 

neću ga navesti radi zaštite njegovog identiteta, mada je svima, evo možete vidjeti na stranici 

broj dva.  

Ono što je dakle, problematično što smo izbacili jedinog ekonomistu na instituciju, 

odnosno JP koji se odnosi na razvoj, koji se odnosi na poduzetništvo. Teorijski da sam 

nagovorio nekog od kolega, evo profesora doktora ekonomije koji možda se bavi 

poduzetništvo, doktoriro je na poduzetništvu i da se prijavio na ovaj konkurs on ne bih prošao 

dakle, dobio bi ovu ocjenu tri-šest, četri-pet i sl.  

I onda je na kraju ispalo dakle, da je prosječni broj bodova na intervjuu sljedeći: 4,75 

za ovog što je trebao proći, 4,65 za drugog koji je trebao proći, 4,60 za trećeg koji je trebao 

proći i opet fascinantno prosjek je 3,82 tek za zadnjeg koji nije trebao proći.  

I šta se onda desilo? Ako dalje pratite na stranici broj dva to je nipodištavalo dakle broj 

bodova po osnovu stručne spreme gdje je ekonomista dobio opravdano 1 bod, neka druga 

kandidatkinja takođe 1 bod, a dva su kandidata imala manji broj bodova, ali zato je na intervjuu 

to se nivelisalo. Moramo zaustaviti dakle, ovakvu praksu.  

Meni je drago da ima još kandidata koji se prijavljuju, koji vjeruju u ovaj grad i vjeruju 

u Tuzlu, ali ne smijemo na ovakav način dakle, ove kandidate izbacivat iz igre. Zamolio bih 

predstavnike Komisije da opet, pogotovo ove starije dakle, da molim vas nemojte davati ocjene 

pet-pet-pet dakle, za sva tri kandidata koja trebaju proći, pa opet pet-pet-pet. Molim vas dajte 

im 4,95 - 4,85 - 4,80, pa malo izračunajte uzmite digitron da opet ispadne da ta tri trebaju proć 

ako već moraju proći, ako su predodređeni ali nemojte ovako očigledno. Evo ja sam ovdje i 

zaokružio. Ovo sam i uslikao. Ovo je dostupno i javnosti nemojte da tako. Nemojte radi 

kandidata koji će proći da neko sutra ne proziva ih. Da neko ne govori kako ste vi tako na 

prolazu i dobili sve petice i sl. Jeste li zaista hafizi kao što je jednom kazao uvaženi kolega 

Senad u smislu da znate sve odgovore napamet dakle, kako možete dobiti peticu? 

Na kraju dakle, želim zaključiti da nije dobro da se privatiziraju javna poduzeća i javne 

ustanove od strane našeg grada i molim vas još jednom zahtjevam. Komisija je to dobila na 

uvid. Da mi dobijemo uvijek biografije ljudi koji su u našim upravnim i nadzornim odborima 

dakle, da dobijemo biografije ko su ti ljudi, šta rade, zašto su se prijavila i sl.? Oni su to 

dostavili. Ja bi zamolio ko vijećnici ubuduće da dobijamo. Ako ćemo već glasati o tim ljudima 

da imamo i biografije i samo da potvrdimo ove odluke. Hvala vam puno. 

 

NATAŠA PERIĆ  

 

Hvala. Da li se još neko javlja ispred klubova vijećnika? Vijećnik Admir Hasanbašić 

ispred Kluba Tuzlanske alternative. Izvolite.  

 

ADMIR HASANBAŠIĆ  

 

E hvala predsjedavajuća. Pa evo ništa, sa kolegom Čavalićem slažem se za ovaj dio da 

bi trebalo da bude neka biografija CV, evo čisto da znamo o kome se radi. Međutim, vezano 

za ovo bodovanje. Svaki član Komisije ima diskreciono pravo da boduje i zaista niko od nas 

nema pravo da ulazi u njegovo ocjenjivanje. Znači, tu nema dileme. Možemo mi kolega 

Čavaliću ovaj dao ovu ocjenu, ovaj ovu, ali to je diskreciono pravo i u to ne može niko da ulazi.  

Dalje, što se tiče ovog kandidata Igora Anđića je li tako? Jeste. Jeste. On je četvrti. Taj 

isti kandidat je konkurisao i za člana Upravnog odbora iz reda osnivača u Javnu ustanovu 

Centar za kulturu i tamo je prošao znači, kao kandidat kao član, tako da je ovo odlična situacija 

gospodine Čavaliću da smo znači evo dobili znači da ima više kandidata i evo znači, taj 

kandidat je po meni super prošao znači, on će biti član Upravnog odbora Javne ustanove Centar 

za kulturu. Eto toliko. Hvala. 

 

NATAŠA PERIĆ  
 

U redu hvala. Jel replika? Replika. Vijećnik Admir Čavalić.  

 

ADMIR ČAVALIĆ 

 

E hvala puno na mikrofonu. Evo ovako replika samo dvije stvari. Dakle, oni imaju 

diskreciono pravo da odlučuju a mi imamo pravo da to propitujemo kao Gradski vijećnici. 

Dakle, nije riječ o presudama Ustanog suda ili ne znam, međunarodnih sudova i sl. pa da ne 

možemo propitivat. Dakle, možemo mi kao Gradski vijećnici jer mi odlučujemo o ovome 

dakle, može propitivat, a istina je, slažem se tu sa kolegom da oni imaju diskreciono pravo da 

dadnu ocjenu koju žele. Ja samo upozoravam ubuduće da ne bi dalje prozivao dakle, opet kad 

bude pet-pet-pet molim vas ako me slušate svi koji ćete biti u Komisijama uključujući i naše 

vijećnike dajte malo ocjene koje variraju. Nemojte pet-pet-pet dakle, nemojte da to bude tako 

providno. Dajte 4,95 – 4,85 – 4,75. Opet će proć onaj ko treba da prođe.  

I druga stvar na koju se želim referisati nevezano je. Vidio sam evo naknadno da je 

kandidat negdje drugo prošao, ali ne možemo baš tako i zato kažem privatizacija javnih resursa. 

Ne možemo sad tako ljude. Za mene je ovo jedan konkurs. Ima neki drugi konkurs. Dakle, sad 

se fokusiramo na ovaj konkurs i na ovom konkursu su očigledne ove anomalije koje treba 

ubuduće ispravljat gdje je kandidat dalje prošao, šta je njegova sudbina i sl. Meni je drago evo 

da čujem ovo od kolege i u redu mi je ako ispunjava uslove nek prođe gdje god hoće, ali kažem 

ne bih trebalo brkat tako konkurse pa da kažemo neko da sjedi iza kao onaj što upravlja dakle, 

lutkama, lutkari i da kaže aha tebe ću stavit ovdje nadzorni ti upravni, pa vako si apliciro ovdje 

hajde dobit ćeš malo ovdje itd. Ne možemo taku imat logiku. Hvala puno.  

 

NATAŠA PERIĆ  

 

Hvala. Replika. Vijećnik Admir Hasanbašić. 

 

ADMIR HASANBAŠIĆ 

 

Evo ovako. Moram se još jednom vratiti kolega na repliku, a vezano je za ocjenjivanje. 

Ja sam prosvjetni radnik i zaista znači, ne možemo se ovdje lupati ocjenama. Znači, ako je 

kandidat izašao i ako znači na postavljena pitanja odgovara tačno, nema razloga da od svakog 

člana Komisije ne dobije po peticu. Čak naprotiv kao što ste rekli ako idemo, dajemo ocjenu 

4,7 – 4,5 mi znači degradiramo kandidate. I po meni tre-ba da se daju ocjene upravo onako ka-

ko kandidat pokaže znanje. Hvala.  

NATAŠA PERIĆ  

 

Samo malo. (ADMIR ČAVALIĆ – Replika.) Admire imali ste repliku. (ADMIR 

ČAVALIĆ – I kolega je imao.) Pa ja po jednom samo. Po Poslovniku je po jedna replika 

vijećnik vijećniku. Ne. Ne. Imali ste vi repliku on je imao prema vama i to je to. (ADMIR 

ČAVALAIĆ - On je imao dvije replike.) Nije on je imao javljanje. On je imao diskusiju. 

Vijećnica Selma Ćatibušić.  

 

SELMA ĆATIBUŠIĆ 

 

Joj kolega Admir car. Ovaj samo mislim, svim znamo i vrlo smo upućeni na koji način 

se sprovode naše konkursne procedure od neki dan od Gradske uprave pa evo sad upravnih i 

nadzornih odbora u našim javnim preduzećima.  

Nama kao Gradskim vijećnicima koji nismo dio pozicije nego smo opozicija zato što 

se nismo slagali s nekim stvarima, ako ništa ostaje da ukazujemo na te neke stvari koje 

jednostavno smatramo da nisu regularne. (NATAŠA PERIĆ – Molim vas malo tišine.) od toga 

do...Molim vas kolega Hasibe ne mogu da se skoncentrišem. Do toga da u određenim 

Komisijama sjede ljudi iz istih kancelarija od svojih kolega. Tako da voljela bih da ako ništa 

pustite nas da kažemo te stvari koje su više nego evidentne. Kolega je prosvjetni radnik i zna 

se i kako nažalost i u prosvjeti se to dešava. Diskreciono pravo jeste, ali ne podržavam ni ovo 

što je kolega Čavalić rekao da treba da im se smanjuje po 4,75 da se računa a nadam se da 

ćemo doći jednom u takvo društvo da će se spram znanja, vještina zaista ljudi ocjenjivati a ne 

po nekim stranačkim iskaznicama. 

 

NATAŠA PERIĆ  

 

U redu. Ispravka krivog navoda. Admir Čavalić. 

 

ADMIR ČAVALIĆ  

 

Hvala. Samo ispravka krivog navoda. Dakle, ovo se ne može komparirati sa 

prosvjetom. Ovdje ja ne vidim da su ovo profesori i da je ovo nekakav ispit i ocjenjivanje. Nije 

svako rangiranje dakle, nije svaka skala ranga jednako prosvjeta. Prosvjeta koristi skaliranje, 

koristi skale određene da bi rangirale i sl. i to je samo za prosvjetu. I neke druge struke koriste 

dakle rangiranje, tako da ne može se ovo vezat za prosvjetu. I ja dolazim iz prosvjete i znamo 

dakle, da je te maksimalne ocjene vrlo teško ostvariti, ali ono što mi nemamo na uvid ovdje i 

ja evo dajem zaključak da ubuduće. (NATAŠA PERIĆ – Ne možete na ispravku krivog navoda 

zaključak.) Dat ću posle ništa u redu ste. (NATAŠA PERIĆ – Možete kasnije.) Dat ću posle 

dakle, nemamo na uvid su odgovori samog kandidata dakle, napismeno da dobijemo stenogram 

da vidimo kako su to odgovarali, kako su ovi znali perfektno, a ovaj I.A. je li neću ga imenovati 

je toliko fulao. Hvala.  

 

NATAŠA PERIĆ 

 

U redu hvala. Zaključujem raspravu klubova vijećnika. Otvaram raspravu vijećnika. 

Vijećnik Omer Berbić.  

OMER BERBIĆ 

 

Hvala ljepo. Evo opet je jasno kao što je kolega Čavalić i kolege prije rekli da se ovdje 

radi o jednom neformalnom naštimavanju preko intervjua i da je jasno ko smije proći ko ne 

smije proći i da su mnogi od ovih koji su prošli članovi nekih političkih partija koji sjede sada 

u Gradskom vijeću i da je veliki apsurd što jedini ekonomista ne može da uđe u Upravni odbor 

Inkubatora, poslovnog Inkubatora. Mislim da je to apsurd nad apsurdima. Ali ja neću uopšte o 

tome da pričam pošto svi znamo. Politika te stavlja, politika te skida. 

Meni je ovdje vrlo indikativno da je gospodin Igor Anđić također u upravnom odboru 

prošao za Upravni odbor Centra za kulturu i to iz redova osnivača. Što znači, da je gospodin 

Igor zaposlen je li u Gradu Tuzla i da još jedan gospodin Jasmin Sirćo nije prošao u ovom 

drugom upravnom odboru.  

S obzirom da ovdje ima puno ljudi koji su evo iz redova osnivača bez obzira da li u 

upravni odbor treba iz redova osnivača ili generalno, mene ovdje zanima na kojim se portalima, 

u koji medijima se objavilo uopšte saopštenje da se ljudi kandiduju za upravni odbor? Da 

vidimo da li je to uopšte otišlo u medije ili je to bilo jedan sakriveni konkurs gdje su mogli 

određeni ljudi da dođu do informacija za njega? Tako da što se tiče tog dijela to me zanima.  

A što se tiče ovog drugog dijela intervjua. Imamo u zadnjih evo kontinuirano od kad 

sam ja tu imamo probleme sa intervjuom.  

Tako da bih ja evo da dam zaključak na Gradsko vijeće da se intervju za upravne i 

nadzorne odbore, kao i za direktore javnih preduzeća, javnih ustanova snima, te da bude 

dostupan članovima Gradskog vijeća kako bi otklonili evo sve ove nesuglasice i nepravilnosti 

koje su koje možda mogu proizaći iz istoga. Hvala ljepo.  

 

NATAŠA PERIĆ  

 

U redu hvala. Samo malo. Vijećnica Selma Ćatibušić. Neka se pripremi vijećnik Damir 

Muratović. (vijećnica Selma Ćatibušić govori s mjesta nema mikrofon op.a.) Dobro. Znači 

odustajete od rasprave. Damir Muratović. Izvolite.  

 

DAMIR MURATOVIĆ  

 

Evo vezano za ovo, a imat ćemo i kasnije tačke Dnevnog reda imenovanja, neću se 

javljat sublimirat ću pod ovim upravnim odborom.  

Bilo bi dobro da se ta praksa ustaljena izbjegne. Znači, prije svega moralno i etički da 

se ne moraju zadovoljit baš svi kandidati sa liste sa prethodnih izbora prilikom imenovanja 

upravnih i nadzornih odbora, ali eto nigdje ne piše da ne može, tako mogu. Ali barem ovaj 

kriterij mi kao Gradski vijećnici možemo spriječiti a to je da se uporno zaposlenici gradskih 

preduzeća, ustanova i često, veoma često čak i šefovi Gradskih službi imenuju za predsjednike 

i članove Upravnih odbora gradskih preduzeća i ustanova to je stvarno nevjerovatno. Imat 

ćemo u tačkama koje slijede već ta imenovanja znači, iz jedne ustanove ide u preduzeće iz 

preduzeća ide u ustanovu znači, to je čisto punjenje porodičnog budžeta. Barem malo to 

suptilnije i moralno etnički treba raditi pa nekog daljeg rođaka izabrat ili nešto, a ne ovako svi 

znamo i ko je bio na listama i to stranke rade svoje i to je javna tajna to ne sporimo, ali barem 

ovi zaposlenici koji su već zaposleni i zaposleni su im uži članovi porodica se...Pa ne mora 

znači on uzimati taj upravni i nadzorni odbor i uporno se javljati na sve te konkurse. 

A pogledajte znači, evo ja ću sljedeći put tražit da dobijemo listu svih upravnih odbora, 

znači, većinu znamo. Svi da dobijemo ja ću imenom, prezimenom pogledati svakog ko ima 

znači, muža, ko ima sestru, ko ima brata vjerujte to će biti desetine. Samo vas molim da se to 

malo predstavnike. Ne naravno Gradske vijećnike u vašu moralnost ne sumnjam. Ove koji 

određuju i sjede tamo iza da malo to moralnije i etičnije stvarno red bi bio. Hvala.  

 

NATAŠA PERIĆ  

 

Hvala vama. Vijećnik Admir Čavalić. Izvolite.  

 

ADMIR ČAVALIĆ  

 

Hvala predsjedavajuća. Dakle, samo da ponudim zaključak. Prije svega podržavam 

prijedlog zaključka kolege Berbića.  

Također dostavljam i drugi zaključak, prijedlog zaključka. Da mi kao Gradsko vijeće 

danas zaključimo da ubuduće za bilo kakva imenovanja. Za upravne, nadzorne odbore ili bilo 

šta drugo što uključuje neku formu intervjua pisanog ili usmenog dobijemo stenograme dakle, 

na uvid sa tih intervjua kako ne bi dolazilo do ovih problematiziranja da kažemo bodovanja 

intervjua. Dakle, da dobijemo stenogram. Ne mora to biti ni audio zapis, nego stenogram gdje 

piše. Kao što smo dobili kad su se birali članovi Gradske izborne komisije. Imali smo dakle 

fino šta su ovi odgovarali na pitanja. Ako se sjećate to je bilo prošle godine za izbor članova. 

Dakle, dobili smo tačno. Dakle, da ubuduće ta praksa vrijedi i za Grad Tuzlu. To je moj 

prijedlog zaključka i podržavam kolege Berbića. 

 

NATAŠA PERIĆ  

 

U redu. Zaključujem raspravu vijećnika. Stavljam na izjašnjavanje.  

 

SLAĐANA KRAJINA – sekreta Gradskog vijeća Tuzla  

 

Mogu li ja samo kratko poslovničku? Ja moram samo da pojasnim. Znači, u materijalu 

koji ste dobili za ovu sjednicu vijeća evo kod tačke 5. imate i zapisnik, imate i rang listu, imate 

odluku i imate potpunu dokumentaciju za sva četri kandidata koji su učestvovali u ovoj 

proceduri. Ako ste pogledali znači, u PDF-u za sva četiri kandidata skeniranu i prijavu i svu 

dokumentaciju.  

A što se tiče samog objavljivanja. Isto u materijalu piše da je Javni oglas objavljen, evo 

piše i kojeg dana u dnevnim novinama Večernji list, u Službenim novinama Federacije Bosne 

i Hercegovine. Znači, tako se objavljuju ti oglasi. Ne znam kakva je tu dilema. (NATAŠA 

PERIĆ – Dobro.) A evo i u ostalom dijelu ako treba? 

 

NATAŠA PERIĆ  

 

Hvala Slađana na objašnjenju. 

Stavljam na izjašnjavanje Odluku o utvrđivanju prijedloga kandidata za imenovanje na 

upražnjena mjesta članova Nadzornog odbora iz reda državnog kapitala u Javnom preduzeću 

Razvojni poduzetnički centar Tuzla - Inkubator „Lipnica” d.o.o. Tuzla (s rang listom 

kandidata) i pozivam vijećnike da aktiviraju uređaje za elektronsko glasanje. Samo sekundu 

molim vas. Glasanje je okončano.  

Konstatujem da je ODLUKA O UTVRĐIVANJU PRIJEDLOGA KANDIDATA ZA 

IMENOVANJE NA UPRAŽNJENA MJESTA ČLANOVA NADZORNOG ODBORA IZ 

REDA DRŽAVNOG KAPITALA U JP RAZVOJNI PODUZETNIČKI CENTAR TUZLA - 

INKUBATOR „LIPNICA” D.O.O. TUZLA (s Rang listom kandidata) usvojena sa,  

20 glasova za, 1 je bio protiv i 7 suzdržanih vijećnika.  

Pozivam sekretara Gradskog vijeća, da pročita zaključke proizašle iz rasprave. 

 

SLAĐANA KRAJINA – sekretar Gradskog vijeća Tuzla  

 

- Gradsko vijeće Tuzla traži od Resorne službe da se ubuduće intervjui sa kandidatima 

za direktore javnih preduzeća i javnih ustanova čiji je osnivač ili suosnivač Grad Tuzla i 

kandidatima za predsjednike i članove Upravnih i Nadzornih odbora snimaju, te da snimak 

bude dostupan vijećnicima Gradskog vijeća Tuzla kako bi se otklonile sve eventualne sumnje. 

- Gradsko vijeće Tuzla traži da se ubuduće vijećnicima na uvid dostavljaju stenogrami 

sa intervjua sa kandidatima za direktore javnih preduzeća i javnih ustanova čiji je osnivač ili 

suosnivač Grad Tuzla i sa kandidatima za predsjednike i članova upravnih i nadzornih odbora. 

 

NATAŠA PERIĆ  
 

Stavljam na izjašnjavanje zaključke koje je pročitala sekretar Gradskog vijeća i 

pozivam vijećnike da aktiviraju uređaje za elektronsko glasanje.  (Greška) Poništavam glasanje 

ponovo ćemo glasati.  

Stavljam na izjašnjavanje pročitane zaključke. Glasanje je okončano. 

Konstatujem da zaključci koje je pročitala sekretar Gradskog vijeća nisu dobili 

potrebnu većinu,  

7 vijećnika je glasalo za, niko nije bio protiv i 19 suzdržanih. 

  

Prelazimo na šestu tačku Dnevnog reda:  

a) ODLUKA O RASPISIVANJU JAVNOG OGLASA ZA IZBOR I 

IMENOVANJE ČLANA UPRAVNOG ODBORA IZ REDA STRUČNIH 

ZAPOSLENIKA U JAVNOJ USTANOVI ZA PREDŠKOLSKI ODGOJ I 

OBRAZOVANJE „NAŠE DIJETE” TUZLA, ČIJI JE OSNIVAČ GRAD TUZLA (s 

tekstom javnog oglasa)  

b) ODLUKA O UTVRĐIVANJU POSEBNIH USLOVA I KRITERIJA ZA 

IZBOR I IMENOVANJE ČLANA UPRAVNOG ODBORA IZ REDA STRUČNIH 

ZAPOSLENIKA U JAVNOJ USTANOVI ZA PREDŠKOLSKI ODGOJ I 

OBRAZOVANJE „NAŠE DIJETE“ TUZLA,  ČIJI JE OSNIVAČ GRAD TUZLA  

c) RJEŠENJE O IMENOVANJU KOMISIJE ZA IZBOR ČLANA UPRAVNOG 

ODBORA IZ REDA STRUČNIH ZAPOSLENIKA U JAVNOJ USTANOVI ZA 

PREDŠKOLSKI ODGOJ I OBRAZOVANJE „NAŠE DIJETE“ TUZLA,  ČIJI JE 

OSNIVAČ GRAD TUZLA  

 

Predlagač je gradonačelnik Grada Tuzla.  

Obrađivač je Služba za ekonomski razvoj, poduzetništvo i poljoprivredu.  

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za izbor i imenovanja (pod c) i 

klubovi vijećnika.Da li ima potrebe da, u skladu sa članom 68. Poslovnika Gradskog vijeća 

Tuzla predlagač ili obrađivač daju uvodno izlaganje? (Nema.)  

Ima li potrebe da se pročitaju izvještaji komisija? (Nema.)  

Otvaram raspravu klubova vijećnika.  

Zatvaram raspravu klubova vijećnika. 

Otvaram raspravu vijećnika.  

Zatvaram raspravu vijećnika.  

Stavljam na izjašnjavanje a) Odluku o raspisivanju Javnog oglasa za izbor i imenovanje 

člana Upravnog odbora iz reda stručnih zaposlenika u Javnoj ustanovi za predškolski odgoj i 

obrazovanje „Naše dijete” Tuzla, čiji je osnivač Grad Tuzla (s tekstom javnog oglasa)  

b) Odluku o utvrđivanju posebnih uslova i kriterija za izbor i imenovanje člana 

Upravnog odbora iz reda stručnih zaposlenika u Javnoj ustanovi za predškolski odgoj i 

obrazovanje „Naše dijete“ Tuzla,  čiji je osnivač Grad Tuzla  

c) Rješenje o imenovanju Komisije za izbor člana Upravnog odbora iz reda stručnih 

zaposlenika u Javnoj ustanovi za predškolski odgoj i obrazovanje „Naše dijete“ Tuzla,  čiji je 

osnivač Grad Tuzla  i pozivam vijećnike da aktiviraju uređaje za elektronsko glasanje. Glasanje 

je okončano. 

Konstatujem da su a) ODLUKA O RASPISIVANJU JAVNOG OGLASA ZA IZBOR 

I IMENOVANJE ČLANA UPRAVNOG ODBORA IZ REDA STRUČNIH ZAPOSLENIKA 

U JAVNOJ USTANOVI ZA PREDŠKOLSKI ODGOJ I OBRAZOVANJE „NAŠE DIJETE” 

TUZLA, ČIJI JE OSNIVAČ GRAD TUZLA (s tekstom javnog oglasa)  

b) ODLUKA O UTVRĐIVANJU POSEBNIH USLOVA I KRITERIJA ZA IZBOR I 

IMENOVANJE ČLANA UPRAVNOG ODBORA IZ REDA STRUČNIH ZAPOSLENIKA U 

JAVNOJ USTANOVI ZA PREDŠKOLSKI ODGOJ I OBRAZOVANJE „NAŠE DIJETE“ 

TUZLA,  ČIJI JE OSNIVAČ GRAD TUZLA  

c) RJEŠENJE O IMENOVANJU KOMISIJE ZA IZBOR ČLANA UPRAVNOG 

ODBORA IZ REDA STRUČNIH ZAPOSLENIKA U JAVNOJ USTANOVI ZA 

PREDŠKOLSKI ODGOJ I OBRAZOVANJE „NAŠE DIJETE“ TUZLA,  ČIJI JE OSNIVAČ 

GRAD TUZLA usvojeni sa, 

25 glasova za, niko nije bio protiv i 2 suzdržana.   

 

Prelazimo na sedmu tačku Dnevnog reda:  

 

INFORMACIJA O PROVEDENOM POSTUPKU PO JAVNOM OGLASU ZA 

IZBOR I IMENOVANJE PREDSJEDNIKA I ČLANOVA UPRAVNOG ODBORA JU 

CENTAR ZA KULTURU TUZLA, ČIJI JE OSNIVAČ GRAD TUZLA SA RANG 

LISTOM KANDIDATA  

 

Predlagač je Komisija za izbor predsjednika i članova Upravnog odbora Javne ustanove 

Centar za kulturu Tuzla.  

Obrađivač je Služba za ekonomski razvoj, poduzetništvo i poljoprivredu.  

Materijal su razmatrali: Komisija za izbor i imenovanja i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Ima li potrebe da se pročitaju izvještaji komisija? (Nema.)  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. Vijećnik Omer Berbić. 

 

OMER BERBIĆ  

 

Vrlo je mukotrpno ponavljati se svaku sjednicu. Vrlo je teško promijeniti tekst bar da 

bude malo zanimljivo. Opet je ista stvar u pitanju. Opet imamo ljude koji su bili na listama čak 

i  u Vijeću itd. koji su evo imenovani za upravni odbor. Imamo ljude koji je zaposlen u Gradu 

Tuzla, ali dobro to je iz redova osnivača to je sasvim normalno i opet su ovi upravni i nadzorni 

odbori samo fikcija koja je širom države vjerovatno takva. Ali evo Grad Tuzli kao nekada  

najprogresivniji Grad mislim da ne bih trebao ovako da dijeli upravne i nadzorne odbore i da 

upravni nadzorni odbori trebaju da imaju neki svoj neki svoj smisao, neku svoju svrhu osim 

toga da su plaćeni po 200-250 maraka.  

Ako ovako nastavimo možemo komotno i ukinuti upravne i nadzorne odbore bez 

ikakvih problema, jer oni očigledno samo služe za neko zadovoljavanje dnevno-političkih 

stvari i za zadovoljavanje političkih kadrova iz političkih stranaka koje su na vlasti.  

Stvarno ne vidim smisao niti upravnih niti nazornih odbora kao što ne vidim niti 

Komisija gdje nikada ne pročitamo izvještaj Komisija. Mislim da bi to bila jedna dobra stvar 

koja bi nam uštedila preko 700-800 hiljada maraka u budžetu svake godine kada bi to smanjili 

na jednu marku s obzirom da je ovo očigledno samo pro forme. Hvala ljepo.  

 

NATAŠA PERIĆ  

 

Hvala vama. Sljedeći za riječ se javio vijećnik Damir Muratović. (DAMIR 

MURATOVIĆ – Odustajem.) Odustajete? Dobro.  

Zaključujem raspravu vijećnika.  

Stavljam na izjašnjavanje Informaciju. Ne informacija ide primamo je k znanju je li 

tako? (SLAĐANA KRAJINA – Ja. Ja. Konstatujemo.) Samo konstatujemo u redu.   

Konstatujem da je Gradsko vijeće Tuzla primilo k znanju INFORMACIJU O 

PROVEDENOM POSTUPKU PO JAVNOM OGLASU ZA IZBOR I IMENOVANJE 

PREDSJEDNIKA I ČLANOVA UPRAVNOG ODBORA JU CENTAR ZA KULTURU 

TUZLA, ČIJI JE OSNIVAČ GRAD TUZLA SA RANG LISTOM KANDIDATA 

  

Pozivam sekretara Gradskog vijeća, da pročita zaključak vezano za informaciju. 

 

SLAĐANA KRAJINA – sekretar Gradskog vijeća Tuzla  

 

Ja on mora ići uz ovu informaciju.  

- U skladu sa članom 19. Odluke o postupku izbora i konačnog imenovanja članova 

organa upravljanja u javnim preduzećima, javnim komunalnim preduzećima, javnim 

ustanovama, javnim ustanovama za predškolski odgoj i zdravstvenim ostanovama, čiji je 

osnivač ili suosnivač Grad Tuzla („Službeni glasnik Grada Tuzla“, broj 11/15., 1/20. i 12/21.), 

Gradsko vijeće Tuzla Informaciju o provedenom postupku po Javnom oglasu za izbor 

predsjednika i članova Upravnog odbora u Javnoj ustanovi Centar za kulturu Tuzla, čiji je 

osnivač Grad Tuzla, sa Rang listom, dostavlja gradonačelniku Grada Tuzle koji je dužan 

izvršiti konačno imenovanje na upražnjene pozicije i osigurati objavu izvršenih imenovanja. 

 

NATAŠA PERIĆ  

 

U redu. Stavljam na izjašnjavanje zaključak koji je pročitala sekretar Gradskog vijeća i 

pozivam vijećnike da aktiviraju uređaje za elektronsko glasanje. Glasanje je okončano.  

Konstatujem da je  zaključak koji je pročitala sekretar Gradskog vijeća usvojen sa, 

25 glasova za, niko nije bio protiv i 1 suzdržan.   

- U skladu sa članom 19. Odluke o postupku izbora i konačnog imenovanja članova 

organa upravljanja u javnim preduzećima, javnim komunalnim preduzećima, javnim 

ustanovama, javnim ustanovama za predškolski odgoj i zdravstvenim ostanovama, čiji je 

osnivač ili suosnivač Grad Tuzla („Službeni glasnik Grada Tuzla“, broj 11/15., 1/20. i 12/21.), 

Gradsko vijeće Tuzla Informaciju o provedenom postupku po Javnom oglasu za izbor 

predsjednika i članova Upravnog odbora u Javnoj ustanovi Centar za kulturu Tuzla, čiji je 

osnivač Grad Tuzla, sa Rang listom, dostavlja gradonačelniku Grada Tuzle koji je dužan 

izvršiti konačno imenovanje na upražnjene pozicije i osigurati objavu izvršenih imenovanja.  

Prelazimo na osmu tačku Dnevnog reda: 

 

ODLUKA O UTVRĐIVANJU NAKNADA ZA RAD U ORGANIMA JAVNIH 

PREDUZEĆA, JAVNIH KOMUNALNIH PREDUZEĆA, JAVNIH USTANOVA, 

JAVNE USTANOVE ZA PREDŠKOLSKI ODGOJ I ZDRAVSTVENIH USTANOVA 

ČIJI JE OSNIVAČ ILI SUOSNIVAČ GRAD TUZLA  

 

Predlagač je gradonačelnik Grada Tuzla.  

Obrađivač je Služba za ekonomski razvoj, poduzetništvo i poljoprivredu.  

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? Molim? U redu. Molim gospodina Lugavića 

ispred Službe za ekonomski razvoj, poduzetništvo i poljoprivredu. Samo mikrofon je kod 

nekog ostao uključen.  

 

ZIJAD LUGAVIĆ - Pomoćnik gradonačelnika za Službu za ekonomski razvoj,  

                       poduzetništvo i poljoprivredu 

 

Dobar dan. Sve vas srdačno pozdravljam predsjedavajuća Gradskog vijeća, zamjenici 

predsjedavajuće Gradskog vijeća poštovani sekretaru, poštovani vijećnici, dragi gosti. 

Dakle, što se tiče ove tačke Dnevnog reda koju ste evo dobili u materijalu i siguran sam 

isčitali razlog za donošenje ovakve jedne odluke ogleda se u pravnim propisima da bi se 

odredilo jel tako formalno postupanje prilikom određivanja naknada u organima upravljanja u 

našim javnim preduzećima i javnim ustanovama, te na ovaj način se popunjava i pravna 

praznina kako bi Gradsko vijeće kao osnivač svih javnih preduzeća i javnih komunalnih 

preduzeća i javnih ustanova na pravi način dalo upute tim organima na koji način i do koje 

visine mogu određivati naknade za rad u ovim organima. Na ovakav način ćete vi još 

kvalitetnije i još bolje upravljati i dati svoj doprinos u kvalitetnijem radu i ovih organa i samih 

javnih ustanova i javnih preduzeća. 

To bi bilo evo u najkraćem, a ako budete imali pitanja ja ću vrlo rado odgovoriti ukoliko 

budem je li znao. Eto hvala.  

 

NATAŠA PERIĆ  

 

U redu. Otvaram raspravu klubova vijećnika. Vijećnik Damir Muratović. Izvolite.  

 

DAMIR MURATOVIĆ  

 

Hvala predsjedavajuća. Ovdje je jasno šef službe objasnio sve i nama piše ovdje da se 

izuzev naknade punomoćnicima za rad u Skupštinama i ovih nadzornih odbora ustanova da 

sada nisu bili utvrđeni, odnosno da ostaju u istom iznosu. 

Znači, prvo pitanje: Koje mu postavljam da li su sve ove naknade ovdje navedene u 

ovoj odluci u članu 1. ostale na istom nivou sem članovima odbora, nadzornog odbora u javnim 

ustanovama u kojima se sada uvodi? 

Drugo pitanje: Iako je navedeno ovdje da je naveden član 34. Zakona o ustanovama na 

osnovu kojeg se uvode nadzorni odbori u ustanove pitam zašto prije nisu postojali nadzorni 

odbori u ustanovama? 

Znači, ovo pitam iz razloga da ova prilika nije iskorištena da se povećaju naknade 

upravnim odborima ustanova i preduzeća i vjerujem da ovo iz obrazloženja stoji, ali želim da 

mi se to odgovori. 

I da. Kada će se imenovati, ovdje nije tačno naveden rok nadzorni odbori i pokrenuti 

procedura konkretno znači, me zanima kada će se pokrenuti procedura nadzornih odbora, 

uvođenje nadzornih odbora u ustanove i da li su budžetom planirana sredstva kao naknade u 

ovoj 2022. godini ili je možda to planirano za 2023. godinu? Hvala. 

 

NATAŠA PERIĆ  
 

U redu hvala Damire. Da li se još neko javlja ispred klubova vijećnika? Vijećnik Admir 

Čavalić. Izvolite.  

 

ADMIR ČAVALIĆ  

 

Hvala puno predsjedavajuća. Ja mislim generalno da je riječ o odluci koja je dobra. 

Dakle, najvjerovatnije će naš Klub podržati dakle, tu odluku i mi smo razgovarali sa 

predlagačem, obrađivačem dakle, ima smisla da se ovakve odluke donose jer imamo i na nivou 

kantona iste i da kažemo postoji određeni standard po pitanju organa u naših javnih poduzeća, 

javno komunalnih poduzeća, javnih ustanova i sl. 

Dvije stvari imam dakle, prva je da predložim zaključak da ipak smanjimo dakle, visinu 

ovih naknada za nekih 50 konvertibilnih maraka razumijevajući na kantonu npr. da su dosta 

manje, na nivou Tuzlanskog kantona i onda može nastati, može doći do neke kolizije problema 

dakle, da Grad Tuzla kao jedinica lokalne samouprave ima veće naknade za rad u organima, 

nego li Tuzlanski kanton dakle, čisto da izjednačimo. Ne bi ovih 50 maraka izjednačavalo. I 

moj prijedlog je da se svakome dakle, u navedenoj ovoj odluci smanji za 50 maraka iznos i 

mislim da će to biti sasvim dovoljan iznos razumijevajući stepen odgovornosti, nivo 

odlučivanja tih ljudi i način izbora istih.  

A druga stvar. Pošto raspravljamo dakle, o ovim organima moje pitanje a evo vidim 

tamo da se ta odredba spominje kao zakonski osnov dokle se došlo sa izvještajima nadzornih 

odbora? Ono što smo na Kolegiju usvojili kao zaključak da svaka tri mjeseca dobijemo izvještaj 

predstavnika nadzornih odbora za Gradsko vijeće kao što je predviđeno Kantonalnim 

propisima. Dakle, gdje su ti izvještaji, da li nam se dostavljaju? Ja nisam dobio ni jedan taj 

izvještaj. Volio bih da znam dakle, to je moje pitanje pošto znam da smo to jednoglasno 

usvojili, pošto je tako po zakonu moramo se držati slova zakona. Kanton je propisao da svaka 

tri mjeseca ako se ne varam nadzorni odbori, odnosno članovi nadzornih odbora moraju 

dostaviti izvještaj ili Kantonalnoj skupštini ako je riječ o kantonu ili Gradskom vijeću ako je 

riječ o Gradu, odnosno predstavničkom tijelu jedinice lokalne samouprave. Dakle, zašto ne 

dobivamo te izvještaje, da li smo ih dobili, da li su se negdje izgubili u proceduri i sl.? Dakle, 

to je pitanje a zaključak je da ipak malo razmislimo da smanjimo to za 50 maraka.  

Inače čestitka predlagaču. Ovo je trebalo i ranije uraditi. Dakle, ovo je nešto sasvim u 

redu i to ćemo podržat. Hvala.  

 

NATAŠA PERIĆ  

 

U redu hvala. Zaključujem raspravu klubova vijećnika.  

Otvaram raspravu vijećnika. Vijećnik Omer Berbić. Izvolite. 

OMER BERBIĆ  

 

Pa evo po nekim mojim izračunima ovo što mi uvodimo nadzorne odbore u javne 

ustanove će koštati između 80-90 hiljada maraka godišnje. To je zaista ogromna cifra i mislim 

da, evo s obzirom da je to, pošto sam sa predlagačem sada pričao, s obzirom da je to zakonska 

obaveza slažem se da je treba ispoštovati jer su imali problem i od Federalnih revizora. 

Ali evo ja predlažem zaključak da se ostali nadzorni i upravni odbori smanje u prosjeku 

onoliko koliko će biti dovoljno da se nadomjesti ovo drugo plaćanje koje ćemo mi morati iz 

budžeta izvaditi. Znači, da u ostalim javnim ustanovama i javnim komunalnim preduzećima 

smanjimo evo za po 50 maraka svima što bi trebalo da ispadne dovoljno da pokrijemo ovu 

budžetsku rupu od 80-90 hiljada maraka da ne moramo skidati sa nekih drugih budžetskih 

stavki što bi u znatnom oštetilo ili Službu za komunalne djelatnosti ili Službu najvjerovatnije 

za mlade, sport i kulturu ili neku drugu službu za koju smatram da može puno više pridonijeti 

u poboljšanju uslova u Gradu Tuzla nego što će nam to pridonijeti nadzorni odbor u javnim 

ustanovama. Hvala ljepo. 

  

NATAŠA PERIĆ  

 

Da li se još neka javlja za riječ? Zaključujem raspravu vijećnika.  

Stavljam na izjašnjavanje Odluku o utvrđivanju naknada za rad u organima javnih 

preduzeća, javnih komunalnih preduzeća, javnih ustanova, javne ustanove za predškolski odgoj 

i zdravstvenih ustanova čiji je osnivač ili suosnivač Grad Tuzla i pozivam vijećnike da 

aktiviraju uređaje za elektronsko glasanje. Glasanje je okončano.  

Konstatujem da je ODLUKA O UTVRĐIVANJU NAKNADA ZA RAD U 

ORGANIMA JAVNIH PREDUZEĆA, JAVNIH KOMUNALNIH PREDUZEĆA, JAVNIH 

USTANOVA, JAVNE USTANOVE ZA PREDŠKOLSKI ODGOJ I ZDRAVSTVENIH 

USTANOVA ČIJI JE OSNIVAČ ILI SUOSNIVAČ GRAD TUZLA usvojena sa,  

24 glasa za, nije bilo protiv i 1 suzdržan.  

 

Pauza 5 minuta. Molim većinu da se sastanemo. (Pauza.) 

 

Molim vijećnike da se vrate na mjesta i da završimo ovu tačku.  

 

Molim sekretara da pročita zaključak.  

 

SLAĐANA KRAJINA – sekretar Gradskog vijeća Tuzla  

 

– Gradsko vijeće Tuzla sugeriše direktorima javnih preduzeća, javnih komunalnih 

preduzeća i javnih ustanova čiji je osnivač ili suosnivač Grad Tuzla da se, prilikom utvrđivanja 

visine naknade za predsjednike i članova upravnih i nadzornih odbora vodi računa o 

finansijskom stanju preduzeća ili ustanove. 

 

NATAŠA PERIĆ  

 

U redu. Stavljam na izjašnjavanje zaključak koji je pročitala sekretar Gradskog vijeća i 

pozivam vijećnike da aktiviraju uređaje za elektronsko glasanje. Glasanje je okončano. 

Konstatujem da je zaključak koji je pročitala sekretar Gradskog vijeća usvojen sa, 

28 glasova za, nije bilo protiv i nije bilo suzdržanih.  

- Gradsko vijeće Tuzla sugeriše direktorima javnih preduzeća, javnih komunalnih 

preduzeća i javnih ustanova čiji je osnivač ili suosnivač Grad Tuzla da se, prilikom utvrđivanja 

visine naknade za rad predsjednicima i članovima upravnih i nadzornih odbora i odbora za 

reviziju, vodi računa o finansijskom stanju preduzeća ili ustanove. 

 

Prelazimo na devetu tačku Dnevnog reda:  

 

ODLUKA O RASPISIVANJU JAVNOG POZIVA ZA DAVANJE U ZAKUP 

POLJOPRIVREDNOG ZEMLJIŠTA U VLASNIŠTVU DRŽAVE NA PODRUČJU 

GRADA TUZLE  
 

Predlagač je gradonačelnik Grada Tuzla.  

Obrađivač je Služba za ekonomski razvoj, poduzetništvo i poljoprivredu.  

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Ima li potrebe da se pročitaju izvještaji komisija? (Nema.)  

Otvaram raspravu klubova vijećnika. Vijećnik Mensur Alić ispred Kluba Tuzlanske 

alternative. Izvolite. 

 

MENSUR ALIĆ 

 

Bit ću veoma kratak samo ću postaviti pitanje. Da li je vođeno računa kad su u pitanju 

dodjele ovog zemljišta poljoprivrednog o Poslovnoj zoni Gornja Tuzla jer imamo ovdje 

nekoliko lokacija da se ne bih desilo da se izda, a da onda posle toga krene se u realizaciju pa 

da ljudi ostanu i bez novca i bez zemljišta? (NATAŠA PERIĆ – U redu.) znači samo da dobijem 

odgovor na to pitanje. (NATAŠA PERIĆ – Dobro.) Hvala.  

 

NATAŠA PERIĆ  

 

U redu hvala. Da li se još neko javlja ispred klubova vijećnika?  

Zatvaram raspravu klubova vijećnika.  

Otvaram raspravu vijećnika. Vijećnik Omer Berbić. Izvolite.  

 

OMER BERBIĆ 

 

Evo i ja ću veoma kratko. Pozdravljam ovu inicijativu. Vrlo je dobra stvar. Samo me 

zanima. Jednom sam ja pričao sa šefom službe ima li mogućnost da mi ispred Vijeća damo 

zaključak da zahtjevamo izmjenu zakona koji neda da se gradska zemlja izda na veći period 

godina? 

Zašto ovog govorim? Vi imate neke sorte povrća, voća itd. ostale koje rađaju nakon 7-

8 godina, a koje su izuzetno isplative za kultivisanje i grad Tuzla je pogodno tlo kao što je orah, 

lješnjak itd. Kada govorim o tome govorim na jednom hektaru da se može zaraditi do 30.000 

EUR-a otprilike od oraha, lješnjaka, a da bi se to isplatilo ljudi moraju onda iznajmljivati 

zemlju znači, 30-40 godina. Minimalno govorim 20-30 godina i mislim da bi to bio puno 

efikasniji način da gradsku zemlju iznajmimo na dugoročan period i da eventualno ljude koji 

žele da se bave poljoprivredom privučemo da što više zemlje uzmu od Grada Tuzla.  

Pa evo to je moj, moje pitanje a ujedno i jedan zaključak da prema višim nivoima 

zahtjevamo da se dozvoli mogućnost da se gradska zemlja iznajmi na period od 20 plus godina. 

Hvala ljepo.  

NATAŠA PERIĆ  

 

U redu. Molim? (ANEL IBELJIĆ – Mogu li ja kratko?) Može. Može. Nego samo 

Nikica se prvo javio. Nikica Vidović. Izvolite. Klub HDZ-a i PDA. 

 

NIKICA VIDOVIĆ  

 

Htio sam samo zamolit. Možda bi bilo dobro da sljedeći put ili evo sljedeće godine 

pošto ove nećemo da se barem iscrtaju ugrubo na nekoj karti gdje se nalaze ove njive. Mislim 

opet usvajamo, k.č. razumijem ali mi u suštini uopće ne znamo gdje su te njive osim neki možda 

pretpostavljaju, pa da imamo najobičnije karte da je potamnjeno gdje se koja nalazi da u stvari 

znamo šta se u stvari obrađuje na prostoru grada Tuzle. Toliko. Hvala. 

 

NATAŠA PERIĆ  
 

Anele jeste li vi ispred Kluba? (Svejedno.) Pa nije. Dobro može. U redu. (MENSUR 

ALIĆ – Hajd nije replika.)  

 

ANEL IBELJIĆ 

 

Nije replika. Evo i ja ću takođe da se pridružim inicijativi kolege Omera. Evo i  ja sam 

u posljednjih nekoliko dana upravo razmišljao na isti način. Naime, prema Zakonu o 

poljoprivrednom zemljištu predviđeno je da se zemljište može izdavati u zakup 25 godina 

sadnju voćnjaka, vinograda i rasadnika, a 10 godina za ostale kulture.  

Međutim, prema ovom Javnom pozivu ovdje se navodi da se zemljište može davat u 

period zakupa do 5 godina. Ja znam da je ovdje u stvari prije svega imalo se u vidu da je 

većinom riječ o zemljištu koje bi moglo eventualno nekada da podliježe restituciji.  

Međutim, još u Bosni i Hercegovini nemamo Zakon o denacionalizaciji zemljišta tako 

da možda bi bilo dobro da se napravi kao neki registar pri gradu da se vidi u stvari koje u stvari 

zemljište koje podliježe eventualnoj možda nekad restituciji koja hoćel se desiti, neće se desiti, 

te da se opet za to zemljište proba naći neko zakonsko rješenje imajući opet u vidu Zakon o 

stvarnim pravima koji će možda tu biti i neka i stranputica koja to možda neće dopuštati ili da 

se proba iznaći neka mogućnost da se ipak zemljište daje u dugoročniji zakup kada je riječ o 

prije svega o voćnjacima. Pa evo i ja ću u tom nekom pogledu predložiti jedan zaključak da se 

proba pronaći neka zakonska mogućnost za izdavanje dugoročnijih zakupa a ne kratkoročni 

zakup do 5 godina. (vijećnik Omer Berbić govori s mjesta bez mikrofona op.a.) Može. Nije 

nikakav problem.  

 

NATAŠA PERIĆ  

 

Dobro. Hvala. Zaključujem raspravu klubova vijećnika. Otvaram raspravu vijećnika. 

Vijećnik Mensur Alić. Izvolite.  

 

MENSUR ALIĆ  

 

Podržavam inicijativu Omera i Anela s tim da ja predlažem takođe zaključak pošto je 

u zadnje vrijeme u zadnjih godina sve manje i manje ljudi se bave poljoprivredom i mislim da 

bi mi podticaj jedan, ne lično da daje Gradska uprava, nego da se smanji cijena za 50% sadašnje 

cijene koja jeste po meni malte ne zemljište bi trebalo dati besplatno, ali evo u zakonu ima, ali 

se može cijena skinuti i mislim da tu nema, to je Kantonalni zakon. 50% da se smanji cijena 

zakupa tim ljudima i da naravno bude na duži period. (NATAŠA PERIĆ – U redu.) Hvala.  

 

NATAŠA PERIĆ  

 

Hvala vama. Da li se još neko javlja? 

Zaključujem raspravu vijećnika. (ANEL IBELJIĆ – Ja sam se javio hajde nema veze.) 

A je li? Hajde nemoj hajde javi se. Nisam vidjela da si se javio. Izvini. 

 

ANEL IBELJIĆ  

 

Ma kratko ću. Ja mislim ovdje može se pronaći neki modalitet da se prilikom 

zaključivanja samih  ugovora o zakupu, da se samo u ugovoru navede da u slučaju restitucije 

predmetnog zemljišta da sve eventualne rizike, štete i sve ostalo snosi u stvari zakupac. Da se 

na taj način mi ogradimo. Da sve ostalo znači, što može biti eventualno sutra problem nekog 

spora ili nešto da to ipak prelazi sva odgovornost na zakupca. (NATAŠA PERIĆ – Dobro.) 

Mislim evo to je neko moje trenutni, prvo što mi pada napamet, ali evo svakako da ćemo istražit 

mogućnost. (SLAĐANA KRAJINA -  Jel treba ovdje pojašnjenje dati šef službe prije glasanja 

o zaključcima?) Meni ne treba. Ja znam šta je problem. (NATAŠA PERIĆ – Ne on će 

odgovorit. Samo malo.) Ja znam šta je problem ali. 

 

NATAŠA PERIĆ  
 

U redu. Zaključujem raspravu vijećnika. Zamolit ću gospodina Lugavića da odgovori 

na pitanja. 

 

ZIJAD LUGAVIĆ - Pomoćnik gradonačelnika za Službu za ekonomski razvoj,  

                       poduzetništvo i poljoprivredu 

 

Sve vas još jednom srdačno pozdravljam. Dakle, meni je drago što ste otvorili ovo 

pitanje iznajmljivanje zemljišta poljoprivrednog je li zemljišta na period duži od 20 godina a 

moram naglasiti da već kolega i uvaženi vijećnik Ibeljić i ja razgovaramo već par dana o ovoj 

problematici i na dobrom smo putu da iznađemo neko na zakonu zasnovano rješenje, a ja evo 

predlažem svima vama koji imate dodirnih tačaka sa ovom temom i ovom problematikom da 

ukoliko ste saglasni da napravimo jedan sastanak kod mene u službi i na zajednički način 

pokušamo iznaći najbolji modalitet u kojem pravcu da idemo po pitanju rješavanja ovog 

problema.  

Ovdje nije problem sa zakonom, zakon je ovdje kristalno jasan. Zakon kaže da se može 

do 25 godina davati u zakup poljoprivredno zemljište za zasade jel dugogodišnje voća i voćnih 

sadnica, a za ostale kategorije je to do 10, do 10 godina.  

Međutim, na našem području, našeg grada ovo poljoprivredno zemljište je još uvijek 

čini mi se nije pravno regulisano, te se još uvijek vodi na nekim zemljoradničkim zadrugama i 

nisu riješeni imovinsko-pravni odnosi i u tom kontekstu je veoma teško vidjeti koje je to 

zemljište stvarno koje je čisto da je Grad upisan i u katastru i u gruntu na koje bi se ovaj Zakon 

o poljoprivrednom zemljištu i njegove odredice za davanje da kažem dugoročniji period 

odnosile. Onda imamo Zakon o stvarnim pravima koji kaže da: Zemljište i objekti koji su pod 

restitucijom se mogu davati i najduže dakle, u zakup do 5 godina.  

Pa evo u tom kontekstu ja bih vas evo pozvao iduće sedmice, ako možemo i nakon 

današnje sjednice da se dogovorimo koji vam dan i u koje vrijeme odgovara da sjednemo da 

porazgovaramo i da vidimo u kojem pravcu je najbolje, najbolje da djelujemo i evo hvala i 

kolegi Ibeljiću i kolegi Omeru i svima vama koji ste i naravno uvaženom vijećniku Aliću da 

sjednemo zajedno i da pokušamo riješiti ovaj problem, jer poljoprivreda na području Grada 

Tuzle je jedan veoma značajan faktor koji hvala Bogu iz godine u godinu raste, a zahvaljujući 

gradonačelniku i vijećnicima koji ste prepoznali taj segment je li razvoja privrednih djelatnosti 

iz budžeta izdvajate jel tako da kažemo dovoljna sredstva. Uvijek se može naravno naravno 

bolje i na takav način podržavamo i stimulišemo rast poljoprivredne djelatnosti i 

poljoprivrednih proizvođača a što je veoma značajno. Vidjeli smo evo u koroni kako je 

odjednom tržište se zatvorilo. Da imamo bar kolko tolko dostatnu količinu hrane i 

prehrambenih proizvoda kojim se bave poljoprivredni proizvođači da obezbjede za građane 

grada Tuzle, pa evo i Tuzlanskog kantona. Znači, veoma važna tema i hvala vam što ste se 

dotakli toga i evo da iduće sedmice sjednemo da se dogovorimo.  

Drugo pitanje je bilo vezano za poslovne zone da li se vodilo računa? Jeste vodilo se 

računa. Dakle, ima par lokacija, par čestica koje se nalaze s desne strane gdje je predviđena 

poslovna zona i tu je prema zaključku Gradskog vijeća od prijašnjeg vremena te parcele će se 

dati u zakup na godinu dana dakle, da bi obezbijedili ukoliko bude potrebe da se mora hitno 

reagovat dakle, da ne oštetimo korisnike ovih parcela dakle, tu  ide, tu ide zakup na godinu 

dana.  

Na pitanje kolege iz HDZ-a. Ovdje u ovoj odluci dakle, o raspisivanju Javnog poziva 

vidite i pod a,b,c, d, itd. sve nam pišu katastarske opštine tako da znate tačno koja je parcela. 

Evo u Breškama, Doknju, Gornjoj Tuzli, na Husinu, Kovačevu Selu, tako da imaju da kažemo 

identifikovane lokacije, a nemamo mikro lokacije za svaku k.č. obzirom da bi to zahtjevalo 

jednu veću kartu. Ovo su male čestice da bi bile prikazane na A4 formatu gdje bi to bila jedna 

tačkica koja malte ne ne bi vam ništa značila, ali mislim da je ovo značajnije da znamo koje su 

to evo mjesne zajednice, odnosno katastarske opštine na kojima se te parcele nalaze.  

Takođe evo podržavam i zaključak da se smanji zakup za 50% s obzirom da je to 

Kantonalni zakon može to ući kao zaključak ispred Gradskog vijeća prema kantonu i da se i na 

takav način još više podrži oblast poljoprivredne proizvodnje kao jedne od značajne, značajnih 

djelatnosti za građane grada Tuzle i za sam grad Tuzlu.  

Evo ja mislim da sam uspio sublimirat sva vaša pitanja i evo pokušao sam dati kolko 

tolko korektne odgovore. E hvala vam. 

 

NATAŠA PERIĆ  

 

U redu. Predlažem samo da na ovom. Evo samo da kažem. Može. Može. Samo da 

kažem vezano za sastanak. Znači, predlažem da budu predstavnici Kolegija kao prošli put kad 

je bilo vezano za GSP i predstavnici koji nemaju, samostalni vijećnici koji nemaju Klub eto da 

su upoznati. Možete vi sad Mensure. Izvolite.  

 

MENSUR ALIĆ  

 

Ja samo želim još jedan zaključak da predložim a to je da kad se bude ovaj, prije nego 

što dođe do ovog sastanka zajedničkog. Naravno ovdje više treba pravnika (NATAŠA PERIĆ 

– Ma naravno.) i ekonomista da bi utvrdili kako i na koji način napraviti (nerazgovjetno 

izgovorena riječ op.a.) 25 godina ali nam je potrebna geodetska služba. Zašto? Zato što je 

uknjižba već počela prije 2 godine tog zemljišta koje je pod restitucijom u stvari što 

zemljoradnička nije pod restitucijom, što zemljoradnička zadruga koristi Agropromet a nije 

vlasnik tog zemljišta nego je kao nasljednik. A ne može biti nasljednik. Nešto je već upisano 

dosta na Grad Tuzlu tog zemljišta i da znamo koje je to zemljište i onda smo mirni. Parcele te 

se mogu ići komotno na 20-25 godina na izdavanje. (NATAŠA PERIĆ – Dobro.) Zato nam je 

potrebna geodetska služba da nam dostavi podatke koliko je uknjižila i koje parcele zemljišta 

kad su u pitanju ova, kad je u pitanju ova odluka koje se daju ove parcele zemljišta. Evo toliko. 

Hvala. (vijećnik Anel Ibeljić govori bez uključenog mikrofona op.a.)  

 

NATAŠA PERIĆ  

 

Uključite mikrofon.  

 

ANEL IBELJIĆ  

 

Evo ja sam upravo kada sam na početku izlaganja u stvari dao jedan prijedlog da se 

napravi registar u kojem bi se navela sva ona zemljišta kao i potencijalno mogla biti u stvari 

eventualno za restituciju. Znači, koja bi mogla eventualno nekad potpasti pod pod tu samu 

restituciju. Što ne mora značit da će ikada doći do te restitucije. Znači, eventualno da se napravi 

samo da se zna koja su to zemljišta, te da se on na neki način odvoji od ovih zemljišta na kojima 

je Grad u stvari upisan i kao vlasnik i eventualno i kao posjednik. (MENSUR ALIĆ –  Tu nam 

geodetska treba.) Pa to i kažem da se napravi registar jedan takav. (NATAŠA PERIĆ – U redu.) 

(SLAĐANA KRAJINA – govori bez uključenog mikrofona op.a.) Jeste. Jeste. Jeste to je to. 

Jeste registar zemljišta koja podliježe eventualnoj restituciji restituciji jeste.   

 

NATAŠA PERIĆ  

 

To vam je zaključak je li zaključak je to? I to je zaključak? Dobro. Ništa.  

Stavljam na izjašnjavanje Odluku o raspisivanju Javnog poziva za davanje u zakup 

poljoprivrednog zemljišta u vlasništvu države na području Grada Tuzle i pozivam vijećnike da 

aktiviraju uređaje za elektronsko glasanje. Glasanje je okončano. 

Konstatujem da je ODLUKA O RASPISIVANJU JAVNOG POZIVA ZA DAVANJE 

U ZAKUP POLJOPRIVREDNOG ZEMLJIŠTA U VLASNIŠTVU DRŽAVE NA 

PODRUČJU GRADA TUZLE usvojena sa,  

28 glasova za, nije bilo protiv i nije bilo suzdržanih.  

 

Molim Slađanu Krajinu da pročita zaključke. 

 

SLAĐANA KRAJINA – sekretar Gradskog vijeća Tuzla  

 

- Gradsko vijeće Tuzla traži od resorne Službe da, u saradnji sa Službom za geodetske 

i imovinsko-pravne poslove, razmotri mogućnost izrade registra zemljišta koje eventualno 

podliježe restituciji.  

- Gradsko vijeće Tuzla traži od resorne Službe da analizira postojeće propise te da se 

pokuša iznaći zakonsko rješenje ili mogućnost dugoročnijeg zakupa poljoprivrednog zemljišta 

te da, ukoliko je to potrebno, pripremi tekst inicijative za izmjenu postojećih propisa.  

- Gradsko vijeće Tuzla traži od resorne Službe da pripremi inicijativu za izmjenu 

propisa u cilju smanjenja za 50% cijene zakupa za poljoprivredno zemljište u cilju afirmacije 

poljoprivredne proizvodnje i stimulacije zakupaca poljoprivrednog zemljišta.  

- Gradsko vijeće Tuzle sugeriše da se u ugovor o zakupu poljoprivrednog zemljišta 

ugradi odredba da za sve eventualne rizike restitucije štetu snosi zakupac. 

 

NATAŠA PERIĆ  

 

U redu. Stavljam na izjašnjavanje zaključke koje je pročitala sekretar Gradskog vijeća 

i pozivam vijećnike da aktiviraju uređaje za elektronsko glasanje. Glasanje je okončano. 

Konstatujem da su zaključci, koje je pročitala sekretar Gradskog vijeća usvojeni sa, 

27 glasova za, nije bilo protiv i 1 suzdržan.  

1. Gradsko vijeće Tuzla traži od resorne Službe da, u saradnji sa Službom za geodetske 

i imovinsko-pravne poslove, razmotri mogućnost izrade registra zemljišta koje eventualno 

podliježe restituciji.  

2. Gradsko vijeće traži od resorne Službe da analizira postojeće propise te da se pokuša 

iznaći zakonsko rješenje ili mogućnost dugoročnijeg zakupa poljoprivrednog zemljišta te da, 

ukoliko je potrebno, pripremi inicijativu za izmjenu postojećih propisa.  

3. Gradsko vijeće Tuzla traži od resorne Službe da pripremi inicijativu za izmjenu 

propisa u pravcu smanjenja za 50% cijene zakupa za poljoprivredno zemljište u cilju afirmacije 

poljoprivredne proizvodnje i stimulacije zakupaca poljoprivrednog zemljišta.  

4. Gradsko vijeće Tuzle sugeriše resornoj Službi da se u ugovor o zakupu 

poljoprivrednog zemljišta ugradi odredba da za sve eventualne rizike restitucije štetu snosi 

zakupac. 

 

Prelazimo na desetu tačku Dnevnog reda:  

 

ODLUKA O PRODAJI NEKRETNINE U VLASNIŠTVU GRADA TUZLA 

NEPOSREDNOM POGODBOM I DAVANJU SAGLASNOSTI NA ZAKLJUČENJE 

UGOVORA O PRODAJI  

 

Predlagač je gradonačelnik Grada Tuzla.  

Obrađivač je Služba za geodetske i imovinsko-pravne poslove.  

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Ima.) U redu. Molim predstavnika Službe za 

geodetske i imovinsko-pravne poslove da da uvodno izlaganje. Izvolite. Ispred službe Jasmin 

Bajrić. Izvolite.  

 

JASMIN BAJRIĆ – ispred Službe za geodetske 

                       i imovinsko-pravne poslove 

 

Hvala predsjedavajuća. Koristim priliku da vas sve pozdravim i ujedno ispred 

obrađivača današnje tačke Dnevnog reda obrazložim predmetnu odluku.  

Dakle, na prethodnoj sjednici Gradskog vijeća donesena je odluka kojom se odobrava 

prodaja nekretnine u vlasništvu Grada Tuzla i istom odlukom propisan je postupak prodaje te 

nekretnine, odnosno da se kroz postupak neposrednog pregovaranja pokuša postići 

kupoprodajna cijena sa pravnim licem Tim Gradnja u svrhu formiranja gradjevinske parcele 

na osnovu pravosnažne urbanističke saglasnosti.  

Na istoj sjednici dakle, januarskoj sjednici imenovana je Komisija koja bi trebala da 

provede predmetnu odluku, te je ista dana 09. februara zasijedala i sa pravnim licem Tim 

Gradnja postigla kupoprodajnu cijenu.  

Bitno za naglasiti je to da je jedan od zadataka Komisije bio da prilikom postupka 

neposrednog pregovaranja početno je postignuta kupoprodajna cijena mora biti veća od 

utvrđene tržišne. U te svrhe je zaključkom službe imenovan i vještak koji je procjenio 

predmetnu nekretninu koji je inače kao što vidite i u materijalu u članu 1. u površini od 542 m2 

na iznos od tristotinedevedeset hiljada i dvijestotinečetrdeset konvertibilnih maraka. Po 

završenom zadatku Komisija je dostavila svoj prijedlog, te je Služba za geodetske i imovinsko-

pravne poslove kao nadležna koja obavlja upravne i stručne poslove vezane za raspolaganje 

nekretninama utvrdila sljedeće:  

Dakle, da je Komisija o postupku neposrednog pregovaranja postigla kupoprodajnu 

cijenu u iznosu od 495.000 konvertibilnih maraka. Da je postignuta kupoprodajna cijena veća 

za iznos od 104.760 konvertibilnih maraka od procjenjene prethodno pomenute tržišne cijene, 

te da Komisija predlaže da se nekretnina proda pravnom licu Tim Gradnja u svrhu formiranje 

građevinske parcele.  

Pravni osnov za donošenje ove odluke ovog predstavničkog organa sadržan je dakle, u 

Zakonu o stvarnim pravima, Zakonu o principima lokalne samouprave kao i u odluci koja je 

na prethodnom Vijeću donesena. Sljedom navedenog, a budući da se radi o raspolaganju 

nekretninama pribavljeno je i mišljenje Gradskog pravobranilaštva u kojem su između ostalog 

istakli da neće biti ugrožena imovina, imovinski interesi te citiram, da je postignuta 

kupoprodajna cijena znatno veća u odnosu na početnu cijenu koju sam već ranije pomenuo.  

Sljedom navedenog predlaže se donošenje predmetne odluke. Hvala. 

 

NATAŠA PERIĆ  
 

U redu hvala. Otvaram raspravu klubova vijećnika. Zatvaram raspravu klubova 

vijećnika.  

Otvaram raspravu vijećnika. Vijećnik Hasib Hirkić.  

 

HASIB HIRKIĆ  

 

Zahvaljujem. Imajući u vidu da se radi o parceli koja se nalazi u Ši Selu, a mi možda 

ne znamo tačnu lokaciju, pa možda prije postavljenog pitanja bih volio da znam ima li...U 

blizini čega je ta parcela, da li je negdje van grada skroz, da li je u centru grada, da li postoji 

neki objekat koji se već tu gradi do ove parcele s obzirom da vidim da je ovdje evo i postignuta 

cijena na način znači, kako ste vi to pokušali dogovoriti ali mi nije jasno otkud treća klasa? Baš 

me to zanima. Da li je to sad išlo na način investitor, prodavac i neki dogovori da to nije baš 

po meni na tom dijelu da bude treća klasa zemlje a da li je to sve uticalo na tu cijenu?  

Jel ovdje mi evo čitavo vrijeme pričamo i pokušo sam danas da kažem prodaja, prodaja, 

prodaja, sve se prodaje. Da li ćemo ikad na Gradsko vijeće dobit ovdje nešto da Grad kupuje, 

da je Grad nešto kupio, da ostavi građanima? Samo se prodaje. Evo i ovo maloprije što se 

pričalo za iznajmljivanje. I znamo razloge, možda nije dobro na 20-25 godina, pa sutra će 

potreba biti da se proda. Opet će taj građanin koji je to iznajmio na njegovu štetu biti da on 

plati sve troškove. Mislim da to nije pošteno. Nije fer. I baš me zanima ovo. Odakle u Ši selu 

na toj lokaciji treća klasa i da bude baš po ovoj cijeni i kažemo veća je od tržišne? Molim te 

evo da mi pokušate to objasnit. Mramor neke parcele treća klasa i Ši Selo smiješno. Smiješno. 

Sad ko kako radi, ko s kim dogovara, na koji način se to dogovara baš bi volio i to da znam? 

Hvala.  

 

NATAŠA PERIĆ  

 

U redu hvala. Da li se još neko javlja ispred vijećnika? Omer Berbić. Izvolite. 

 

OMER BERBIĆ 

 

Pa evo hvala ljepo. Pa ja mislim da natrpavamo Stupine. (NATAŠA PERIĆ – Molim 

vas malo tišine gore.) Bez prevelike potrebe natrpavamo Stupine. Uskoro u onom dijelu grada 

gdje i ja živim, ja živim u Ši Selu nećemo imati niti jednu uređenu zelenu površinu. Nije ni ovo 

bila uređena zelena površina ali je imala potencijal da se napravi barem neko igralište, neki 

parkić ili nešto u ovom kontekstu, a da grad nekako urbaniziramo tamo gdje je bilo zacrtano 

prije 20-25 godina, da produžimo ovu magistralu pa tamo Sjenjak i Slavinovići možemo 

urbanizirati do prekostra. Ovako ćemo doći u situaciju da ćemo imati više automobila na 

Stupinama i na onom dijelu grada i da će doći do gužve u saobraćaju, da će doći do stvari koje 

evo već ja u Ši Selu osjetim zato što tamo živim. I mislim da je prodaja zelenog, zelene površine 

u i za izgradnju zgrade da trenutno nije potrebna na onom dijelu. 

Evo pošto smo prodali i dogovorili se sa Tim Gradnjom i to smo i podržali prošli puta, 

a ipak su ljudi i kupili zemljište ne bi trebalo investitore ni na koji način oštetiti i mislim da je 

OK da se i ovaj dio i ovaj dio završi.  

Ali ja predlažem dva zaključka: Prvi zaključak je da se na Stupinama na jednoj od 

zelenih površina napravi napokon park gdje će djeca koja će živjeti u ovim novim zgradama 

koje se grade, a gradi se i Azmirova zgrada, gradi se i ova zgrada. Završile su se evo već dvije-

tri zgrade u zadnjih 4-5 godina. Gdje će se djeca koja će živjet u tim zgradama moći igrati i da 

se napravi, da se tu napravi park.  

A drugi zaključak je: Da ubuduće Grad Tuzla sav novac od prodaje zemljišta za 

izgradnju ulaže u kupovinu novog zemljišta. Jer ukoliko ovako nastavimo mi ćemo rasprodati 

sve ono što je generacijski Grad Tuzla nabavljao, jer prodali smo ja mislim dobar dio 

građevinskog zemljišta za ovih 20 godina mandata sadašnjeg gradonačelnika, a nisam siguran 

da smo kupili jednak broj zemljišta kako bi imali dalje šta da prodajemo i da nešto ostavimo 

budućim generacijama. Ovo meni lični na ono nakon mene potop. Ja bi volio da ne bude tako.  

Ali evo to su moja dva zaključka. Jedan zaključak je da se napravi park na jednoj od 

zelenih površina na Stupinama gdje bi se djeca iz ovih zgrada mogla igrati, te eventualno da se 

razmisli o prestanku gradnje u onom dijelu grada. 

I drugi zaključak je da Grad Tuzla sav novac koji se zaradi prodajom zemljišta za 

građenje uloži u kupovinu novog zemljišta za građenje. Hvala ljepo.  

 

NATAŠA PERIĆ  

 

U redu hvala. Vijećnik Zijah Rifatbegović. Izvolite.  

 

ZIJAH RIFATBEGOVIĆ  

 

E hvala vam. I ja živim u Ši Selu. Ne mogu tačno na ovoj šemi da odredim koja je to 

pozicija te parcele ali to sad toliko nije ni bitno. (NATAŠA PERIĆ – Molim vas malo tišine.)  

Kada smo prodavali zemlju, ne znam ko je bio kupac ovdje u centru grada 300 ili nešto 

ili 400 i nešto kvadrata ja sam tad predložio da i nema pravne prepreke kako je meni objašnjeno 

tada od strane gospodina ili gospođe ko je obrađivao taj predmet. Nema pravne prepreke da za 

taj iznos mi Gradska uprava, Grad uzme učešća u toj nekretnini, odnosno uzme poslovni 

prostor koji bi vremenom samo uvećavao svoju vrijednost.  

Prošli put sam ja pitao gospođu ili gospodina ne mogu se sjetiti. Postoji li pravna neka 

prepreka za takav jedan proces? On mi je rekao da ne postoji. Mi novac koji ćemo sad dobit od 

ovog prodatog prostora. Nadovezat ću se na Omera pošto su nam konstatacije vrlo slične. Mi 

ćemo prodat taj prostor, te pare će biti ubačene u budžet a onda ćemo govorit o nekoj potrebi 

za infrastrukturu, nivelisanje Pinge itd. zašto smo već dali milione i milione. I od tog novca 

građani neće dobiti ništa. Ništa.  

Ja mislim da bi mi trebali malo promijeniti politiku. Pogotovo politiku koja se odnosi 

na nekretnine. Njihova cijena raste. Sad je kvadrat novogradnje u Tuzli preko 3000 maraka. 

Polako sustižemo i Sarajevo po cijenama što se tiče nekretnina i ja mislim da bi o tome trebali 

razmislit da mi. I moj je prijedlog da uđe u zaključak da mi protuvrijednost ne uzimamo u 

novcu nego u kvadratima poslovnog prostora koji će Grad iznajmljivat na kome će zarađivat i 

na kraju krajeva ostat će generacijama koje dolaze. Mi znamo gdje će ovaj novac završit. On 

će završit krpljenjem proračuna budžeta, prebacivanjem pripremama za izbore itd. itd., novim 

prijemima, otvaranjem novih radnih mijesta na mjestima gdje realno za to ne postoji nikakvo 

objektivno obrazloženje.  

Tako da evo ja predlažem zaključak da mi ne uzimamo novac, nego da uzmemo 

protuvrijednost u kvadratima poslovnog prostora naravno prema prema procjeni naših 

uvaženih stručnjaka vještaka koji već rade na ovom predmetu.  

 

NATAŠA PERIĆ 

 

Da li se još neko javlja ispred vijećnika? (ALEN KAPIDŽIĆ – Mogu li ja repliku?) 

Replika. Vijećnik Alen Kapidžić. 

 

ALEN KAPIDŽIĆ  

 

Hvala predsjedavajuća. Ja opet mislim da dajemo zaključke na nešto što ne bih trebali 

davati zaključak. Opet dajemo zaključke na odluku a maloprije smo tamo dogovorili da je 

nemoguće mijenjati ovu odluku. Šta sad treba da usvojimo zaključak? Mislim ovo je hajd 

replika kolegi Zijahu. Trebamo...već sprovedena procedura da se prodaje za novac. I sad 

dajemo zaključak da uzmemo nešto u zamjenu. Kako ćemo provest proceduru? A ne ja samo 

pitam kako ćemo usvojit, kako ćemo taj zaključak to mi nije et nije mi jasno mislim to? 

 

NATAŠA PERIĆ  

 

Samo malo je li replika? (ZIJAH RIFATBEGOVIĆ - Replika. Kratko ću samo.) 

Replika.  Izvolite.  

 

ZIJAH RIFATBEGOVIĆ 

 

Alene ja sam razumio pravnika prošli put da nema pravne prepreke. Mi prodajemo 

svoje vlasništvo. Ne moramo ga prodat za novac, nego ga moramo prodat za tržišnu vrijednost. 

Tržišna vrijednost jeste i kvadrat i kvadrat poslovnog prostora. Znači, na osnovu ove procjene 

koja je finansijska procjena od ljudi koji su u ovom. Struka je to je li? Ne mogu o tome govoriti. 

Ljudi znaju svoj posao.  

Ja samo mislim da bi to bilo za Grad korisnije, a ne postoji pravna prepreka Alene kako 

je meni prošli put ovaj rečeno. Eto. 

 

NATAŠA PERIĆ  

 

Dobro. Imamo ovdje pravnika koji će nam dati...(ALEN KAPIDŽIĆ – Mogu li ja samo 

sekundu?) Samo malo. Ispravka.  

 

ALEN KAPIDŽIĆ  

 

Ispravka krivog navoda. Znači, doktore razumijem vas u potpunosti i slažem se ja s tom 

diskusijom. Znači, ali možda kada bude neka druga tačka da raspravljamo o tom. Znači, da ne 

usvajamo sad zaključak u sklopu ove tačke. Jer ovo je već gotova odluka. To sam mislio znači, 

ništa ja razumijem šta vi hoćete. (ZIJAH RIFATBEGOVIĆ - Odluka jeste gotova ali nije, nije 

usvojena. Znači, mi možemo mi možemo ovdje dogovorit da uzmemo protuvrijednost u 

kvadratima. Ja o tome govorim. Ako naravno izglasate. Većina ako izglasa da nije za to 

poštujem. Ali mislim da bi to bilo kudikamo korisnije.)  

 

NATAŠA PERIĆ  

 

Dobro. U redu. Hasibe je li replika ili šta? Molim? Replika. Izvolite. Replika kome? 

(Pa svom uvaženom drugu Alenu.)    

 

HASIB HIRKIĆ 

 

Evo ja možda kad bih rekao odluke i jesu da se mijenjaju , dopunjuju i sve ostalo. Mi 

smo na prošlom Vijeću imali nepotpune informacije. Trebamo formirat parcelu, trebamo 

trebamo ovo i to uvijek tako dođe nikad potpuna informacija ne dolazi, ali je najgora stvar što 

se ovdje  (NATAŠA PERIĆ - Molim vas tišina.)  što se ovdje sve prodaje mi nikad ništa nismo 

kupili ali evo evo da nam praksa bude za ubuduće. Sve što se prodaje nećemo novac hoćemo 

protuvrijednost znači i stanova da bi neke buduće generacije, u stvari da bi Grad od toga mogao 

imati benefite a ne ovako. Parcela se proda i ona za vrlo kratko vrijeme taj novac ode u 

nepoznatom pravcu, jer moram tako reći u nepoznatom pravcu jer ne vidimo ništa. Za ove sve 

godine ne vidimo ništa da je izgrađeno. I zato molio bih ovaj zaključak što je gospodin Zijo i 

pomeno da bude. Sve nekretnine koje se prodaju protuvrijednost da ide da li stanovi ili nešto 

drugo koje će biti vlasništvo Grada i da od toga ima benefit ili nešto drugo. Evo hvala. 

  

NATAŠA PERIĆ  

 

Vijećnik Mensur Alić. Izvolite.  

 

MENSUR ALIĆ 

 

Ma ja ću biti veoma kratak. Mislim da ovakvim zaključkom da uzimamo nekretnine i  

izlazimo u susret onima koji grade zgrade i stanove. Zašto? Pa bolje je njemu da da poslovni 

prostor nama po nekoj cijeni koja će biti jakao visoka nego da nam da novac. Dat će nam 

poslovni prostor koji će biti 5000 maraka kvadrat. Uzet ćemo 100 kvadrata za ovih petsto i 

nešto kvadrata za ovih za ovu visinu ove cijene 590 hiljada je li tako bilo? Uzet će nam 100-

120 kvadrata ćemo dobiti poslovnog prostora. Izdat ćemo ga u zakup po 1000 maraka kolko 

nam treba godina. Hajmo malo ekonomski razmišljat. Kolko nam treba godina da nam se ta 

investicija vrati u Grad?  

Mislim da može se razmišljati o tome ali ne na ovaj način nego na drugi način tražit 

modus kako i mislim da nije na ovoj odluci da donosimo takve zaključke jer ćemo. Bojim se 

da se ne zeznemo u zaključku samo zbog toga. Trebamo biti veoma oprezni kad zaključke 

donosimo i da li je to i pravno i ostalo sve. (NATAŠA PERIĆ – Da.) Da ne ulazim u te stvari. 

Evo toliko od mene. Hvala.  

 

NATAŠA PERIĆ  

 

Dobro. Je li replika? (ZIJAH RIFATBEGOVIĆ - Jeste vrlo kratko.) U redu. Zijah 

Rifatbegović. 

ZIJAH RIFATBEGOVIĆ  

 

Mensure ti si u ovoj, mislim u ekonomisiji si bolje to poznaješ od mene. Ne mogu oni 

nama dati po bilo kojoj cijeni. Mi imamo. Gradska uprava raspolaže svojim resursima stručnim. 

Pa oni koji budu. Vještaci koji su procjenjivali vrijednost zemlje procjenjivat će i vrijednost 

kako i na koji način ćemo mi dobit cijenu za taj poslovni prostor. Ti ljudi rade u interesu 

Gradske uprave i Grada Tuzle. To su naši kako bih rekao ljudi koji rade ovdje s nama na ovom 

svemu ostalom.  

I još nešto Mensure. Cijena nekretnine raste iz dana u dan. Iz dana u dan. Pa čak i kad 

bi dobili nešto višu cijenu po tom poslovnom prostoru za pet godina to će nestat ta razlika neće, 

kad bi govorili o tržišnoj vrijednosti neće postojati. Tako da ja mislim da novac koji će se 

prodat ova zemlja neće završit na benefitu građana. Završit će pokrivanjem budžeta, budžeta, 

rupa u budžetu i svega ostalog i u redu je to rade i drugi. Nije to ništa nešto nepoznato, ali evo 

razmislimo o tome. I ja ostajem pri tome da formulišemo taj zaključak da pokušamo jednom 

promijeniti taj neki stereotip u interesu, bar ja tako mislim, u interesu svih nas je li.  

 

NATAŠA PERIĆ  

 

Replika. Mensur Alić. Samo isključite Zijah.  

 

ZIJAH RIFATBEGOVIĆ  

 

Hoću. Evo. (SLAĐANA KRAJINA –   Mogu li ja kratko samo ako dozvolite?)  

 

MENSUR ALIĆ   
 

 Ma evo samo ja ću vrlo kratak bit. Ovo je dobro namjerna replika ona nije da nekom 

pobijamo nešto, ali ja to gledam kao čovjek koji se bavi ekonomijom. Naše cijene evo vi, 

imamo svako Vijeće skoro gdje izdajemo poslovne prostore kao Grad Tuzla. Kolka nam je 

cijena 10 do 12 maraka kvadratni metar izdajemo.  

Drugo. Ko će nama. Ne možemo mi određivat cijenu onome ko je izgradio poslovni, 

poslovnu zgradu izdaje, poslovni prostor prodaje. Mi ne možemo njemu određivat cijenu. On 

određuje cijenu. Nama to je kontra. Mi određujemo cijenu zemljišta, a on nama određuje cijenu 

poslovnog prostora. Prema tome veoma je opipljiva ova stvar i zato ja ne bih ulazio u to sad. 

To bih dao pravnicima malo, stručnjacima da to, o tome razrade ovu tematiku i ovaj prijedlog 

pa da onda donosimo takve odluke a budžet naravno da se puni iz prodaje zemljišta i ostalog 

svega. Mislim da sam bio jasan. Hvala ljepo.  

 

NATAŠA PERIĆ  

 

U redu. Replika. (HASIB HIRKIĆ – Replika Mensuru.)  Mensuru u redu. Hasib Hirkić. 

Izvolite.  

 

HASIB HIRKIĆ  

 

Zahvaljujem. Evo ja ću reći repliciram gospodinu Mensuru ali nisam mislio. Gledajući 

na sadašnju situaciju ovo o čemu pričamo čitavo vrijeme znači, do sada nismo imali ništa da 

ostavimo, bar i ovi prethodnici da ostave u amanet građanima. Sve što je prodato prodato je. 

Ljudi su kupili, investitori uradili, završili i oni imaju sad stanove i mogu određivat cijene, 

mogu radit šta hoće Grad Tuzla samo tone. Po meni evo ako ne postoji taj način ali evo ja 

kažem nek ovo ostane de možemo li ostaviti odluku za naredno Vijeće može li taj tim pravnika 

nešto s pravne strane donijeti da zaštiti ovo trenutno stanje koje jest i da u nekom narednom 

periodu o tome raspravljamo? Odluku ćemo mi donijeti. Ode zemljište. Neko će napravit 

stanove i uzet će po 2000 maraka po kvadratu košto jeste sada a  mi smo to dali za bagatelu ili 

3000 maraka.  

Ili evo na drugi način. Da ubuduće se to ne dešava. Ne možemo...Evo vi kažete da po 

vama nije uredno. Što mi ne bih taj novac sav ostavili ili na neki način pokušali na nekom 

drugom zemljištu napraviti zgradu koja će biti zgrada Grada Tuzle. Hajmo ulagat sredstva u 

nešto, a ne samo rasipat sredstva i bacat. Pa 20 godina se rasipa i baca. Proda se proda. Na kraju 

će doći i one mjesne zajendice koje su zapuštane, koje nemaju prilaza kućama i one će doći na 

tapet da se prodaju. Mi smo krenuli prodavat u stvari i prije nas su krenuli prodavat i haman da 

će nastavit i dalje prodavat.  

Mislim da ovo stvarno nije pošteno prema građanima. Građani nemaju benefita 

nikakvih. Ovo što je Omer pomeno. Sve zelene površine se uništiše. Rade kako ko hoće i 

samovolja. (NATAŠA PERIĆ – Isteklo vam je vrijeme.) Ovo više ne može se ovako dopustiti 

vjerujte. Hvala.  

 

NATAŠA PERIĆ  

 

Hvala vama. Vijećnik Ćerić Rastoder. Izvolite. 

 

ĆERIM RASTODER 

 

Evo ja ću kratko. Po mom mišljenju mi ovdje samo možemo možda raspravljati da li 

smo mogli više novca uzeti za ovo. Kolega je iznjeo da je to maksimalno. Sad da li je tako ili 

nije ja ne znam.  

Mi smo nekada živjeli u društvenom sistemu, bila je društvena zemlja pa je onda sve to 

kasnije postalo državno itd. i mi smo u obavezi kao Gradska uprava da izlazimo u susret 

investitorima i izlazimo im na način ne da im dajemo džaba. To je interes i jedan i drugi. Znači, 

prodaju se nekretnine. Vjerujte da ako budemo mi nekad nešto prodavali što nije investitoru u 

interesu džaba kad bi dali oni neće uzeti. Prema tome ovdje je samo rasprava da li je to moglo 

još više a mi ne možemo kao Grad kupovat zemlju nema potrebe. Takav sistem više ne postoji. 

Ne možemo mi sad reći evo taj i taj prodaje zemlju ne nit možemo se mi postavljat ovdje po 

mom mišljenju ko hajde mi ćemo to uzeti pa ćemo mi to rentat pa ćemo zarađivat itd. Zato 

postoje druge insitucije i mislim mi kao Gradska uprava ne bi trebalo u tom kontekstu da 

razmišljamo na koji način. Znači, jedini ovaj način je i samo je po meni znači važno i bitno da 

li je ovo moglo još bolje da se proda i još više. I isto tako predpostaviti ovaj novac će otići 

negdje u svrhe neke. Svaki novac će otići u budžet pa iz budžeta će se rasporediti tamo gdje 

bude potrebno naravno a i mi ćemo znati vjerovatno gdje i na koji način. Toliko. Hvala.  

 

NATAŠA PERIĆ  

 

Replika. Omer Berbić.  

 

OMER BERBIĆ  

 

Pa evo hvala ljepo. Evo replika drugu Ćerimu. Svaka ustaljena praksa je tu da se mijenja 

pa i ova praksa 20 godina rasipanja državne zemlje. Kada govorimo društvena pa državna itd. 

Ovo je državna zemlja. Ja ne znam koliko više ima uopšte parcela u vlasništvu Grada Tuzla na 

ovako aktraktivnim lokacijama. Kada kažem o atraktivnim lokacijama ne govorim atraktivnim 

samo za investitore nego i za građane. Kada kažem atraktivna lokacija mislim na lokaciju gdje 

ima puno ljudi okolo i gdje se može napraviti dobra zelena površina, dobar park, park za djecu, 

sportsko igralište. Nešto što bi imalo smisla da ljudi koji žive okolo da im se poboljša životni 

standard. Ovih 500.000 maraka ako ćemo mi usmjeriti u izgradnju sportskih igrališta ja sam 

za. Hajmo sad odmah prodat. Ali i vi i ja znate da će ovih 500.000 maraka otići u neke pokretne 

stepenice gore u Mejdan itd.  

Mislim da ove ustaljene prakse prodaje državne zemlje i ne kupovine nove državne 

zemlje ili ne dobijanja poslovnih prostora ili nešto zauzvrat što će imat istu protuvrijednost, a 

gdje će se ta protuvrijednost dizat nije dobra paksa i da je treba mijenjati. I nije ovo moje 

razmišljanje. Ovo je razmišljanje gospodina Selima Bešlagića koji je meni prije godinu dana 

rekao de pitaj koliko se novca uložilo u kupovinu nove zemlje, a koliko se novca do sada dobilo 

od prodaje zemlje. Jer u vrijeme kada se strateški razmišljalo oni su uzimali novac od prodaje 

zemlje da kupe novu zemlju da bi Grad Tuzla bio na jednom te istom a ne da bi Grad Tuzla 

vremenom gubio svoj kapital i onu kapitalnu osnovnu vrijednost. Hvala ljepo. 

  

NATAŠA PERIĆ  

 

U redu. Replika. Zijah Rifatbegović. 

 

ZIJAH RIFATBEGOVIĆ  

 

Sve je mislim u duhu je li da ne shvatam ovo kao obaranje jednog ili druge diskusije 

nego shvatam kao pokušaj da nađemo neku sredinu. Da pokušamo nešto uradit kao neko 

srednje rješenje.  

Mi smo i do sad ovdje imali na Vijeću da dobijamo zahtjeve o visini zakupnine koji su 

vlasnici Grad Tuzla i vlasnik tih prostora i mi određujemo visinu zakupnine i dajemo odobrenje 

da se taj prostor izda. Mislim da je to model koji je dobar. 

Evo i ovo što i ja predlažem zajedno sa ovim kolegama je sličan model. Znači, mi i 

danas imamo prostore koje je neko napravio, da vlasništvo Gradu Tuzla i mi to sad izdajemo i 

zarađujemo na tome je li tako? Mislim da govorim, govorim ono što sam imao uvida u 

dokumentaciju. Ja to predlažem i ovdje. Mi nećemo odbiti investitora naprotiv, naprotiv 

investitor će ostat, ali mi svoju vrijednost, odnosno vrijednost građana na neki način 

kapitaliziramo ne rasipamo domaćinski se odnosimo i to unapređujemo.  

Ja nisam protiv bilo koje opcije koja je u interesu nekog opšteg dobra. Ali mislim da i 

mi iza sebe kao što su nama ostavili prostore za koje određujemo zakupninu i za koju 

određujemo kolika je cijena zakupnine po kvadratu, red bi bio da i mi nekome iza sebe 

ostavimo ko će reći čekaj da i mi ćemo ovu sad zakupninu po toj i po toj cijeni uspostaviti.  

To je bio sadržaj izlaganja koji sam želio je li na neki način da pokušamo nešto, neko 

rješenje naći. Nije niko protiv da se to stavi u proceduru. Svakako sve što se komentarisalo ima 

smisla, ali evo pokušajmo malo što Omer kaže malo taj stereotip promijenit. Možda napravimo 

nešto što će biti prepoznatljivo ubuduće je li.  

 

NATAŠA PERIĆ 

 

U redu hvala. Replika. Jel replika Hasibe? (HASIB HIRKIĆ – Ćerimu.) U redu. 

HASIB HIRKIĆ  
 

Uvaženom drugu Ćerimu. Razumijemo mi i znamo prošli smo mi puno stvari i rata. 

Dobri moralisti su uvijek pokušali napravit neku selekciju i ohrabrit ljude da treba to, to,to,to 

a i oni znaju u pozadini da nije to baš dobro tako raditi. 

Ovdje gledajući ako mi nastavimo samo s prodajom a neulaganjem u nešto za 

ostavljanje nekim novim generacijama i da nešto ne kupimo, da nešto ne ostavljaš u amanet od 

toga prodatog ovo je već više prešlo sve granice. Mi svako Vijeće imamo izmjene, dopune, 

kako da kažem formiranje parcela. Čim je formiramo u stvari ona je već prodata prije. To je 

samo. Mi smo ovdje samo ko marionete. Samo da dižemo ruke može se formirat, sljedeće 

Vijeće se može prodat i to je to. Nemojte da budemo dio takvog okruženja. Nemoj da budemo 

pogrešni predstavnici građana molim vas. Odluke, zakoni se obaraju a da se odluka ne obori. 

Ja to ne mogu. Ljudi Ustav izmjene a da mi odluku ne možemo izmjenit. I molio bih više 

moraliste da nam lekcije na ovaj način ne prezentuju. Hvala.  

 

NATAŠA PERIĆ 

 

Replika. Anel Ibeljić. Kome? 

 

ANEL IBELJIĆ  
 

Jel Omer Berbić ne znam ko je?  Mislim da je bio zadnji. Zadnja je njegova bila 

diskusija. 

 

 NATAŠA PERIĆ  

 

Nije. Zijah Rifatbegović je bio. 

 

ANEL IBELJIĆ  

 

 Svejedno dobro namjerna je replika.  

 

NATAŠA PERIĆ  

 

Nemojte svejedno. Nemojte svejedno već recite.  

 

ANEL IBELJIĆ  

 

Evo Zijah Rifatbegović. Ma da ne odlutamo, da ne odlutamo daleko od ove teme. Da 

podcrtamo ovdje neke stvari da se ovdje ipak radi o jednoj prodaji koja je u skladu sa zakonom 

sa pozitivnim pravnim propisima po cijeni koja je daleko veća od tržišne cijene što je takaođe 

utvrđeno nalazom i mišljenjem vještaka građevinske i poljoprivredne struke. Koje već ne znam 

tačno. 

Treba opet naglasit da se sav novac znači, to je nekih pola miliona konvertibilnih 

maraka. Nije to malo para, da taj novac opet ide u budžet i on će se koristiti za zadovoljavanje 

potreba svih građana. Znači, prije svega ova prodaja je za investiciju i te kako korisna. Sačuvat 

će postojeća radna mjesta. Možda će se otvorit neka nova radna mjesta, tako nema potrebe da 

neku veliku polemiku vodimo oko ove banalne odluke. Hvala. 

NATAŠA PERIĆ  

 

Molim vas da privodite kraju replike i diskusije. (ANEL IBELJIĆ – Ja imam diskusiju 

još jednu.) Replika je li? Pa jeste li i vi repliku? Hajde. Ja sam mislila diskusija. (ESANA 

KAVAZBAŠIĆ HUSKANOVIĆ – Ja sam se javila prije.) Niste se javili.  

Sačekajte samo malo. Omer, Anel pa nisam. Kome vi trebate? Morate reći šta. 

(SLAĐANA KRAJINA – Morate reći šta tražite. Ne zna predsjedavajuća ko se javlja za riječ 

ko za repliku mislim makar to.) Molim vas privodite replike kraju mislim nema smisla sad da 

idemo u nedogled. Hajte Omere.  

 

OMER BERBIĆ  

 

Vrlo kratko. Ono što je u skladu sa zakonom ne mora značiti da je najbolja praksa. 

Znači i ekonomija i pravo dvije različite sfere djelovanja u skladu sa zakonom je i okej je.  

Evo možda i da dobijemo mišljenje tog vještaka nije ništa sporno i ta cijena je po meni 

okej dobra cijena ne raspravljamo o tome. Ovdje se samo raspravlja šta je najbolja praksa za 

buduće generacije za Grad Tuzlu i za ljude koji trenutno žive na Stupinama. Eto to je to je 

nekako generalno bilo da ne odemo od teme mog raspravljanja.  

 

NATAŠA PERIĆ 

 

Admir Hasanbašić. Hvala Omere. Admir Hasanbašić. Replika kome?  

 

ADMIR HASANBAŠIĆ  

 

Replika kolegi Hirkiću. Prvo kolega Hirkić je ovdje napomenuo da smo pojedini 

vijećnici nečije marionete, mislim to zaista nema smisla kolega. A drugo slažem se sa 

predsjednikom vezano za prodaju zemlje naime, novac je najvažniji.  

Shvatam opoziciju i oni idu u tom smijeru da kažu da ovaj način uzimanja novca nije 

dobar. Da je bila obrnuta situacija, da smo mi ovdje nudili zemlju za kompenzaciju poslovnog 

prostora onda bi oni išli vjerovatno u tom smijeru, neko je tu toliko dobar zašto se ne prodaje 

za novac.   

Ova tačka je trebala da bude završena za 10 minuta međutim, ovo se oteglo. Zaista 

nisam mislio uopšte da se javljam za diskusiju i jednu stvar bi napomenuo. Za novac koji se 

dobije za ovu parcelu trebalo bi možda da se usmjeri ka našoj Direkciji za izgradnju da se 

polako pokuša oživit Direkcija za izgradnju jer je to naše preduzeće koje bi moglo recimo da 

u narednom periodu znači, gradi upravo te stambene objekte o kojima su govorili predstavnici 

opozicije. Hvala.  

 

NATAŠA PERIĆ  

 

U redu hvala. Hasibe? (ZIJAH RIFATBEGOVIĆ -  Ispravku krivog navoda ako 

mogu?) Samo malo. Ispravka krivog navoda prvo.  

 

ZIJAH RIFATBEGOVIĆ  

 

Nije cilj kako bih rekao je li pozicija i opozicija  je li ne znamo sad ni šta je pozicija ni 

opozicija. Barem ja takav dojam stičem. Možda će se iskristalisat u narednom vremenu ali 

dobro. Ali nevezano zato da li bili pozicija ili opozicija nije riječ o tome bar ja nemam tu 

empatiju kada govorim vezano za ovo. Stvar je samo o tome da mislim i vi to pretpostavljam 

da razmišljate u tom smijeru. Ako nema zakonske prepreke imamo dva modela novac-

nekretnina samo je stvar kako ćemo mi se ovdje dogovorit. Ne bih ja to stavljo na poziciju i 

opoziciju jer mislim da smo svi mi ovdje u interesu u interesu onih koje predstavljamo.  

Znači, čisto praktično imamo znači, novac imamo nekretninu i to su dvije opcije koje 

su zakonom potpuno potpuno opravdane. Evo mi ćemo odlučiti šta ćemo. Poštujem kako god 

odlučimo to je tako je li. 

 

NATAŠA PERIĆ  

 

U redu hvala vam. (ADMIR HASANBAŠIĆ – Ispravka krivog navoda.) Ispravka 

krivog navoda. Admir Hasanbašić. 

 

ADMIR HASANBAŠIĆ 

 

Ispravka krivog navoda kolega cijenjeni Zijah naime, upravo svi. Tako se ispostavilo. 

Svi vijećnici su bili iz opozicije koji su željeli da se ide znači na kompenzaciju za poslovni 

prostor a ne za kupovinu, odnosno uzimanje novca. Hvala.  

 

NATAŠA PERIĆ  

 

U redu. Replika. Hasib Hirkić. Kome? (Admiru i drugu Ibeljiću.)  

 

HASIB HIRKIĆ  

 

Što se tiče druga Ibeljića.  Kada kažemo, u stvari kada je rekao da je cijena napravljena, 

dobijena veća od tržišne. Na osnovu čega je to donešeno? Evo mi... (NATAŠA PERIĆ – Molim 

vas ima ovdje obrađivač.) Oprostite (NATAŠA PERIĆ - Na ta pitanja će obrađivač odgovorit 

nemojte vijećniku postavljat pitanja.) Oprostite da vas pitam evo ponovo. (NATAŠA PERIĆ – 

Vijećnik vijećniku ne može postavljat pitanja.) Pa ne postavljam pitanje, nego hoću da kažem 

svoje mišljenje ali vi mi ne date. (NATAŠA PERIĆ – Pa dam vam samo nemojte tako na taj 

način.) Pa evo ne date predsjedavajuća molim vas. Pa ne napadam ja nikoga. Ja hoću da kažem 

svoje mišljenje vi mi ne date.  

 

NATAŠA PERIĆ  

 

Nisam rekla da napadate, samo nemojte. Imate reliku i nemojte pitanja postavljat 

vijećniku. Znači, vijećnik vijećniku ne postavlja pitanja. Ovdje imamo predstavnika službe koji 

će dati odgovore na neka pitanja. 

 

HASIB HIRKIĆ  

 

Jeste završili mogul ja sad? Kada smo dobili materijale. (NATAŠA PERIĆ – Nemojte 

budite malo ozbiljni.) Kada je riječ bila o parceli da li se od vas neko sjeća da je tamo baš ovako 

pisalo treća klasa na toj i toj lokaciji i tako i tako. Ja sumnjam u te dogovore i u tu cijenu. 

Možda je to prva klasa, ali je stavljena kao treća da bi se dostigli ti neki nivoi kako bi se mogle 

znači, cijene, kako bi se mogle cijene uskladit onako kako je neko dogovarao.  

Kad kažem marionete. Kad kažem marionete. Uvaženom mom drugu Hasanbašiću ne 

bismo otvorili znači ovu priču, ne bismo otvorili ovu temu da nije bilo opozicije. Mi ukazujemo 

na greške. Želimo nešto što se proda da se uloži u grad da grad ima nešto za ubuduće, a ne da 

to krpi samo budžetske rupe ili da taj novac bude usmjeren u izbore i svake godine se nešto 

proda, svake godine nešto uništi. (NATAŠA PERIĆ – Isteklo vam je vrijeme.) Isteklo mi je 

kad ste me prekinuli kad ste mi uzeli pet minuta. (NATAŠA PERIĆ – Isteklo vam je. Niste 

imali pravo na pet minuta.) Nisam. Imo sam tri. Uzeli ste mi minutu i po. (NATAŠA PERIĆ – 

Nisam vam uzela.) Evo molim vas znači da se taj novac usmjeri u ovom pravcu u kojem smo 

mi evo sugerisali. Hvala.  

 

NATAŠA PERIĆ  

 

Ispravka krivog navoda. Anel Ibeljić. 

 

ANEL IBELJIĆ 

 

Kolega Hirkić Pa izgleda kolega Hirkić ovdje uopšte ne razumije kako se vrši 

kategorizacija zemljišta. Ne određuje ni vještak koja je kategorija zemljišta, ne određuje to ni 

Stručna služba nego zakonskim propisima se određuje na koji način se u stvari utvrđuje 

kategorizacija zemljišta. Na osnovu nekih parametara kojih ima u zakonu desetak. Stručno 

ovlaštena tijela utvrđuju kojoj kategoriji pripada određeno zemljište. (NATAŠA PERIĆ – 

Dobro.) Znači, to što vi govorite da nešto prva ili treća kategorija ne određuje niko nego to 

stručno se od (NATAŠA PERIĆ – Nemate više pravo na repliku.) od stručnih (HASIB HIRKIĆ 

– Ispravka nije replika.) Molim? (HASIB HIRKIĆ – Ništa ništa samo ti nastavi.) Završio sam 

svoje nemam, šta ćeš kome ću objašnjavati? 

   

HASIB HIRKIĆ  

 

Kada sam rekao da nismo dobili ništa zvanično. Nešto smo trebali dobiti prošlo Vijeće. 

(NATAŠA PERIĆ – Nemoj Anele molim te dobacivati.) Nešto smo trebali dobiti prošlo Vijeće 

i trebalo je to tačno biti i jasno precizirano šta i kako. Sad možemo o tome raspravljati i pričati. 

Ja znam da ste vi pozicija da ćete vi uraditi ono što vam se kaže. Ali evo mi nećemo pristat na 

to. Mi ćemo biti protiv toga. (NATAŠA PERIĆ – Dobro.) I mislim da bi trebali biti protiv toga 

svi ovi iz opozicije.  

 

NATAŠA PERIĆ  

 

U redu. U redu. Admir Čavalić za diskusiju se javio. Izvolite. Neka se pripremi Esana. 

(SELMA ĆATIBUŠIĆ – A ja poslovnička?)  Aha. Poslovnička Selma.  

 

SELMA ĆATIBUŠIĆ 

 

Ništa evo član 71. Zabranjeno dobacivanje govorniku s mjesta, odnosno ometanje 

govornika na bilo koji drugi način. Ovo je prema predsjedavajućoj. Molim vas nemojte kolegu 

Anela.(NATAŠA PERIĆ – Pa niste me dobro čuli. Upozorila sam.) Ne. Ne. Ovo je da zaštitim 

ipak integritet kolege. (NATAŠA PERIĆ – Izvinite ali ja sam Anela upozorila. Niste čuli. ) Ni 

jedne nije upozorenje, tako da Anele ni jedne nije upozorenje. Tako da evo molim vas je ova 

poslovnička. 

  

NATAŠA PERIĆ  
 

Vijećnik Admir Čavalić. Neka se pripremi vijećnica Esana Kavazbašić. 

ADMIR ČAVALIĆ 

 

Hvala puno predsjedavajuća. Dakle pažljivo sam slušao ove diskusije. Nisam se 

uključivao ranije. Samo bih volio nekoliko stvari-zaključaka da predložim. (NATAŠA PERIĆ 

– Molim vas tišina samo. Zaključci je li?) Prije svega dakle, vezano za ovaj koncept tržišne 

vrijednosti. Iako razumijem da se u pravu, pogotovo u privrednom pravu dakle, pokušava 

konceptualizirati tržišna vrijednost naročito nekretnina, to je vrlo teško uradit. Dakle, kod 

nekretnina iz dana u dan se znaju mijenjati stvari iz sedmice u sedmicu pogotovo ako imamo 

neki balon formiran. Ono što je jasno sada imamo tendenciju rasta cijena nekretnina pogotovo 

ako je riječ o Stupinama. Vjerovatno će ovo biti vrlo dobra investicija i tu se slažem sa 

kolegama koji su to potencirali. Dakle, moguće da se mogla i bolja cijena u ovim pregovorima 

ostvariti. Mislim da je ovo nizak iznos iako relativno puno pola miliona djeluje, ali vrlo nisko 

u kontekstu date nekretnine i date lokacije. S hodno tome tražio bih da mi se dostavi ovaj 

Elaborat kojeg je radio kolega vještak ekonomske struke.  

Možda ne bi bilo loše, mada zakon to ne propisuje da se traži više vještačenja kada 

govorimo o ovoj nekretnini dakle, o ovim kada su izuzetne vrijednosti nekretnine. Znači, da 

imamo barem dva vještaka koja će uraditi vještačenje neovisno, pa da onda ista možemo 

komparirati jer moje iskustvo sa vještacima pri procjeni tržišne vrijednosti jeste da mogu 

postojati značajne varijacije. Dakle, između različite procjenjene vrijednosti dva vještaka a 

kamoli da uzmete deset vještaka da rade Elaborate. Svako će imati nekakvu različitu procjenu 

tržišne vrijednosti napominjem, ne knjigovodstvene ili slično nego tržišne vrijednosti. Što 

znači nije problematično ako to neko dovodi u pitanje. 

Ja predlažem pošto vidim zaista da je ova tačka otišla u tačku ako tako mogu kazat, da 

donesemo zaključak da odložimo izjašnjenja za narednu sjednicu dok ne dobijemo više 

Elaborata, više informacija jer ipak je riječ o pola miliona konvertibilnih maraka i prodaja 

vrijedne nekretnine. Malo prije kolega Hirkić je kazao to ode u nepovrat. Ako se proda gotovo 

je. Ne možemo to vratit tu odluku. Dakle, ja predlažem da malo se spuste strasti. Hladne glave. 

Nigdje se nama ne žuri. Mislim da se i investitoru nigdje ne žuri. Da mi hladne glave dakle, do 

naredne sjednice skupimo više materijala da dobijemo ovaj Elaborat i moj zaključak je da to 

odgodimo. Dakle, što da ne. Mislim ne vidim zašto bi morali žuriti jer svejedno je da li ste 

pozicija ili opozicija. Slažem se sa kolegom Admirom i potvrđujem to u formi zaključka. On 

je kazao da se ova sredstva, ako se proda ako se usvoji ova odluka namjenski koriste za 

Direkciju za izgradnju ili inače za izgradnju. Stavljam to kao zaključak ispred kolege Admira 

Hasanbašića on je to predložio ali nije formulisao u formu zaključka. Dakle, da se namjenski 

tih pola miliona iskoristi za izgradnju. I generalno dakle, zaključak dajem. Ako je riječ o 

nekretninama više vrijednosti koristi u buduće više vještačenja. Dakle, od različitih vještaka da 

dobijemeo Elaborate. To je to. Hvala. 

 

NATAŠA PERIĆ  
 

U redu. Hvala Admire. Sljedeća za riječ se javila vijećnica Esana Kavazbašić 

Huskanović.  

 

ESANA KAVAZBAŠIĆ HUSKANOVIĆ  

 

Ja živim na Stupinama već par godina i moram zaista priznati da mi smeta ova gradnja 

koja se trenutno odvija na čitavom dijelu Stupina jer zgrade koje se trenutno tamo grade to je 

očaj u arhitektološkim, arhitektonskim rješenjima. Toliko su ružne znači kockice poslagane 

jedna do druge, nigdje veze jedna s drugom, nikakve estetike znači, zemlja je ponuđena, 

prodana oni su izgradili to što su izgradili. To postaje jedno izuzetno ružno naselje. Ono postaje 

sramota grada.  

Ljudi mi moramo razmišljati malo o estetici grada. Mi moramo razmišljati o zelenim 

površinama. Ja imam četvero djece. Živimo na Stupinama. Moja djeca se nemaju gdje otići 

igradi, jer jedini park koji se trenutno tamo nalazi je uništen. Znači, sav je u blatu. Znači, djeca 

dođu kući bukvalno im moram prati patike od blata. Pa mi živimo u gradu. Nismo mi u nekoj 

nedođiji. Ne možemo tek tako. (nerazgovjetno izgovorena riječ op.a.) Jest interes to prodati. 

Najlakše je prodati ali šta dalje?  

Da li može nekako da usvojimo neki zaključak. Ako ćemo mi prodat ovo za pola 

miliona tu parcelu gdje će taj novac biti utrošen. Znači, da mi na Gradskom vijeću u narednom 

periodu dobijemo trag od tog novca gdje će on biti potrošen da znamo. Jer evo godinu dana 

sam u ovom Vijeću. Prvi put sam u politici. Čitavo vrijeme mi nešto prodajemo. Gradi se kod 

Binga tamo prema Crvenim Njivama onaj dio, gradi se ovdje na Stupinama. Mislim postajemo 

grad betona. Nama treba zelenih površina. Nemojte molim vas da idemo ovo što su kolege 

rekle. Pa daj da ne prodajemo na kraju krajeva. Hajmo nešto sačuvat. Hajmo nešto sačuvat za 

buduće generacije. (NATAŠA PERIĆ – Dobro.) Toliko od mene. 

 

NATAŠA PERIĆ  

 

Hvala vam. Zaključujem raspravu vijećnika.  

Stavljam na izjašnjavanje Odluku o prodaji nekretnine u vlasništvu Grada Tuzla 

neposrednom pogodbom i davanju saglasnosti na zaključenje ugovora o prodaji i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je ODLUKA O PRODAJI NEKRETNINE U VLASNIŠTVU GRADA 

TUZLA NEPOSREDNOM POGODBOM I DAVANJU SAGLASNOSTI NA 

ZAKLJUČENJE UGOVORA O PRODAJI usvojena sa,  

20 glasova za, 1 vijećnik je bio protiv i 7 suzdržanih.  

 

Dajem pauzu od 10 minuta radi konsultacija sa većinom. (Pauza.) 

 

Molim vijećnike da se vrate u salu.  

 

Nastavljamo sa sjednicom. 

 

Zamolit ću sekreta da pročita zaključke proistekle iz diskusija. 

 

SLAĐANA KRAJINA – sekretar Gradskog vijeća Tuzla  

 

- Gradsko vijeće Tuzla traži da se u naselju Stupine, na jednoj od zelenih površina, 

izgradi dječji park, imajući u vidu veliki broj novoizgrađenih objekata u ovom naselju.  

-  Gradsko vijeće Tuzla traži da se ubuduće sav novac koji se dobije od prodaje zemljišta 

za izgradnju ulaže u kupovinu novog zemljišta za građenje.  

- Gradsko vijeće Tuzla traži da se razmotre zakonske i faktičke mogućnosti da Grad 

Tuzla ubuduće protuvrijednost za prodaju nekretnina ne uzima u novcu nego u skladu sa 

izvršenim procjenama vještaka u poslovnim prostorima koji će Grad Tuzla dalje iznajmljivati. 

- Gradsko vijeće Tuzla traži da se sredstva dobijena prodajom ovog zemljišta usmjere 

za Direkciju za izgradnju Tuzla.  

- Gradsko vijeće Tuzla traži od Službe za geodetsko i imovinsko-pravne poslove da se 

ubuduće ako je riječ o nekretninama veće vrijednosti pribave i mišljenja više sudskih vještaka.  

NATAŠA PERIĆ  

 

Molim vijećnike da se izjasne. Molim? (OMER BERBIĆ – Poslovnička.) Poslovnička. 

Vijećnik Omer Berbić. Izvolite.  

 

OMER BERBIĆ  

 

Mene zanima po Poslovniku da li je definisano kako se za zaključke glasa pošto bi ja 

za određene zaključke odavde koji su proizašli iz diskusija pojedinih vijećnika glasao ZA za 

ostale NE ili SUZDRŽAN. Mi sada ako glasamo za sve zaključke ja ne znam kako ću glasat 

jedino suzdržan? (NATAŠA PERIĆ – Pa dobro. Ako hoćete da glasamo pojedinačno može.) 

Može.  

 

NATAŠA PERIĆ 

 

Hajde hajde čitajte. 2 minute pauza. Molim većinu samo ovdje malo da...(Pauza.) 

 

Molim sekretara da pročita pojedinačno svaki zaključak. (HASIB HIRKIĆ - Može li 

poslovnička?) Može. 

 

HASIB HIRKIĆ  
 

Tražimo mi 5 minuta pauze kao opozicija da se usaglasimo oko svega. 

  

NATAŠA PERIĆ  

 

U redu. (Pauza.) 

 

Molim sekretara da pročita pojedinačno svaki zaključak.    

 

SLAĐANA KRAJINA – sekretar Gradskog vijeća Tuzla  

 

Prvi zaključak:   

- Gradsko vijeće Tuzla traži da se u naselju Stupine, na jednoj od zelenih površina, 

izgradi dječji park, imajući u vidu veliki broj novoizgrađenih objekata u ovom naselju. 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je zaključak koji je pročitala sekretar Gradskog vijeća:   

- Gradsko vijeće Tuzla traži da se u naselju Stupine, na jednoj od zelenih površina, 

izgradi dječji park, imajući u vidu veliki broj novoizgrađenih objekata u ovom naselju, 

jednoglasno usvojen,  27 vijećnika je glasalo za, niko nije bio protiv i nije bilo 

suzdržanih.  

 

SLAĐANA KRAJINA – sekretar Gradskog vijeća Tuzla 

 

Sljedeći zaključak:  

-  Gradsko vijeće Tuzla traži da se ubuduće sav novac koji se dobije od prodaje zemljišta 

za izgradnju ulaže u kupovinu novog zemljišta za građenje. 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da pročitani zaključak nije dobio potrebnu većinu, 

9 vijećnika je glasalo za, 1 je bio protiv i 18 suzdržanih. 

  

Molim sljedeći zaključak. 

 

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla traži da se razmotre zakonske i faktičke mogućnosti da Grad 

Tuzla ubuduće protuvrijednost za prodaju nekretnina ne uzima u novcu nego u skladu sa 

izvršenim procjenama vještaka u poslovnim prostorima koji će Grad Tuzla dalje iznajmljivati. 

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da pročitani zaključak nije dobio potrebnu većinu,  

9 vijećnika je glasalo za, niko nije bio protiv i 19 suzdržanih. 

 

 Molim sljedeći zaključak. 

 

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla traži da se sredstva dobijena prodajom ovog zemljišta usmjere 

za Direkciju za izgradnju Tuzla. 

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Molim vas nemojte dobacivati sa 

mjesta. Glasanje je okončano. 

Konstatujem da pročitani zaključak nije dobio potrebnu većinu,  

9 vijećnika je glasalo za, 1 je bio protiv i 19 suzdržanih. 

 

Molim sljedeći zaključak. 

 

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla traži od Službe za geodetsko i imovinsko-pravne poslove da se 

ubuduće ako je riječ o nekretninama veće vrijednosti pribave i mišljenja više sudskih vještaka.  

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da pročitani zaključak nije dobio potrebnu većinu,  

9 vijećnika je glasalo za, niko nije bio protiv i 20 suzdržanih.  

Prelazimo na jedanaestu tačku Dnevnog reda:  

 

AKCIONI PLAN ZA DJECU GRADA TUZLE 2022-2024  
 

Predlagač je gradonačelnik Grada Tuzla.  

Obrađivač je Služba za kulturu, sport, mlade i socijalnu zaštitu.  

Materijal su razmatrali: Komisija za mlade, obrazovanje i sport i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Ima li potrebe da se pročitaju izvještaji komisija? (Nema.)  

Otvaram raspravu klubova vijećnika. Vijećnica Selma Ćatibušić ispred Kluba 

Platforme za progres.  

 

SELMA ĆATIBUŠIĆ 

 

Što se tiče ove tačke drago mi je da je jedan ovakav dokument svakako došao na Dnevni 

red. Ono što mi je bojazno, bojazan jeste što nisam sigurna na koji način i kako će se navedene 

stvari implementirati i hoće li se uopšte raditi na tome.  

U prethodnom svom je li djelovanju u Gradskom vijeću i radu najviše sam se bavila 

predškolskom djecom. Konkretno pogotovo djecom koja nisu na žalost obuhvaćena javnim 

vrtićem iz razno raznih razloga a ne samo zato što roditelji žele djecu staviti isključivo u 

privatne vrtiće što samtram da je svakako pravo svakog roditelja obzirom da svi ovdje plaćaju 

i javni vrtić, ali naravno i zbog nekih drugih stvari kao što je nedovoljan kapacitet u vrtiću, 

odnosno Javnoj ustanovi „Naše dijete“ i to je jedna od stvari na koji bi se referisala i kroz ovaj 

je li plan rada, tj. kako je već definisano u naslovu samog dokumenta.  

Smatram da svi zajedno trebamo zaista da radimo i da Grad ukoliko hoće da govori o 

nekoj strategiji za djecu, ukoliko želimo da budemo grad i mladih ljudi i djece i da radimo na 

našoj i njihovoj zajedničkoj budućnosti prvenstveno moramo zaštiti i sačuvati djecu 

predškolskog obrazovanja. 

Boravak u vrtiću mora i treba biti omogućen svoj djeci u gradu bez obzira da li se radi 

o privatnim vrtićima ili javnim vrtićima. Smatram da se na neki način svakako vrši 

diskriminacija pogotovo prema roditeljima i djeci koja zbog nemogućnosti u kapacitetima 

javnog vrtića nisu u mogućnosti da je li budu u istom, da plaćaju tu neku duplo manju cijenu 

za razliku od privatnih vrtića. 

S druge strane ni Javna ustanova „Naše dijete“ nema vrtiće u svim dijelovima grada. 

Nedovoljna pristupačnost kada su u pitanju, sama mjesta tih vrtića govori o tome koliki je to 

zapravo problem.  

Što se tiče, što se tiče ove problematike sa je li privatnim vrtićima sam, tj. roditeljima 

koja imaju djecu u privatnim vrtićima govore o tome da oni ne samo da plaćaju boravak je li 

svojoj djeci u privatnim vrtićima koji iznose po duplo većim cijenama nego samim tim 

finansiraju i javnu ustanovu. 

Grad Tuzla ukoliko želi da govori opet ponavljam o strategiji za djecu moramo 

omogućiti svoj djeci subvencioniranje jednog dijela boravka u vrtiću. Znači, ukoliko se radi o 

privatnim ustanovama da Grad Tuzla makar pola iznosa subvencionira. To bi se moglo za 

početak riješiti sa pola miliona maraka u budžetu ili u rebalansu budžeta ili u narednom 

budžetu. Evo ja sam sakupila preko 2000 potpisa roditelja koji insistiraju da se ovakva praksa 

uvede. Ovo već se radi u Kantonu Sarajevo u gradu Banja Luci i mislim da i Tuzla treba 

napraviti iskorak kada su te stvari u pitanju. 

Nadalje, na čemu posebno treba da radimo jeste zaštita djece sa poteškoćama u razvoju. 

Smatram da djeca sa poteškoćama u razvoju nisu dovoljno zaštićeni, pogotovo ne ni u našim 

javnim vrtićima. Da se na njima vrši jedan vid pa hajde mogu slobodno da kažem i 

diskriminacije zato što se vrlo često ta djeca odbijaju iz naravno razno raznih razloga. 

Vjerovatno zbog nemogućnosti je li boravka tj. zbog nepostojanja dovoljno kako stručnih 

osoba tako uopšte i kapaciteta u samom ljudstvu jer djeci sa poteškoćama u razvoju treba veća 

pažnja i iziskuje neke naravno i dodatne troškove od samog Grada tako da smatram da je ovo 

jedan dokument koji je trebao svakako davno biti na stolu. Ali bez obzira radilo se to o 

regulacionim planovima, o strategijama za mlade, o strategijama za djecu ukoliko zaista to 

bude samo mrtvo slovo na papiru nema potrebe ni da to bude na ovom stolu.  

Tako da nadam se da će Gradsko vijeće zajedno i opozicija, a i najviše kolege iz vlasti 

prepoznati koliki je ovo zapravo problem, koliko je ovo zapravo potreba i koliko na kraju ako 

već moram i to da spomenem bi i sami oni pokupili tih političkih pojena koji su svakako eto 

očigledno svima vrlo važni i da poradimo na ovome da zaista zaštitimo svu djecu ovog grada. 

Da pokažemo da je Tuzla grad koji želi da se ovdje rađaju, da ovdje ostaju djeca koja će posle 

postati omladinci, omladinke ovoga grada i ostati u ovome gradu. Tako da voljela bih još 

jednom apelirati i pozvati vas da zajedno pričamo o ovoj temi, da pokrenemo ovu temu. To 

nisu veliki novci u pitanju.  

U gradu Tuzla ima preko 400 djece u privatnim vrtićima a njihov boravak iznosi od 

300 maraka pa nadalje. Ša bi se desilo kada bi u jednom trenutku svi roditelji te djece ispisali 

svoju djecu i upisali ih u javne vrtiće koji ne bi mogli sav taj kapacitet pokriti.  

Ja svakako podržavam naravno otvaranje novih vrtića kako javnih tako i privatnih koji 

ispunjavaju određene standarde i uslove, ali samo završni radovi na dva vrtića su iznosili 

400.000 maraka što opet ponavljam podržavam otvaranje novih vrtića. Ali za tih 400.000 

maraka mogli smo subvencionirati ako ništa djecu koja se već jako dugo nalaze na listi čekanja.  

Podržat ćemo i mi kao Klub vijećnika Platforme za progres ovaj dokument ali molim 

vas da zaista se posvetimo ovom problemu (NATAŠA PERIĆ – U redu.)  i da ga iznesu ako 

treba i vijećnici i vijećnice iz pozicije ali da zajedno ga riješimo i pokažemo da ovo jeste Grad 

mladosti.  

 

NATAŠA PERIĆ  

 

U redu. Hvala Selma. Sljedeći za riječ se javio vijećnik Admir Čavalić ispred Kluba 

Stranke za Bosnu i Hercegovinu i Naše stranke. 

 

ADMIR ČAVALIĆ  

 

Hvala puno predsjedavajuća. Prije svega da kažem dakle, izlaganje će u jednom dijelu 

biti slično kao kod kolegice Selme. Nismo se unaprijed dogovorili a vezano za ove predškolske 

ustanove.  

Međutim, prije toga želim navesti da će Klub Stranka za BiH i Naša stranka podržati 

dakle, ovaj Akcioni plan. Smatramo da je to vrlo bitno za naš grad i bilo bi dobro dakle da 

svako od nas pročita ove preporuke. Posebno dakle nadležne službe predstavnici Grada i da 

ispune iste i aktivnostima pogotovo dakle, jer to bi znatno unaprijedilo životni standard naše 

djece dakle, u ovom gradu. Kvalitetno je urađen. Metodološki dakle, jasan koncept 

obrazovanje, zdravstvo, socijalna pitanja, sigurnost i konačno sport-kultura u kontekstu djece 

fokusu djeca. Nažalost ovaj dokument priča jednu tužnu priču. 

Na strani 9 možete vidjeti dakle, kako je prirodni priraštaj dakle, negativan kada 

govorimo o Tuzli minus 1193 građana 2021. godine. Zatim tendencija od 2018. godine dakle 

minus 626, minus 803, minus 746, 2020. godine. A gore vidimo da je 2008. npr. iako je bio 

negativan prirodni priraštaj bilo minus 74. Dakle, sada smo, gubimo na hiljade ljudi svake 

godine zbog činjenice da se ne rađa toliko djece koliko umire starih. Znači, Tuzla defakto je 

grad staraca što se gore može vidjeti po strukturi stanovništa i ovo će biti poseban izazov. Zato 

je bitan ovaj dokument. Dakle, staro stanovništvo ostaje, mladi uglavnom idu.  

Ono što meni problematično je što se u dokumentu dakle, to je i činjenica da imamo 

manji broj djece upisane u osnovne škole i ta tendencija je jasna od 2013. godine kako se navodi 

u dokumentu. Uglavnom na strani 9, odnosno strani 13 objašnjava činjenicom da imamo lošu 

političku situaciju u državi i ekonomsko stanje dakle, ovo je. To su neki meta uzorci dakle, to 

su najlakši odgovori.  

Međutim, u Bosni ne dešavaju se na isti način dakle, ove negativne tendencije. Dakle, 

u nekim gradovima ima više djece koja upisuju osnovnu školu u nekim nema. U nekim brže 

nestaje populacije u nekim sporije. Mislim da Tuzla nažalost spada u grad gdje zaista brzo 

nestaje populacija i to treba da nas zabrinjava, treba da nas žalosti. Ako neko kao argument 

navede izgradnju dakle, kupovinu stanova i sl. morate uzeti u obzir da je obično riječ o dijaspori 

dakle, predstavnicima naše dijaspore koji hvala Bogu troše svoj kapital, višak kapitala kako bi 

obezbjedili dakle stan i tako se vezali za domovinu.  

Ono što mi smeta ovo je kolegica Selma dobro adresirala jeste previše fokusa na javnu 

predškolsku ustanovu iako većina djece ide u privatne predškolske ustanove. Dijete je dijete u 

našem gradu bez obzira išlo u javnu ili privatnu predškolsku ustanovu. Zakon treba da ga isto 

posmatra. Napominjem. Radio sam nedavno jedan dokument za UNDP gdje smo naveli dakle, 

da je to jedna sistemska diskriminacija.  

Mi svakako podržavamo djecu u javnim predškolskim ustanovama kroz subvenciju 

Grada Tuzla i to su dakle milionski iznosi i onda makar možemo uključiti u izradi ovog 

Akcionog plana predstavnike privatnog predškolskog obrazovanja i nije mi jasno zašto nisu 

uključeni. Jer kažem većina djece u našem gradu ide u privatne predškolske ustanove. Ne 

možemo ignorisati tu djecu dakle, to dijete je dijete ha išlo u javnu ha išlo u privatnu i tako da 

nismo dobili ni fidnek dobar. Samo jedna rečenica pazite. Puno se piše o javnom predškolskom, 

evo na strani 12, na strani 11, svašta. I onda na kraju, mislim ovo je malo interesantno kaže u 

gradu Tuzli postoji sedam privatnih predškolskih ustanova tačka. I to je to. To je jedina rečenica 

koja se navodi za privatne predškolske ustanove. Mislim da se moglo malo kvalitetnije tu. Da 

se moglo pojačat ali nisu bili predstavnici istih. To je jedan od nedostataka ovog inače dobrog 

akcionog plana.  

Tu su i kontradikcije. Npr. na strani 12 se kaže da Grad Tuzla daje 1,8 miliona 

konvertibilnih maraka za „Naše dijete“ Tuzla kako bi obdanište bilo citiram, dostupno za 

socijalno ugrožene građane. Međutim, na strani 15 se navodi da je jedan od problema našeg 

predškolskog obrazovanja što se kriteriji favoriziraju zaposlene roditelje. Što znači, po 

dokumentu ispada da mi dajemo naše dijete kako bi socijalno ugroženi išli tu, a onda kasnije 

se navodi po istom dokumentu da kriteriji nisu dobri jer favoriziraju zaposlene roditelje. To je 

nešto što sam ja ranije upozoravao.  

O čemu se radi? Javne predškolske ustanove bi trebali da favoriziraju socijalno 

ugrožene i djecu sa posebnim potrebama a privatne predškolske ustanove bi trebale u stvari 

načelno ako možemo tako kazati da favoriziraju zaposlene roditelje. O čemu se radi? Dakle, 

potpuno je izvrnuta filozofija u našem gradu nažalost a šta to znači? Mi subvencioniramo djecu 

kroz javno predškolsko obrazovanje kojim su roditelji hvala Bogu imučni. Čiji su roditelji 

imućni a s druge strane privatne predškolske ustanove ne rijetko uzimaju pa se to organizuje 

nekako plaćanje na rate ili neke druge modalitete, čak i kompenzacija, djecu čiji su roditelji 

slabijeg imovinskog stanja. Moramo to promijeniti dakle. Ja sam dobio neformalno informaciju 

da se to neće promijeniti. Hoće se promijeniti samo je pitanje kad. U Kantonu Sarajevo već se 

mijenja ta praksa. U Banja Luci mijenjaju tu praksu. Naš grad će to promijeniti bez obzira ko 

je predložio dakle, da li ja to odmah sada naveo ili Selma svejedno, to će se promijeniti 

definitivno ali bi volio da to ubrzamo i da budemo prvaci tu.  

Mada pazite. Na strani 17 se kaže: Potrebno je i to podržavam mjera raditi aktivacije, 

stimulacije i podticaje privatnim obdaništima. Dakle, opet jedna kontradikcija. Opet tu mjeru 

koju smo mi predložili na raspravi o budžetu koja je odbačena, ovo Akcioni plan nudi. Zbog 

tog ćemo podržat taj gdje se kaže treba. Evo ovo Selma što je maloprije govorila to se na strani 

17 i kaže da to treba uradit.  

I također na strani 11 se kaže da treba stipendirat prevoz djece. GIPS takođe što smo 

predlagali i to treba podržat.  

Na strani 22 se navodi da nedostaje pedijatara u Domu zdravlja Tuzla. To mislim da je 

uvažena doktorica Lejla često potencirala i vidim da je bila član izrade, tima izrade ovog 

Akcionog plana i hvala joj na tome. Evo još jedan dokument koji forsira DZ da reaguje da 

zaposli te pedijatre i da ih pošalje na specijalizaciju jel ne može više. Odoše stariji pedijatri u 

penziju imat ćemo taj Gap imat ćemo jaz gdje neće biti nekoga da liječi našu djecu adekvatnog 

takođe ima još dobrih aktivnosti za Dom zdravlja i ja preporučujem zaključak da Dom zdravlja 

pod hitno usvoji mjere aktivnosti predložene u Akcionom planu koje su izuzetne.  

Na strani 25 se navodi dječiji doplatak. Bilo bi dobro da se to uradi. To je Kantonalni 

nivo. Moja zamjerka. Trebalo bi to u Akcionom planu dodati u samu tabelu Akcionog plana 

kao jednu od mjere aktivnosti. Nije dodato. Navodi se da bi trebalo to (nerazgovjetno 

izgovorena riječ op.a.)  

Na strani 41 priča se o stanju okoliša. Nažalost samo jedan paragraf o aerozagađenju. 

Zašto? Nisam vidio, a ispravite me ako griješim da je ovdje učestvovao u izradi ovog Akcionog 

plana neko ko se bavi ekologijom i aerozagađenjem. Možda griješim i zbog toga je možda 

nedostatak dakle, nije dodatno napisano. (NATAŠA PERIĆ – Privodite kraju molim vas.) 

Imam još dvije minute. Hvala.  

Dalje. Vezano za isti bilo bi dobro i evo to dajem u formi zaključka da dobijemo u 

narednih 6 mjeseci i tako svakih 6 mjeseci izvještaj o realizaciji ovog Akcionog plana. Da ne 

bude ovo samo jedan od dokumenata, strateških dokumenata koji je mrtvo slovo na papiru jer 

napominjem. Čestitka timu. Čestitka službi koja je vodila ovaj proces i sam sam sudjelovao 

par puta i znam kako se to radi na dobrovoljnoj bazi,  s iskrenim namjerama i sl. Dozvolite da 

Gradsko vijeće podrži i dajte da Gradsko vijeće pritisne sve one koji su navedeni ovdje u 

Akcionom planu u tabeli da urade nešto da oni to zaista i urade.  

Također evo jedna izuzetna inicijativa iz Akcionog plana i predlažem da to bude u formi 

zaključka. Da se u čekaonicama za djecu u Domu zdravlja Tuzla kreira mini biblioteka i ja 

predlažem da svako od nas kao vijećnik da donira dakle knjige i sl. To je jedna dobra inicijativa. 

Ne znam ko je predložio u okviru Akcinog plana ali mislim da je izuzetna da nam ne promakne.  

Predlažem zaključak Gradskog vijeća da se pod hitno to formira i da Gradski vijećnici 

doniraju knjige za tu djecu koja će tu čitati dakle, slikovnice i sl. Hvala vam puno uz napomenu 

da mi je ostalo još 30 sekundi.  

 

NATAŠA PERIĆ  

 

Dobro. Imat ćemo na umu. Sljedeći za riječ se javio vijećnik Admir Hasanbašić ispred 

Kluba Tuzlanska alternativa. Izvolite.  

 

ADMIR HASANBAŠIĆ 

 

E hvala predsjedavajuća. Naime, mnogi gradovi i općine u Bosni i Hercegovini su već 

usvojili ovaj Akcioni plan za djecu, a evo napokon danas i Grad Tuzla, odnosno Gradsko vijeće 

treba da usvoji ovaj Akcioni plan za period 2022-2024 godina što je u biti prvi lokalni zvanični 

dokument koji se bavi isključivo problematikom djece.  

Izradu ovog Akcionog plana treba reći da je iniciralo Udruženje „Zemlja djece“ u Bosni 

i Hercegovini i to u drugoj polovini 2018. godine. Zaista im se zahvaljujem na takvoj jednoj 

ideji, a već u oktobru 2019. godine radna grupa na čelu sa Asjom Redžić izradila je ovaj 

Akcioni plan ali zbog pandemije koja je bila u prethodnom periodu nije moglo doći na 

razmatranje na Gradsko vijeće, ali evo danas će to da bude usvojeno.  

Ja bih pohvalio ovu radnu grupu koja je zaista kroz tri faze odradila ogroman, ogroman 

posao. Kao što se može vidjeti tamo su sprovedene razne ankete, intervjui, upitnici, zatim 

konsulatacije sa ekspertima iz pojedinih oblasti, fokus grupe i na kraju je organizovana Javna 

rasprava. Zaista, zaista to je jedan ogroman, ogroman posao i ovaj Akcioni plan za djecu je 

zaista odlično urađen. 

Treba istaći da ovaj Akcioni plan za djecu ima jasnu i misiju i viziju i što je jako bitno 

da su definisane i odgovorne osobe za praćenje realizacije ovog Akcionog plana. Znači, nije to 

samo ono mrtvo slovo na papiru i ajde da idemo u proceduru. Znači, imaju odgovorne osobe i 

znači jedna koordinaciona grupa koja će praviti, odnosno pratiti kako će se realizovati ovaj 

Akcioni plan. 

Naime, izvršena je i odlična SWOT analiza i plan akcija i to za pet sektorskih grupa po 

oblastima. Ja bih ovdje istakao neke stvari a zaista se slažem sa svim onim što su prije mene 

istakli koleginica Selma Ćatibušić i moj imenjak Admir Čavalić tako da taj dio neću, neću 

pominjati, ali evo želim reći da u ovom planu akcija su jasno definisane sve mjere, indikatori, 

aktivnosti, nosioci tih aktivnosti, vremenski okviri i svakako izvor finansiranja.  

Ovdje kod izvora finansiranja je jako bitno reći da se u Akcionom planu nije oslonilo 

samo na sredstva budžet, budžet, budžet nego i donatorska sredstva. Znači, da će se ići i u tom 

smijeru da se obezbjede sredstva mimo Budžeta Grada Tuzla. 

Ovdje za realizaciju ovog Akcinog plana za djecu ključnu ulogu imamo i mi kao 

Gradski vijećnici. Ja bih se zaista zahvalio svim vijećnicima i vijećnicama koje su u 

prethodnom periodu podnjele jako, jako puno inicijativa i to koje se odnose na segment 

povećanja prostornih kapaciteta Javne ustanove „Naše dijete“ kako bi se povećao obuhvat 

djece predškolskim odgojem i obrazovanjem. Zatim povećanjem broja pedijatara i drugog 

stručnog kadra da bi se obezbjedila kvalitetna primarna zdravstvena zaštita za svako dijete. 

Zatim, kreiranje socijalne karte Grada Tuzla što je jako bitno. Zatim izgradnja pješačko-

biciklističkih staza i one razne inicijative za postavljanje horizontalne i vertikalne signalizacije 

u blizini škola, a sve u cilju sigurnosti naše, naše djece.  

I svakako evo i danas smo hajde da kažemo kroz jedan zaključak inicijativu donijeli, a 

to je izgradnja i rekonstrukcija hajde da kažemo sportskih terena i znači onih dijelova koji su 

vezani za sport, odnosno da djeca imaju prostor da vrše rekreaciju i da obavljaju neke tjelesne, 

tjelesne vježbe. 

Treba istaći što je navedeno u Akcionom planu, a to je da je i Grad Tuzla za 2021. 

godinu izdvojio 4% iznosa iz budžeta što je za svaku pohvalu za razliku od viših nivoa gdje je 

taj iznos mnogo, mnogo manji.  

Zaista, na kraju evo moje iskrene čestitke svima koji su učestvovali u kreiranju ovog 

Akcionog plana za djecu Grada Tuzle 2022-2024 i naravno Klub vijećnika Tuzlanske 

alternative će podržati ovaj Akcioni plan. Hvala.  

 

NATAŠA PERIĆ  

 

U redu hvala. Sljedeći za riječ se javio vijećnik Alen Kapidžić ispred Kluba SDP-a 

Tuzla. 

ALEN KAPIDŽIĆ  
 

Hvala predsjedavajuća. Pa evo čitajući ovaj dokument naravno slažem se sa svim 

predsjednicima koji su diskutovali da je to dokument stvarno dobra, sa dobrim mjerama i 

preporukama koje su date u ovom cijelom dokumentu je li za svaki od ovih segmenata koji je 

obrađivan i sa definisanim rokovima kad bi to kad bi to trebalo da se realizuje je li i naravno 

podržavam ovo što je kolega Čavalić rekao da neke stvari stvarno treba ubrazat. Ali ne čudi da 

je dokument ovako dobar evo na strani 6 kada pogledate ovu radnu grupu koja je bila 

imenovana kao nosilac izrade ovog Akcionog plana vidi se da je stvarno veliki broj stručnih 

ljudi bio uključen u izradu ovog dokumenta. Kako udruženja, predstavnika javnih ustanova, 

naravno na čelu sa Asjom Redžić koja je glavna u službi i evo i vidite veliki broj udruženja i  

sportskih klubova itd. i naravno da je rezultat takve saradnje ovako dobar, dobar dokument. 

Ja ću se bazirati ovdje na ovaj dio koji se odnosi na sportske aktivnosti. Zašto? Zato što 

imam rezultate jednog istraživanja iz 2019. godine u kojem sam bio evo uključen i to je hajde 

moram naglasiti da je jedino istraživanje takvog tipa na području grada Tuzle.  

Ono što mene evo kad sam čitao taj dio vezan za sport na strani 40 se kaže u jednom 

dijelu. Fizička neaktivnost djece pogotovo adolescenata negativno utiče na njihov pravilan 

fizički i duhovni razvoj što istovremeno umanjuje regrutnu bazu za vrhunski sport, a dugoročno 

može ugroziti zdravlje građana.  

Ako ima dijete u mlađim uzrasnim kategorijama bilo kakve abelacije psiho-fizičke 

abelacije znači, to ga automatski isključuje od postizanja bilo kakvih vrhunskih rezultata. 

Međutim, mi imamo problem što imamo tjelesnu neaktivnost djece koja je povezana sa 

pojavom gojaznosti a gojaznost se smatra kao vodeći zdravstveni problem u svijetu je li i 

nastaje hajde da kažemo kao posljedica dizbalansa između energetskog unosa i energetske 

potrošnje.  

Šta je da kažemo šta bi šta bi to bila gojaznost je li. Gojaznost može, može nastati je li 

kako može nastati? Može nastati i mogu značajno uticat na nastanak gojaznosti i genetski 

faktori i metabolički poremećaj ali ipak da kažemo da su glavni faktori koji dovode do pojave 

gojaznosti faktori okoline, uslovi okoline.  

Znači, kad raspravljamo o tome treba reći da. Ja ću vam iznjeti znači, rezultate ovog 

istraživanja i hoću da kažem da je ovo istraživanje provedeno na oko 2600 učenika. Znači, od 

toga 1329 učenika i 1255 učenica. Kad pogledamo i ovdje se u jednom dijelu znači, ovog 

dokumenta Akcionog plana kaže: Rezultati istraživanja Udruženja građana „Zemlja djece“ 

pokazuje da su najčešći razlozi hajde da kažemo neuključenosti u sportske aktivnosti djece loša 

materijalna situacija u porodicama i nemogućnost plaćanja visokih članarina. A vidite i socio-

ekonomski faktori značajno doprinose pojavi gojaznosti. Zatim, nemogućnost nabavke 

sportske opreme kao i troškovi prevoza do sjedišta lokalnih klubova a vidite gore u prethodnom 

dijelu se navodi da mi u gradu Tuzla imamo dobre početne kapacitete Grada u sportskoj 

infrastrukturi. Pa kažemo da imamo recimo dva zatvorena, grad raspolaže sa dva zatvorena 

sportska terena, 17 otvorenih sportskih terena i 22 sportska igrališta u 15 mjesnih zajednica.  

E vidite sad. Sad ću vam reći rezultate istraživanja. Na osnovu ovog što sam vam rekao 

kakav je uzorak bio znači, istraživanje je provedeno na učenicima i učenicama od prvog do 

četvrtog razreda u svih 27 škola sa područja grada Tuzle. Ja sam izvadio samo mali, jer stvarno 

je obilno istraživanje. Ja sam izvadio samo mali dio.  

Od 1329 učenika njih 791 ili 59,5% se bavi s nekom od sportskih aktivnosti, a čak 

40,5% učenika ili njih 538 se ne bavi niti jednim sportom. Kod djevojčica 43,6% se bave nekim 

sportom, a 56,4% ne treniraju niti i jedan sport. Mjerili smo znači i naravno i BMI (Body Mass 

Index) koji ukazuje da li neko može imat potencijalnog (nerazgovjetnoizgovorena riječ op.a.) 

a evo sad kad kažemo da su  ovo testiranja recimo pokazatelj nekog opšteg fizičkog stanja ali 

ukoliko imamo je li i slabu pokretljivost i lošu pokretljivost bilo kojeg segmenta tijela pretilo 

dijete znači, to nam u budućnosti u prespektivi možemo imati predispozicije za razvoj oboljenja 

kako lokomotornog sistema tako i metaboličkog i kardiovaskularnog.  

Rezultati u ovom istraživanju kažu da čak je od ukupnog, na ukupnom uzorku i učenika 

i učenica 35,3% je pretilo. Znači, ima povećanu tjelesnu masu konkretnije. Kod dječaka je to 

39,7% a kod djevojčica 31,2%. Vidite s obzirom na ovako stanje mi sad kažemo hajde ovi koji 

se bave sportom i tjelesnom aktivnošću je li. Mi kažemo. Ako govorimo o motoričkim 

sposobnostima recimo bazično motoričkim sposobnostima kažemo da svaka ta sposobnost je 

genetski uslovljena vidite i zato je bitno da sa ovom djecom rade ljudi koji su školovani, koji 

su obučeni za to.  

Zašto vam ovo govorim? Jer su djeca u ovom fleksibilnom periodu, a sad ću vam dati 

jedan primjer. Mi smo recimo u ovom istraživanju poredili našu djecu sa nekim drugim gradom 

i više gradova je tu u pitanju, ali recimo u varijabli koja procjenjuje skok udalj i mjeri 

eksplozivnu snagu dobili smo da su djeca manje, imaju manji nivo eksplozivne snage u odnosu 

na tu djecu u drugim gradovima.  

Zašto ovo govorim? Ako ne radi stručnjak sa njima, a na početku sam rekao da su djeca, 

da su te motoričke sposobnosti genetski uslovljene. Znači, ako u tačno određenom periodu ne 

djelujete trenažnim sredstvima nikad dijete neće dostići genetski potencijal.  

E šta to znači? Ja imam prijedlog. Znači, mi smo svakako kao Klub SDP-a ćemo podržat 

ovaj dokument, ovaj Akcioni plan, ali imam jedan prijedlog hoćete li ga u formi zaključka ili 

prijedloga kako god hoćete ali bih volio da se on što prije realizuje. 

Znači, na osnovu i ja ću vam ustupiti rezultate ovog istraživanja da vidite otprilike 

koliko se od tog djece bavi sportom, koliko se ne bavi. Kojim sportovima se bave. Gdje postoji 

mogućnost za promociju  određenih vrsta sporta je li, a s obzirom na ove prostorne kapacitete 

mislim da vrlo lako možemo riješiti određene stvari. Mi ne možemo reći članarine su visoke u 

sportskim klubovima pa dijete ne može da trenira zato što nema para. Moramo nešto uradit po 

tom pitanju.  

Znači, s obzirom da imamo, da imamo ovakve hajde da kažemo prostorne kapacitete 

moj prijedlog je da mi u skoro vrijeme sjedemo sa recimo predstavnicima Sportskog saveza 

Grada Tuzle, sa službom. Sa ovim udruženjima koja su bila u radnom tijelu i radila ovaj 

Akcioni plan da svi zajedno napravimo jedan sastanak da vidimo na osnovu ovih prostornih 

kapaciteta kolko nam treba para. Da li će to biti na rebalansu budžeta, da li će biti kroz donacije 

ne znam, evo da sjedemo da počnemo pričat o tom. Da angažujemo 5-6 osoba koji su stručne 

osobe. Završile fakultet je li da rade sa ovom djecom, a sastanak bi poslužio u tu svrhu 

(NATAŠA PERIĆ – Može.) da vidimo znači šta treba da rade, na koji način, koja nam je 

oprema potrebna i naravno da sad kažemo mogo bi se napraviti i neki raspored aktivnosti i na 

koji način to sve sprovesti. Drugi način može biti i ova sredstva koja mi dajemo već iz budžeta 

sportskim klubovima. Da se napravi možda i neki pravilnik za dodjelu tih sredstava, ali da se 

u to uključe znači, kolko ti sportski klubovi koji apliciraju na dodjelu sredstava imaju djece 

koja ne plaćaju članarinu i da se svakako sredstva koja se dodjeljuju iz budžeta se dodjeljuju 

na osnovu broja članova znači i to prvenstveno djece ovog uzrasta. Evo to. Toliko. 

 

NATAŠA PERIĆ  
 

Dobro hvala. Ovo ide kao zaključak. Sljedeća za riječ se javila vijećnica Lejla 

Osmančević. Izvolite. 

 

LEJLA OSMANČEVIĆ  
 

Zahvaljujem predsjedavajuća.  Klub vijećnika SBB-a će naravno prihvatiti ovaj 

Akcioni plan metodološki dobro sa vrlo jasnim smjernicama i uputama, ali evo ja kao dio radne 

grupe u proširenom sastavu sam dužna neke stvari pojasniti barem kad je u pitanju zdravstvena 

zaštita djece. Osnovno pravo svakog djeteta je pravo na zdravstvenu zaštitu i to je 

neprikosnoveno, to je znači ono osnovno pravo, ali na kvalitetnu, kvalitetnu zdravstvenu 

zaštitu. 

U ovom izvještaju je dio koji obično Dom zdravlja Tuzla u svom izvještaju godišnjem 

o radu i poslovanju izbacuje, a to je broj pedijatara na nivou Doma zdravlja Tuzla. Kad uzmemo 

standarde i normative i saberemo znači broj timova u odnosu na broj djece Centar za 

imunizaciju konsultativne preglede i primarnu pedijatrijsku djelatnost to je sve skupa 11 koma 

5 pedijatara. U ovom izvještaju je navedeno da ih je 9 i ja ću kad god i bilo koja tačka dnevnog 

reda koja se bude prožimala kroz rad ovog Vijeća uvijek govoriti o ovom problemu i načinu 

na koji se treba riješiti problem Pedijatrijske službe Doma zdravlja Tuzla. 

Ovo jeste 9 pedijatara ali oni nisu sigurno radno aktivni. Neki su otišli u mirovinu, neki 

od ovih pedijatara su na bolovanju zbog istrošenosti i više puta smo predlagali ja i kolege, 

kolega Damir način na akoji to treba riješiti i jedan od načina jeste znači ponovno vraćanje. Ja 

moram iskoristiti priliku da kažem opet ovaj Akcioni plan i to treba da uđe u zaključak barem 

ću ja to predložit, a ne znam da li ćete prihvatiti, a to je vraćanje specijalizacije školske i 

adolescentne medicine u Pravilnik o specijalizacijama.  

Zašto ovo govorim? I sam direktor Doma zdravlja je u jednoj od vijećničkih pitanja i 

predložio kad je u pitanju problem Pedijatrijske službe i načina koji se može riješiti jeste da se 

vrati u pravilnik. Ja ću Gradsko vijeće sad obavijestiti da će Udruženje Pedijatara Bosne i 

Hercegovine sa svoje ustrane uputiti zahtjev za vraćanje prema zamjenici Ministra zdravstva 

Marini Beri. Ja bih voljela da i ovo Gradsko vijeće nas na neki način podrži u tom smislu. To 

je ono u nekom dugoročnom periodu. 

Ono što bi takođe volila da razjasnimo a to je ovaj podatak. Ipak stopa smrti dojenčadi 

je broj koji je vrlo ozbiljan i koji ako je već ovdje i stavljen trebalo ga je barem izanalizirati. Ja 

kako god sam to metodološki ili bilo kojom statističkom analizom pokušala da uklopim u ovaj 

stvarni broj koji ja imam nisam mogla, pa bih volila da mi neko ko je ovdje prisutan od 

obrađivača objasni, s obzirom da sam evo opet ponavljam dio ove radne grupe i želila bi da mi 

da mi objasne šta znači ovih stopa smrtnosti 29,35%. Eto toliko. Hvala.  

 

NATAŠA PERIĆ  

 

U redu hvala koleginici Lejli. Sljedeći za riječ se javio Nedžad Jusić. Izvolite Nedžade.  

 

NEDŽAD JUSIĆ  

 

E hvala vam. Ja ću pokušat da budem što kraći. Znači, imamo Akcioni plan za djecu 

grada Tuzle od 2022 do 2024 i evo kolege i kolegice su rekli da je izuzetno kvalitetno urađen 

i ja se slažem s tim (NATAŠA PERIĆ - Molim vas tišina.) da je on izuzetno kvalitetno urađen 

i ja se nadam na kraj krajeva kad budemo imali prvi izvještaj o realizaciji Akcionog plana za 

djecu da ćemo imat konkretne rezultate ovog Akcionog plana i da će on biti za dobrobit djece.  

I ovo je politički akt znači nije zakonski akt. Akcioni plan svaki je politički akt i on se 

predlaže, preporučuje određenim službama i drugima da reaguju da rade, ali ja sam siguran u 

tome da će naše službe zadužene za realizaciju pomenutog Akcionog plana izuzetno kvalitetno 

raditi na implementaciji istog i da ćemo imati u narednom periodu konkretne rezultate. 

Ja nemam nikakvih kritika na kraj krajeva na ovaj Akcioni plan, na ove aktivnosti. 

Možda samo jednu sugestiju. Hajde to možda ukoliko dođe 2024 godine ili ranije do izmjene i 

dopune pomenutog Akcionog plana možda da se obrati pažnja jel ovaj Akcioni plan je za 

dobrobit svakog djeteta i vidim ovdje u Akcionom planu da je se radna grupa vodila određenim 

domaćim i međunarodnim pravom, odnosno određenim konvencijama koji regulišu ovu oblast. 

Između ostalog ja bi samo stjeo da podsjetim da takođe Konvencija o regionalnim manjinskim 

jezicima također i verifikovana i potpisana u Bosni i Hercegovini. Bosna i Hercegovina je 

potpisala i ja barem lično mislim da pravo svakog djeteta, da je dobrobit svakog dijeta bez 

obzira iz koje grupacije dolazi je da izučava, da uči, da se obrazuje na svom maternjem jeziku.  

Ne vidim ovdje ni jedan korak. Ništa ne vidim ovde da će se u nekom narednom periodu 

raditi il preporučiti određenim  ustanovama obrazovnim ili bilo kojim drugim da bilo šta 

poduzmu za dobrobit djece nacionalnih  manjina a sve u skladu sa Konvencijom o regionalnim 

manjinskim jezicima da him se omogući da li fakultativna nastava ili bilo šta drugo da ne 

zaborave svoj maternji jezik, da budu  ono što jesu i mislim da je to za dobrobit svakog djeteta 

da bude ono što jeste, a ne da mu mi kreiramo šta će ostvariti to dijete, to biti i ta porodica i 

možda samo u nekom narednom periodu ukoliko dođe do određenih izmjena i dopuna ovog 

Akcionog plana možda o tome da se razmisli ipak za dobrobit djece nacionalnih manjina je da 

oni znaju svoj maternji jezik, odnosno da im se omogući sistemsko izučavanje, odnosno učenje 

maternjeg jezika. Hvala. I normalno ja ću podržati ovaj Akcioni plan u ovom kako jeste 

napisano. 

 

NATAŠA PERIĆ  

 

U redu. Zaključujem raspravu klubova vijećnika. Otvaram raspravu vijećnika. Prvi za 

riječ se javio Elvir Bijedić.  

 

ELVIR BIJEDIĆ  

 

Zahvaljujem predsjedavajuća. Ma zaista želim da kao vijećnik pozdravim izradu 

ovakvog jednog Akcionog plana koji se po prvi put našao ispred Gradskih vijećnika Grada 

Tuzle i zaista je ovako kako bih rekao obuhvatio širok spektar aktivnosti. 

Dosta toga je već rečeno. Kolega kapidžić je dosta izrekao kad su u pitanju testiranja u 

kojima sam dakle i ja učestvovao. Poražavajuće su to, apsolutno poražavajuće brojke i ne bih 

se vraćao na to. Međutim, postavljamo pitanje šta je moguće uraditi da se takve stvari 

preveniraju.  

Zadovoljstvo mi je vidjet u ovom Akcionom planu dosta stvari koje su inicirane dakle, 

na ovom Gradskom vijeću i koje su odavde otišle i tiču se dakle i bezbjednosti djece u 

saobaćaju i činjenica je da je Služba za komunalne poslove, izgradnju i pitanje mjesnih 

zajednica zaista, zaista dosta toga uradila u smislu izgradnje trotoara, ležećih plicajaca, 

usporivača brzine, pa postavljanje saobraćajnih znakova upozorenja i obavještenja i zaista sve 

čestitke na tome.  

Dakle, ono što je još bitno napomenuti, a ne znam, nisam primjetio ovdje dakle i 

odavdje iz ovog Gradskog vijeća je otišla i inicijativa za smanjenje uticaja aerozagađenja na 

djecu predškolskog uzrasta. Dakle, u svim obdaništima Javnim ustanovama „Naše dijete“ su 

postavljeni prečišćivači zraka dakle, koji se koriste u zimskom periodu dakle, tako da i s te 

strane ovaj grad i Gradska uprava na inicijativu ovog Gradskog vijeća zaista učinila i takav 

napor. Dakle, nešto što se moglo odmah i hitno uradit.  

Na tragu diskusije kolege Kapidžića koja se tiče uključivanja u sport djece. Dakle, 

zaista je potreban jedan značajan projekat masovnog karaktera dakle, sa školskom i 

studentskom populacijom da se maksimalno uključimo u sportske aktivnosti i mislim da je to 

tema o kojom možda bi se mogla napraviti ako ništa bar tematski dio neke sjednice u narednom 

periodu. 

Želim da naglasim u okviru diskusije u izvještaju Doma zdravlja, a kasnije i ja sam 

inicirao temu sistematskih preventivnih pregleda dakle, evo koristim priliku evo i ovdje još 

jedan zaključak da se maksimalno uključimo dakle u preventivnu zaštitu sportista, mladih 

sportista dakle svih uzrasnih kategorija na način da se rade kvalitetni sistematski pregledi jer 

stvari koje se dešavaju kojima smo svjedoci svakodnevno se ne dešavaju nekome drugom. Vrlo 

je bitno dakle da se odrade kvalitetni sistematski pregledi.  

Bio sam u Komisiji za dodjelu sredstava na Kantonalnom nivou sportistima i sportskim 

kolektivima i ono što sam našao je da niti jedan jedini feninig nije bio planiran za zdravstvenu 

zaštitu sportista niti je iskorišten po tom pitanju. Smatram zaista to tragičnim i mišljenja sam 

dakle, da ta sredstva trebamo tražiti, odnosno da iniciramo evo kroz formu zaključka da se na 

nivou Kantona kroz dodjelu sredstava oba-vezno planiraju sredstva za zdravstvenu zaštitu 

mladih sportista.  

Ja ću biti kratak. Samo još dva zaključka što je moguće kraće. Dakle, ono što još 

nalazim a to je da u osnovnim i srednjim školama vrlo često možemo vidjeti plasman 

nevjerovatno nezdrave hrane u smislu dakle, grickalica, čipsa, koka kola. Ovdje sjede ljudi 

dakle, koji su nastavnici i siguran sam da to mogu prepoznat ako postoji ja zaista ne znam. Mi 

možemo isto u formi zaključka da apelujemo školama ili ministarstvu da se i s te strane 

pokušamo prevenirat pretilost koja je uzela nevjerovatno maha o čemu je pričao kolega 

Kapidžić. 

Dakle, još samo jedan zaključak i završit ću. Znam da sam možda i preduži bio, predug 

bio kad su u pitanju konzumiranje dakle duhanskih proizvoda. Mi smo na ovom Vijeću i u 

prethodnom mandatu imali razgovore na temu da tako kažem ukoliko mi možemo zabraniti 

distribuciju, odnosno posluživanje nargila maloljetnim osobama dakle, maloljetnicima do 18 

godina. Ne znam da li je moguće istaknuti takvu jednu zabranu. Da li je to nivo, pa evo mislim 

pitanje možda inspekciji da li je to nadležnost Gradske inspekcije ili možemo to tražit od viših 

nivoa vlasti.  

Isto tako stvari i sa kladionicima. Tu su stvari jednostavnije znači, da se pojača 

inspekcijski nadzor u kladionicama i da se strogo kažnjavaju svi oni koji dopuštaju ulaz djeci 

ispod 18 godina u takve, u takve objekte. Evo. Hvala vam ljepa. 

 

NATAŠA PERIĆ  

 

U redu hvala. Sljedeći za riječ se javio vijećnik Alen Ovčina. Izvolite.  

 

ALEN OVČINA  

 

Doba dan. Prije svega pozdravio bih sve vijećnice i vijećnike i naravno sve ostale 

prisutne. Sigurno da ovaj Akcioni plan ima za ideju stvoriti pozitivnu i podsticajnu klimu za 

optimalan rast i razvoj svakog djeteta. Izrazio bih veliko zadovoljstvo i naravno pohvalio bih 

izradu ovog Akcionog plana. Meni kao sportisti je drago vidjeti da nadam se je li da napokon 

dolaze ti bolji dani za našu da kažem djecu i samim tim to će biti jedan veliki iskorak u 

njihovom razvoju.  

Evo i danas smo imali diskusiju povodom „Zelenog kamena“. Mislim da će to takođe 

biti pozitivna stvar koja bi je li mogla da pozitivno utiče na razvoj naše djece. Toliko. Hvala. 

 

NATAŠA PERIĆ  
 

U redu hvala. Sljedeća za riječ se javila vijećnica Esana Kavazbašić Huskanović. 

Izvolite.  

ESANA KAVAZBAŠIĆ HUSKANOVIĆ 

 

 Zaista želim pohvaliti izradu ovakvog jednog plana naročito što se tiče djece. Želim 

čestitati svima onima i zahvaliti se onima koji su učestovali u njegovoj izradi jer smatram 

izuzetno važnim da mi počnemo voditi računa o djeci u gradu Tuzli.  

Jedna od mojih prvih inicijativa je bila a što su podržali kolega Admir Čavalić i Selma 

Ćatibušić jeste da se izjednače djeca u privatnim i javnim ustanovama obdaništima jer smatram 

da tu postoje određena diskriminacija, jer zašto bi mi subvencionirali znači u javnoj ustanovi a 

ne u privatnoj ustanovi. Roditelji jednostavno i u jednoj i u drugoj ustanovi rade na različitim 

raznim mjestima, imaju različita primanja. Jesam za to znači, da u javnoj ustanovi idu više 

djeca od roditelja koji su socijalno ugroženi, dok u privatna mogu ići znači, djeca gdje roditelji 

imaju velika primanja, odnosno imaju rade obadvoje, jer tu isto moramo napraviti razliku u 

nivou plata znači koja imaju oba roditelja znači, da li je to osnovna, minimalna plata ili je neki 

veći iznos tako da i u tom smijeru znači, treba ići u to subvencioniranje. Znači, jedan roditelj 

ako zarađuje 1000 maraka i roditelj koji zarađuje 400 maraka jednako je subvencioniran u 

javnoj ustanovi što je van svake pameti. 

Što se tiče ovih prečišćivača zraka zaista je pohvalno, ali smatram da je to trebalo isto 

uraditi i podržati znači privatna, privatne vrtiće jer djeca u privatnim vrtićima jednako moraju 

imati zdrav i čist zrak košto moraju imat i u Javnoj ustanovi „Naše dijete“.  

Takođe jedna od mojih inicijativa u prošlom periodu su bile znači, da trebamo 

stimulisati sport kod djece. Naša djeca nemaju sport iz tog razloga što su članarine izuzetno 

skupe. Vi ako imate dvoje djece u prosjeku trebate platit negdje između 120 i 150 

konvertibilnih maraka mjesečno što smatram izuzetno visokim iznosom i mnogi roditelji to ne 

mogu da priušte svojoj djeci i znači, smatram da Grad na neki način da treba subvencionirati 

tu djecu i pomoći im znači , ako su dobri u sportu da mogu učestvovat u tim aktivnostima.  

Ja sam odrasla u vremenu kada su u sastavu škola postojale sekcije. Znači, imali smo 

košarkašku sekciju, rukometnu sekciju, atletsku, gimnastičku sekciju i ne znam zašto je to 

ukinuto sad u školama? Zašto još uvijek ne postoji ta mogućnost znači, da djeca u sastavu svoje 

škole mogu imat različite sekcije, sportske sekcije gdje bi oni mogli birat kojim bi se sportom 

bavili i to bi bilo besplatno. Znači, nama su organizovali naši nastavnici koji su tu bili, koji su 

radili tu u školi i znači te sekcije su se održavale nakon nastave. Znači, u tom možda pravcu bi 

mogli ići da stimulišemo djecu i da stimulišemo taj sport i sportske aktivnosti. Jer nije dovoljno 

samo što oni imaju fizičko u sastavu svog Nastavnog plana i programa već jednostavno i da se 

pokažu ona djeca koja su izuzetno dobra na tim sekcijama da se mogu uključiti u buduće 

klubove.  

Smatram da je izuzetno agresivno i jako moramo krenuti u rješavanja aerozagađenja to 

je najveći neprijatelj naše djece. Znači, to je ubica. To je tihi ubica naše djece. To mora biti 

riješeno u nekom normalnom narednom periodu, možda do 4 do 5 godina kada ćemo mi 

smanjiti ove vrijednosti PPM-a i ostalih čestica koje su u zraku i koje svakodnevno znači truju 

našu djecu.  

Takođe smatram da treba uvest karton rasta. Znači, za djecu u osnovnim i srednjim 

školama ne postoji karton rasta koji bi trebao. Normalno u svim zapadnoevropskim zemljama 

znači imate taj karton rasta gdje se jednostavno pravi prognoza koliko će dijete narasti, mjere 

se kosti i ostalo i onda se može prevenirat neka oboljenja znači, možemo zaključiti koja su 

oboljenja i ostalo. Tako da ovo je dobra osnovu na koju trebamo još puno toga raditi ali 

smatramo da na sve moguće načine trebamo podržati i stimulisati djecu i u sportskim 

aktivnostima i zdravstvenim. Hvala. 

NATAŠA PERIĆ  

 

Hvala vama. Vijećnik Omer Berbić. Izvolite.  

 

OMER BERBIĆ  

 

Hvala ljepo. Ja ne znam da li smo mi uopšte svjesni u kolikom smo mi problemu i 

koliko hitna mora biti naša reakcija. 

Kada sam čitao ovo meni je najbitnija bila informacija prvo o prirodnom priraštaju a 

drugo je koliko imamo manje djece u srednjim školama. Prirodni priraštaj 2018-te nam je bio 

u minusu 626, a 2021. u minusu 1193 skoro se uduplao minus što znači da mi duplo više 

umiremo nego što djece rađamo. Ovo nije nešto, ali znači imamo ozbiljan problem i trebamo 

ga hitno adresirati i to se ne može adresirati samo pomoću ovog Akcinog plana za djecu koji 

je dobar nego se mora cijeli sistem okrenuti naopačke. 

Uzimamo podatke, egzaktne podatke. 2013. ili četrnaste godine je broj upisanih u 

odnosu na 2021. u srednjim školama bio veći za 40%. Znači, broj djece u srednjim školama 

nam se smanjio za 40% u Tuzli i to će se vrlo teško riješiti ovim Akcionim planom. 

Ovaj Akcioni plan je dobar zato što adresira puno problema. Od Doma zdravlja, 

parkova, nečistog zraka itd. ali me podsjeća na onu anegdotu koja se po Bosni priča. Došli kaže 

političari pred izbore i napravit ćemo vam park u jedno selo. Pa kaže dobro. Pa napravit ćemo 

vam školu. Pa kaže dobro. Pa napravit ćemo vam i školsko igralište. Pa dobro. Ali mi nemamo 

djece. Pa i to ćemo vam napraviti.  

Nažalost mi smo sada u situaciji da mi više nemamo djece ni po prigradskim mjesnim 

zajednicama, ni po selima oko Tuzle ni po opštinama oko Tuzle ni po gradovima oko Tuzle. 

Ako ovako nastavimo Tuzla će živjeti do kad žive okolne opštine, okolni gradovi dok će imati 

neki prirodni priraštaj stanovništva ovdje, a autothonog tuzlaka, kad kažem autothoni, ljudi koji 

su rođeni u Tuzli uskoro neće biti. Ovakav prirodni priraštaj je alarm, alarm za promjenu cijelog 

sistema u Tuzli. Alarm da probamo da postanemo brži, efikasniji i bolji. Da ovo Gradsko vijeće 

ne samo da donosi ovakve Akcione planove nego da insistira da se oni provode. Ovo je vrlo 

kvalitetan Akcioni plan. Izuzetno mi se sviđa. Adresira većinu problema koje naša djeca imaju. 

Ali pored ovog Akcionog plana moramo poraditi prije svega na ekonomiji, na poduzetništvu, 

na novim poslovnim zonama gdje će se ova djeca zapošljavat. Džaba nam sve ovo ako će na 

kraju oni opet preko granice.  

Mislim da su podaci koje sam ja ovdje iznjeo najbitnije nešto što sam ja vidio ovdje u 

ovom Akcinom planu, a to je činjenica i dokaz da Tuzla polako odumire. Ljudi ako se ne 

trznemo za 50-60-100 godina mislim da ćemo morat ili da uvozimo ljude, a neće ni toliko po 

ovim podacima, po ovom padu, ili ćemo polako kao nacija i kao grad da nestanemo.  

Potrebna nam je apsolutna promjena sistema i mi smo danas upozoravali na brojne 

stvari koje se u sistemu trebaju promijeniti. Prije svega u javnoj upravi kada govorimo o 

stručnim ljudima, stručnim ljudima, boljim ljudima, efikasnijoj javnoj upravi. Boljoj gradskoj 

organizaciji. Efikasnijoj gradskoj organizaciji. Boljim privlačenjem investitora. Ako to ne 

donesemo džaba nam ovi svi Akcioni planovi koji su fantastični i koji će ostati samo akt na 

papiru a doći ćemo u situaciju da ovo na papiru na papiru se neće prevesti u realnost. Jer jedno 

je. Mi ovdje, mi imamo i paušale i poslove a ljudi napolju žive sa 600 maraka ili 700 maraka i 

nije realno da će nam oni rađati djecu i da će Tuzla nastaviti da živi na njihovim plećima. Tako 

da. Evo ja vas pozivam trznite se i dajte da budemo efikasniji, bolji i da ovaj grad napokon 

okrenemo prema poduzetništvu, da krenemo da privlačimo kapital. Ako ga ne krenemo 

privlačiti džaba nam svi ovi dobri Akcioni planovi. Hvala vam ljepo.  

NATAŠA PERIĆ  

 

Hvala Omere. Za riječ se javio vijećnik Hasib Hirkić. Izvolite. 

 

HASIB HIRKIĆ  

 

Predsjedavajuća ja ne znam sad odakle da počnem imajući u vidu da ovaj Akcioni plan 

je prezentovan kako je prezentovan i zahvalit ću se znači obrađivaču i mogu reći da je ovo baš 

na bazi onoga istinitog što je i trebalo da Gradsko vijeće spozna neku istinu o Gradu Tuzla.  

Ne znam sad da krenem od ovoga što Omer kaže da će neko pravit to je najvjerovatnije 

za vladavine njegovog djeda bilo ovo i djecu pravili u školama tako da...(NATAŠA PERIĆ – 

Molim vas malo ozbiljnosti.) Oprostite. Rekao bih samo jednu stvar koja mi je baš zaparala 

uši. Naša uvažena kolegica Lejla Osmančević je dio tima, dio radne grupe i na osnovu ovoga 

svega što ja čujem i kroz diskusije i ovo sve postavlja nam pitanje da neko da objašnjenje na 

ovo sve znajući da neki su tek po primanju materijala saznali da su u radnoj grupi znači, da 

nisu svi učestvovali, nisu svi učestvovali u izradi ovog materijala. Ne znam onda koliko je sad. 

Ovo je stvarno opširno i  fino napisano, urađeno, dotjerano što kaže u red, ali me sad. Sad 

postavljam sam sebi pitanje. Ako članovi radne grupe sve ne znaju i postavljaju pitanja da neko 

objasni, ja ne znam šta je onda nama kao vijećnicima ovdje jasno. Mislim logično pitanje iz 

ovih diskusija se samo nameće. Ne mogu da vjerujem, ne mogu da vjerujem da je nešto rađeno, 

a da svi članovi tima ili grupe nisu bili dio ovoga. Hvala vam.  

 

NATAŠA PERIĆ  

 

Hvala Hasibe. Zaključujem raspravu vijećnika. (ZIJAH RIFATBEGOVIĆ – Ja sam se 

javio.) Molim? (SELMA ĆATIBUŠIĆ – Mogu li ja?) Aha. (ZIJAH RIFATBEGOVIĆ – Javio 

sam se ja. Hajde hoćeš Selma ti hajde ti? Ako može ona se prije javila? ) Ne bi ja rekla. Prvo 

se vijećnik Rifatbegović. (ZIJAH RIFATBEGOVIĆ – A izvinjavam se dobro. Mogu li ja?) 

Naravno. Hasibe isključite molim vas mikrofon. Izvolite Zijah. 

 

ZIJAH RIFATBEGOVIĆ  

 

Hvala vam. Ja ću vrlo kratko. Najprije želim da se zahvalim ovima koji su ovo napravili 

ovaj akt, sve ovo što su napravili i to sve ostalo.  

Ja ću vrlo kratko. Najprije bih pohvalio diskusiju koja, odnosno jednu analizu koju je 

proveo profesor Kapidžić. Vrlo detaljno, temeljno interesantnu analizu o gojaznosti kod djece. 

Lejla to može puno više od mene reći, ali vrlo interesantna analiza i poučna anliza iz koje se 

može dosta toga izvući. 

Ja bih zamolio samo da ovo što je profesorica Lejla pitala, a i ja bih se tome pridružio. 

Malo mi je ovaj 29,35% nešto mi to nije jasno. Bojim se da ovo ne djeluje deprimirajuće na 

mlade majke kad pogledaju da je to tolika smrtnost kod novorođenčadi, a ne vjerujem Lejla da 

je tolika. Bar ja ne mogu vjerovati da je. To bi bilo. To bi bilo katastrofalno je li. Tako da. Evo 

samo malo da nam to neko pojasni ko je. 

 

NATAŠA PERIĆ  
 

Dobro. Pojasnit će obrađivač. Jel to sve? Zijah jel to sve? (To je to.) Dobro. Vijećnica 

Selma Ćatibušić. Izvolite. 

SELMA ĆATIBUŠIĆ 

 

Pa nekako kada je u pitanju sport u gradu i drago mi je što smo govorili o tome i što se 

i Alen dotakao toga. Smatram da u gradu Tuzla za koje i dalje smatram i eto govorim da je to 

grad sporta svakako trebamo raditi na razvijanju te kulture i sporta. Subvencioniranje članarina 

za djecu je nešto što je po meni neophodno da postoji u ovom gradu ili ako ništa dijela opreme 

u samom klubu. Znam koliko je to djeci problem roditeljima. Kada treniraju u određenim 

klubovima i ne mogu je li finansirati svoju opremu. 

S druge strane smatram da bi Grad Tuzla morao imati jedan fond gdje će se čuvati neki 

novac za možda budućeg ili potencijalnog sportisu ili sportiskinju koja bi možda otišla i na 

Olimpijadu.  

S druge strane kada je kolega Čavalić spomenuo ekologiju. Prema istraživanju 

Udruženja za čist zrak u gradu Tuzla nažalost smatra se da nečist zrak koji trenutno i postoji 

nažalost u našem gradu najgori ishod imaju upravo djeca do 5 godina, tj. najteže djeluje na 

djecu do 5 godina.  

S druge strane ono što je i Esana rekla nadovezala bi se i na njeno i što je i kolega 

Bijedić spomenuo. Opet se vraćam na privatne i javne vrtiće. Svakako je pohvalno da postoje 

prečišćivači zraka u javnim vrtićima, ali evo moj zaključak je da se nabave obavezno 

prečišćivači zraka i u svim ostalim predškolskim ustanovama nebitno da li se radi o javnim i 

privatnim.  

Dalje, još jedan zaključak koji ću predložiti jeste da Grad Tuzla u narednom periodu će 

naći sredstva u budžetu za sufinansiranje sve djece predškolskog uzrasta nebitno da li oni bili 

u privatnim ili javni ustanovama.  

I na kraju jedan još zaključak jeste da Grad Tuzla će uraditi sve u narednom periodu je 

li za rješavanje problema aerozagađenja pogotovo zato što od tog problema najviše stradaju 

djeca do 5 godina, a evo ovom strategijom govorimo da nam je stalo do te djece.  

 

NATAŠA PERIĆ  

 

Hvala Selma. Damir Muratović. Izvolite.  

 

DAMIR MURATOVIĆ 

 

Evo vezano za Akcioni plan Klub SD BiH će naravno podržati Akcioni plan za djecu 

Grada Tuzla u ovom dvogodišnjem periodu. Ono što želim sugerisati i moje pitanje će se 

odnositi uz diskusiju znači, ova radna grupa za sigurnosti i zaštitu djece Grada Tuzle da li da li 

ostaje, da li nastavlja raditi u ovom periodu, da li će biti dopunjena nekim novim članovima ili 

ostaje u ovom sastavu?  

Što se tiče Akcionog plana sve ove Swot analize koje su urađene po poglavljima, 

odnosno po ovim odjeljcima smatram da su jako kvalitetne, kvalitetno urađene i smatram da je 

i obrađivač Služba, a i članovi radne grupe da su ambiciozno, možda i preambiciozno postavili 

neke ciljeve. Prije svega mislim za stručne kapacitete, prostorne kapacitete, subjektivne i 

objektivne uslove koje imamo nažalost takve kakve imamo u našoj državi.  

Što se tiče konkretnih stvari doktorica, koleginica Lejla Osmančević je podnijela 

odličan prijedlog. Ona je njega već u inicijativama na prethodniim sjednicama Vijeća 

ponavljala vezano za djecu školskog, školskog uzrasta. Da li će to ići kao zaključak, ja sličan 

takođe i predlažem s obzirom na ono što sam se i zalagao od početka rada u Vijeću. Moje se 

odnosi na djecu predškolske dobi, tako da bih predložio jedan zaključak u poglavlju 

zdravstvena zaštita znači, na strani 22 gdje je, gdje je ova sva statistika vezana za zdravstvenu 

zaštitu a to je da se ubaci sljedeće. Da li će to biti sugestija Domu zdravlja ili smjernica ili 

zaključak znači, kako god da se uDispanzeru za predškolsku djecu poveća broj ljekara 

pedijatara zbog kvalitetnije i sveobuhvatnije zdravstvene zaštite djece predškolske dobi.  

U prilog tome, već smo govorili o tome imate podatak znači samo da je 2017. bilo 

78000 pregleda, a evo već 2020. 132 i bez obzira što se tamo navodi da imamo 9 ljekara 

specijalista pedijatara mi znamo dole koji vodimo djecu znači, da vikendom imamo jednog, a 

radnim danima 2 u smjeni a na populaciju koju imate evo u Akcionom planu vidite kolika je ta 

populacija i smatramo da je stvarno premal broj angažovanih ljekara specijalista. Ne obazirući 

se na ove privatne zdravstvene ustanove smatramo da Domu zdravlja puno više treba  posvetiti 

pažnje tome a imali smo i onu sugestiju. Predsjedavajuća obavijestili ste me da je upućena 

(NATAŠA PERIĆ – Da.) prema Domu zdravlja da dopuni. To će ići prema Federalnom 

ministarstvu (NATAŠA PERIĆ – Jeste.) Znači, da se ti Federalni propisi mijenjaju i ono je 

bilo. Nama je u odgovoru došlo da evo i za ovo što smo spomenuli evo i doktorica Lejla i ja i 

za školsku i za djecu predškolske dobi da imamo problem da nema dovoljno specijalizacija a 

čak da se neke specijalizacije da su ukinute, tako da taj, taj podatak je jako bitan.  

Dužan sam reći. Ja sam već ovo što su doktor Zijah što je pitao na strani 21 stopa 

smrtnosti dojenčadi u gradu Tuzla. To sam. Pitao sam šeficu službe. Ona mi je rekla da se to 

odnosi na ukupan broj, postotak Grada Tuzle u odnosu na ostale općine. Znači, taj 29,35 jer 

izgleda na pravu kad se pogleda stvarno da je to i ja sam reagovao na isti način kao doktor a i 

vi, ali objašnjeno mi je da je to ukupan procenat grada Tuzle u odnosu na sve ostale općine, 

gradove na Kantonu. Toliko. Hvala. 

 

NATAŠA PERIĆ  

 

U redu hvala. Vijećnik Admir Čavalić. Izvolite.  

 

ADMIR ČAVALIĆ  

 

Hvala predsjedavajuća. Također dobio sam navedenu informaciju i automatski ta cifra 

nije problematična. Dakle, misli se na ukupan broj. Dakle, minimalan je ukupan broj u 

komparaciji sa ranijim godinama, a tu Tuzla prirodno učestvuje najviše zato što ima najveći 

broj stanovnika.  

Ja sam se javio samo da bi predložio dva zaključka vezano za predškolsko obrazovanje.  

Prvi zaključak je da Grad Tuzla ne pravi razliku između djece u privatnim i djece u 

javnim predškolskim ustanovama. Mislim da je ovo u skladu sa svim Međunarodnim 

konvencijama. Dijete je dijete. Svako dijete ima pravo bez obzira dakle, u koju predškolsku 

ustanovu ide. Dakle, zaključak da mi kao Gradsko vijeće podržimo da Grad Tuzla ne pravi 

razliku, ne pravi diskriminaciju između djece bez obzira da li idu u javnu ili privatnu 

predškolsku ustanovu. 

I drugi zaključak je da se krene sa procedurom izmjene Pravilnika za upis u javnu 

predškolsku ustanovu u smislu da isti bude inkluzivniji za roditelje slabijeg imovinskog stanja. 

Dakle, da se više vrednuju roditelji, ako je slučaj dakle jedno zaposleno jedno ne zaposleno ili 

oboje zaposleno slabijeg imovinskog stanja, minimalne plate i sl. nego li dva zaposlena 

roditelja sa visokim primanjima ili jedan zaposlen roditelj koji ima izuzetno visoka primanja i 

sl. Dakle, da se krenu izmjene te jer kažem moramo promijeniti tu paradigmu. Znam da je 

godinama tako bilo i u prošlom i slično i zadnja stvar.  

Treći zaključak da se dakle, pod hitno krene strateški sa povećanjem obuhvata djece 

koja idu u predškolske ustanove. Navodi se u Akcionom planu. To nisam naveo da tu 

zaostajemo. Dakle, zaostajemo. Ne samo Tuzla, ne samo Tuzlanski kanton. Čitava Bosna i 

Hercegovina zaostaje u komparaciji sa susjednom Srbijom, susjednom Hrvatskom ali i s 

drugim zemljama svijeta gdje je sasvim normalno da 80% djece ide u predškolske ustanove.  

Kako to da postignemo? To treba da postignemo kroz jačanje javnog ali isto 

kapacitiranje i podršku privatnom. Jer svejedno nam je. Ha išlo u javni ili privatni cilj je isti a 

to je da dijete ide dakle, u neku od predškolskih ustanova.  

Zašto je to bitno? Danas to uglavnom feministički dakle, lobiji potenciraju kako bi u 

stvari žene koje su kod kuće ili žene koje traže posao imale dakle vremena da se posvete malo 

i vlastitoj karijeri, da se posvete unapređenju vlastitog prosperiteta. Ovo je posebno bitno za 

samohrane majke dakle, a samohrana majka je na jedan način diskrimirana u smislu da je 

možda slabijeg imovinskog statusa, samohrana je, jedan je roditelj, možda ne može proći dakle, 

na ovaj u javni hajde da je podržimo. Hvala. Toliko. 

 

NATAŠA PERIĆ  

 

Hvala. Vijećnik Omer Berbić.  

 

OMER BERBIĆ  

 

Hvala. Evo ja imam jedno vrlo konkretno pitanje što se tiče samog Akcionog plana. 

Znači, ko je bio stručnjak za zaštitu životne sredine s obzirom da se niti u jednom momentu 

spominju individualna ložišta? Meni ovdje liči da je ovo više neki politički, odnosno politički 

stejtment Gradske uprave koja ne želi da prihvati da su individualna ložišta najveći faktor 

zagađenja.  

Sad ću vam citirati, zagađenje zraka i njegova opterećenost polutantima stanovnici 

grada Tuzla osjećaju tokom cijele godine. Ona je posljedica visoke emisije od energetskog 

sektora Termoelektrane. Zagađenje nastaje i usred rada brojnih privrednih subjekata, te 

opterećenjem tranzitnog lokalnog saobraćaja. Niti i jednom rečenicom se ne spominju 

individualna ložišta koji su najveći problem grada Tuzle.  

Pa evo samo da vidim u ovom momentu bi ja promijenio ovu zaštitu životne sredine. I 

volio bi da se to stavi kao zaključak da se stavi zagađenje zraka i njegova opterećenost bla bla 

bla, stanovnici grada Tuzle osjećaju tokom cijele godine. Ona je posljedica individualnih 

ložišta i onda visoke emisije od energetskog sektora. Znači, da se zna i da individualna ložišta 

pošto mislim da je veoma loše da se u Akcionim planovima ne spominju individualna ložišta. 

Hvala ljepo.  

 

NATAŠA PERIĆ  

 

Hvala vama. Zaključujem raspravu vijećnika. Zamolit ću Asju Redžić pomoćnika 

gradonačelnika za kulturu, sport, mlade i socijalnu zaštitu da odgovori na pitanja, pa prelazimo 

na glasanje. 

 

ASJA REDŽIĆ  - pomoćnik Gradonačelnika Službe za kulturu,  

                              sport mlade i socijalnu zaštitu 

 

Poštovana predsjedavajuća, dopredsjedavajući, drage vjećnice i dragi vijećnici ja se 

nadam da ću uspjeti svima odgovoriti jer sam ovdje napisala šta treba. 

Doktorica Lejla je pitala za smrtnost. To je vijećnik Damir Muratović odgovorio dakle, 

razgovarali smo neformalno i dakle, od ukupnog broja umrle novorođenčadi na području 

Tuzlanskog kantona 30% otpada na grad Tuzlu. 

Gospodin Čavalić je rekao da bi trebalo nakon šest mjeseci da se napravi izvještaj za 

ovaj Akcioni plan. Mislim da je šest mjeseci kratak period. Mi smo svakako mislili revidirati 

nakon godišnje revizije napraviti jedan izvještaj i vidjeti koliko toga smo uspjeli da uradimo 

jer za dvije godine se ne može sve riješiti koliko je ovaj period Akcionog plana 2022-2024 ne 

možemo sve riješiti. Ovo je kompleksan i zahtjevan dokument ali ono što prije svega bih htjela 

da iskoristim ovu priliku jeste da se stvarno zahvalim iskreno svim vijećnicima i svim 

vijećnicama i iz pozicije i iz opozicije zato što sam vidjela da kad su u pitanju djeca, kad su u 

pitanju socijalno ugroženi građani, kad je u pitanju sport, ta neka osnovna pitanja svi ste 

saglasni i svi ste istog mišljenja i svi radite stvarno za dobrobit svih građana i građanki Tuzle. 

Ono što e ovako. Dakle, mi nakon godinu dana kada napravimo reviziju ovog Akcinog 

plana vidjet ćemo koliko toga smo uradili i šta još trebamo uraditi. Ono što je bitno da dobijemo 

sve sugestije. Ja sam zapisala sve vaše sugestije i sve vaše prijedloge koje ste iznjeli ovdje na 

Gradskom vijeću i trudit ćemo se da realizujemo i ono što se i ne nalazi samo u Akcionom 

planu nego i dodatno dosta toga da realizujemo.  

Ne znam da li je bilo neko pitanje? Gospodin Berbić je pitao. Pazite. Pitali ste vezano 

za zaštitu okoliša. Pa zaštita okoliša je jedna dakle, peta oblast, sport, rekreacija, kultura, 

slobodno vrijeme, informisanje i zaštita okoliša. Mi se uopšte nismo toliko bavili zaštitom 

okoliša jel nije toliko bitno u ovom segmentu kada su u pitanju djeca od rođenja do petnaeste 

godine, mnogo je važnije ovo predškolsko obrazovanje, sport, slobodno vrijeme, zdravlje i 

zdravstvena zaštita zaštita djece, a zaštita okoliša dakle, je samo jedan dio jedan segment ove 

pete prioritetne oblasti koju smo...Zato nije toliko se bavilo i mislim da nije ni bio u radnoj 

grupi koliko ja vidim nikakav ekspert iz ove oblasti. (NATAŠA PERIĆ – Dobro. Hvala Asja.) 

Ja ne znam da li sam odgovorila na sva pitanja. (NATAŠA PERIĆ – Hvala vam.) Uglavnom 

prijatno. 

  

NATAŠA PERIĆ  

 

Hvala vam. Ništa. Stavljam   na izjašnjavanje Akcioni plan za djecu grada Tuzle 2022-

2024 i pozivam vijećnike da aktiviraju uređaje za elektronsko glasanje. Glasanje je okončano.  

Konstatujem da je AKCIONI PLAN ZA DJECU GRADA TUZLE 2022-2024 usvojen 

sa, 

20 glasova za, niko nije bio protiv i nije bilo suzdržanih.  

 

Pauza 10 minuta. Molim većinu da se sastanu. (Pauza.)  

 

Molim vijećnike da sjednu. 

 

Nastavljamo sa radom.  

 

Molim vijećnike da se vrate u salu.  

 

Molim sada sekretara da pročita zaključke proistekle iz diskusije.  

 

SLAĐANA KRAJINA – sekretar Gradskog vijeća Tuzla 

 

Evo ovako. Redom ćemo čitati zaključke. 

 

Prvi zaključak:  

- Gradsko vijeće Tuzla traži od Doma zdravlja Tuzla da hitno usvoji i realizuje mjere i 

aktivnosti predložene u Akcionom planu za djecu grada Tuzle 2022-2024 a koje se odnose na 

Dom zdravlja Tuzla. 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla traži od JZNU Dom zdravlja “Dr. Mustafa Šehović” Tuzla da 

hitno usvoji i realizuje mjere i aktivnosti predložene u Akcionom planu za djecu grada Tuzle 

2022-2024 a koje se odnose na ovu Ustanovu jednoglasno usvojen,  

25 vijećnika je glasalo za, niko nije bio protiv i nije bilo suzdržanih.  

 

SLAĐANA KRAJINA – sekretar Gradskog vijeća Tuzla 

 

Drugi zaključak:  

- Gradsko vijeće Tuzla traži od Resorne službe da jednom godišnje podnosi Gradskom 

vijeću Tuzla izvještaj o realizaciji Akcionog plana za djecu grada Tuzle 2022-2024. 

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla traži od Službe za kulturu, sport, mlade i socijalnu zaštitu da 

jednom godišnje podnosi Gradskom vijeću izvještaj o realizaciji Akcionog plana za djecu grada 

Tuzle 2022-2024. jednoglasno usvojen,  

26 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Treći zaključak:  

- Gradsko vijeće Tuzla traži od Doma zdravlja Tuzla da se u čekaonicama gdje borave 

djeca kreira mini biblioteka s tim da će i vijećnici Gradskog vijeća Tuzla donirati knjige za ovu 

biblioteku. 

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla traži od JZNU Dom zdravlja “Dr. Mustafa Šehović” Tuzla da 

se u čekaonicama gdje borave djeca kreira mini biblioteka s tim da će i vijećnici Gradskog 

vijeća Tuzla donirati knjige za ovu biblioteku jednoglasno usvojen,  

26 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Četvrti zaključak:  

- Traži se od Službe za kulturu, sport, mlade i socijalnu zaštitu da organizuje sastanak 

sa predstavnicima Sportskog saveza Grada Tuzle, predstavnicima udruženja koja su uzela 

učešće u izradi ovog Akcionog plana i vijećnicima kao i  drugim zainteresovanim subjektima, 

na kojima će se pokušati iznaći adekvatan način da što više djece u svim mjesnim zajednicama 

na području grada Tuzla bude uključeno u sportske aktivnosti, imajući u vidu značajnu ulogu 

tjelesne kulture i sporta na razvoj djece i omladine, a sa druge strane, poražavajuće rezultate 

provedenih istraživanja, te dobre početne kapacitete Grada u sportskoj infrastrukturi koji, su, 

nažalost, velikom broju djece nedostupna zbog loše materijalne situacije u porodicama, 

nemogućnosti plaćanja članarine, nemogućnosti nabavke sportske opreme i slično. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:  

- Traži se od Službe za kulturu, sport, mlade i socijalnu zaštitu da organizuje sastanak 

sa predstavnicima Sportskog saveza Grada Tuzle, predstavnicima udruženja koja su uzela 

učešće u izradi ovog Akcionog plana i vijećnicima kao i sa drugim zainteresovanim subjektima, 

na kojem će se pokušati iznaći adekvatan način da što više djece u svim mjesnim zajednicama 

na području grada Tuzle bude uključeno u sportske aktivnosti, imajući u vidu značajnu ulogu 

tjelesne kulture i sporta na razvoj djece i omladine, a sa druge strane, poražavajuće rezultate 

provedenih istraživanja, te dobre početne kapacitete Grada u sportskoj infrastrukturi koji, su, 

nažalost, velikom broju djece nedostupna zbog loše materijalne situacije u porodicama, 

nemogućnosti plaćanja članarine, nemogućnosti nabavke sportske opreme i slično jednoglasno 

usvojen,  

25 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Peti zaključak:  

- Gradsko vijeće Tuzla upućuje punu podršku Udruženju pedijatara u Bosni i 

Hercegovini kada je u pitanju poduzimanje aktivnosti u cilju vraćanja specijalizacije školske i 

adolescentne medicine u Pravilnik o specijalizaciji. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla upućuje punu podršku Udruženju pedijatara u Bosni i 

Hercegovini kada je u pitanju poduzimanje aktivnosti u cilju vraćanja specijalizacije školske i 

adolescentne medicine u Pravilnik o specijalizacijama i subspecijalizacijama zdravstvenih 

radnika i zdravstvenih suradnika jednoglasno usvojen,  

25 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Šesti zaključak:  

- Gradsko vijeće Tuzla smatra neophodnim maksimalno uključivanje svih u 

preventivnu zaštitu mladih i sportista svih uzrasnih kategorija radi masovnih i kvalitetnih 

sistematskih pregleda te se u tom cilju sugeriše Vladi Tuzlanskog kantona i resornom 

Ministarstvu da se planiraju finansijska sredstva za sistematske preglede sportista svih uzrasnih 

kategorija. 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla smatra neophodnim maksimalno uključivanje svih u 

preventivnu zaštitu mladih i sportista svih uzrasnih kategorija radi masovnih i kvalitetnih 

sistematskih pregleda te se u tom cilju sugeriše Vladi Tuzlanskog kantona i resornom 

Ministarstvu da se planiraju finansijska sredstva za sistematske preglede sportista svih uzrasnih 

kategorija jednoglasno usvojen, 

25 vijećnika vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Sedmi zaključak:  

- Gradsko vijeće Tuzla upućuje apel osnovnim i srednjim školama na području grada 

Tuzle kao i Ministarstvu obrazovanja i nauke Tuzlanskog kantona da poduzimaju adekvatne 

mjere i provode aktivnosti u cilju preveniranja pretilosti kod djece i mladih.  

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla upućuje apel osnovnim i srednjim školama na području grada 

Tuzle kao i Ministarstvu obrazovanja i nauke Tuzlanskog kantona da poduzimaju adekvatne 

mjere i provode aktivnosti u cilju preveniranja pretilosti kod djece i mladih jednoglasno 

usvojen,  

24 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Osmi zaključak:  

- Gradsko vijeće Tuzla traži od svih nadležnih organa i institucija da, u okviru svojih 

nadležnosti, poduzmu mjere i aktivnosti u cilju nadzora nad provođenjem propisa koji 

zabranjuju distribuciju odnosno posluživanje nargila maloljetnim osobama. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla traži od svih nadležnih organa i institucija da, u okviru svojih 

nadležnosti, poduzmu mjere i aktivnosti u cilju nadzora nad provođenjem propisa koji 

zabranjuju distribuciju odnosno posluživanje nargila maloljetnim osobama jednoglasno 

usvojen,  

25 vijećnika je glasalo za, niko nije bio protiv i nije bilo suzdržanih. 

SLAĐANA KRAJINA – sekretar Gradskog vijeća Tuzla 

 

Deveti zaključak:  

- Gradsko vijeće Tuzla smatra neophodnim pojačati inspekcijski nadzor u kladionicama 

te se u tom cilju traži od nadležnih organa strogo sankcionisanje svih onih koji dopuštaju 

maloljetnim osobama ulaz u te objekte. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla smatra neophodnim pojačati inspekcijski nadzor u kladionicama 

te se u tom cilju traži od nadležnih organa strogo sankcionisanje svih onih koji dopuštaju 

maloljetnim osobama ulaz u te objekte jednoglasno usvojen,  

25 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Deseti zaključak:  

- Gradsko vijeće Tuzla smatra da je kada je u pitanju subvencioniranje potrebno 

izjednačiti djecu koja pohađaju javne i privatne predškolske ustanove. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da pročitani zaključak nije dobio potrebnu većinu,  

7 vijećnika je glasalo za, niko nije bio protiv i 18 suzdržanih. 

 

SLAĐANA KRAJINA – sekretar Gradskog vijeća Tuzla 

 

Jedanaesti zaključak:  

- Gradsko vijeće Tuzla sugeriše Ministarstvu obrazovanja i nauke Tuzlanskog kantona 

da se razmotri mogućnost uvođenja tzv. kartona rasta u cilju praćenja rasta i razvoja djece i 

preveniranja određenih bolesti. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:  

- Gradsko vijeće Tuzla sugeriše Ministarstvu obrazovanja i nauke Tuzlanskog kantona 

da se razmotri mogućnost uvođenja tzv. kartona rasta u cilju praćenja rasta i razvoja djece i 

preveniranja određenih bolesti usvojen većinom glasova, 

24 vijećnika je glasalo za, niko nije bio protiv i 1 vijećnik je bio suzdržan. 

 

Prelazimo na sljedeći zaključak. 

SLAĐANA KRAJINA – sekretar Gradskog vijeća Tuzla 

 

Dvanaesti zaključak:  

- Potrebno je u narednom periodu nabaviti prečišćivače zraka u svim ostalim 

predškolskim ustanovama na području grada Tuzle. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da pročitani zaključak nije dobio potrebnu većinu, 

8 vijećnika je glasalo za, niko nije bio protiv i 17 suzdržanih. 

 

SLAĐANA KRAJINA – sekretar Gradskog vijeća Tuzla 

 

Trinaesti zaključak:  

- Gradsko vijeće Tuzla će u narednom periodu pokušati iznači sredstva za 

sufinansiranje boravka sve djece predškolskog uzrasta u ustanovama predškolskog odgoja i 

obrazovanja. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Poništavam glasanje.  Ponovo ćemo 

glasati. (vijećnik govori bez uključenog mikrofona op.a.) 

 

SLAĐANA KRAJINA – sekretar Gradskog vijeća Tuzla 

 

Hoću. Zaključak broj trinaest:  

- Gradsko vijeće Tuzla će u narednom periodu pokušati iznači sredstva za 

sufinansiranje boravka sve djece predškolskog uzrasta u ustanovama predškolskog odgoja i 

obrazovanja. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da pročitani zaključak nije dobio potrebnu većinu, 

8 vijećnika je glasalo za, niko nije bio protiv i 17 suzdržanih. 

 

SLAĐANA KRAJINA – sekretar Gradskog vijeća Tuzla 

 

Četrnaest:  

- Gradsko vijeće Tuzla će i u narednom periodu nastaviti sa poduzimanjem mjera i 

aktivnosti u cilju smanjenja aerozagađenja na području grada Tuzle, imajući u vidu činjenicu 

da od zdravstvenih problema uzrokovanih aerozagađenjem stradaju najviše djeca do 5 godina. 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla će i u narednom periodu nastaviti sa poduzimanjem mjera i 

aktivnosti u cilju smanjenja aerozagađenja na području grada Tuzla, imajući u vidu činjenicu 

da od zdravstvenih problema uzrokovanih aerozagađenjem stradaju najviše djeca do 5 godina 

jednoglasno usvojen,  

26 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Petnaesti zaključak:  

- Gradsko vijeće Tuzla traži da se u Dispanzeru za zdravstveenu zaštitu predškolske 

djece poveća broj ljekara pedijatara zbog kvalitetnije i obuhvatnije zdravstvene zaštite djece 

predškolskog uzrasta. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla traži od JZNU Dom zdravlja “Dr. Mustafa Šehović” Tuzla da 

se u Dispanzeru za predškolsku djecu poveća broj ljekara pedijatara zbog kvalitetnije i 

obuhvatnije zdravstvene zaštite djece predškolskog uzrasta jednoglasno usvojen,  

25 vijećnika je glasalo za, niko nije bio protiv i nije bilo suzdržanih. 

 

SLAĐANA KRAJINA – sekretar Gradskog vijeća Tuzla 

 

Šesnaesti zaključak:  

- Potrebno je što prije krenuti sa procedurom izmjene Pravilnika o upisu djece u 

predškolsku ustanovu  “Naše dijete” Tuzla, kako bi bio inkluzivniji za upis djece roditelja 

slabijeg imovinskog stanja. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Potrebno je što prije pokrenuti proceduru izmjene Pravilnika o prijemu djece u 

predškolsku ustanovu JU “Naše dijete” Tuzla, kako bi bio inkluzivniji za upis djece čiji su 

roditelji slabijeg imovinskog stanja jednoglasno usvojen,  

26 vijećnika je glasalo za, niko nije bio protiv i nije bilo suzdržanih.  

 

SLAĐANA KRAJINA – sekretar Gradskog vijeća Tuzla 

 

I sedamnaesti zaključak:  

- Gradsko vijeće Tuzla smatra potrebnim hitno krenuti sa povećanjem obuhvata djece 

koja idu u predškolske ustanove. 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano.  

Konstatujem da je Zaključak koji je pročitala sekretar Gradskog vijeća:   

- Gradsko vijeće Tuzla smatra potrebnim hitno pokrenuti aktivnosti u cilju povećanja 

obuhvata djece koja idu u predškolske ustanove jednoglasno usvojen,  

26 vijećnika je glasalo za, niko nije bio protiv i nije bilo suzdržanih. 

 

Prelazimo na dvanaestu tačku Dnevnog reda: 

 

IZVJEŠTAJ O RJEŠAVANJU UPRAVNIH STVARI U UPRAVNOM 

POSTUPKU GRADA TUZLE ZA 2021. GODINU  

 

Predlagač je gradonačelnik Grada Tuzla.  

Obrađivač je Služba za opću upravu i zajedničke poslove.  

Materijal su razmatrali: Komisija za statutarna pitanja i propise i klubovi vijećnika.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Nema.)  

Ima li potrebe da se pročitaju izvještaji komisija? (Nema.) Otvaram raspravu klubova 

vijećnika. Zatvaram raspravu klubova vijećnika. 

Otvaram raspravu vijećnika. (Nema.) Ima. Čavalić i Omer. Izvolite. 

 

ADMIR ČAVALIĆ  
 

Hvala puno predsjedavajuća. Vrlo bitan dokument izvještaj. Želim prije svega dakle, 

da u okviru navedenog pohvalim Ured za poduzetništvo. Išao sam tamo nedavno. Dakle, vrlo 

dobra organizacija. Bit će još bolje dakle, radi se na tom to je nešto zaista nešto što je super u 

našem gradu.  

Volio bih da Gradsko vijeće na bazi ovog izvještaja donese zaključak i da ga podrži 

izvještaj u smislu formiranja Odjela za legalizaciju,  ilegalno izgrađenih objekata ili objekata 

pri nadležnoj službi. To se nalazi na strani broj 9 ovdje ako možete vidjet. Oni to, kažu da bi 

to bilo rješenje za sve probleme u kontekstu nagomilanih predmeta. Kaže treba istaknut dodatni 

problem. Mali broj uposlenika veliki broj predmeta zbog čega bi eventualno formiranje novog 

odjela za legalizaciju doprinjeo učinkovitijem i efikasnijem rješavanju zaostalih 

neraspoređenih predmeta iz prethodne godine. 

Dakle, da mi podržimo kroz zaključak da se formira odjeljenje za legalizaciju i također 

pohvala obrađivačima izvještaja jer su dodali u ovu tabelu, evo na strani broj 3 gdje se navodi 

broj riješenih predmeta i broj neriješenih predmeta. To ako ste pratili prošli put nije bilo u ovom 

izvještaju kad smo razmatrali mislim u februaru prošle godine. Dakle, oni su to. Usvojili su 

prijedlog koji sam naveo prošli put. Sada su ga. Čestitam. Evo i na pauzi sam imao priliku da 

razgovaram sa obrađivačima dakle, hvala im na tome puno. Toliko.  

 

NATAŠA PERIĆ  

 

U redu hvala Admire. Za riječ se javio vijećnik Omer Berbić. 

OMER BERBIĆ  
 

E hvala ljepo. Prije svega meni je najbitnije u ovom Izvještaju o rješavanju upravnih 

stvari u upravnom postupku da dokažem da sam bio u pravu.  

Znači, prije nekih par mjeseci ja sam tražio od gradonačelnika da prima ljude jednom 

sedmično. Na to je gradonačelnik preko medija odgovorio evo kao što možete i vidjeti 

gradonačelnik Tuzle odgovorio: Berbiću svakodnevno primim i hiljadu građana. Mislim 

stvarno po toj analogiji ovdje kada vidimo znači, ovaj izvještaj kaže: Ističemo da Službu za 

upravu u prosjeku svaki dan posjeti oko hiljadu građana. Znači, Služba za upravu, ne 

gradonačelnik jer bi to ja mislim bilo nemoguća misija svojevrsna. Po ovoj analogiji kada 

stavimo onda gospodin Senad Džambić vlasnik Binga primi preko 500 hiljada ljudi dnevno. 

Mislim ako ćemo takve stvari koristiti tako da mi, evo ovaj izvještaj mi je zapravo pomogao 

da dokažem da sam u pravu i samim tim još jednom stavljam zaključak da bi gradonačelnik 

trebao da prima građane barem jednom sedmično i molim Vijeće da se izjasni o ovome 

zaključku pošto vidimo iz ovog da to nije slučaj trenutno. Znači, jednom sedmično da se 

napravi otvoren dan da gradonačelnik zajedno sa šefovima službi prima građane i da rješava 

stvari koje se inače u ovome gradu ne rješavaju na taj način već zadnjih da kažemo 15-tak 

godina, a možda čak i malo više. Hvala ljepo.  

 

NATAŠA PERIĆ  

 

Hvala vama. Da li se još neko javlja za riječ? (HASIB HIRKIĆ – Ispravka.) Ispravka 

krivog navoda. Hasib Hirkić. 

 

HASIB HIRKIĆ  

 

Kada je već kolega Berbić pomenuo da gradonačelnik prima hiljade građana, a Senad 

et otprilike to bilo neko pola miliona ja ću samo reći jednu stvar da ovo što gradonačelnik prima 

hiljadu građana, tj. službe prime gdje naplate uslugu znači, za rodni list, državljanstvo i sve 

druge usluge koje su plaćene znači kroz platu, pa i Senad bi onda trebo da sa gradonačelnikom 

se uroti pa da to bude sve besplatno. Eto hvala. 

 

NATAŠA PERIĆ  

 

Zaključujem raspravu vijećnika.  

Stavljam na izjašnjavanje Izvještaj o rješavanju upravnih stvari u upravnom postupku 

Grada Tuzla za 2021. godinu i pozivam vijećnike da aktiviraju uređaje za elektronsko glasanje. 

Glasanje je okončano.  

Konstatujem da je IZVJEŠTAJ O RJEŠAVANJU UPRAVNIH STVARI U 

UPRAVNOM POSTUPKU GRADA TUZLA ZA 2021. GODINU usvojen sa, 

24 vijećnika je glasalo za, nije bilo protiv i nije bilo suzdržanih.  

 

Molim sekretara da pročita zaključke. 

 

SLAĐANA KRAJINA – sekretar Gradskog vijeća Tuzla 

 

Prvi zaključak:   

- Gradsko vijeće Tuzla podržava prijedlog obrađivača materijala da se formira novo 

odjeljenje za legalizaciju, što bi doprinjelo učinkovitijem i efikasnijem rješavanju zaostalih / 

neraspoređenih predmeta iz prethodnih godina. 

NATAŠA PERIĆ  

 

Stavljam na izjašnjavanje zaključak  koji je pročitala sekretar Gradskog vijeća i 

pozivam vijećnike da aktiviraju uređaje za elektronsko glasanje. Glasanje je okončano. 

Konstatujem da je pročitani zaključak usvojen sa,  

26 glasova za, nije bilo protiv i nije bilo suzdržanih.  

1. Gradsko vijeće Tuzla podržava prijedlog obrađivača materijala da se formira novo 

odjeljenje za legalizaciju, što bi doprinjelo učinkovitijem i efikasnijem rješavanju zaostalih / 

neraspoređenih predmeta iz prethodnih godina. 

 

Molim sljedeći zaključak. 

 

SLAĐANA KRAJINA – sekretar Gradskog vijeća Tuzla 

 

 Drugi zaključak:  

- Gradsko vijeće Tuzla traži od gradonačelnika da zajedno sa šefovima gradskih službi 

prima građane barem jednom sedmično.  

 

NATAŠA PERIĆ 

 

Stavljam na izjašnjavanje zaključak  koji je pročitala sekretar Gradskog vijeća i 

pozivam vijećnike da aktiviraju uređaje za elektronsko glasanje. (Šta je sad?) Samo malo da 

promijeni aparat. Poništavam glasanje. Molim ponovo da se izjasnite o ovome prijedlogu 

Glasanje je okončano. 

Konstatujem da zaključak  koji je pročitala sekretar Gradskog vijeća nije dobio 

potrebnu većinu,  

9 vijećnika je glasalo za, niko nije bio protiv i 17 suzdržanih.  

 

Prelazimo na trinaestu tačku Dnevnog reda:  

 

INFORMACIJA O AKTUELNOJ EPIDEMIOLOŠKOJ SITUACIJI NA 

PODRUČJU GRADA TUZLE, SA PRIJEDLOGOM MJERA  
 

Obrađivač je Javno zdravstena naučna ustanova Dom zdravlja “Dr. Mustafa Šehović” 

Tuzla.  

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Ima.)  

Pozivam gospođu Amerlinu Mehičić šeficu Službe za higijensko-epidemiološku službu 

Doma zdravlja da da uvodno izlaganje.  

 

Pauza 5 minuta dok gospođa dođe. (Pauza.) 

 

Molim vijećnike da uđu u salu da nastavimo sa radom.  

 

Molim vijećnike da uđu u salu.  

 

Merlina ako možete vi ovdje sad pošto ćete vi dati sad uvodno izlaganje evo ovdje za 

govornicom? 

Evo zamolit ću vas da date uvodno izlaganje i hvala vam što ste došli i vama i gospodinu 

Milkuniću.    

AMERLINA MEHIČIĆ – epidemiolog i načelnik higijensko epidemiološke 

                                              zdravstvene zaštite u Domu zdravlja Tuzla  

 

Evo ovako. Prije svega da pozdravim sve prisutne. Ja sam doktorica Mehičić Amerlina 

epidemiolog sam i načelnik higijensko-epidemiološke zdravstvene zaštite u Domu zdravlja 

Tuzla.  

Pa evo ukratko. S obzirom da je pitanje trenutno epidemiološko znači stanje u našem 

gradu pa evo možete i sami ste vjerovatno primjetili da je u posljednjih znači 7 dana došlo do 

blagog poboljšanja higijensko-epidemiološke situacije u gradu. 

Imamo znači, nešto manji broj oboljelih u odnosu na prethodni period što nam je 

naravno drago. Nadamo se da će se ovaj trend i nastaviti, odnosno da će doći je li i do još većeg 

poboljšanja.  

Inaće u periodu od posle Nove godine znači, u januaru mjesecu imali smo vidno 

povećanje znači broja oboljelih. Imali smo jednu vrlo tešku situaciju znači moglo bi se reći 

možda i najtežu situaciju od početka pandemije gdje smo znači sedmično stalno evidentirali 

veliki broj oboljelih, s tim da je najveći broj oboljelih znači bio u trećoj i četvrtoj sedmici 

januara. Recimo u periodu od 17. 01. do 23. 01. znači bilo je 1134 u toj sedmici, a u zadnjoj 

od 24-tog do 30-tog 1055 znači novih slučajeva korona virusa.  

Šta to znači? To znači da smo u januaru znači mjesecu imali veći broj testiranih, 

odnosno veći broj oboljelih gotovo nego u čitavoj 2020. godini. Tako da nam je taj period 

stvarno bio težak što se tiče je li i same situacije i na poslu i u samom gradu, ali evo mislim da 

smo, mislim apsolutno stojim iza toga da smo mi kao Služba higijensko-epidemiološke 

zdravstvene zaštite uspjeli znači odgovoriti zadatku.  

Bilo je problema. Moram reći da je bilo problema jer tako jedan veliki pritisak na jednu 

malu službu koja broji samo 10 uposlenika u takvim situacijama znači mora doći do određenih 

problema. Ja znam da je bilo sigurno nezadovoljnih pacijenata međutim, ja mislim da taj broj 

nije toliko velik i mislim da smo ipak uspjeli da veći dio tog svog posla i odradimo.  

Ja moram reći da je na Domu zdravlja Tuzla u ove dvije godine stvarno bio veliki 

pritisak. Mnogo se radilo. Morali smo, mislim određene poslove koje smo mi obavljali morali 

smo je li dobro se pomučiti. Najveći pritisak znači, što se tiče Doma zdravlja bio je kad su u 

pitanju testiranja, zatim kad su u pitanju obavještavanja pacijenata o njihovim nalazima, zatim 

stavljanje pacijenata u izolaciju i vakcinacija znači, kada se počela  sprovoditi vakcinacija i sve 

do danas.  

Takođe veliki pritisak znači bio je i na Porodičnu medicinu jel znamo i sami da većina 

pacijenata koji su oboljeli od kovida 19 su se liječili ambulantno. Najveći broj je znači, ostao 

u kućnom liječenju i to odmah je li predstavlja veliki pritisak na Porodičnu medicinu jer takve 

pacijente znači oni moraju zbrinjavati.  

Što se tiče januara mjeseca kada smo imali znači veliki broj oboljelih ono što je u svemu 

tome u svemu tome bilo je li dobro jeste da je većina pacijenata imala nešto blažu kliničku 

sliku. Najveći broj pacijenata se i liječio u kućnom liječenju, Manji broj je bio hospitalizovan, 

tako da je to je li još i veći sam pritisak na sam Dom zdravlja i na timove Porodične medicine 

koji su morali je li odraditi taj dio posla.  

Što se tiče vakcinacije evo mogu da kažem da je do sad u Domu zdravlja Tuzla ukupno 

vakcinisano znači, 73 973 osobe. S prvom dozom 34 665, sa drugom dozom znači 33 223 

osobe, sa trećom dozom svega znači 6 100 naših pacijenata.  

Eto ja ne znam da li još nešto treba. (NATAŠA PERIĆ – Pa dobro bit će diskusija.) 

Mislim s obzirom da ste dobili svi. Pročitali ste pretpostavljam ovaj naš izvještaj. Evo ako ima 

neko? 

NATAŠA PERIĆ  

 

Ako bude pitanja vi sjedite ovdje pa evo iz diskusija ako bude nekih pitanja odgovorit 

ćete.  

Otvaram raspravu klubova vijećnika. Vijećnik Admir Čavalić. Izvolite.  

 

ADMIR ČAVALIĆ 

 

E hvala puno predsjedavajuća. Želim da iskoristim priliku da pozdravim obrađivača 

dakle, uvaženu doktoricu i da joj se zahvalim na ovom izlaganju a nadam se da ćemo dobiti još 

više odgovora na pitanja koja ćemo postaviti u formi diskusije.  

Ono što odmah dakle, kao jednu kritiku moram navesti na početku jeste činjenica da 

nam direktor nije došo iako je on podnio ovaj izvještaj, potpisao se. Dakle, bilo bi dobro u 

buduće radi poštovanja Gradskog vijeća da imamo direktora ove ustanove prisutnog kada je 

god sistematika koja se tiče rada Doma zdravlja Tuzla, odnosno generalno evo ovdje 

epidemiološke situacije.  

Malo me žali da smo tek sada evo dobili ovo. Ja se sjećam da je kolega Zijah u januaru 

prošle godine dakle, prije više od godinu dana tražio ovakve informacije. Tražio šta se radi. 

Kakva je situacija i sl. Nije dobivao odgovore pa je išlo na Kolegij, pa zaključak, pa opet dakle, 

ta vratolomija ali nismo imali potpunu informaciju i drago mi je da je napokon informacija 

stigla međutim, u dosta šturoj formi. Dakle, 4 stranice. Kratka informacija. Inače odgovore na 

vijećnička pitanja i inicijative od strane Doma zdravlja Tuzla su vrlo neobični u komperacijama 

sa drugim službama u dvije-tri rečenice se dakle samo kaže ne može, može, nema smisla bez 

ikakvog obrazloženja. Vidim da je i ova informacija dakle, tako mi izgleda sažeta, kratka, bez 

nekakvih posebnih dakle ni ambicija da se nešto ponudi konkretno, inovativno i sl.  

Brojni su problemi. Prije svega redovi čekanja. Dakle, redovi čekanja za testiranje. 

Građani objavljuju fotografije. Sad ja ne znam da li je do koncepta reda čekanja ili zbog 

činjenica možda što jedna osoba tamo uzima brisove i sl. Ali nije dobro da građani koji 

sumnjaju da su pozitivni dakle, tu je šansa da je 50% bolesnih, 50% nije stoje u istom redu i 

čekaju tu, da taj red ide na ulicu čak šta više kad su bili minusi taj red se prostiro dakle, napolju 

ljudi su u jaknama, pada snijeg i oni čekaju i to su slike Tuzle i to su slike ispred Doma zdravlja. 

Mislim da zaista moramo uraditi nešto po tom pitanju redova čekanja. Jednostavno ne živimo 

u Afričkim zemljama gdje vole ljudi da čekaju. Da li će to biti redomat koji predlažem uvijek 

ili će neki drugi način biti ali dajte molim vas da riješimo to pitanje redova čekanja. Ne mogu 

da vjerujem da se ne može riještiti. Dakle, problem je ako imate. U redu da ima taj problem da 

postoji, u redu je da dva puta postoji međutim, problem je što tu je a ne rješava se.  

Dalje, drugo pitanje je vezano za, odnosno problem vezano za telefon. Dakle, građani 

se javljaju, pacijenti se javljaju. Evo ja sada pokušavam dobiti dakle, da kažem da imam 

problema sa kovidom ili da tražim informaciju, evo već 10 puta kolega Berbić je zvao niko se 

ne javlja. Dakle, odbija. Ima građana koji 200 puta zovu Dom zdravlja i ne mogu da dobiju 

Dom zdravlja. Kada kolege, ne samo mi nego i druge kolege postave pitanje mi dobijemo 

odgovor da ima nekih (nerazgovjetno izgovorena riječ op.a.) telefona. To je odgovor dakle.  

Ja opet predlažem molim vas dajte studentima medicine, dajte učenicima Medicinske 

škole samo da sjednu, da dobiju nekakve osnovne informacije šta ljudima govorit, da se samo 

ljudima jave na telefon. Zar je to toliko teško da se uspostavi telefonska linija dakle, da ima 

jedna telefonska linija gdje će se uvijek neko javit. Evo opet evo pokušavam dobit dok 

razgovaram ovdje evo dao mi je kolega Berbić broj 035 368 411 evo pet puta. Evo ga sada je 

osmi put ja zovem niko se ne javlja. Ako se neko javlji ja s diskusijom prestajem. Ali neće se 

niko javit. Dobro. 

Dalje, nije dobro da se miješaju tu bolesni i zdravi. Ja sam prisutvovo dole eto moram 

silom prilika da redovno idem da neke administrativne stvari rješavam dole. Imamo sam 

povrede. Dok sam ja bio prisutan dakle dolazi vam pet osoba dole na u Dom zdravlja koji su 

pozitivni i oni stoje u redu, tu čekaju i prijavljuju se. Dakle, umjesto da su se javili na telefon i 

rekli slušajte imam simptome. Koje simptome? Vjerovatno kovid. Jel se možete sami testirat? 

Mogu. Jeste pozitivni? Ostanite kod kuće nemojte dolazit u Dom zdravlja. Ne. Taj pacijent 

nakon 200 puta kad mu se niko ne javi u Domu zdravlja on lijepo prošeta, čeka u redu u Domu 

zdravlja i dođe na onaj šalter. Meni je posebno ovdje žao medicinskog osoblja. Dakle, koji ga 

mora primit, nosi masku ali mora primit pozitivnu tu osobu. Znaju svi da je pozitivna. Ja sam 

svjedočio pet osoba je bilo pozitivno. Pozitivni su ljudi. Kažu ja sam pozitivan. Zvao sam vas. 

Nisam mogo dobit na telefon evo me sad ovdje došao sam. Kako to ne možemo riješiti? Dakle, 

da tu pozitivnu osobu minimiziramo, a govorim o osobama koje imaju blaže simptome. Da 

minimiziramo činjenicu da ona mora doći. A te osobe su samo došle dakle u redu su. Mogu 

hodati sve, nije im nikakav, nemaju nekih teških problema. Samo su došle tu da se evidentiraju 

da su pozitivne. Zar to nije moglo se telefonski uraditi? I ta osoba dođe tu i kašlje i dira 

predmete i sve što i inficira ostale osobe koje tu dolaze onako administrativno možda da dignu 

doznake za svoje supružnike. Kako te stvari mislim, ne mogu nikako ne razumijem zar je to 

nešto mudro slovo. Neka, neka viša matematika dakle, da se samo uspostavi sistem da kad je 

osoba npr. bolesna, blaži simptomi neko joj se javi i kaže slušajte molim vas ne morate dolaziti 

mi ćemo vam dostaviti nekako, poštom,  poslat ćemo ljude ne morate vi. Rješenje, ko ste, šta 

ste, nemojte dolazit i sl. dakle, vrlo jednostavna stvar a košta nas na stotine života. Zašto? Jer 

ljudi dolaze tu i zaraze se. Dakle, dođete u Dom Zdravlja. Najgore što naše medicinsko osoblje 

ispašta. 

Kolegica Sabiha evo nije tu. Ona je predložila par puta drajv tru onaj da ide. Zašto ne 

možemo kao u Kantonu Sarajevo da imamo testiranje. Dakle ljudi iz auta tu stane u redu, nisu 

međusobno, nemaju kontakta. Negdje da napravimo taj punkt. Opet dobivamo odgovore od 

Doma zdravlja ništa, ništa, neizvodljivo, evo čak i kolege iz pozicije daju ekstra rješenja, sve 

se odbija.  

Prebacivanje na UKC. Dakle, to je kolega Zijah često potenciro da je to samo se pišu 

one uputnice idite gore i sl. i uvijek me pogađa ovo pitanje banalnosti dakle, da nam nedostaje 

papira za doznake. To sam dobio informaciju. Neki dan je jedna osoba iz Sarajeva maksuz 

došla ovdje. Ima prebivalište naše. Silom prilika. Kratko radi u Sarajevu. Došla je da uzme 

jednu (nerazgovjetno izgovorena riječ op.a.)  dakle, gore na Bulevaru i nije bilo doznake. Nema 

papira za doznake. Mislim kako je to moguće, šta su tu problemi nije mi jasno, kako nema 

papira za doznake, kako je to, jel problem? Evo ako trebamo mi ovdje kolektivno da skupimo 

novac i da se kupi papir za doznake da ljudi ne bi morali čekat i sl. a ovisi im poso od tog.  

Ja i takođe vezano za vakcine. Dakle, samo jedna ispravka. Dakle, navedeno je ovdje 

da je 70 000 osoba. Mislim da je to greška, ovdje piše 70 000 vakcina. Dakle, ne osoba. 

Pretpostavljam nije 70 000 ljudi vakcinisano. Ispravite me ako griješim. Mislim da je vakcina. 

To samo ono faktografski. Dakle, nažalost niska je stopa vakcinacije u našem gradu u 

komparaciji sa nekim drugim sredinama. Pitanje je zašto je to tako? Moramo preuzeti 

odgovornost. Možemo i (nerazgovjetno izgovorena riječ op.a.) činjenicu pa reći ljudi neće da 

se vakcinišu a možemo preuzet odgovornost kazat da nije možda do nas, do Gradskog vijeća, 

da nije do Grada, da nije možda do Doma zdravlja i sl. Moramo nekako. Jer ako ne preuzmemo 

odgovornost nećemo riješit stvar. Dakle, ako niko nije odgovoran. Ako kažemo to je nako zbog 

političke situacije i ekonomskih odnosa u Bosni i Hercegovini.  

I na kraju predlažem tri zaključka. Evo ostalo mi je još minut i po. Prvo da Dom zdravlja 

prihvati konstruktivne prijedloge i inicijative, zaključke Gradskog vijeća. Godinu dana dajemo 

na stotine istih. Pozicija, opozicija svejedno svi. Druge službe. Dajte prihvatite nešto od toga. 

Prihvatite. Dakle, tu smo da vam pomognemo. Poštujemo vas, volimo vas, svako voli doktore, 

medicinske sestre, radnike u zdravstvu. Trpili ste puno. Pandemija je bila ali dajte malo otvorite 

to učinite kroz. Dajte nam da kažemo, mi nešto predložimo, dajte nešto usvojite. Pa ne 

predlažemo radi nas nego radi pacijenata.  

Druga stvar kao zaključak da se riješi pitanje redova čekanja. Ako treba kao GIPS 

dajmo tim da mi napravimo. Dajte nekog vještaka. Dajte nekog stručnjaka za red i čekanje jel 

to je stvarno problem Nije problem ako jednom se desi ali problem je ako je to ubijate dakle u 

pojam tu priči ako je godinama tako ljudi su u tom redu.  

I treća stvar da se uspostavi redovna telefonska linija. Kad god se nazovete da nema da 

neko ono ostavi nako. Ja razumijem njih nema ni osoblja tam. Dajte volonterima, studentima 

da se samo javlja da daju neke bazične informacije. To su uradili i u drugim gradovima, 

opštinama, kantonima funkcioniše. Ne mora se doktor javljat ni doktorica, nego može se javljat 

neki volonter dakle, samo da daje bazne informacije. Jel imate temperaturu? Kolika je 

temperatura? Jel imate? Tu tu tu ispuni. Ono ako je teži slučaj prebaci ga na Dom zdravlja. 

Toliko. Hvala vam puno. 

 

NATAŠA PERIĆ  

 

U redu hvala. Hvala vama. Da li se još neko javlja? Zaključujem raspravu klubova 

vijećnika.  

Otvaram raspravu vijećnika. Vijećnik Zijah Rifatbegović. Izvolite.  

 

ZIJAH RIFATBEGOVIĆ  

 

E hvala vam ljepo. Najprije želim se zahvaliti da ste ovu tačku Dnevnog reda stavili na 

Dnevni red 12. redovne sjednice i koristim se prilikom da vam se zahvalim na tome obzirom 

da sam ja ovo čekao je li jedan duži period ali nema veze.  

Koristim se takođe prilikom da pozdravim doktoricu Amerlinu s kojom sam studiro i 

za koju znam da je izuzetan i doktor, izuzetan je i radnik i savjesna i predana u svom poslu što 

smo mogli vidjeti je li u toku njenog izlaganja.  

Ne želim se ponavljat vezano za sve ono što sam rekao kada je bio direktor uvaženi 

kolega Bijedić vezano za Izvještaj o radu Doma zdravlja. Svi mi znamo kakav je i vi koji ste 

glasali za njega i mi koji smo glasali protiv njega ali svi znamo kakav je to izvještaj. Nažalost 

ljekari u Domu zdravlja nisu dio organizacije ni rukovođenja. Oni su uposlenici Doma zdravlja, 

a organ rukovođenja je upravni odbor i organ organizacije samog Doma zdravlja jeste direktor 

sa svojim pomoćnicima. Tako je ustrojstvo bar po onoj sistematizaciji koju sam ja vidio.  

Mi smo po pozvaničnim podacima Svjetske zdravstvene organizacije treća zemlja po 

smrtnosti od kovida. Tuzlanski kanton zauzima srednje mjesto u ukupnoj smrtnosti u Bosni i 

Hercegovini a grad Tuzla takođe se nalazi negdje otprilike u sredini u Bosni i Hercegovini po 

stopi smrtnosti u odnosu na ostale gradove u Bosni i Hercegovini. Mislim na oba entiteta.  

Ko je zato odgovoran? Odgovoran je prvo osnivač, a onda je odgovoran organ 

rukovođenja i odgovoran je organ koji upravlja organizacijom. Nisu odgovorni doktori ni 

medicinske sestre koje jednostavno u situaciji u kojoj se zadesio čitav svijet, pa i mi ovdje u 

Bosni i Hercegovini kao dio Evrope i dio Svijeta. Za mnogo ozbiljnije sisteme to je bio udar a 

kamoli za nas Bosnu i Hercegovinu koja ima je li zajedno sa oba entiteta negdje oko 4 miliona 

stanovnika. Oni su radili s onim što su mogli. Radili su sa resursima koje su imali i kadrovskim 

i sa opremom i naravno je li sa prostorom kojim su raspolagali u tim momentima. 

Sjetit ćete se da sam pokušavao na niz načina da ukažem da moramo nešto promijenit 

da smanjimo smrtnost. Da moramo promijeniti nešto u načinu rukovođenja i organizacije kako 

bismo smanjili broj ne samo oboljelih, nego i onih koji nisu preživjeli. Od toga nije ništa bilo.  

Kao neko ko je od početka u ovoj pandemiji i našto sam ponosan da sam bio dio tima 

u Republici Srbiji gdje sam učestvovao u suzbijanju pandemije. Sve te prijedloge i iskustva 

koja smo ponijeli iz drugih sredina i koja smo stekli u svom radu ja niti na jedno razumijevanje 

od strane Kriznog štaba kojeg je imenovao gradonačelnik, kao ni gradonačelnika i aktuelne 

većine ni jedan amandman niti i jedan prijedlog kojeg sam ja predložio ovdje nije bio usvojen 

vezan za pandemiju.  

O čemu o čemu to govori? Govori da isključivost i i pokušaj pokušaj usmjeravanja i 

omalovažavanja aktuelne situacije u teškom vremenu epidemiološkom dovodi do ovih 

rezultata koje upravo mi sad u Bosni i Hercegovini imamo. 

Ne želim se referirat da li je to moglo biti drugačije. Moglo je. Ne želim obrazlagati 

zašto Krizni štabovi nisu mogli odgovorit situaciji u kojoj su se našli. Nije to mogao ni Krizni 

štab koji je formirao gradonačelnik Grada Tuzle niti je to mogao Krizni štab Tuzlanskog 

kantona.  

Nije jednostavno bilo mogućnosti da neko ko ima rezultate u suzbijanju pandemije daje 

svoj prijedlog. To je bila nemoguća misija. I sigurno je da iz  tog trebamo nešto naučit da 

moramo neke stvari promijenit.  

Ja ne želim ovdje elaborirat ono što ne valja. Želim dat jedan prijedlog u formi zaključka 

ali zamolit ću vas sve da zaboravimo političke podjele i da zaboravimo sve ono što nije u 

interesu života, a to je sljedeće:  

Da se u najskorijem vremenu. Iako ovo predlažem po treći-četvrti ili peti put. Čak je 

jedne prilike. Ne volim govorit o ljudimaa kada nisu prisutni tu. Gradonačelnika nema ali sjetit 

ćete se i vi. Da smo govorili o tome da bi trebali napraviti, a to i sad predlažem promjenu 

sistematizacije našto mi imamo kao organ- osnivači, kao osnivač i omogućit da se poveća broj 

ljekara i medicinskog osoblja u Domu zdravlja. Da se nabavi najnužnija oprema koja je 

neophodna za rad u Domu zdravlja i da se omogući da se prostori u kojima se obavljaju pregledi 

dovedu u razinu prihvatljivog po standardima koji su uredno napisani.  

Ja vas molim da zamolimo uvaženu gospodu iz organa i upravljanja i rukovođenja u 

Domu zdravlja da u što krajnjijem roku Amerlina, da u što kraćem roku dobijemo ono što je 

prijeko potrebno Domu zdravlja i u kadru i u opremi i u prostoru i da to ovdje na Gradskom 

vijeću kao osnivači usvojimo prijedlog kolega koji su to napravili i ukoliko je potrebno da 

idemo u rebalans budžeta da se ne desi ovo što nam se sada dešava. Da to uradimo pod hitno.  

(NATAŠA PERIĆ – Isteklo vam je izvinite već odavno, ali evo vi ste...Pet minuta je bilo ali...) 

Evo hvala vam. Hvala vam što ste mi dozvolili. (NATAŠA PERIĆ – Pa zato što ste zaključke.) 

Evo evo neću dalje riješit. (NATAŠA PERIĆ – Pa imali ste zaključak.) Znači, to mi je to mi je 

kako bi rekao bila intencija i kad sam zamolio da se ova tačka Dnevnog reda stavi da mi sad 

ne govorimo o tome šta je moglo bit nego da vidimo da se to ne desi u budućnosti koja je pred 

nama.  

Vrlo ću kratko. Sigurno je da je ovo jedan sad momenat kada će čitav Svijet i Evropa 

mjere polako stavljat ad akta međutim, nije ovo prestalo. Ovo mi ne znamo kad će ponovo 

buknut. Prema tome bolje da se pripremimo na vrijeme i da ovo pokušamo na jedan realan 

način usvojiti. Hvala vam ljepo. 

 

NATAŠA PERIĆ  

 

U redu hvala vama. Vijećnik Omer Berbić. Izvolite. 

OMER BERBIĆ 
 

E hvala ljepo. Prije svega da kažem žao mi je što je doktorica prisutna što nije direktor 

jer ovo što sada želim da kažem volio bi da kažem direktoru kao najodgovornijoj osobi u 

instituciji.  

 Dom zdravlja po mom skromnom mišljenju, a nisam neki ekspert ima dva velika 

problema. Dva problema koja su lako rješiva da ima volje i da ima želje. Jedan problem su 

redovi koji se nađu na testiranju. Pogledajte ove redove. Ovo su redovi ispred Doma zdravlja. 

Čovjek bi pomislio da su ovo redovi za karte za utakmicu sutra BiH što igra. Ovdje imamo 

minimalno 50 ljudi koji su neki pozitivni neki negativni u zajedničko u istom redu i oni koji su 

bili negativni imaju velike šanse da budu pozitivni. Ovo je vrlo lako rješivo ukoliko se drugi 

sistemski problem riješi, a to je da se neko krene javljat na telefon.  

Ja sam neki dan maksuz sjeo i zvao nakon što sam vidio da su ljudi znali zvat po 40 

puta. Ja sam snimo jednim telefonom a drugim telefonom zvao. Ispostavilo se da sam 14 poziva 

mogao uputit da mi se neko javi i to pukom srećom da bi mi gospođa koja je bila izuzetno 

profesionalna. Ovdje je moram pohvaliti. Rekla da imaju i drugi telefoni a koji nisu javno 

dostupni. Jedini telefon koji sam ja uspio da nađem je bio onaj standardni koji ima na guglu, a 

imaju drugi telefoni gdje se ljudi jave nakon drugog-trećeg javljanja. Mislim da bi Dom 

zdravlja Tuzla morao puno da poradi barem na tome da ljudi svate da nema samo jedan telefon 

nego da ima više telefona. Jedno je spojivo s drugim. Činjenica da se u Domu zdravlja niko ne 

javlja na telefon. Barem onaj koji je oficijelno tu dovodi do toga da imamo redove od 50 ljudi 

plus na testiranjima, jer ljudima treba oficijelno od Doma zdravlja da je pozitivan kako bi 

najvjerovatnije otvorio bolovanje ili šta već. Znači, to su onako suptilno iz mog gledišta kao 

Gradskog vijećnika, ne kao eksperta, ne kao doktora, ne kao nekog menadžera u zdravstvu dva 

ključna problema u ovom trenutku u Domu zdravlja. A ima ih još koliko hoćete. U to neću da 

ulazim. To nije sada tema. 

Odgovori koje smo dobijali od Doma zdravlja su sve ali nisu profesionalni. Svako 

vijećničko pitanje, svaka inicijativa bilo da je došla iz vlasti ili opozicije je odgovorena 

površinski i samo da nas se skine s dnevnog reda a bila su izuzetno dobra pitanja. Izuzetno 

dobre inicijative. Od inicijativa da se ide za drajv tru za testiranje, do redomata, do toga pitanja 

zbog čega se niko ne javlja na telefon itd. Krucijalna pitanja. Ali je toliko bahat odgovor da 

sam ja shvatio kao ličnu uvredu kada je ovo Gradsko vijeće dalo pozitivno mišljenje na izvještaj 

direktora Doma zdravlja jer onako odgovarati Gradskom vijeću koji je tvoj poslodavac. Mi mu 

dajemo mandat. Mi. Građani nama daju  a mi njemu dajemo mandat. Onako bahato odgovarat 

na vrlo bitna pitanja to je sramota.  

Vrlo vrlo, vrlo sam tada bio razočaran i sad sam razočaran i nadam se da će se evo nešto 

od ovih sadašnjih diskusija uzeti u obzir barem da riješimo ova dva krucijalna problema. 

Javljanje na telefon. Dao je kolega Čavalić. Dali su i ostali puno dobrih rješenja. Efikasnih 

rješenja. Možda i samo i da se javno ide i sa brojevima isto dobro rješenje i da se skrate ovi 

redovi na čekanje za testiranje. Mislim da se mora prihvatiti činjenica unutar same strukture 

Doma zdravlja. Upravljačke strukture da nije dobra situacija i da se može unaprijedit situacija. 

Ukoliko se to prihvati mislim da ćemo imati puno efikasniju brigu za građane. Hvala ljepo. 

(NATAŠA PERIĆ – Hvala vama Omere.) I još jednom mi je žao što je došla doktorica a ne 

direktor, jer bi volio da njega pitam direktno da mi on odgovori na ova pitanja.  

 

NATAŠA PERIĆ  

 

Hvala vam Omere. Zaključujem raspravu vijećnika.  

Konstatujem da je Gradsko vijeće Tuzla primilo k znanju INFORMACIJU O 

AKTUELNOJ EPIDEMIOLOŠKOJ SITUACIJI NA PODRUČJU GRADA TUZLE, SA 

PRIJEDLOGOM MJERA  

 

Pozivam sekretara Gradskog vijeća, da pročita zaključke proizašle iz rasprave. 

 

Pauza 5 minuta. Molim većinu samo da...(Pauza.) 

Pozivam vijećnike da uđu u salu.  

  

Molim sekretara da pročita zaključke proistekle iz rasprave.  

 

SLAĐANA KRAJINA – sekretar Gradskog vijeća Tuzla  

 

- Gradsko vijeće Tuzla traži od menadžmenta Javne zdravstveno nastavne ustanove 

Dom zdravlja Tuzla da, u cilju unapređenja rada i rješavanja problema, prihvati konstruktivne 

prijedloge, sugestije i inicijative, davane od strane vijećnika Gradskog vijeća Tuzla.  

- Gradsko vijeće Tuzla traži od Javne zdravstveno nastavne ustanove Dom zdravlja  

Tuzla da se konačno riješi pitanje redova čekanja.  

- Gradsko vijeće Tuzla traži od Doma zdravlja Tuzla da se uspostavi redovna telefonska 

linija te da se razmotri mogućnost angažovanja volontera ili studenata koji bi se javljali na 

telefone i davali makar neke bazične informacije.  

-  Gradsko vijeće Tuzla traži od menadžmenta Javne zdravstveno nastavne ustanove  

Dom zdravlja Tuzla da razmotri mogućnost da se u što kraćem roku uradi promjena 

sistematizacije koja će omogućiti povećanje broja uposlenika, medicinskih sestara i ljekara, 

zatim da se nabavi najnužnija oprema neophodna za rad ove Ustanove kao i da se omogući da 

se prostorije u Domu zdravlja dovedu na prihvatljivu razinu te da se, u tom cilju, a kako bi se 

poboljšali uslovi rada i kvalitet usluga koje pruža ova Ustanova, ukoliko se pokaže potrebnim, 

neophodna sredstva obezbjede rebalansom budžeta. 

 

NATAŠA PERIĆ  

 

Stavljam na izjašnjavanje zaključke koje je pročitala sekretar Gradskog vijeća i 

pozivam vijećnike da aktiviraju uređaje za elektronsko. (OMER BERBIĆ – Jel pojedinačno?) 

(SLAĐANA KRAJINA – Ako neko insistira.) Omere? Omere ne izazivaj sudbinu. Glasanje je 

okončano. 

Konstatujem da su zaključci, koje je pročitala sekretar Gradskog vijeća usvojeni sa, 

22 glasa za, nije bilo protiv i nije bilo suzdržanih.  

1. Gradsko vijeće Tuzla traži od menadžmenta JZNU Dom zdravlja “Dr. Mustafa 

Šehović” Tuzla da, u cilju unapređenja rada i rješavanja problema, prihvati konstruktivne 

prijedloge, sugestije i inicijative, davane od strane vijećnika Gradskog vijeća Tuzla.  

2. Gradsko vijeće Tuzla traži od JZNU Dom zdravlja “Dr. Mustafa Šehović” Tuzla da 

se konačno riješi pitanje redova čekanja.  

3. Gradsko vijeće Tuzla traži od JZNU Dom zdravlja “Dr. Mustafa Šehović” Tuzla da 

se uspostavi redovna telefonska linija te da se razmotri mogućnost angažovanja volontera ili 

studenata koji bi se javljali na telefone i davali makar neke bazične informacije.  

4. Gradsko vijeće Tuzla traži od menadžmenta JZNU Dom zdravlja “Dr. Mustafa 

Šehović” Tuzla da razmotri mogućnost da se u što kraćem roku uradi promjena sistematizacije 

koja će omogućiti povećanje broja uposlenika, medicinskih sestara i ljekara, zatim da se nabavi 

najnužnija oprema neophodna za rad ove Ustanove kao i da se omogući da se prostorije u Domu 

zdravlja Tuzla dovedu na prihvatljivu razinu te da se, u tom cilju, a kako bi se poboljšali uslovi 

rada i kvalitet usluga koje pruža ova Ustanova, ukoliko se pokaže potrebnim, neophodna 

sredstva obezbjede rebalansom budžeta. 

 

Zahvaljujem se gospođi Amerlini Mehičić i Rašidu Milkuniću što su došli i evo 

informisali nas. Hvala vam.  

 

Prelazimo na četrnaestu tačku Dnevnog reda: 

 

INFORMACIJA O FINANSIJSKOJ REVIZIJI GRADA TUZLE ZA 2020. 

GODINU  

 

Predlagač je gradonačelnik Grada Tuzla.  

Obrađivač je Služba za budžet i finansije, Služba za ekonomski razvoj, poduzetništvo i 

poljoprivredu, Služba za geodetske i imovinsko - pravne poslove, Služba za komunalne 

poslove, izgradnju i poslove mjesnih zajednica, Služba za kulturu, sport, mlade i socijalnu 

zaštitu, Stručna služba za poslove gradonačelnika i klubovi vijećnika. 

Da li ima potrebe da, u skladu sa članom 68. Poslovnika Gradskog vijeća Tuzla 

predlagač ili obrađivač daju uvodno izlaganje? (Ima.) Molim gospođu Suadu Isaković da da 

uvodno izlaganje.  

 

SUADA ISAKOVIĆ – Pomoćnik Gradonačelnika za 

                          Službu za budžet i finansije 

 

Pozdravljam sve prisutne i evo u materijalima, odnosno na današnjoj sjednici je na 

Dnevnom redu INFORMACIJA O IZVRŠENOJ FINANSIJSKOJ REVIZIJI POSLOVANJA 

GRADA TUZLE ZA 2020. GODINU. 

Naime, Zakonom o reviziji institucija u Federaciji Bosne i Hercegovine Ured za reviziju 

institucija Federacije Bosne i Hercegovine ovlašten je da vrši reviziju poslovanja svim 

institucija iz javnog sektora u Federaciji Bosne i Hercegovine.  

Oni svojim programom utvrđuju plan revizija da li će to biti općine, kantoni, javna 

preduzeća, federalna ministarstva ili neke druge institucije koje po zakonu može revidovat 

Ured za reviziju. Grad Tuzla je u programu revizije bio za 2020. godinu, a prethodna revizija 

koju je vršio ovaj ured u Gradu Tuzla tada Općini Tuzla bila je 2012. godina.  

Ured je vršio sveobuhvatnu reviziju poslovanja Grada Tuzle znači, u finansijske 

transakcije poslovanje Grada Tuzle u skladu sa svim zakonima i propisima koji definišu oblast 

javnih finansija i usklađenost sa drugim zakonima koji Grad Tuzla kao jedinica lokalne 

samouprave primjenjuje u svojim nadležnostima. U 2020. godini Ured je izvršio reviziju 

stotinujedne institucije u Federaciji Bosne i Hercegovine od čega 19 jedinica lokalne 

samouprave od čega su 4 grada a ostalih 15 su općine. 

U metodologiji ocjenjivanja Ured za reviziju daje svoje mišljenje sa dva aspekta. Jedan 

aspekt je Revizija konsolidovanih finansijskih izvještaja koji obuhvataju bilans stanja Grada, 

odnosno institucije koja se reviduje za tu godinu. Račun prihoda i rashoda, Izvještaj o 

kapitalnim izdacima i finansiranju, posebne podatke o plaćama i broju zaposlenih, godišnji 

izvještaji o izvršenju budžeta, te analizu iskaza vezano za finansijske izvještaje.  

Što se tiče ovog mišljenja i ocjene za ovaj dio koji provodi Grad Tuzla u svom načinu 

rada Grad je dobio pozitivnu ocjenu i evo moram reći da je to jedina pozitivna ocjena koje su 

jedinice lokalne samouprave revidovane u 2020. godini dobile.  

Što se tiče drugog aspekta ocjenjivanja koji se odnosi na usklađenost aktivnosti 

finansijskih transakcija informacija sa važećim zakonima i drugim propisima koji se 

primjenjuju prilikom provođenja poslova iz nadležnosti Grada, Grad je dobio mišljenje sa 

rezervom.  

Ukupno danih preporuka u konačnom Izvještaju o finansijskoj reviziji za Grad Tuzla je 

10. Moram reći da u odnosu na 2012. godinu kada je zadnji put vršena revizija je uočen 

značajan napredak. Tada je bilo više od tridesetak preporuka. Od ovih 10 preporuka do dana 

sačinjavanja ove informacije ukupno je realizirano šest preporuka, djelimično su realizovane 

dvije, a preostale dvije preporuke njihova realizacija je započeta i okončanje ove zadnje dvije 

preopruke očekuje se do kraja 2022. godine.  

Po prijemu konačnog izvještaja o reviziji gradonačelnik je sa Gradskim službama 

izvršio analizu detaljno ovog izvještaja i usvojio plan otklanjanja preporuka. U tom planu su 

predviđene sve aktivnosti i radnje i nadležne službe i nosioci realizacije svake preporuke koja 

je dana u samom izvještaju revizora i vi ste taj plan aktivnosti dobili u ovom materijalu kao i 

kompletan izvještaj koji je dostavljen od strane Ureda za reviziju.  

Moram reći da se svaki od revizorskih izvještaja objavljuje na zvaničnoj web stranici 

Ureda tako da je ovaj izvještaj dostupan cjelokupnoj javnosti tako da svi mogu vidjeti i 

pozitivne i negativne stvari koje se dešavaju u bilo kojoj instituciji za koju je Ured izvršio 

reviziju poslovanja.  

Da li će biti određenih pitanja vezano za realizaciju ovih preporuka. Još da kažem da 

prilikom realizacije ovih šest preporuka određene stvari na prijedlog Gradskih službi 

gradonačelnika je donosilo određene odluke i ovo Gradsko vijeće, tako da je od momenta kada 

smo dobili konačan izvještaj službe su znači pristupile aktivnostima i ono što je trebalo rješavat 

na Gradskom vijeću. Već su dostavljene određene odluke. One su usvojene i u ovom pregledu 

datih preporuka imate navedeno koje aktivnosti da ja ne bi ponavljala i oduzimala vrijeme koje 

aktivnosti su realizirane.  

Ukoliko bude pitanja vezano za izvještaj vidjeli ste da su obrađivači više Gradskih 

službi. Tu su moje kolege i kolegice i svako će iz svoje nadležnosti dati odgovor ukoliko znači 

bude pitanja. Evo ja toliko i hvala vam. 

 

NATAŠA PERIĆ  
 

Hvala Suada vama. Otvaram raspravu klubova vijećnika. Vijećnik Čavalić.  

 

ADMIR ČAVALIĆ  

 

Hvala puno predsjedavajuća. Drago mi je da su tu kolege iz većine da imamo kvorum. 

Mislim da je sasvim neozbiljno da je ovo predzadnja tačka Dnevnog reda. To je indikativno. 

Nije dobro. Bolje bi bilo dakle, da smo ranije se bavili finansijskom revizijom jel je ovo faktički 

danas možda najbitnija stvar o kojoj ćemo raspravljati.  

Zašto je to tako? Vidjeli ste zadnji put je 2012. godine rađena finansijska revizija. Malo 

nezgodno za Grad Tuzle jeste da je shodno randomiziranom načinu izbora dakle, ispalo da se 

radi revizija za 2020. godinu koja je inače izborna godina bila dakle, tada su bili lokalni izbori. 

I znamo i uvijek napominjem da su lokalni izbori i inače izborne godine vrlo nezgodne jel tada 

sve jedinice lokalne samouprave rade neke nepredviđene stvari. Dakle, više grade puteva, 

trotoara, pokušavaju zadiviti građane novcem poreskih obveznika, njihovim novcem dakle, 

gradeći nešto, fotografišući se kraj navedenog i sl. i to sve strpaju u jednu godinu a onda tri 

godine grad se ne razvija. Ova revizija obuhvatila je upravo tu 2020. godinu s toga me ne čudi 

da imamo to mišljenje sa rezervom.  

Međutim, dozvolite da krenem redom. Prije svega pohvala za Amiru Muhić, Aidu 

Nurkić i Amelu Mulahalilović dio revizorskog tima dakle, odlično su uradili reviziju. Neke 

stvari su posebno naglasili istakli, boldirano je i svako može vidjet. Ja bi inače preporučio svim 

građanima Tuzle, imate čak ovdje i kod ovaj da skenirate, skenirate na mobitelu i otvori vam 

se automatski revizorski izvještaj. Kažem nezgodno je što je u 2020. godini rađeno.  

Izvještaj o reviziji o usklađenosti je dobio mišljenje sa rezervom, a izvještaj o reviziji  

konsolidovani finansijski izvještaj mišljenje. Interesantno je da je za 2020. godinu Centralno 

grijanje Tuzla dobilo negativno mišljenje iste revizorske organizacije i to takođe je dostupno 

dakle, na stranici Ureda za reviziju institucija Federacije Bosne i Hercegovine i bilo bi dobro 

da raspravljamo i o tome dakle, da dobijemo i taj negativni, negativno mišljenje i taj izvještaj 

vezan za aktivnosti centralnog grijanja. Ja vjerujem da se sada dakle, centralno grijanje vodi 

na neki drugačiji način da će akobogda naredna revizija biti bolja.  

Jasno je to i predstavnica službe je naglasila da se dosta preporuka iz 2012. godine 

prihvatilo i to su čak i ovi revizori konstatovali. Međutim, ima dosta nekih problema koje želim 

naglasiti dakle, i nepravilnosti. Dvije su ključne. Prije svega u par navrata se spominje da nije 

ispoštovan Zakon o budžetima konkretno princip jedne godine, a zatim se navodi citiram, nije 

u skladu sa odredbom Zakona o javnim nabavkama. To su dvije ključne stvari ove revizije. 

Sporadično se navodi da nije ispoštovan Zakon o budžetu i sporadično se navodi. Boldirano je. 

Da nije u skladu nešto rađeno je što nije u skladu sa odredbama Zakona o javnim nabavkama. 

Mene interesuje i to je pitanje svih pitanja. Da li će neko zbog toga odgovarati i da li 

ima odgovornosti i kako se može utvrditi odgovornost ako nešto nije u skladu sa odredbama 

Zakona o javnim nabavkama, ako je nešto radio neko, naložio, potpisao a nije u skladu sa datim 

odredbama dakle, nije u skladu sa datim zakonom?  

Volio bi. Dajem zaključak. Da se Gradsko vijeće više malo uključi u vezi ove tematike. 

Pazite ova revizija je bila dostupna u septembru. Mi smo dobili nekih par odluka u 

međuvremenu koje smo donosili ovdje a nismo znali da je vezano za finansijsku reviziju. I te 

odluke su proistekle kao preporuke finansijskih revizora i mi smo ih kao Gradsko vijeće 

usvojili. Malo da nas obavijestite da znamo da je to dio finansijske revizije. Ovdje govorim za 

izvršnu vlast, za Grad Tuzlu.  

Vezano za konkretne zamjerke dakle, prije svega registar nekretnina za izdavanje 

revizori naglašavaju. To sam ja naveo jutros kroz inicijativu da se hitno uspostavi registar 

nekretnina za izdavanje da znamo sa kojim nekretninama raspolažemo i ko in koristi dakle, a 

kako bi se moglo razumjeti kad neko ulaže u nekretnine da mu se obračuna i sl.  

Dalje, zašto finansijski izvještaj ne potpisuje gradonačelnik Grada Tuzla? To revizori 

na stranici broj 9 navode. Kaže citiram, revizijom smo utvrdili da godišnji finansijski izvještaji 

pojedinačni konsolidovani nije potpisao gradonačelnik kao ovlašteni predstavnik Grada u 

kontekstu Zakona o principima lokalne samouprave zašto nam nije prezentirao posebno 

ovlaštenje. Moje pitanje je zašto gradonačelnik Grada Tuzla ne potpisuje dakle, finansijske 

izvještaje ako su to utvrdili revizori?  

Dalje, zanima me dokle se došlo u vezi uspostave registra rizika na strani 10, te šta je 

sa ovom Odlukom o korištenju dobara o opštoj upotrebi? Vrlo bitna stvar. Dakle, postoje UJP 

koji koriste neke resurske koje su u opštoj upotrebi a naš odnos sa njima kao Grada Tuzle nije 

definisan, niti šta nam plaćaju, ni kako nam plaćaju, na koji način i sl. i kad ćemo uradit to? 

Vidim da je aktivnost u toku.  

Javne nabavke su posebno problematične. U 2019. godini se pokreću postupci. Pazite 

postupci ciljan u decembru mjesecu a onda se u 2020-toj realizuju. Zašto? Zato što je 2020. 

godina izborna godina i onda da se vidi da se rade nekakvi putevi, da se održava grad i sl. i 

revizori upućuju i kažu tu se krši princip jedne godine i ne možete onda ne možete pratit 

sredstva dakle, kako se realizuje. 

Ali još gore na 29-toj  stranici. Brojne nepravilnosti pri javnim nabavkama. Par miliona 

konvertibilnih maraka se daje za održavanje cesta, puteva i trotoara, izgradnju. Ne definiše se 

koje lokacije, već se samo kaže na području Grada Tuzla. Dajete kompaniji preko javnih 

nabavki pare i kažete samo negdje na području grada Tuzla. Niti su definisani uslovi, rokovi, 

niti se zna koje dionice i sl. I to je glavna primjedba ovih revizora. Čak su, Grad Tuzla je 

pokušao dati nekakvo smisleno objašnjenje ali oni to nisu prihvatili. Na strani 33 kažu ne 

prihvatamo to objašnjenje. I zato će neko odgovarat. To je izuzetan problem. Bilo bi dobro 

možda da prođe onaj 5 godina, ne znam do kad je zastara pa da prestane ta odgovornost.  

Dakle, stranica trideseta i tridesetprva. Nije u skladu sa odredbama Zakona o javnim 

nabavkama održavanje puteva, izgradnja trotoara. U izbornoj godini se sklapaju preko Javnih 

nabavki sklapaju se ugovori sa kompanijama koje to rade. Nit je definisano gdje održavaju 

puteve, koje dionice niti to možemo mi pratiti kao Gradsko vijeće a kamoli građani, niti su 

definisani pojedinačni rokovi. I to je sve boldirano ovdje dakle, čitave dvije stranice se 

boldiraju. Molim vas i građani koji prate i vi kao Gradski vijećnici trideseta-tridesetprva 

stranica dobro je pogledajte. Brojne su nepravilnosti utvrđene. I ovo je bitno naglasiti.  

Također slažem se na kraju i druge jedinice lokalne samouprave nisu ništa bolje. 

Dobijavu negativna mišljenja. Dobivaju mišljenja sa rezervom. Imate negdje da su dva 

mišljenja sa rezervom. Dva aspekta. Mi smo dobili jedno mišljenje i jedno mišljenje sa 

rezervom dakle, moramo se fokusirati na ovo što je negativno. Moramo pohvalit ono što je 

pozitivno. Dakle, javno evo hvalim Izvještaj  o reviziji konsolidovanih finansijskih izvještaja 

gdje se jasno kaže da je Grad Tuzla dakle, a posebno tu je Služba za budžet i finansije vodila 

računa o izvještajima i to je u redu tu dobijamo mišljenje. Sve ostalo su brojni problemi i bilo 

bi dobro dakle, zaključak je da se mi aktivno uključimo. Pozivam na odgovornost. Mene 

konkretno zanima ko odgovara ako nešto nije rađeno u skladu sa Zakonom o javnim 

nabavkama, jel imamo nekakve odgovornosti, ko je odgovoran onaj potpisnik, onaj 

nalogodavac ili je prebačeno na Gradsko vijeće da smo mi kao kolektivni organ odlučivanja 

donijeli tu odluku pa nema odgovornosti?  

Sve u svemu dakle, brojne stvari su navedene. Ovo će se vjerovatno u narednim 

godinama da će se brojni politički subjekti pozivati na ovaj izvještaj jer otkriva neke bolne 

istine u kontekstu izgradnje, održavanja puteva, trotoara i generalno što je problematično 

vođenja izbora. Dakle, da upadamo u onu matricu drugih lokalnih sredina gdje se svake četri 

godine gradi a tri godine ništa se ne radi. Hvala puno. 

 

NATAŠA PERIĆ 
 

Hvala vama. Zaključujem  raspravu klubova vijećnika. Otvaram raspravu vijećnika. 

Vijećnik Berbić. Izvolite.  

 

OMER BERBIĆ  

 

Hvala ljepo. Ova Gradska uprava može napisat knjigu kako dobiti izbore to se vidi iz 

Izvještaja o finansijskoj reviziji Federalnoj gdje nije bila neke sreće, pa evo slučajno izvještaj 

zahvatio 2020. godinu, godinu izbora. 

Sam takav izvještaj jasno pokazuje par stvari. Pokazuje da se ova Gradska uprava nije 

držala zakona. Pokazuje da se ova Gradska uprava nije držala budžetskih principa i na kraju 

krajeva pokazuje da se javni javni novac dijelio bez jasno kako, zašto, kome i bez rokova.  

Znači, ova finansijska revizija Grada Tuzle je najbolji pokazatelj kako se dobijaju 

izbori. Skrhate pare od prošle godine za izbornu godinu. Pare koje su ove godine trebale za 

puteve, za održavanje trotoara se daju dvije firme bez ikakvih planova, bez roka, bez ičega i 

onda tamo gdje se može dobiti glasova tako se rade putevi, tamo se rade trotoari. Tamo gdje se 

ne može dobit glasova tamo nikom ništa.  

Znači, činjenica da je 3 miliona maraka. Od ta 3 miliona preko 70% je, 77% tačnije je 

potrošeno u 11 mjeseci 2020-te, a taj plan je za dvije godine je činjenica koja pokazuje da je 

ovo bio izborni budžet. Potrošeno je više, puno više od 2/3 dvogodišnjeg plana za 11 mjeseci 

samo za ceste. Nakon toga za 10 mjeseci održavanje trotoara opet preko 2/3 potrošeno za 10 

mjeseci 2020. godine znači, izborna godina u punom jeku je bila. Samim tim iduće godine nije 

ostalo ništa novca za ceste, za trotoare ali je bitno da se pokazalo da se grad razvija 2020. 

godine kada su bili izbori.  

I najbolji pokazatelj da je ova finansijska revizija pravo dobra stvar za ovaj grad upitno 

kako je poslovao sa svojim finansijama je činjenica da gradonačelnik nije htio, nije smio da 

potpiše finansijski izvještaj, a dužan je da ga potpiše. Gradonačelnik kao pravnik je dobro znao 

šta smije da potpisuje šta ne smije da potpisuje. I dobro je znao šta se radilo 2020. godine za 

vrijeme izbora. Samim tim ja vjerujem da nije slučajno se desilo da on nije potpisao ovaj 

finansijski izvještaj. 

Zašto? Ovaj izvještaj je utvrdio brojne nepravilnosti. Utvrdio je da se 2020. godine 

240.000 maraka, pazite izborna godina, 240.000 maraka isplaćuje za jubilarnu nagradu 

uposlenicima opštine. Koliko je to uposlenika dobilo jubilarnu nagradu i po kojoj cijeni? Ja 

sam postavio koliko je to bilo para postavio sam poslovničko pitanje. A ova jubilarna nagrada 

krši Zakon o platama na nivou Federacije. Znači, Gradska uprava krši zakon.  

Grantovi javnim komunalnim preduzećima nisu jasno definisani. Nisu definisani 

ciljevi, nisu definisani zašto se troše samo je dato da se očigledno pokriju budžetske rupe.  

Dalje, godišnji popis sredstava i obaveza nije okončan u zakonskom roku. Prenošenje 

sredstava u iduću godinu je prekršen budžetski princip. Znači, govorim o prenošenju sredstava 

iz prošle godine u izbornu godinu.  

Ugovori sa Cestotehnikom i „S.E.- Sarajkom“ nemaju niti rok niti imaju lokaciju 

izvođenja radova. Ako nekom ne date rok onda vam se dešava kao što je na onoj našoj 

magistrali dole da vam se radovi rade po 7-8 mjeseci kada izvođač to može i kada izvođač to 

hoće da radi, a nama pravi nesnosne gužve u gradu. Vi se sjećate kad smo digli pola grada. 

Nismo mi. Gradske uprave. Kad je pola grada za izbore bilo dignuto mi smo morali po šest 

mjeseci čekati da se riješi jedan od problema umjesto da se to razgraniči na četri godine.  

Nema interni registar nekretnina. Koja to firma ne zna s čim upravlja? Mi ni dan danas 

nemamo interni registar nekretnina i ovo je bilo čak i 2012-te kao jedan od zamjerki (NATAŠA 

PERIĆ – Privodite kraju.) revizije. 

Želim da se zahvalim Uredu za revizije Federacije jer je vrlo objektivno sagledao stanje. 

I oni su zaključili naravno da je izborna godina i oni su zaključili dobre preporuke koje bi ovaj 

Grad trebao da ispoštuje.  

Samim tim pošto mi imamo i one preporuke imamo  neki Akcioni plan preporuka CCI-

a je bila sljedeća i ovo želim da ide kao zaključak.  

Da Gradsko vijeće pri razmatranju Izvještaja o finansijskoj reviziji Grada za 2020. 

godinu donese adekvatne zaključke za obavezu izvještavanja Gradskog vijeća kvartalno ili 

šestomjesečno o realizaciji revizorskih preporuka.  

Znači, umjesto samo. Pošto tamo piše  da je mislim jedan od činovnika u Gradu Tuzla 

da ove preopruke izvještava gradonačelniku, mi treba da zahtjevamo da gradonačelnik 

napredak o realizaciji revizorskih preporuka jednom kvartalno ili šestomjesečno daje 

Gradskom vijeću na razmatranje. Ovo je preporuka CCI nije moja preporuka. Stavljam kao 

zaključak i evo nadam se (NATAŠA PERIĆ – U redu.) da će Gradsko vijeće podržati Centar 

civilnih inicijativa za koji smatram da rade vrlo dobar posao. Hvala ljepo. 

 

NATAŠA PERIĆ  

 

U redu hvala vama. Vijećnik Elvir Bijedić onda Damir Muratović. 

ELVIR BIJEDIĆ 

 

Zahvaljujem predsjedavajuća. Klub vijećnika SDP-a je razmatrao ovu Informaciju o 

finansijskoj reviziji dakle i nalazimo dakle, da zaista kad je u pitanju služba i gospođa Suada 

Isaković da su na dobar način odgovorili ovoj finansijskoj reviziji. Dakle, moramo istaknuti 

činjenicu da je Grad Tuzla jedini koji je za istinitu i fer prezentaciju finansijski izvještaj dobio 

pozitivno mišljenje od ovih 19 subjekata između opština i gradova kako kaže kolega Čavalić 

randomizirano dakle, ovo ostalo su preporuke koje su kao što je rekla gospođa Suada 60% već 

realizovano i Grad je prompno i bez odlaganja dakle, pristupio otklanjanju nedostataka 

utvrđeno je u izvještaju, a evo ono što mi možemo kao Gradsko vijeće da zaključimo dakle, da 

izvedemo jedan zaključak i nastavi se u tom pravcu i sasvim sigurno da ja ne vidim tu neku 

preveliku prenaglašenost ovih ovakvih prethodnih diskusija.  

Dakle, uprkos tome evo ja ću zamoliti gospođu Suadu Isaković da sve ove nejasnoće 

koje su proizašle iz diskusije moja dva prethodnika malo samo pojasni pogotovo kad je u 

pitanju Zakon o javnim nabavkama. Hvala.  

 

NATAŠA PERIĆ  

 

U redu hvala. Vijećnik Damir Muratović. Neka se pripremi Zijah.  

 

DAMIR MURATOVIĆ 

 

Ja ću samo predložit jedan zaključak vezano za ove diskusije dosadašnje pošto sam jako 

upoznat godinama sam radio sa Zakonom o javnim nabavkama. Znam koliko je osjetljivo i 

kolika je tu odgovornost i koliko država Bosan i Hercegovina ispašta zbog tih tendera i svim 

ostalih postupaka u skladu sa Zakonom o javnim nabavkama.  

Ja predlažem jedan zaključak Gradskom vijeću znači, da Gradsko vijeće Tuzla donese 

zaključak i traži odgovornost u vezi nepoštivanja Zakona o budžetima i Zakona o javnim 

nabavkama isključivo shodno izvještaju o ovoj finansijskoj reviziji. Znači, ovo isključivo 

znači, ne govorim kao opozicioni vijećnik nego govorim ako je neko lično odgovoran neki 

pojedinac. Znači, vidjeli smo ovdje nismo ekonomski eksperti svi ali vidimo da je bilo jako 

puno nepravilnosti. Znači, ne vidim zašto Gradsko vijeće ne bi donjelo ovakav jedan zaključak 

da znamo ko je odgovoran da sljedeći, sljedeća finansijska revizija bude savršena i da nema 

ovih primjedbi koje su sada bile. Hvala.  

 

NATAŠA PERIĆ  

 

Hvala. Vijećnik Zijah Rifatbegović. Izvolite.  

 

ZIJAH RIFATBEGOVIĆ 

 

Hvala vam ljepo. Najprije želim da se zahvalim Revizijskoj komisiji Federalnoj koja je 

vrlo savjesno obavila svoj posao i gospođa Suada Isaković je to iznjela vrlo vještijim verbalnim 

manevrom što je odraz njenog iskustva i sigurno inteligencije gdje je nakon negativnih ocjena 

odmah uspoređuje sa onim što je pozitivno i to govori je li o njenoj vještini u komunikaciji što 

je takođe za pohvalu. 

Međutim, bez obzira i na stepen verbalne, verbalne je li vještine i komunikacije ne 

možemo se oteti utisku da je prekršen zakon. Ovdje nisu nejasnoće. Ovdje je jasno da zakon je 

prekršen i to ozbiljne su, ozbiljni su. Propusti su više nego ozbiljni.  

Naravno Stranka demokratske akcije kao jedna od temeljnih stranaka je ozbiljno 

pristupila ovom izvještaju revizije i mi ćemo se u pismenoj formi očitovat nakon sve analize 

koju obave naši stručni timovi iz ove oblasti.  

Ono što želim reći jeste sljedeće da nema smisla ovu tačku stavljat predzadnju i takođe 

se slažem sa kolegama da je ovo vrlo indikativno, a druga stvar mislim da bi gradonačelnik 

trebao biti prisutan kad je ova tačka Dnevnog reda u pitanju.  

Ne volim govorit o ljudima kada nisu prisutni tu i ja mislim da sam to i prezentirao 

nekoliko puta ovdje i ne želim da govorim bilo kakve kakve konstatacije dok njega nema tu. A 

sigurno da je on tu imao bih dosta toga reći, posebno što se odnosi na konstataciju gospođe 

Suade da je i Gradsko vijeće donosilo ne-ke odluke. Ja mislim da sam vas ispravno citirao i ja 

vjerujem da će od određenih ovih nepravilnosti nešto biti pripisano i Gradskom vijeću što ja 

zasigurno kao član Gradskog vijeća neću sebi dozvoliti da na bilo koji način se nešto pripisuje 

da sam ja za nešto glasao što nije zakon.  

Druga stvar. Izvještaj nije potpisan od gradonačelnika i kako smo sad konstatovali ko 

će potpisat taj izvještaj? Onaj koji ga potpiše on mora snositi i odgovornost. Mislim da potpuno 

podržavam Izvještaj revizorske komisije. On ni malo nije pozitivan. To što smo mi u jednom 

segmentu bolji od drugih ne znači da smo dobri. Ovdje ima dosta prostora za napredovanje. 

Mislim da bi bilo bolje da ovo razmotrimo bez bilo kakve pozadine u smislu nekog 

nadmudrivanja, nego da pokušamo konkretnim prijedlozima što će SDA i dostaviti u pisanoj 

formi. Pokušat napravit napredak i ove stvari izbjeć.  

Ja vas molim da kao zaključak stavimo da izvještaj mora biti potpisan od ovlaštene 

osobe, odnosno od pravnog lica. Hvala.  

 

NATAŠA PERIĆ  

 

Poslovnička je li? (ELVIR BIJEDIĆ – Ne replika.) A replika. Aha. 

 

ELVIR BIJEDIĆ  

 

Zahvaljujem predsjedavajuća. Dakle, ja sam mišljenja da ovdje nije prekršen zakon. 

Dakle, kao i da je urađeno bilo šta što nije u domenu i u okviru zakona.  

Samo mišljenje, negativno mišljenje dakle povlači odgovornost a mi ovdje imamo 

pozitivno mišljenje. Dakle, odnosno bez ikakvih. Ne možemo na odgovornost dat pozitivno 

mišljenje dakle, a mišljenje s rezervom znači da postoje praktično neke nepravilnosti koje evo 

treba da se isprave u zakonskom roku, odnosno u roku koje je propisao i sam gradonačelnik. 

Dakle, ne vidim nikakav razlog da bilo ko pominje kršenje zakona i povlačenje bilo kakve 

odgovornosti kad imamo jasno izraženo pozitivno mišljenje. Hvala.  

 

NATAŠA PERIĆ  

 

Replika. Zijah Rifatbegović.  

 

ZIJAH RIFATBEGOVIĆ 

 

Nisam ja napisao da je zakon prekršen. Ja mislim da ja mogu to lijepo pročitati i mogu 

razumiti. Jasno stoji da je prekršen Zakon o javnim nabavkama. (NATAŠA PERIĆ – Dobro.) 

Nisam to ja napisao a mi sad ovo možemo umotavat i kako bi rekao umotat u neki papir sjajni 

ali znamo šta je. 

NATAŠA PERIĆ  

 

Ali isto tako bi i Ured. Molim? (Ispravka krivog navoda. Molim vas predsjedavajuća.)   

 

ELVIR BIJEDIĆ  

 

Ja vas molim samo da. Gdje stoji u izvještaju da je prekršen zakon? 

 

NATAŠA PERIĆ 

 

 I vjerovatno bi i Tužilaštvo već bilo uključeno jel bi Ured za reviziju prijavio 

Tužilaštvu da je zakon prekršen. Mislim ne možete tako. Mislim, ovdje neki. (ZIJAH 

RIFATBEGOVIĆ – Replika molim vas.) Ne govorim samo vama. Mislim ne možete sad. 

 

ZIJAH RIFATBEGOVIĆ  

 

Ne ne replika na ovo, na ovo što je rekao. Ocjena sa rezervom. Ocjena sa rezervom šta 

to znači?  

 

NATAŠA PERIĆ  

 

Molim vas dat će gospođa Suada odgovor. Miodrag Tanasilović. Izvolite. (OMER 

BERBIĆ - Imam ja repliku oprostite.) Replika. Omer Berbić. 

 

OMER BERBIĆ  
 

Evo ja ću citirati dva puta izvještaj. Na osnovu navedenog konstatujemo da u godišnjem 

popisu stava i obaveza u Gradskoj upravi nije okončan u zakonom propisanom roku koje je 

utvrđeno članom 26. Zakona o računovodstvu i reviziji F BiH. 

Drugi put ću citirati, zbog navedenog onemogućeno je praćenje realizacije u odnosu na plan za 

tekuću godinu a planirana budžetska sredstva ostaju neiskorištena za tu godinu.  

Prenošenjem procedure provođenja postupka utvrđenim planom Javnih nabavki a time 

i njihove realizacije u narednu godinu nije ispoštovan budžetski princip jedne godine utvrđen 

članom 4. Zakonom o budžetima u F BiH. Što znači, ukoliko nije ispoštovan zakon, zakon je 

prekršen. (ELVIR BIJEDIĆ – Ispravka krivog navoda.)  

 

NATAŠA PERIĆ  

 

Ispravka krivog navoda. Elvir Bijedić  

 

ELVIR BIJEDIĆ 

 

Ovo su. Mi dakle, mi. Ovdje opet ponavljam nigdje ne stoji da je prekršen zakon. Mi 

ovdje možemo da pričamo o nepravilnostima na koje revizija ukazuje i na koje su se kao 

Gradska uprava, odnosno služba obavezala da će ih prompno riješit u narednom periodu. 

Dakle, molim vas ukoliko postoji bilo kakvo kršenje zakona sasvim sigurno je da bi 

Tužilaštvo već reagovalo i ja nisam siguran da imamo bilo kakve indicije i bilo šta na tom 

tragu. Dakle, ne želim da raspravljamo o situaciji da je neko prekršio zakon. Niti govora. Nigdje 

to revizor ni-je jas-no kazao. Hvala. 

NATAŠA PERIĆ 

 

Ispravka krivog navoda. Vijećnik Rifatbegović. 

 

ZIJAH RIFATBEGOVIĆ 

 

Nije ispoštovan zakon šta to znači? (NATAŠA PERIĆ – Zakonski rok.) Pa šta to znači 

da je zakon. Pa zakon je prekršen. Pazite nije nikome. (NATAŠA PERIĆ – Ali to je to može 

biti nepravilnost.) Nikome nije ovdje u cilju. (NATAŠA PERIĆ – To je bila  nepravilnost ali 

ovdje se teške...Ne govorim vama.) Molim vas. (NATAŠA PERIĆ – Ovdje se teške riječi 

izgovaraju.) Pazite ja, ja. (NATAŠA PERIĆ – Mislim i nekome se imputira ovdje da je...) Ne 

ne ne. Ja ne idem u tom smijeru. (NATAŠA PERIĆ – Ja nisam rekla vama. Ja kažem za 

diskusije koje su...) Ne idem u tom smijeru. Vidite nikome nije u cilju ovdje da Tužilaštvo ima 

posla. Nikome. (NATAŠA PERIĆ – Pa sad.) Ovo je naša kuća koju treba da ispoštujemo na 

neki način koji nam dozvoljava da ispoštujemo ono što se od nas traži. Ali molim vas. Nemojte 

da se ubjeđujemo u nešto što je jasno čitko napisano što je kolega Berbić citirao. Znači, nije 

ispoštovan za-ko-n.  

 

NATAŠA PERIĆ  

 

Replika Admir Čavalić. Kome je replika izvinite? (Kolegi Bijediću.)  

   

ADMIR ČAVALIĆ  

 

Dakle, molim vas samo da se ne igramo ovdje verbalnih akrobacija. Da li je prekršen 

zakon ili nije to možemo vidjeti u stenogramu ko je to naveo. Ono što sam ja citirao, a opet ću 

citirati pazite, kaže postupanje suprotno odredbama Zakona o javnim nabavkama citat završen 

što nije u skladu sa članom 15. Zakona o javnim nabavkama citat završen. Dalje. Što nije u 

skladu sa odredbom Zakona o javnim nabavkama. Citat završen. Dalje. Na način, ne sadrži 

lokalitete zbog navedenog znači, nisu zaključeni pojedinačni ugovori na način utvrđen 

okvirnim sporazumom. Dalje. Nije u skladu sa članom 26. Zakona o računovodstvu i reviziji 

Federacije Bosne i Hercegovine. Dalje. Nije ispoštovan budžetski princip utvrđen članom 4. 

Zakona o budžetu Federacije Bosne i Hercegovine itd. itd.  

Evo ja neću navesti da je prekršen zakon ali definitivno ovaj izvještaj revizije govori 

da nije u skladu sa zakonom i to nisu moje riječi to su citati. To ne parafraziram. Dakle, nije u 

skladu sa odredbama ili nije u skladu sa zakonom piše na stranici broj 26, na stranici broj 29, 

na stranici broj 28, na stranici broj 30, na stranici broj 31, na stranici broj 32, na stranici broj 

33 samo koje sam ja citirao, a vjerujem na još desetak stranica da isto kaže. Nije u skladu 

(nerazgovjetno izgovorene riječi op.a.) Mišljenje je sa rezervom dakle, nije pozitivno mišljenje. 

Mišljenje je sa rezervom. Hvala.  

 

NATAŠA PERIĆ  

 

Ali nije ni negativno. Ispravka krivog navoda.  

 

ELVIR BIJEDIĆ  

 

Dakle, stoji na stranici dva. Prema našem mišljenju osim za navedeno u odjeljku osnova 

za mišljenje s rezervom aktivnosti finansijske transakcije i informacije Grada za 2020. godinu 

u skla-du su u svim materijalnim aspektima sa zakonima i drugim propisima koji su definisani 

kao kriteriji za datu reviziju. 

Dakle, kad je u pitanju. Pominjali smo ovdje i Zakon o javnim nabavkama i imamo 

mišljenje Agencije o javnim nabavkama da okvirni sporazum ono o čemu je kolega Čavalić 

govorio on ne mora sadržavati lokacije. Dakle, radi se o održavanju i ja sam o tome razgovarao 

da vam kažem. Ja ne mogu da vjerujem da neko unaprijed može znati ako imamo tekuće 

održavanje gdje se može izvest lokacija i gdje Cestotehnik može zakrpiti rupu pogotovo kad 

imamo pregršt inicijativa iz različitih opcija koje dolaze svakodnevno, odnosno svaki mjesec 

kroz inicijative vijećničke. Hvala. 

  

NATAŠA PERIĆ  

 

U redu hvala. Replika je li? (ADMIR ČAVALIĆ – Ispravka krivog navoda.) Ispravka 

krivog navoda. Admir Čavalić. 

 

ADMIR ČAVALIĆ  

 

Dakle, ono što je u skladu sa zakonom to je u skladu sa zakonom. Samo da čitavu 

rečenicu pročitam sa stranice broj dva.  

Prema našem mišljenju osim za navedeno u odjeljku osnova za mišljenje sa rezervom, 

a o tome mi diskutujemo zarez aktivnosti finansijske transakcije informacije Grada za 2022. su 

u skladu. Jesu u skladu sa zakonom osim za navedeno u odjeljku osnova za mišljenje sa 

revizijom. I mi se u stvari toga držimo. Samo ovog dakle, osim za navedeno što nije. Vidite i 

tu i na stranici broj dva kažu da je prema njihovom mišljenju sve, u svim materijalnim 

aspektima sa zakonom i drugim propisom koji je definisan kao kriterij za datu reviziju i kažu 

tu gore osim za navedenu u odjeljku osnova za mišljenje s revizijom.  

 

NATAŠA PERIĆ  

 

Omer Berbić jel replika? (OMER BERBIĆ - Odustajem.) Dobro. Miodrag jeste vi 

diskusija je li? Dobro. Hasibe Miodrag je prije tog  pa vi. 

 

MIODRAG TANASILOVIĆ  

 

Pa evo ja ću biti vrlo kratak. Što se tiče znači ove revizije konsoldovani finansijski 

izvještaj to je stvarno za svaku pohvalu. Dobiti dakle, pozitivno mišljenje od svih revidiranih 

gradova i opština je za svaku pohvalu i na to ja mislim da moramo biti svi ponosni.  

Što se tiče ovog dijela oko Javnih nabavki i svega. U našoj državi postoji dakle, 

Agencija za javne nabavke koja redovno prati i kojoj se mora prijaviti sva-ki znači oblik i 

ugovora i oni su dakle, nadležni da prate i ako se primjeti neka nepravilnost oni reaguju i oni 

podižu dakle alarm, a mi ovdje znači sad raspravljamo o da li je prekršen zakon ili nije prekršen. 

Znači, zakon nije prekršen. Ako su napravljeni neki propusti oni su evidentirani i ti propusti se 

ispravljaju a dakle evo i sada kada se stavimo u poziciju ljudi koji rade na javnim nabavkama 

da li oni su postupili ispravno? Pa normalno  da su postupili ispravno jer su oni ti prvi koji su 

na udaru zajedno sa gradonačelnikom koji je najodgovornija osoba. 

Znači, ovdje bespotrebno je ja mislim da diskutujemo. Postoje nadležne institucije. One 

bi bile alarmirane da je neka, da je prekršen zakon. Ovdje su samo utvrđene nepravilnosti, a te 

nepravilnosti se dakle otklone evo što je i ovaj dokaz od ovih 10 nepravilnosti već je 6 

otklonjeno ove su u procesu realizacije i ja mislim da nema potrebe uopšte da diskutujemo da 

li je narušen zakon ili nije. To je. I toliko od mene. 

NATAŠA PERIĆ  

 

U redu. Vijećnik Hasib Hirkić. Izvolite. (OMER BERBIĆ - Replika.) Hajte. Sve 

stručnjaci. Sve stručnjaci. 

 

OMER BERBIĆ  

 

Evo s obzirom da vidimo da. (NATAŠA PERIĆ – Sve eksperti.) Ostao vam je upaljen 

mikrofon stručnjak. (NATAŠA PERIĆ – Znam. Ekspert sam rekla.) Ja i vi ste ekspert. 

(NATAŠA PERIĆ – Ne čujete dobro.) Ne. Sve stručnjaci citirat ću vas. Stenogram molim vas 

da mi to riješimo.  

Evo s obzirom da je drug Mišo rekao da nema potrebe za diskusijom itd. ja ću ovaj 

finansijski izvještaj zajedno sa krivičnom prijavom protiv N.N lica predati Tužilaštvu nek oni 

pogledaju da li ovdje ima bilo kakvog kršenja zakona i neka je ukoliko je do toga došlo neka 

dignu krivičnu prijavu s obzirom da se ovdje na više od 10-15 stranica kaže da nije ispoštivan 

zakon ili da se prekršio zakon u nekim odredbama. Tako da evo neka Tužilaštvo odradi svoj 

dio posla. Znajući efikasnost našeg Tužilaštva doće do sljedećeg izvještaja valjda ovaj neki 

odgovor. Hvala ljepo. 

 

NATAŠA PERIĆ  

 

Hvala Omere. Vijećnik Hasib Hirkić. Izvolite.  

 

HASIB HIRKIĆ  

 

Zahvaljujem. S obzirom da se radi o 2020. godini ja još uvijek čuvam Informaciju o 

provođenju politike jedinice lokalne samouprave i aktivnostima gradonačelnika Grada Tuzle 

za 2020. godinu. Tad je utrošeno 22.444.443 marke i 61 fening. Ovo što kaže kolega Elvir nisu 

mogli znat gdje će zakrpit rupu. Ja ne znam kako onda gradonačelnik zna sve ovo ovako 

poredati. Interesantno. Mislim, ne treba nikoga branit. Ako si kriv kriv si, ako nisi nisi. Neko 

će dokazat da nisi. Ali znam tada da sam pričao o tome da ovo nije u redu i da ovo uopšte nije 

ispravno što je ovako napisano. Možda tad je zvučalo glupo s moje strane jel tako su se i 

ponašali neki ali gledajući na nekoliko vijećničkih pitanja koja sam postavio, a na koja nikad 

nisam dobio odgovore Službi za komunalne poslove i drugima gdje se tačno šta radilo, kolko 

se uradilo, kolko se uložilo u kojoj mjesnoj zajednici, kolko je koja mjesna zajednica zakinuta, 

šta će se uradit u dvajstprvoj godini i koje mjesne zajednice neće biti dotaknute? Žalosno je, 

evo danas da o tome pričamo. Izvještaj kakav god je izvještaj je ali je najbitnije da on nije 

potpisan jel izgleda da se i on nije složio sa ovih 22 miliona i 444 hiljade. Žalosno 

gradonačelniče evo da niste stjeli stavit potpis na ono što ste napisali. Hvala.  

 

NATAŠA PERIĆ  

 

Hvala vama. Zaključujem raspravu vijećnika. Zamolit ću gospođu Suadu Isaković da 

odgovori na neka pitanja a koja su proistekla iz diskusije.  

 

SUADA ISAKOVIĆ – Pomoćnik Gradonačelnika za 

                           Službu za budžet i finansije 

 

Evo ja ću pokušat odgovorit na neka pitanja koja smo, odnosno na konstatacije koje su. 

Zakonom o budžetima jest propisani su budžetski principi između kojih je ostalih navedeno u 

članu 4. ako se dobro sjećam da princip budžetske godine bez bilo kakvog pojašnjenja u samom 

tom članu ono što revizori smatraju je da ono što se isplanira budžetom za jednu godinu da se 

mora u toj godini sve potrošiti na kraju godine ništa ni jedna Javna nabavka da se ne prenosi u 

narednu godinu. Vi ste svjedoci. Mi kada usvajamo naše izvještaje je ono da mi svake godine 

imamo rezervacije koje prenosimo u narednu godinu. 

Princip jedne godine bi se mogao ispoštovat kad bi mi budžet usvojili u januaru i da ga 

nikad više u toku godine ne bismo mijenjali, jer bi imali vremena da provedemo Javne nabavke 

koji traju otvoreni postupci dva mjeseca, pa ima žalba, pa ne znam ni ja, a svjedoci ste da mi 

prošle godine smo u oktobru dobili revidovane projekcije dodatne prihode od indirektnih 

poreza a i poreza na dohodak koje kad uključimo u budžet ili možemo ostaviti onako da stoje 

nepotrošene, ne pokretat nikakve Javne nabavke nego čekat iduću godinu.  

Ja. Mi smo pokušali reviziji da objasnimo da se godina ne završava 31. januara što se 

tiče poslova. Ne može stat život 31. januara, nego vi imate situaciju i kad se neki tender raspiše 

u junu mjesecu ili u maju pa on traje dva mjseca, pa dođe žalba, pa se žalba rješava, pa se ne 

riješi, radovi se ne izvedu, pare ostanu i nije ispoštovan princip budžetske godine. Htjela sam 

da vam pojasnim našta su revizori mislili kad su rekli da treba poštovati princip budžetske 

godine.  

Što se tiče tekućih izdataka a koji su planirani u budžetu oni se realizuju za jednu 

budžetsku godinu ali kapitalni gdje tenderi idu. Pa nekad imaju žalbe. Pa se ne steknu uslovi 

nije građevinska dozvola isposlovana na vrijeme. Tender se raspiše u oktobru. Sredstva se ne 

mogu potrošiti u toj godini jer nije potpisan ili jeste potpisan ugovor tek u decembru i onda 

sredstva ostanu i to je taj princip jedne budžetske godine. Znači, niko nije sredstva negdje bez 

veze bacio. Ona su ostala i prenose se u narednu budžetsku godinu i čim se steknu uslovi ta 

sredstva se realiziraju.  

Što se tiče jubilarnih nagrada. One nisu isplaćivane nezakonito. Postojala je odluka 

Gradskog vijeća koja je bila donesena u skladu sa ovim sporazumom koji je bio usvojen. 

Kolektivnim ugovorom koji je tretirao i poznavao jubilarnu nagradu. Gradsko vijeće je 

prethodno važeću odluku koju je donijelo ugrađene su jubilarne nagrade i one su u skladu sa 

tom odlukom isplaćivane. Onog momenta kad su revizori naveli da mi trebamo ukinuti te 

jubilarne nagrade ovom Gradskom vijeću je predložena nova odluka i u tom smislu sam ja 

rekla da je Gradsko vijeće donosilo odluke i isključena je institut jubilarne nagrade iz naknada 

koje se isplaćuju uposlenicima Grada Tuzle i u tom smislu sam ja rekla da je i Gradsko vijeće 

donosilo određene odluke koje su u vezi sa ovim izvještajem.  

Drugu odluku koju je Gradsko vijeće donijelo a u vezi je s ovim izvještajem je novi 

Pravilnik koji se tiče registra budžetskih korisnika kojim su donešena nova pravila i utvrđeno 

je ko tačno može biti budžetski korisnik. U tom kontekstu neće moći biti budžetski korisnici 

oni koji se ne finansiraju više od 50% iz budžetskih sredstava, pa u ovoj budžetskoj godini to 

neće biti i već nisu Javna ustanova obdanište „Naše dijete“ i Javna ustanova stadion Tušanj i 

tu je odluku Vijeće donijelo u decembru mjesecu i to su te dvije odluke o kojim sam ja govorila 

i neće Gradsko vijeće učestvovat, niti je Gradskom vijeću predloženo bilo kakva odluka koja 

je u suprotnosti sa zakonima.  

Što se tiče popisa imovine. Mi svi znamo da je Grad Tuzla velika jedinica lokalne 

samuprave i da raspolaže sa značajnom imovinom i istina je da je Zakon o računovodstvu koji 

je važio do aprila prošle godine i koji je važio za revidovanu 2020. godinu propisivao da se 

popis imovine izvrši do 15. januara za prethodnu godinu i međutim, obzirom svi znamo da je 

puno ljudi bilo bolesno i od korone i da jednostavno se nije stiglo. Popis je izvršen 28. januara 

međutim, prije roka nego što su ti podaci tebali da bi se uradio završni račun ali činjenica ne u 

skladu sa terminom koji je naveden u zakonu. Međutim, novi zakon je utvrdio novi termin. To 

je sada 15. februar što znači da je možda i zakonodavac uvidio da je bio kratak rok. Dođe 

praznik. Nova godina ne znam ni ja ali evo karakteristična je bila ova dvadesetprva godina 

kada se radi popis za dvadesetu godinu i činjenica je da nije bio izvršen popis na vrijeme, evo 

mogu reći da je popis za prethodnu dvadesetprvu godinu budžetsku izvršen blagovremeno i da 

je već donesena odluka o popisu prije nego što je to propisao Zakon o računovodstvu.  

Sljedeći komentar je bio da gradonačelnik nije potpisao kao odgovorno lice finansijske 

izvještaje. To su obrasci koji se popunjavaju po izradi završnog računa i predaju se u 

Finansijsku agenciju Federacije Bosne i Hercegovine. Vi ih dobijate uz završni račun, odnosno 

godišnji izvještaj o izvršenju budžeta. Gradonačelnik je prenio nadležnost svojim rješenjima 

na rukovodioce Gradskih službi da obavljaju i potpisuju sve poslove iz nadležnosti te službe i 

te izvještaje je u prethodnih desetak godina sam potpisivala ja, obzirom da sam cijelo vrijeme 

rukovodilac te službe i certificirani računovođa. Na primjedbu revizora, odnosno iz izvještaja 

te finansijske izvještaje za 2021., jer se dvadeseta više ne može ispravljat, ni ranije godine, sve 

je to predato je potpisao gradonačelnik juče jer je završen godišnji obračun za dvadesetprvu 

godinu i evo gradonačelnik je postupio i evo baš juče je potpisao te obrasce i mislim da su 

danas predati u finansijsku agenciju a vi ćete ih dobit uz Izvještaj o izvršenju budžeta za 

dvadesetprvu godinu i vidjet ćete da je gradonačelnik potpisao taj izvještaj. A inače sve te 

izvještaje ste vi dobijali uz godišnji izvještaj o izvršenju budžeta kada se oni razmatraju. Znači, 

oni koji su dugogodišnji vijećnici uvijek su imaju te izvještaje u svojoj arhivi.  

Što se tiče registra nekretnina i registra rizika to vam ja ne mogu odgovorit, ukoliko 

neko od mojih kolega obzirom da nije nadležnost moje službe i ta aktivnost je započeta i to su 

dvije preporuke koje su navedene.  

Što se tiče Javnih nabavki ja ću pokušat odgovorit u dijelu koji se tiče ovog da nije u 

skladu sa zakonom. Naime, kada smo mi dobili Nacrt izvještaja o izvršenoj reviziji, jer smo, 

jer je takva procedura. Prvo se dobije nacrt izvještaja od Ureda i kada smo vidjeli konstataciju 

Ureda da su oni ugovore, odnosno okvirne sporazume koji su provođeni za tekuća održavanja 

u Gradu Tuzla. To je onih 3 miliona, a odnosi se na puteve, trotoare, vodotoke i možda još 

nešto. Uglavom je tekuće održavanje ne kapitalno nova gradnja ni rekonstrukcija, mi smo imali 

stav da nismo prekršili zakon i zatražili smo mišljenje od Agencije za javne nabavke Bosne i 

Hercegovine obzirom da se radi o državnom Zakonu o javnim nabavkama koji su dužni svi da 

se pridržavaju u Bosni i Hercegovini, i poslali upit oko primjedbe da u našim okvirnim 

sporazumima ne stoji mjesto izvođenja radova, odnosno da nije navedena lokacija.  

Evo ja ću vama sad pročitat jedan dio odgovora, a svi vijećnici mogu dobiti kopiju ovog 

i mi ćemo evo dostaviti stručnoj službi koja vam može podijeliti u narednom nekom periodu. 

(NATAŠA PERIĆ – Možete na meil poslati.) I ovako odgovara Agencija za javne nabavke 

Bosne i Hercegovine koja je dužna da daje tumačenja.  

Mjesto izvođenja radova ne spada u ključne elemente okvirnog sporazuma tako da nije 

u suprotnosti sa zakonom da ugovorni organ u okvirnom sporazumu kao mjesto izvođenja 

radova odredi širu oblast kao što je područje Grada Tuzla u konkretnom slučaju, a da precizno 

mjesto izvođenja radova definiše u svakom ugovoru posebno. Naravno pojedinačno izvođenje 

radova ne može izaći izvan okvirnim sporazumom predviđene oblasti npr. izvan područja 

Grada Tuzle jer bi to bilo u suprotnosti sa uslovima utvrđenim samim okvirnim sporazumom.  

Znači, Grad Tuzla je provodio izbor izvođača i tendersku dokumentaciju u skladu sa 

Zakonom o javnim nabavkama. Sve ono dalje što se dešava realizacija ugovora je obligacioni 

odnos nije Zakon o javnim nabavkama.  

Naša služba koja je nadležna za provođenje ovih okvirnih sporazuma, odnosno izvođenje 

radova nije mogla unaprijed za dvije godine znat na kojoj lokaciji će bit potrebno vršit tekuće 

održavanje jer su okvirni ugovori sklapani na dvije godine. Ona je u pojedinačnim ugovorima 

za svaku oblast bilo da se radi putevi, trotoari ili vodotoci u konkretnim pojedinačnim 

ugovorima navodila način kako će se definisati konkretne lokacije, a to je bilo da se u 

građevinski dnevnik po nalogu službe upisivala lokacija na kojoj će se izvoditi radovi.  



117 
 

 

Od oktobra mjeseca kada je u Grad Tuzla dostavljen ovaj Konačni izvještaj o izvršenoj 

reviziji služba je počela sklapati mjesečne ugovore o izvođenju radova u kojima je sastavni dio 

su i lokacije, odnosno ulice u kojoj će se izvodit. Znači, idu na mjesečne ugovore da bi mogli 

preciznije navesti tu lokaciju baš da ne bi dolazilo do ovih nekakvih da kažem više nesuglasica 

nego, jer je jasno u mišljenju agencije napisano da to nije u suprotnosti sa Zakonom o javnim 

nabavkama. Evo ne znam da li sam šta propustila? 

 

NATAŠA PERIĆ  
 

Hvala Suada. Konstatujem da je Gradsko vijeće Tuzla primilo k znanju 

INFORMACIJU O FINANSIJSKOJ REVIZIJI GRADA TUZLE ZA 2020. GODINU 

 

Pauza 5 minuta većina samo. (Pauza.) 

 

Molim vas trebamo da glasamo nemojte sad vraćat ove aparate. Mislim, kad smo došli 

do sad možemo i sad ispoštovat. Molim vas da ispoštujete.  

 

Hajte molim vas Slađana pročitajte zaključke.  

 

SLAĐANA KRAJINA – sekretar Gradskog vijeća Tuzla 

 

Prvi zaključak:  

-  Gradsko vijeće Tuzla u skladu sa preporukom centara civilnih inicijativa traži od 

gradonačelnika Grada Tuzle da kvartalno ili šestomjesečno izvještava Gradsko vijeće Tuzla o 

realizaciji datih preporuka Ureda za reviziju institucija u Federaciji Bosne i Hercegovine iz 

konačnog Izvještaja o finansijskoj reviziji Grada Tuzla za 2020. godinu.  

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da pročitani zaključak nije dobio potrebnu većinu, 

4 vijećnika je glasalo za, nije niko bio protiv i 17 suzdržanih.  

 

Molim vas sljedeći zaključak. 

 

SLAĐANA KRAJINA – sekretar Gradskog vijeća Tuzla 

 

Drugi zaključak:   

- Gradsko vijeće Tuzla sugeriše gradonačelniku i gradskim službama da nastave sa 

aktivnostima u pravcu realizacije datih preporuka Ureda za reviziju institucija u Federaciji 

Bosne i Hercegovine iz Konačnog izvještaja o finansijskoj reviziji Grada Tuzle za 2020. 

godinu. 

 

NATAŠA PERIĆ  

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da je pročitani zaključak usvojen sa,  

20 glasova za, niko nije bio protiv i 1 suzdržan. 



118 
 

 

(vijećnik Zijah Rifatbegović – Izvinite ja sam pogriješio) Poništavamo glasanje ponovo 

ćemo glasati o pročitanom zaključku. Glasanje je okončano.  

Konstatujem da je pročitani zaključak usvojen sa,  

20 glasova za, niko nije bio protiv i niko nije bio suzdržan.  

- Gradsko vijeće Tuzla sugeriše gradonačelniku i gradskim službama da nastave sa 

aktivnostima u pravcu realizacije datih preporuka Ureda za reviziju institucija u FBiH iz 

Konačnog izvještaja o finansijskoj reviziji Grada Tuzle za 2020. godinu. 

 

Hajmo dalje. 

 

SLAĐANA KRAJINA – sekretar Gradskog vijeća Tuzla 

 

Treći zaključak:  

- Gradsko vijeće Tuzla traži odgovornost u vezi nepoštivanja Zakona o budžetima 

Federacije Bosne i Hercegovine i Zakona o javnim nabavkama.  

 

NATAŠA PERIĆ 

 

Stavljam na izjašnjavanje zaključak koji je pročitala sekretar Gradskog vijeća i pozivam 

vijećnike da aktiviraju uređaje za elektronsko glasanje. Glasanje je okončano. 

Konstatujem da pročitani zaključak nije dobio potrebnu većinu,  

4 vijećnika je bilo za, 2 protiv i 15 suzdržanih.  

 

Molim sljedeći zaključak. (SLAĐANA KRAJINA – Nema dalje.) Molim? 

(SLAĐANA KRAJINA – Nema dalje.) Nema dalje.  

 

Prelazimo na petnaestu tačku Dnevnog reda: 

 

IZVJEŠTAJ KOMISIJE ZA IZBOR I IMENOVANJA 

 

Molim vas malo još pažnje. Još malo samo. Omere? Poslovnička. Pa evo Slađana…  

 

SLAĐANA KRAJINA – sekretar Gradskog vijeća Tuzla 

 

Radi se o Izvještaju komisije za izbor i imenovanja sa sjednice održane 22. februara 

2022. godine.  

Prvi je prijedlog Kluba vijećnika Socijaldemokratske partije Bosne i Hercegovine za 

izmjenu u Savjetu Mjesne zajednice Dragunja.  

Klub vijećnika Socijaldemokratske partije predlaže Gradskom vijeću Tuzla da se:  

Gabriela Namlić razrješi dužnosti člana Savjeta Mjesne zajednice Dragunja,  

a da se na dužnosti člana Savjeta Mjesne zajednice Dragunja izabere  Sabit Mujkić.  

 

NATAŠA PERIĆ 

 

Stavljam na izjašnjavanje prijedlog Kluba vijećnika SDP - Socijaldemokratske partije 

BiH za izmjenu člana Savjeta Mjesne zajednice Dragunja i pozivam vijećnike da aktiviraju 

uređaje za elektronsko glasanje. Glasanje je okončano. 

Konstatujem da je prijedlog Kluba vijećnika SDP - Socijaldemokratske partije BiH za 

izmjenu člana Savjeta Mjesne zajednice Dragunja, usvojen sa, 

21 glas za, niko nije bio protiv i niko nije bio suzdržan te se:  

-  Gabriela Namlić razrješava dužnosti člana Savjeta MZ Dragunja,  

-  Sabit Mujkić bira na dužnost člana Savjeta MZ Dragunja. 

 

SLAĐANA KRAJINA – sekretar Gradskog vijeća Tuzla 

 

I drugi prijedlog je prijedlog Kluba vijećnika SBB za izmjenu u Savjetu Mjesne 

zajednice Donja Obodnica. 

Klub vijećnika SBB predlaže Gradskom vijeću Tuzla da se:  

Versad Ahmetović razrješi dužnosti člana Savjeta Mjesna zajednica Donja Obodnica, 

a da se na dužnost člana Savjeta Mjesna zajednica Donja Obodnica izabere Amer Saletović. 

 

NATAŠA PERIĆ  

 

Stavljam na izjašnjavanje prijedlog Kluba vijećnika SBB za izmjenu člana Savjeta 

Mjesne zajednice Donja Obodnica i pozivam vijećnike da aktiviraju uređaje za elektronsko 

glasanje. Glasanje je okončano. 

Konstatujem da je prijedlog Kluba vijećnika SBB za izmjenu člana Savjeta Mjesne 

zajednice Donja Obodnica, usvojen sa,  

21 glas za, niko nije bio protiv i niko nije bio suzdržan te se:  

-  Versad Ahmetović razrješava dužnosti člana Savjeta MZ Donja Obodnica,  

-  Amer Saletović bira na dužnost člana Savjeta MZ Donja Obodnica. 

 

Molim vas ima još jedna tačka ako možete samo malo evo samo malo?  

 

Prelazimo na šesnaestu tačku Dnevnog reda:  

 

TEKUĆA PITANJA  

 

S obzirom da nema prijedloga koji bi se razmatrali u okviru ove tačke dnevnog reda, 

konstatujem da je dnevni red iscrpljen. 

 

Svim građanima Bosne i Hercegovine u svoje ime, kao i u ime svih vijećnika Gradskog 

vijeća Tuzla upućujem srdačne čestitke povodom nastupajućeg praznika, 1. marta, Dana 

nezavisnosti Bosne i Hercegovine. 

Obavještavam vijećnike i građane da će se odavanje poštovanja i polaganje cvijeća i 

vijenaca na spomen obilježja na Ceremonijalnom platou Slana Banja održati u ponedjeljak, 28. 

02. 2022. godine u 11,00 sati a nakon toga će se održati i svečana sjednica Gradskog vijeća 

Tuzla povodom Dana nezavisnosti Bosne i Hercegovine, u Narodnom pozorištu Tuzla, sa 

početkom u 12,00 sati. 

Zahvaljujem se vijećnicima i zaključujem 12. redovnu sjednicu Gradskog vijeća Tuzla. 

 

(S obzirom da je Dnevni red iscrpljen predsjedavajući Gradskog vijeća Tuzla je  

zaključio dvanaestu redovnu sjednicu Gradskog vijeća u 19:40 sati.) 

 

Imam obavezu samo da vas napomenem. Svi vi koji niste dostavili fotografije za 

vijećničke legitimacije da to ako možete ikako uradite do petka i da dostavite u Stručnu službu. 

   

STENOGRAM SAČINILA                                                            PREDSJEDAVAJUĆI 

 

   Jasminka Delalić                                                                            Nataša Perić, prof. s.r. 


